
Manyan mata ina magana, wato ina nufin amarya da uwargida kai harma da masu shirin amarcewa, shin kina neman nighties da evening wears baki samu ba? to nesa tazo kusa ga dama ta samu, da kudi kadan zaki mallaki kaya masu kyau da nagarta 💃🏻 kayanmu ga kyau ga inganci ga kuma arha 🥰🥰🥰

*Ƙagaggen labari ne, in kinga yayi iri ɗaya da labarinki ko wata 'yar uwarki to arashi ne, amma banyi ko dan kowa ba sai dan in isar da saƙo da faɗakarwa cikin nishaɗi.*

*Gargaɗi*

_Ban yarda a juya mini labari ba ko ayi afmani da wani ɓangare na labarin ko kuma satar fasaha, ko a mayar mini da shi Audio a ɗaura min shi a wata kafa na media ba tare da izini na ba, sannan ina gargaɗi ga masu cire sunana a cikin labarina su saka nasu tare da sakinsa a shafinsu, ban hanaku ɗaura labarina ba amma a barmin sunana tare da barin rubutuna yadda yake, da fatan za a kiyaye_

BISMILLAHIR RAHMANIR RAHIM 

ZAINAB (Safna).

Tunda aurenta ya gabato ta samu kanta cikin yanayi na fargaba da tunanin abinda zai je ya dawo, samakon faruwar wasu al'amura a shekarun baya da suka gabata. A lokacin da aka saka ranar aurenta da Sadiq biki ya rage saura kwana goma Allah yayi masa rasuwa, Safna ta samu kanta cikin mawuyacin halin da ba zata iya misaltashi ba, da kyar aka samu kanta dalilin tsananta addu'a da mayar da lamuranta ga Allah, a haka har ta samu ta dawo dai dai ta dangana tare da karɓan ƙaddarar ta. Bayan wani lokaci ta kuma haɗuwa da Lukman tun tana ƙin bashi dama har ta sake masa suka fara soyayya, cikin ƙanƙanin lokaci suka shaƙu daga bisani kuma ya turo manyansa aka fara maganar aure, an kawo sadaki da komai na aure saka rana ya rage wanda iyayensa ne suka ce a basu lokaci su gama shiri kan a saka, kwatsam Lukman da kanshi yazo yace ya fasa aurenta sannan ya yace ya yafe komai da suka kawo, Safna a lokacin kamar zata yi hauka domin ta kamu da tsananin son Lukman fiye da yadda taso Sadiq, babban tashin hankalinta yadda yaƙi faɗar meye dalilin janyewarsa. Safna gata da kyau, ilimi, nasaba, natsuwa da tarbiyya bata da makusa amma kuma ƙaddararta yana ga aure, da kyar ta iya haƙuri da rashin Lukman wanda har hakan yaso jefata cikin wani hali, ta kusa kamuwa da ciwon zuciya, ga hawan jini ya yayi mata dirar mikiya da ƙanƙanin shekarunta, ga rashin barci da ciwon ulcer da yayi mata mummunar kamu saboda rashin cin abinci, haka suka dinga zaryar asibiti da kyar aka samu aka shawo kanta ta dangana, tun daga wannan lokacin ta haƙura da zancen soyayya bata kula kowa duk nacin mutum sai dai yayi haƙuri ya rabu da ita, gata da farin jinin samari amma haka ta shafe shawon shekara biyu bata saurarensu.

Wani lokaci da yayarta Anty Maryam ta haihuwa a taron sunanta, sai rikici ya ɓarke a tsakanin dangin mijinta da danginta wanda hakan ya jawo tashin hankali har aljanu suka dinga zubar da mata a ƙasa, ciki har da Safna ta zube numfashinta ya ɗauke tamkar babu rai, hankula sun tashi sosai dan kyar aka shawo kan matsalar, amma ita Safna sai da ta kwana biyu a sanƙare bata san inda kanta yake ba anata aikin ruƙiyya da hayaƙi, a hakane har aka samu aljanin yayi magana wanda ya tabbatar da shine ya ke haifar da matsala a maganar aurenta, duk da Sadiq lamarin yazo da ƙarar kwana, sannan ba wai ya auri Safna bane kawai bai yarda wani namiji ya raɓeta ba, da kyar aka samu ya tafi ta dawo hayyacinta, tunda aka fahimci ga inda matsalar ta take kuma itama ta fahimci lallai tana da matsala duba da yawan mafarkin ruwa ko tana tashi sama da mafarkin macizai ko tana faɗa da wasu halittu, tunda ta yiwa malamin da yayi mata ruƙiyya bayani yace In Sha Allah zata samu lafiya, ya bayar da magani wanda za ta soma amfani dasu. Alhamdulillahi wannan shine hanyar warakar matsalar Safnah dan an kwashe shekara biyu ana aikin magani kuma an samu nasara dan har Allah ya sa ta fara kula samari a lokacin shekarunta ashirin da huɗu a duniya, ganin suna niman su hanata sukuni yasa ta tsaida Zayyad a matsayin wanda zata aura duk da bata ƙaunar mai mata, amma soyayyarsa tayi mata dirar mikiya wanda ba zata iya haƙura dashi ba duba da shima yadda yake mugun ƙaunarta.

Ba zata mance haɗuwarsu ta farko ba lokacin taje shagonsa dake kan babban hanya tsakanin Gomna Road da kuma Badikko, taje siyo fulawa da kayan haɗin donot, da ta gama siyayyarta an saka mata a leda ta tsaya bakin shagon zata tare napep ta wuce gidansu dake ɓangaren Abakwa GRA, sai ga wani yaro ɗan makaranta akan keke yazo zai wuce, tsautsayi yasa shi raɓar gefenta saboda gosilon daya haɗu a gurin, nan ya fasa mata ledar fulawa ya fashe ya soma zuba a ƙasa, da azama Safna ta kamo rigar yaron wanda ya sashi dole ya tsaya, ta shiga yi masa masifa akan lallai sai ya biyata, yaron ya soma bata haƙuri amma taƙi saurarensa dan abin yayi matuƙar ƙona mata rai, haka mutane suka fara taruwa a gurin masu bata haƙuri nayi masu bawa yaro laifi suna yi, Zayyad dake shago yaji haniyar tayi yawa sai ya fito yana tambayar yaran shagonsa meke faruwa? suka sanar dashi sai ya ƙaraso inda su Safna suke ya shiga bata haƙuri yace shi zai biyata, ya amsa ledar ya bawa ɗaya daga cikin yaransa akan su sake yi mata awo, nan taro ya watse sannan Zayyad ya gargaɗi yaron akan ya riƙa kula da hanya yayi masa godiya ya tafi. Zayyad ya koma shago ya zauna yana hango Safna har aka gama zuba mata ta amsa ta wuce, wannan dalilin yasa tasan shine asalin mai shagon da take yawan siya kaya a gurinsu, shima kuma dalilin daya saka shi riƙe fuskarta kenan, da ta zo siyan abu yana jin muryanta yake ganewa zai fito ya tsaya har a sallameta ta wuce, a hankali ya fara jin wani abu yana ɗarsuwa a zuciyarsa game da ita, tun yana ƙaryata kansa har ya yarda da ya kamu da sonta, ita kuma tana yawan zuwa shagonsa ne tayi siyayyar kayan fulawa saboda sana'arta kenan harkan snacks, donot da samosa tafi yi dan ta iya sosai tana yin na taron suna ko biki ko wani sha'ani, bata yarda da zaman banza ba dan har a gida tana yin na sayarwa, in tayi da yawa takan ɗiba ta tafi dashi makarantar bokon da take koyarwa ta bayar a shagon makarantar ana saida mata, in ya ƙare a bata kuɗin shima mai shagon ya cire ribarsa. Wannan shine sanadin haɗuwarta da Zayyad wanda baiyi ƙasa a guiwa ba har sai da ya kafa gomnatinsa a zuciyarta ya samu gurbi, tun tana ƙi har saida ta amince masa har suka shafe shekara guda da watanni kafin aka saka lokacin bikinsu, gashi yanzu saura wata ɗaya a ɗaura auren. Kiran daya shigo wayar Safna shine ya dawo da ita daga duniyar tunani data shiga, ta sauke numfashi ta ɗaga kiran da sauri dan har ya kusa tsinkewa ta kara a kunne.

Wa'alaikum Salam ina yini Maman Ilham.

Lafiya lau Alhamdulillahi, ya shirye shirye?

Hmmm lafiya lau. 

Amaryarmu kenan ki daina wani hmmm ko kunyata kike ji? Abinda mun riga da mun zama ɗaya, dama na kira ki ne akan ki tura mini hoton ankonki ina so Abban Ilham ya siya mini ne nima na shiga tawagar ango kar a barni a baya.

Ok ba damuwa anjima zan tura miki ta WhatsApp In Sha Allah.

To nagode Allah ya nuna mana bikin lafiya sai anjima ɗin.

Yauwa a gaida yara nagode.

Daga haka suka kashe wayar, Safna tabi wayar da kallo tana mamakin Rashida yadda ko kaɗan bata taɓa nuna mata kishin zata auri mijinta ba, shigowar Anty Shafa falon yasa ta aje wayar tana cewa.

Anty wai kinji matar Zayyad ce tace in tura mata ankon bikina zata yi.

Ikon Allah! tunda nake ban taɓa ganin mace mai sauƙin kishi irin matar nan ba, ina ce itace kwanaki ta rako shi zance.?

Eh mana ai zuwanta ya kai sau biyu, sai ta biyo shi ita da yara su zauna anan cikin gida su barmu muyi zance a waje, har sai mun gama zai kirata ta fito su wuce.

Allah mai iko, gaskiya in har auren nan ya tabbata ina kyautata zaton zaku yi zaman lafiya.

Wlh Anty shiyasa bana fargaba da zai haɗamu gida ɗaya, kuma su anty Maryma sai ƙorafi suke yi akan kar na yadda amma ganin yadda take yi mini yasa nake ganin babu wata matsala dan ya haɗamu gida ɗaya.

Ki kwantar da hankalinki ki tsarkake zuciyarki In Sha Allah za kuyi zaman lafiya. Yauwa anjima mai gyaran jikin zata zo sai ki zauna cikin shiri.

To Safna tace mata, Anty Shafa ta zauna tana bawa yarinyarta nono, sai ga umma da Anty Maryam suma sun shigo, nan Anty Shafa ke basu labarin matar Zayyad tace a tura mata anko, anty Maryam taja guntun tsaki.

Wlh matar nan ki yi hattara da ita ban yarda da wannan shige miki da take yi ba, bayan muna da labarin sam bata jituwa da dangin mijinta.

Maryam karki karyawa Safna zuciya ta karaya, in kin san ba zaki ƙarfafa mata guiwa ba to ki daina kawo irin wannan maganar bana so, tunda ta nuna mata haka ya tabbatar da Zayyad yafi ƙarfin gidansa ne, sannan kuma akwai zaman lafiya a tsakaninsu tunda har zance ta taɓa rakoshi.

Umma nima shi na gani ba tada matsala wlh. Ni damuwata ɗaya ne kar wannan auren ma a kuma samun matsala irin na baya a fasa.

In Sha Allah ba abinda zai faru Zayyad sai ya zama mijinki Ƙanwata, ai Alhamdulillahi anyi maganin jinnun jikinki kuma an samu nasara da izinin Rabbil Ka'aba.

Cewar Anty Shafa da murmushi a fuskarta, anty maryam tace.

Kina amfani da magungunanki ko? ba kya wasa dasu.

Eh ina yi.

Yauwa. Amma ya maganar aikinki? zai barki ki cigaba da yi ko.

Hmmm Anty nifa wlh na gaji da zarya a hanya, shekara kusan huɗu fa ina koyarwa kawai zan kama business ne dan Zayyad yace zai bani jali nayi sana'ar cikin gida.

Safna daɗi soyayya! ke har kin yarda da zancen sa ko, karki yiwa kanki sagegeduwa fa Allah.

To Anty Maryam yace baya son matarsa tana aiki nima kuma na gaji da aikin, tunda shi yayi alƙawari nasan zai cika mini In Sha Allah.

Allah ya kyauta yasa ba daɗin baki ya cika ki dashi ba.

Ke dai Maryam kowa yana son wannan auren amma naga ke sam ba haka bena gunki.

Umma wlh ina son Safna ta yi auren kwanciyar hankali ne saboda duk cikinmu babu wacce take da kishiya, amma ace ita zata auri mai mata kema fa ba kishiyar nan gareki ba.

Ƙaddarar kowa daban, ita haka Allah ya ƙaddara mata, ai duk cikinku zan iya cewa babu wacce zata kai Safna adawa da ƙin namiji mai mata amma da yake yana cikin jarabawarta gashi zata auri mijin wata kuma Allah saiya ɗaura mata sonshi a haka, ni bana son yawan ƙorafin nan ku bita da fatan alkhairi.

Cewar Umma data miƙe dan shiga ɗakinta, nan suka cigaba da tattauna maganar bikin dan dama abinda ya kawo su kenan, suna so ayi bikin Safna fiye da yadda aka yi nasu a baya, shiyasa bini bini suna gida sun haɗu dan maganar bikin.

Malam Abdullahi shine mahaifinsu sai Umma Raliya mahaifiyarsu, gabaɗayansu mazauna cikin garin Kaduna ne sai dai asalinsu mutanen zaria ne daga ƙaramar hukumar Lere. Abba ma'aikacin gomnati ne yana koyarwa a makarantar sakondari, Yaransu biyar Anty Shafa'atu itace babba tana aure a tudun wada yaranta biyar sai anty Maryam tana aure a maƙarfi raod yaranta uku sannan yaya Mudassir sai Zainab data ci sunan mahaifiyar abbansu ana kiranta Safnah, sai auta yusuf. Alhamdulillahi wannan zuri'a sun ginu bisa tarbiyyar addinin islama da karatun zamani, duk da Anty Shafa da Maryam a iya secondary suke tsaya aka yi musu aure, amma fannin islamiya kuwa koda suka iya aure saida suka haɗa karatun sanawiyyarsu wanda dukkan su suna koyarwa a islamiyar dake kusa da gidajen aurensu. Yaya Mudan ya haɗe Digree ɗinsa fannin electric engineering, yana da shagon sayar da kayan wuta bai tsaya jiran aikin gomnati ba, Safna kuma tana da deploma a fannin islamic studies daga nan kuma bata ɗaura ba, sai ta samu aiki a wani private school ta soma koyarwa ana biyanta, fannin islamiya ma ta gama Mutawassiɗa tana shirin ɗaurawa ne Zayyad ya fito aurenta shine ta dakata dashi, Yusuf kuma yana matakin kammala secondary ya sauke Al-Qur'ani, wannan shine takaitaccen tarihin familyn su Safna.

*****

Zayyad.

Yana zaune a office ɗinsa dake cikin babban shagonsa, wanda kayan masarufi yake sayarwa kuma babban dila ne dan har sari yana bayarwa, sannan akwai kimanin matasa biyar da suke aiki a ƙarƙashinsa. Wayarsa ce ta yi ƙara ya duba sai yaga yayansa Kamal ne da sauri ya ɗauka tare da yin sallama, bayan sun gaisa ya ce.

Yaya dama ina son zan kira ka riga ni. Batun kai lefe Hajya ta sanar dani wai kai dasu Baba Mamman zaku kai, wai yanzu haka ake yayi.

Eh ta sanar dani shiyasa ma na kiraka muji ya abin zai kaya, an sanar dasu Baba Mamman ɗin kuwa?

Ina ga ta faɗa musu, yanzu lokaci za a saka da za akai.

To Allah ya kaimu ina ganin ranar Juma'a zan shigo kaduna. Ya batun gidanka kuwa ka ƙarasa ginin?

An gama komai gyara kaɗan ya rage.

To madalla zan tura maka dubu ɗari biyar a cigaba da shirye shirye, amma da fatan Rashida bata ɗaga maka hankali ba.

Babu wata matsala dan sosai ta karɓi auren, baka ga yadda take hada hada ba da shirye shirye.

To Allah yasa ta ɗaure ya baku zaman lafiya, sai kayi ƙoƙari kayi adalci a tsakaninsu.

In Sha Allah, nagode yaya Allah ya saka da alkhairi.

Ya amsa da Amin kana suka yi sallama, Zayyad ya sauke ajiyar zuciya fatansa ayi bikin nan lafiya duk da yana da labarin faruwar matsalolin auren Safna na baya, hakan bai taɓa sashi fargaba ba dan yasan matar mutum kabarinsa, kuma yasan tana da matsalar jinnu basu ɓoye masa ba, fatansa dai Allah yasa zasu barsu su zauna lafiya, yadda yake matuƙar ƙaunarta baya jin akwai abinda zai hanashi kawo Safna gidansa, ji yake tamkar bai taɓa aure ba akan ta ne zai fara, ƙarin farin cikinsa yadda Rashida ta bashi haɗin kai da goyon bayan auren, shiyasa ya samu natsuwa yake gudanar da komai cikin kwanciyar hankali. Sai gabda magrib suka rufe shago ya shiga mota ya kamo hanyar gida.

Daya ƙaraso ya yi hon mai gadi ya buɗe masa ya shiga yayi parking yara suka rugo da gudu suka yi masa oyoyo tare da wasu yara su biyu maza baƙin fuska, ya kama hannun Aslam suka shiga falon, ga tv nan a kunne suna kallon wani tasha da aka sanya waƙoƙin Hausa sun cika volume ɗin ko sallamarsa basu ji ba, ganinsa ne yasa Anisa ƙanwar Rashida tayi saurin rage volume, Anty Wasila data rashe a ƙasa shirim ita ba kaɗan ba tayi saurin jawo ɗankwali ta ɗaura ta gaishe shi, ya amsa tare da yi mata sannu da zuwa dan ya shaidata yayar Rashida ce, ɗiyar wan mahaifinsu wacce mahaifiyar Rashida ta riƙe bayan rasuwar mamanta, Anisa ma ta gaishe shi ya amsa yana cewa.

Ganinki sai an cika form kin yi mata ƙaura a gidan nan kamar munyi miki laifi.

Makaranta ne ya ɓoye ni amma yanzu munyi hutu sai ka gaji da ganina. Tun ɗazu naso kiranka nace nazo gidanka ka tawo mini da abin daɗi dan nasan shagonka baya rasa kayan ciye ciye.

Da kin kira da na riƙo miki biscut, yasu mama da fatan kowa lafiya.?

Lafiya ƙalau.

Ta bashi amsa sai ya wuce zuwa ɗakinsa, ya soma rage rigar jikinsa sai ya isa gurin da yake aje flaks ɗinsa na ruwan zafi ya ɗaga yaji babu komai a ciki, yaja guntun tsaki ya koma ya zauna, shuru shuru yana jiran Rashida ta shigo bata shigo ba, dan lokcin daya shiga falon bata nan amma yasan zuwa lokacin tasan ya dawo.

_Rahma Kabir ce, da fatan zaku sake bina a cikin wannan tafiya mai sabon salo. Ina uwargida da amarya da masu shirin shiga daga ciki wannan ma tafiyarku taku ce, akwai sirrin zamantakewa da yawa a ciki kar ku bari a baku labari._

Har aka kira sallah Rashida bata shigo ba, ƙarshe Zayyad bayi ya shiga yayi alwala ya fito zuwa masallaci nan ya sameta zaune a cushing suna zuba uban hira, tana ganinsa ta ce masa sannu da zuwa yayi kamar bai ji ba ya fice zuwa masallaci, da guntun tsaki Rashida ta bishi tana duban Anty Wasila.
Bari ya dawo za kiji ya rufeni da ƙorafi, tunda ya ɗauko zancen auren nan komai nayi ban iya ba.
To kema banda abinki ai duk maza haka suke, da zarar zasu ƙara aure sai sun sauyawa mace sai dai haƙuri, bari muyi sallah sai mu ɗaura hirar kar ya dawo ya samemu.
Ta faɗa tana miƙewa, nan duk suka miƙe suka faɗa bedroom ɗinta dan yin alwala.
Zayyad koda ya dawo daga masallaci ya tadda falon ba kowa, hayaniyarsu Ilham yake ji daga ɗakinsu, hakan yasa shi wucewa kitchen ya saka ruwa a kettle ya jona a wuta sai ya koma ɗakinsa ya zauna yana danna waya, sai ga wayar Safna ta shigo ya ɗaga yana cewa.
Amaryar Zayyad da fatan yau baki fushi da ni ba.
Taya zanyi fushi da Sirrin Ruhi da fatan kana lafiya, yasu Ilham.
Lafiya lau Alhamdulillahi. In Sha Allah nan da anjima kaɗan zaki ganni ki tanadar miji abu mai daɗi dan nasan baki rasawa.
Dariya tayi tana cewa.
Kamar ka san akwai abinda na ajiye maka amma sai kazo zaka gani.
Haba matar ki ɗan bani satar amsa mana.
Naƙi wayon sai dai kazo.
Murmushi yayi mai sauti yana sauke wayar tare da duban ƙofarsa da aka murɗa ba a shigo ba, Rashida ce zata shigo amma data ji yana waya sai ta tsaya tare da jin wani ƙululun baƙin kishi ya tokare mata maƙoshi, amma sai ta shanye shi bayan ta haɗiye miyau mai ɗaci ta turo ƙofar ta shigo, kallon kallo suka yiwa juna fuskar ko wanne ba yabo ba fallasa, ta ƙaraso kusa da shi tana cewa.
Sannu da zuwa Abban Ilham ka shigo ɗazun ina bayi dana fito kuma na sha'afa muka shiga hira.
Ai dole ki manta dani tunda yanzu na zama mara amfani a gurinki kin daina sona.
Ya faɗa yana tsuke fuska, Rashida ta saki wani lallausar murmushi mai cike da ma'anoni da yawa.
Ni ɗin banza na da zan daina sonka, kaima kasanni da yawan mantuwa.
Eh hakane, amma Rashida meyasa kullun sai na tuna miki ki riƙa duba flaks ɗina in ba ruwa a ciki ki saka saboda inna dawo bana son jiran ruwan wanka.
Mantawa nayi kayi haƙuri.
To shi kuma singilet da ƙananun wanduna na da suka taru a bayi nace ki wanke su meya hana ki wankewa? Ke kullun sai an tuna miki abu, haka fa kwanaki sai da na rasa wanda zan saka a jikina ƙarshe fita nayi na siya wasu, bafa wanke kayana na tilasta miki ba bayarwa nakeyi a wanke, waɗannan ganin ƙananu ne basu dace a bayar wanki ba na ce ki riƙa wanke su amma abu ya faskara.
Kaima kasan aikin gidan nan yayi mini yawa sannan nayi niyyar wankewa yau, zuwan Anty Wasila ya sa namanta amma gobe In Sha Allah zan wanke.
Allah ya kyauta.
Ya ammata ransa a dagule, Rashida ta yi shuru ta kasa magana tana sosa ƙeya, Zayyad ya ɗago kansa yana dubanta.
Ehen ki daɗi abinda ke ranki.
Dama hmmm me zan dafa maka ne? mu taliya muka dafa na manta ban kira na tambayi me zaka ci ba.
Innalillahi wa inna ilaihir raji'un! Kullun na dawo sai kin tare ni da abinda sai ya ɓata mini rai, yanzu fisabillahi sai na dawo daga aiki ne za a riƙa ɗaura tukunyar abincin da zanci a gidana, duk yunwar dana kwaso saina jiraki kin dafa, wannan matsalar tun kina amarya har yanzu kin kasa gyarawa, duk tsananin son da nake yi miki amma a hankali kinata rage ƙimarki a idona Rashida.
Dan Allah kayi haƙuri yanzu zan dafa ka faɗi me kake so.
Ta faɗa cikin muryan tausayi kamar zata yi kuka. Miƙewa Zayyad yayi ransa ba daɗi dan har idonsa ya sauya zuwa yin ja.
Tabbas ba zaki sauya ba saboda tsawon shekara takwas kenan da aurenmu amma lamarin bai sauya zani ba, Allah ya shirye ki. Amma ina buƙatar wacce zata kula da rayuwata ba dan bana sonki ba, ina fatan zuwan Safna gidan nan ya sauya mini ke.
To ai nima ina maraba da zuwanta Allah ya bamu zaman lafiya Alh. Zayyad.
Ta ambata cikin miskilin murmushi wanda kuma zuciyarta cike yake da zazzafar ƙuna, jikin Zayyad yayi sanyi yana dubanta tare da cewa.
Allah ya gani ina iya ƙoƙarina da haƙuri dake amma naga duk a banza baki gani, kuma ni auro Safna da zanyi ba zai taɓa sanyawa na sauya miki ba domin kece tauraruwata, ina sonki har gobe.
Sauke ajiyar zuciya Rashida tayi sai ta juya ta fice daga ɗakin dan ji take yi kamar ta kurma ihu, zuciyarta a karye yake zata iya yin kuka kota faɗa masa maganar da zai iya dagula musu lissafi, kuma bata so ya gano logonta, Zayyad ya bita da tsantsar tausayawa banda yana matuƙar kaunar Safna da zai iya fasa aurenta, amma bazai iya ba domin Safna wani ɓangare ne na rayuwarsa, yana matuƙar mamakin ma yadda a 'yan kwanakin nan yake jin son Rashida yana niman dagula masa lissafi sai dai ya bayar da tausayinta da yake ji ne saboda yadda ta nuna dangana da danne kishinta tare da juriyarta akan auren. Falo ya fito ya samu Anisa da su Ilham suna kallo ya wuce Kitchen ya juye ruwan butan da yayi zafi kana ya mayar da wani ruwan ya ɗauki wanda ya juye a bokitin fenti ƙarami ya wuce ɗakinsa. Toilet ya shiga yayi wanka sauri sauri ya fito ya shirya cikin baƙar jallabiya da wando jins ya feshe jikinsa da turare tare da gyara sumarsa na kai dana gemu, sai ya ɗauki flaks da robar fentin ya koma kitchen ya tadda ruwan yayi zafi sai ya juye a flaks ya ɗauka ya mayar ɗakinsa ya ɗauki key, dama wayarsa yana aljihunsa ya fito ya rufe ɗakin da key ya fice abinsa Anisa tana yi masa tsiyar tasan zance zai je ya gaishe da antinsu. Yana fita sai ga Rashida ta fito falon ita da Anty Wasika sun zauna tana kumbure kumbure, Anisa tace.
Ke ya barki da ƙunan zuciya yayi ficewarsa zuwa ga Amaryarsa, wlh ki watsar da shi ki cigaba da lamarinki, shi namiji in kika saka shi a rai sai ya ɗaura miki hawan jini a banza.
Gaya mata dai Anisa, ke gashi baki yi aure ba amma kinsan wannan balle ita, ki cigaba da danne kishinki harta zo a goga ai naji daɗin da zai haɗaki gida ɗaya, kinga sai kuyi zaman kowa ta iya allonta ta wanke, karki yarda wata banza can tazo ta kwace miki miji kina ji kina gani ki zama 'yar kallo.
Anty ya zanyi? Ƙorafin Zayyad yayi yawa duk ƙoƙarin da nake yi akansa baya gani dan kawai ban yi masa girki ba, shi komai a gunsa ƙorafi ne baya min izuri.
Ki rabu da shi Allah ya nuna mana auren lafiya muga amayar da wacce zata zo.
Nan suka cigaba da hirarsu wanda gabaɗaya ɗebewa maza albarka suke tayi, dama a nan zasu kwana da yawan 'yan uwanta in sun zo daga wani gari tofa sukan yi kwanaki a gidanta saboda suna samun kayan daɗi da abinci waja waja. Ita Anty Wasila goɗai goɗai da ita gata yaya ce amma haka take shafe kwanaki a gidan in tazo garin, shiyasa Zayyad har ya fara rainawa 'yan uwanta saboda yadda suke nuna kwaɗayinsu a fili, ƙarin haushinsa muddun in suka zo haka Rashida take banzatar da lamarinsa ta mayar da hankalinta kacokan kansu bata damuwa da buƙatunsa.
Mahaifinsu Zayyad mai suna Ahmad ya rasu sai Hajiyarsu Halima wacce 'yarsa ilham taci sunanta, Aslam kuma yaci sunan babansu Ahmad, yana da yaya mace Bilkisu suna zaune a Abuja da mijinta Kamaluddeen yaransu huɗu, sai Zayyad sannan Asiya wacce itama tana aure a malali yaranta biyu, sai Mukhtar da yake karatu a KASU.
Ɓangaren Rashida kuma ita ce ta biyu a gidansu, tana da wa Salis, sai Rashida, sannan Haruna sai Anisa sannan Zaliha, ita Wasila yarinyar yayan babansu ce amma a gurin mahaifiyarsu Rashida ta tashi shiyasa suka taso tamkar uwa ɗaya uba ɗaya. 
Zayyad da Rashida auren soyayya suka yi kuma Alhamdulillahi a wancen lokacin sun samu fahimtar juna, yaransu biyu Halima (Ilham) 'yar shekara bakwai sai Ahmad (Aslam) ɗan shekara Huɗu. Babban saɓanin da suka fara samu shine yadda Rashida take da mugun kuiya musamman a gurin yin girki, ta mayar da Zayyad tamkar gauro mara mata kullun abincinsa yana waje, dan sai yafi sati bai ci abincin gidansa ba saboda sakacinta, musamman in ya dawo bata gama ba zai fice yaje rastuarant ko yaje gidan mahaifiyarsa yaci saboda baya ƙaunar jira dan ba yi da juriyar yunwa. Idan kuma aka ce watan azumi ya kama to dama baida abun buɗe baki a gidansa, saboda kwata kwata Rashida bata mayar da hankali ta fara aiki da wuri balle a samu ta gama aci akan lokaci, hatta yaranta tana horar dasu da yunwa tsabar kuiya da yayi mata yawa, ga rashin bawa shinfidarsa muhimmamci saboda shegen saurin barci gareta duk inda aka ce goma tayi to tana nan ta hangame baki ta soma barci, sai ya dawo daga inda yaje bata san ya shigo ba, haka yake yawan azumin litinin da alhamis yana ragewa kansa zafi saboda marabarshi da mara mata abu kaɗan ne. Tarin matsalolinta ya sashi soma kule kulen mata a waje musamman waɗanda suka haɗu a shafin sada zumunta na facebook da Instagram, badan yana sha'awar ƙara aure ba sai dan kawai ya riƙa samun in da sai rage lokaci kafin dare yayi ya shigo guda, ko kuma in ya dawo haka zai ɓata lokaci yana chart da 'yan mata kala kala tun baya kauce hanya har ya fara biyewa suna irin hirar nan na batsa, duk da shi mutum ne mai matuƙar tsantseni da aikata zina, sharholiyarsa a iya waya yake yi shima bai yarda da tura hotunan tsiraici ba sai dai zantukan batsa dan ragewa kansa zafi. Hakan yasa ya haɗu da wasu natattun 'yan mata su biyu Zubee da Seema, da yake su yan hannu ne babban burinsu shine su samu damar da Zayyad zai kwanta dasu, duk da suna kawaye amma basu damu ba ko kishin junansu ba tunda rayuwa ce ta bariki.
Matsalolin Rashida sune suka jawo rashin jituwa a tsakaninta da 'yan uwan Zayyad, tun yana ɓoye damuwarsa har sai da Hajiyarsa tazo ta sani, ita da kanta tasha zuwa tana bawa Rashida shawarwari akan zamantakewa dan ta gyara, saboda tana son Rashida kuma ita irin surukan nan ne masu sauƙin kai da hali sam ba tada takurawa matar ɗanta, amma baisa Rashida ta karɓi gyara ba sai tayi biris da shi taga kamar ma takura mata take son yi, gata sam ba tada kunya bata tauna magana kafin ta yi shi wannan yasa zamansu ya koma zaman haƙuri duk kuwa da irin son da Zayyad yake yi mata bai taɓa tunanin ƙara aure ba a ganinsa har da ƙuruciya zata gyara.
Sai dai kuma tun sa'ilin da yayi tozali da Safna ya kamu da zazzafar soyayyarta yaji yana buƙatarta a cikin rayuwarsa, shiyasa ya yi ƙoƙarin samun zuciyarta har suka kawo gaɓar yin aure, hakan yasa shi ya ja baya da 'yan matan da yake kulawa a shafin sada zumunta ya mayar da hankalinsa kan Safna kawai. Batun gidansa kuwa dama tuntuni yaƙi mayar da hankali ya gyara side ɗin dake cikin gidansa, wanda a da niyyyarsa zai saka 'yan haya in kuma ƙaninsa Muktar ya kawo munzalin aure ya tayar da 'yan haya ya aje matar a ciki, sai gashi ashe da rabon Amaryarsa ce zata tare a ciki, shiyasa ya mayar da hankali har sai da ya kammala gyaran.
Lokacin daya nunawa Rashida zai ƙara aure sam bata ɗauki lamarin da gaske ba, dan tasan yana matuƙar son ta saboda da zai yi mata kishiya da tuntuni yayi irin yadda mutane ke zugashi, amma data ga da gaske ne sai ta kwantar da kanta bata ɗaga masa hankali ba dan tasan tunda yayi niyya sai yayi, kawai dai fargabanta kar ya auro wacce zata kwace mata shi, shiyasa tayi yadda zata yi ta shigewa Safna a jiki dan tasan wacce irin mace Zayyad zai auro mata, tayi sa'a Safna tana da sauƙin kai tana matuƙar girmamata, suna yin waya da chart a tsakaninsu, wannan yasa sosai Zayyad yake ganin zasu samar masa da zaman lafiya a gidansa kuma ba ƙaramin farin ciki yake yi da haka ba, shiyasa yake ƙara kyautatawa Rashida duk abinda tace tana so sai yayi mata domin ya sata farin ciki, amma kuma duk a banza dan har yau ba sauya halinta tayi ba tana cigaba da yi masa riƙon sakainar kashi wanda hakan ke ƙara tunzurashi da ya auro Safna.
***
Gidansu Safnah.
Zayyad yana isa gidan yayi parking yana fitowa sai ga Yaya Mudan ya fito zai je siyo abu, ya isa gabansa suka gaisa kana yace ya shiga cikin gida bari ya kira masa ita, Zayyad yayi masa godiya tare da bin bayan Mudan daya nufi cikin gida, sai da ya fara ɗauko masa tabarma ya shimfiɗa a simintin tsakar gida daga gefe, kana ya shiga kwalawa Safna kira ta amsa daga cikin falo.
To ki fito ga mijinki ya zo, gashinan a tsakar gida.
To tace masa kana ya fice ya nufi inda zashi, ba jimawa Safna ta fito cikin dogon Hijab riƙe da tire a hannunta da jug da kofi biyu akai sai gorar ruwan swan da kuma plate an rufe shi da ɗan uwansa plate.
Rahma Ce.
_Ban yarda a juya mini labari ba ko ayi afmani da wani ɓangare na labarin ko kuma satar fasaha, ko a mayar mini da shi Audio a ɗaura min shi a wata kafa na media ba tare da izini na ba, sannan ina gargaɗi ga masu cire sunana a cikin labarina su saka nasu tare da sakinsa a shafinsu, ban hanaku ɗaura labarina ba amma a barmin sunana tare da barin rubutuna yadda yake, da fatan za a kiyaye

Safna ta aje tiren a gabansa kana ta zauna nesa kaɗan da shi tana cewa.
Amincin Allah ya tabbata a gareka Sirrin Zainab.
Ameen Wa Iyyaki. Ya mutanen gidan.
Alhamdulillah duk kalau suke.
Masha Allah! Amma kafin mu kai ga hira, ki fara gabatar mini da abinda kika tanadar mini cikina ya ɗauka tukuna.
Murmushi tayi wanda yasa kumatunta lotsawa dimple, tare da matsawa gabansa ta buɗe plate ɗin Samosa data soya shi ɗazun, Zayyad tun kafin tace masa gashi yayi saurin zura hannu a ciki ya ɗauka ya kai bakinsa ya fara ci, yana irin santin nan da mirgina kai dan yayi masa matuƙar daɗi, Safna dai murmushi kawai take zuba masa kana ta ɗauki kofi ɗaya ta shiga tsiyaya masa kunun madara, Zayyad ya yi saurin katse ta da cewa.
Meye wannan kuma ko yoghurt ne?
Sha dai kaji?
Ta faɗa tana miƙa masa, Zayyad ya amsa tare da kai kofin bakinsa ya kurɓa, wani irin garɗin daɗi ne ya shammaci maƙogoronsa bai san sanda ya kafa kofin a bakinsa ba ya shiga kwankwaɗa, sai da ya shanye kafin ya cire kofin yana sauke ajiyar zuciya mai ɗumi, ya kalli Safna cike da tsantsar ƙauna.
Allah yayi miki albarka, yadda kika faranta mini ubangiji ya faranta miki sannan ya cika miki burinki na mallakar Zayyad.
Wannan karan dariya ne ya kubce mata ta shiga yinsa a hankali sautin yana fita.
Ya baki ce Amin ba kina min dariya.
To ai gani nayi kamar sai an sanya maka waigi, wannan irin santi kamar ance maka ga Safna a cikin gidanka an baka halak malak.
To me ya rage nan da wasu 'yan kwanaki ƙalilan ne komai zai tabbata har abada. Amma batun gaskiya ko miye wannan abun ya mini zallar faɗi, na dai san an saka madara dan ƙamshinsa ke dukan hancina, amma me kyau ki faɗa mini me kika bani ne haka mai daɗi?
Wannan shi ake kira da kunun madara, kuma shi kasha.
Wow amma gaskiya ya kayatar da ni, ban taɓa shansa ba amma ki tabbatar in kinje gidana zaki cikani da salo salon girkinki Ruhieee.
Ya yi maganar yana jan ƙarshen tare da lumshe ido yana saka hannu a gefen zuciyarsa, sosai Safna ta saki dariya, nan dai suka cigaba da hirarsu gwanin sha'awa har misalin ƙarfe tara da rabi kafin suka yi sallama, amma fa saida Safna ta kakkaɓe masa duk wani damuwar da yazo dashi kafin suka rabu ya nufi gidansa cike da bege da ƙosawar son kasancewa da ita.
Ko da Zayyad ya isa gida ya tadda kayan kallo a kunne kitchen a buɗe amma ba kowa a falon, ga plate ɗin abinci da suka ci suka barshi a falon banda ƙamshin taliyar manja babu ƙamshin dake tashi, haka ya kashe soket ya jawo ƙofar kitchen kana ya wuce ɗakinsa, ya cire jallabiyar ya rage ƙananun kaya ke jikinsa ya kwanta tare da jan bargo ya rufe ƙafafunsa, Safna ta riga ta cika masa ciki baida buƙatar abinci, kuma da yake yasan halin matarsa bata girka masa komai ba, da zai kirata ya tambayeta zata ce ta manta, guntun tsaki yaja ya kunna data ya fara duba WhatsApp domin ganin saƙonninsa, dama time ɗin chart ɗinsa kenan dan inya fita aiki ba yida lokacin waya saboda hidima da mutane, nan saƙon Safna ya shigo tana cewa.
Allah yasa mijina ya sauka gida lafiya.
Sai da ya saki murmushi kafin ya bata amsa da lafiya lau sai dai yaga bata online, nan ya fito ya shiga duba saƙonni nan ya samu Seema tana online, sai suka fara chart daga nan kuma suka cigaba da hirarsu na sakin layi, haka ya shagala har kusan sha ɗaya da rabi, ya ce mata zai sauka barci zai yi suka yi sallama tana yi masa mitar itafa ta gaji da ja mata rai da yake yi ya kamata yazo su haɗu su jiyar da juna farin ciki, bai bata amsa ba ya sauka dan yasan ba zata taɓa samun wannan damar ba yana matuƙar kyamar aikata zina, wannana chart ɗin da suke yi shima so yake ya yakice shi ya huta tunda Safna tana gabda shigowa gidansa, Zayyad barci yake ji amma kuma cike yake da buƙatar mace a wannan lokacin musamman yadda yasha kunun madara ya tada masa da maitarsa, dan shi da zarar yasha madara da dare ko yogot to tabbas sai ya motsa masa buƙatarsa, ya duba agogon wayarsa sha biyu saura nan ya shiga wajen kira ya lalubo number ɗin Rashida ya soma kiranta sai dai kash tasa wayar a silent ta saka a jikin chargy a wuta, sannan ma barcinta take yi hankalinta kwance dan tuni tayi nisa dan koda ya dawo tayi barci Anisa ce keta danne danne a waya tana chart, Zayyad sauke ajiyar zuciya yayi mai ɗumi ga mace har mace amma sam hoto ce bata damu da buƙatarsa ba sai nata, dan in abin ya motsa mata tasan ta jira shi ya dawo duk inda yaje, kota dinga kiransa a waya tana jiransa. Zayyad ji yayi kamar ya fashe da kuka ko hakan zai sama masa kwanciyar hankali amma koda yayi kukan ba zai yi masa maganin halin da yake ciki ba, sai ya sauka daga gado ya ɗiba ruwan flaks a marfinsa ya shiga shansa yana kurɓa a hankali har ya shanye farin ruwan ya rufe ya koma ya zauna yana mayarda gumi, daga haka kuma yaji sauƙin ƙullewar marar, sai miƙe ya kashe wuta ya koma ya kwanta ya rufa da bargo ba jimawa barci da ɗauke shi.
*****
Washegari Zayyad sai da ya makara sallar asubahi dan wajen shida da kwata ya tashi, ba ɓata lokaci ya juye ruwan flaks ɗinsa yayi wankan tsarki dan jiya yayi makarfi bar katai kuma ikon Allah da Safna yayi saboda ya kwana da ita a ransa, daya fito wanka ya shirya ya gabatar da sallar asubahi a ɗaki ya cigaba da zama yana jan lazumi har gabanin ƙarfe bakwai, kafin ya kwanta a gado ya kunna data yana duba shafinsa na Facebook, bayi da sauran yin barci dan zai kai yara makaranta ga kuma yana so ya biya gidan mahaifiyarsa ya gaisheta kafin ya wuce shago. Yana a kwance yana jin hirarsu Rashida sai hidimarsu suke yi dan ba tashi take ba, yana matuƙar mamakin sakarcin Rashida tare da ganin wautar yayarsu da ba zata iya ɗaurata a hanya ta gyara ba, ya kula haka rayuwarsu take tun daga gida tarbiyyar da suka samu kenan, tsaki yaja yayi Allah ya kyauta a ransa kana ya sauko daga gado ya shirya cikin ƙananun kaya ya kimtsa ɗakinsa kana ya fito lokacin wajen ƙarfe bakwai da Rabi.
Ina kwana.
Anty Wasila ta ambata.
Lafiya kalau Alhamdulillahi kun tashi lafiya.
Ta amsa da lafiya lau, sai ya wuce zuwa kitchen dan can yaji motsin Rashida, Aslam ya isa ga Abbansa da gudu ya rungume shi yana cewa.
Abbanmu.
Na'am Aslam ɗin Abba, ya naga ba kuyi shirin makaranta ba ina Momynku?
Momy tace uniform ɗinmu yayi datti kuma bamu karya ba.
Ran Zayyad ne ya ɓaci sai ya saki hannun Aslam ya nufi kitchen ya shiga ya tsaya yana ce mata.
Rashida ya naga yaran nan basu shirya ba?
Abban Ilham ashe ka tashi, ina kwana?
Lafiya lau, ina tambayarki baki bani amsa ba.
Rashida ta shiga sosa ƙeya.
Dama uniform ɗinsu yayi datti ban samu damar wankewa ba na manta, amma yanzu nake shirin naje na duba in zai yuwu su saka haka in sun dawo na haɗa na wanke.
Amma nasan uniform ɗinsu kala biyu ne, kuma sun saka ɗaya shekaran jiya monday da jiya talata, yau laraba ya kamata ace ɗayan yana wanke sawa zasu yi tunda sau bibbiyu suke saka kayan friday su saka sport wear.
Wlh ranar Lahadi guda ɗaya na wanke da tunanin washe gari zan wanke ɗayan shiyasa.
Ta faɗa a sanyaye, Zayyad daga hannu ɗaya yayi ya dafe goshinsa dan tsananin takaici, ya sauke hannu yana hura iska mai ɗumi daga bakinsa ya girgiza kai ya fice, a nan ƙofar Kitchen ya tsaya ya shiga kwalawa yaran kira nan suka zo da sauri, ya dubesu.
Kunyi wanka?
Ba muyi ba dama sai mun dawo makaranta muke yi.
Ok kuje yanzu ku sauya kaya masu kyau ku ɗauko jakunanku na makaranta ina jiranku a mota.
To suka ce masa suka isa ɗakinsu da gudu, Zayyad ya koma kitchen ya duba lunch box ɗinsu yaga an aje a gefe ba a jima da wanke su ba, ya isa ya haɗasu cikin kwandonsu ya ɗauka ya fice ya isa ƙofar ɗakinsa ya saka key ya juya ya fita daga falon, a mota ya jira yaran har suka fito suka shiga sai ga Rashida ta fito da gudu.
Abban Ilham basu karya ba ga arish ɗin na gama soyawa yanzu zan haɗa musu tea.
Bai kulata ba ya tayar da motarsa ya ja baya tare da buga hon mai gadi ya buɗe masa ya cilla motarsa waje ya hau hanya ya wuce, Rashida taɓe baki tayi tana jan tsaki ta koma ciki anty Wasila tana cewa.
Wai ke haka kuke rayuwa a gidan nan gabaɗaya bai ɗaukeki a bakin komai ba, anya amaryar da zai aura bata nima shiga tsakaninku ba.
Ke dai anty kya faɗa amma kuma yadda na karanci yarinyar tana da hankali da ilimi bana tunanin zata yi wani abu, halin namiji kawai yake gwada mini.
Amma wlh ke shashasha ce an gaya miki masu ilimin basa shagala ne to su suka fi iskanci ma, dan haka bana tantama yarinyar nan tana niman shiga tsakaninku Allah.
In tayi wani abu ma to kanta ta yiwa ba ni ba, dan Zayyad ɗin ban ɗauke shi a bakin komai ba, bai isa ya wulaƙanta ni ina kallonsa ba ni da shi kar tasan kar.
Allah ya kyauta ni in kin gama haɗa abin karyawa ki kawo muci dan cikina karta yake yi.
Anty Wasila ta faɗa tana yamutse fuska, Rashida tace.
Ai na gama bari na ɗauko.
Sai ta shiga kitchen ta cigaba da aikinta.
**
Zayyad rastaurant ya wuce da yaran ya yi parking suka shiga ciki, yasa aka haɗo musu breakfast mai kyau soyayyan arish da kwai tare da miyar albasa, sai ruwan lipton da kayan ƙamshi, nan suka ci suka ƙoshi daga bisani ya bada lunchbox ɗinsu aka zuba musu abinci jelop ɗin shinkafa da nama duka su biyun ya biya kuɗi suka fito suka shiga mota ya wuce dasu makaranta, ya kashe kusan dubu ashirin a wannan abincin da suka ci. Suna isa makaranta suka ɗauki kajunansu da kwandon abincinsu suka wuce ciki, office ɗin headmaster ya kaisu sun samu ba kowa a ciki sai shi kaɗai, yana ganin Zayyad ya miƙe suka gaisa dan sun saba da juna sosai, suka zauna sai Headmaster ya dubeshi yana cewa.
Ya naga ɗalibanmu da kayan gida Allah yasa lafiya.
Malam kayan nasu ne an wanke musu basu bushe ba, shine naga da suyi fashin makaranta gwara na zo dasu na siya musu wasu, Allah yasa akwai uniform a ƙasa.
Akwai su ai bama bari su yanke saboda masu siye da sabbin shiga. Ina zuwa.
Headmaster yace tare da miƙewa ya shiga cikin wani ƙaramin ɗaki dake cikin office ɗin ya duba uniform ya ciro musu size ɗinsu, nan ya miƙa masa yana cewa.
Gashi nasan zasu yi musu ita bata wuce shekara takwas ko? shi kuma biyar.
Basu ma kai ba, tsayin ƙafa garesu amma wannan zai yi musu.
Cewar Zayyad yana ɗaga kayan yana dubawa, nan ya umarci yaran su cire kayansu su saka uniform ɗin, ba musu suka yi tuɓe suka saka yace su ɗauki jaka da abincinsu su wuce class, suka yi masa bye bye suka fice nan Zayyad ya biya kuɗin uniform suka yi sallama da headmaster kana ya fito ya shiga motarsa ya nufi gidan Amminsu. 
Yana shiga falon gidansu ya samu Hajiya zaune a carpet tana ta aikin ɗura dambun Nama a robobi, ta amsa masa sallama tana cewa.
Dan halak kaƙi ambato, yanzu nake zancen Muktar dole ya jira na gama sakawa ya kai muku shago daga can ya wuce makatanta.
Ai tunda nazo sai yayi tafiyarsa. Ina kwana Ammi kun tashi lafiya.
Lafiya kalau Alhamdulillahi ina mutane na su Ilham da fatan kowa lafiya.?
Alhamdulillah yanzu na sauke su a makatanta.
Haba Zayyad meyasa kuke barin yaran nan suke lattin zuwa makaranta, wannan zai iya saka karatunsu yayi ta baya.
Ya zanyi Ammi kema kinsan halin Rashida ba sai na faɗa ba.
Nan ya kwashe komai daya faru da safen ya faɗa mata, Ammi ta girgiza kai tana cewa.
Allah ya kyauta ya shiryata, dama shi mugu bazai cika mugu ba sai yayiwa kansa mugunta, gashi duk abinda take yi ya fara shafar rayuwar yaranta. Shiyasa nake fatan Safna ta shigo ta kula da kai kota fannin Abinci ka huta da zaryar Rastuarant.
Allah yasa mu dace, ashe kinyi dambun naman, kwana biyu masu saye suna ta tambaya.
Ai jiya nace bari na ɗaure nayi nasan za ayi ta tambaya, to jikin namu ne na tsufa yau lafiya gobe ba dama.
Hakane Allah ya ƙara afuwa, Ina Salame mai aikinki bata nan ne?
Ta tafi kula da 'yarta data haihu, shiyasa aikin ke mini yawa amma tace cikin kwanakin nan zata dawo.
To Ammi ko za a sake samo wata ne su zama su biyu.
A'a itama ta wadatar kuma ai yanada kyau ina motsa jikina. Matso kusa ka zuba dambun a leda roba saba'in ne ba sai ka sha wuyar ƙirgawa ba.
To yace mata ya matso yana sakawa a katon leda.

Sai ga Mukhtar ya fito daga ɗakinsa yana ganin Zayyad ya washe baki yana cewa.
Yauwa shikenan ma bari nayi fijo na wuce inda nafi wayo. Yaya Zey zan samu wani 'yan chanji a gunka? kasan gaye ba kwabo yawane.
Nan kafi auki ai, kana gama karatun nan shago zan buɗe maka ka fara sanin yadda ake kasuwanci kasan muhimmamcin kuɗi.
Dako ka kyauta Zayyad, dan kam wannan shiryayyen in ba anyi masa da gaske ba malalaci zai zama.
Haba Ammi jifa yadda na tara kwanji, ai ko yanzu zan iya saɓa yaya a wuya nayi yawo dashi saboda ƙarfina.
Zayya ya ɗauki ludayin da Ammi ta gama amfani dashi ya wurga masa, Mukhtar yayi tsalle ya koma gefe yana kwasar dariya suma dariyar suke tayashi, Zayyad yace.
Allah ya shiryeka kowa ma ka mayar dashi abokin wasanka. Ga dubu biyu nasan zata isheka fafa.
Yasin tayi mini kaɗan, ina laifin ka bani dubu biyar a matsayina na autan marigayi Alhaji Ahmad da Hajiya Halima mai dambun nama, ƙanin Bilki da Zayyad da kuma Asiya.
Innalillahi! Muktar Allahu yahadika.
Cewar Ammi tana murmushi, Zayyad ko murmushi shima yayi yana girgiza kai dan ƙanin nasu in dai wajen barkwanci ne lamba ɗaya yake, ya ƙara masa dubu uku ya zama dubu biya ya amsa yana godiya.
Zaka yi Albarka dan gidan Ammi In Sha Allah, Allah ya kawo Anty Safna gidanka lafiya muci rayis.
Yana gama faɗar haka ya fice yana kwasar dariya, suma dariyar suka yi suna yi masa fatan shiriya.
Ammi ta miƙawa Zayyad wani robar takeway.
Ga naka sai ka aje kaci abinka a hankali harya ƙare.
Yauwa nagode, a office ɗina zan aje shi dan inna je da shi gida sai dai naga robar a bola, amma wannan baiyi mini yawa ba? kar in karya jalin.
To Zayyad in ka cinye kaine mai bayarwa, sannan ma Alhamdulillahi na fidda uwar kuɗi da riba. Ɗazun nayi waya da Kamal yace mini jibi Juma'a zai zo.
Eh munyi waya jiya, amma kinyi magana da Yaya Bilki yaushe zata zo ita.
Wai in biki saura sati biyu, zasu fara sauka a gidansu can daga baya su dawo nan ayi bikin.
Allah ya kaimu.
Zayyad ya ambata, Ammi tace amin suka cigaba da tattauna yadda suke fatan bikin ya kasance.
*****
Safna.
Tana zaune a ƙaramar kujera tana wanke wanke sai ga Haajara ta shigo gidan da sallama, da murmushi kan fuskar Safna tace.
Sannu da zuwa ƙawalli na ɗauka sai anjima zan ganki.
Ke gwara na fito kafin rana tayi zafi na kasa fitowa, kin san na fara zama ajebo.
Eh ba shakka ɗan baba ya fara mulki dai, ya nauyin jiki.
Alhamdulillahi, umma fa?
Cewar Haajara tana waige waige, Safna ta sanar da ita taje islamiyya ita ce kawai a gidan kowa ya fita sabgarsa, nan ta zame hannunta a ruwan wanke wanke ta shiga kitchen ɗin tsakar gida ta ɗauko mata kujera ta aje a innuwa tana cewa.
Bisimillah, ina kwana ya Amir da mai gidanki.
Lafiya lau, Amir yana gidan Mamanmu yaje hutu.
Kice ke kaɗai ce a gidan kina buga sarauta.
Ya son ranki Amaryar Zayyad, ya shirye shirye? Wai menene sirrin dana ga kinyi wani kyau kin ciko kamar ba amarya ba, ko ramar fargaba ban gani ba a tare da ke, ga ƙirjinki sunyi Masha Allah kuma keda na sani ba abin 'yan fiƙil fiƙil.
Dariya Safna tayi mai sauti tana wanke tukunyar data rage bata wanke ba tace.
Ba zaki gane ba madam, an gaya miki haka zanje gidansa kamar wacce aka yiwa aure dole, komai fa sai da gyara aka ce in kana da kyau to ka ƙara da wanka, Sabayar Maman Khadija na siya ya zama abincina na safe da yamma shine yasa na ciko nayi ɓulɓul sannan fatata tayi kyau da sheƙi.
_Ina uwar gida da amarya, zawarawa, 'yanmata da masu Shirin amarcewa hadda ke Ƙanwata, shin kuna son abunda zai ciko maki da ramarki Kuma ya gyara maki fatar ki? to haƙiƙa kukan ki ya ƙare da yaddar Allah, Dan maman Khadija ta tanadar maku d garin kunun Sabaya wanda zai ciko maku da duk wata rama ya gyara maki Fatarki ba tare da cutarwa ga lafiyan kiba, maman Khadijah tana zaune a Zaria Kaduna State Muna aikawa ko Ina a fadin Nigeria: Dan Neman Karin bayani kuna iya tuntubarta ta number waya kamar haka. 07037777442, 08033411249._
Haajara ta jinjina kai tana 'yar dariya tace.
To shi kuma breast ɗinki da naga sun ciko Masha Allah fa?
Sai da Safna ta kife tukunyar data wanke kana ta juyo tana dubanta.
Wani magani na siya mai suna Tula Tula, shine sirrin da kika ganni gwanin sha'awa, ga shi abin burgewa yana maganin Infection da kuma ƙarawa mace ni'ima, a takaice dai triple action ne amfaninsa.
_Tula tula maganin nono ne, yana gyara nono komin lalacewarsa ya cicciko dasu suyi tula tula. Masu yaye in suka sha kafin su yaye yaron da sati 1, to ba zasu yi ciwon nono ba kuma nono baze lalace ba. Uwa uba yana wanke mara ya cire infection, sannan ya ƙara miki Ni'ima da test. Zallar magungunan gargajiya da gadalin Fulani, daga manbila ake kawo mun babu na bature ko kaɗan a ciki, sannan bayasa ƙiba maganin nono ne kawai, sai maganin mata da sanyi da yake yi wato 3 in 1. Idan kina buƙata ina zaune a Kawo Kaduna ku tuntuɓeni a wannan number 08135613021 muna turawa ko ina a faɗin Nigeriya harda ƙasashen ƙetare_
Haajara ta tafa hannu cike da farin ciki tana cewa.
Habawa shiyasa gabaɗaya naga kin sauya ƙawata kinyi kyau sosai Tubarakallah, lallai nima zan nima nawa kar a barni a baya.
Ki bari ki juye sai kiyi gyaran da hujja, dan kin san yanzu kin fara nauyi bata gyara zaki yi ba, ta kula da tarbbiyar abinda ke cikinki za kiyi.
Hakane kuma.
Cewar Haajara, nan suka cigaba da hira har Safna ta gama aikinta ta tattare tsakar gidan suka shiga ɗakinta suka yada zango, zancen dai na maganar biki ne, har Safna ta sako mata labarin matar Zayyad, Hajara ta riƙe haɓa.
Ikon Allah, wlh ta burgeni da haka mata suke sauƙaƙa kishi da an zauna lafiya, amma fa ni bazan iya ba kin sanni da zafin kishi.
Niko wlh zan iya, ai yadda Rashida ta nuna mini ya tabbatar mini da za muyi zaman lafiya.
Allah yasa.
Cewar Haajara, Safna tace amin suka cigaba da tattaunawa. Hajara ita ce aminiyar Safna dan tare suka yi makarantar boko har zuwa poly, sun shaƙu sosai tamkar 'yan biyu duk inda zaka ga Safna to zaka ga Hajara, duk da unguwar su ba ɗaya ba saboda ita Hajara suna ɓangaren geto ne, ita kuma Safna suna GRA, Haajara tayi aure shekara biyu da suka wuce har ta haihu ɗaya Amir yanzu ga cikin na biyu nan kuma duk da tayi aure ba abinda ya taɓa zumuncinsu, suna shawara da juna duk abinda ya shigewa junansu duhu.
Sai bayan La'asar Haajara ta tafi akan sai biki ya rage sati guda zata kuma zuwa taji ya lamarin bikin zai kasance, har titi Safna ta rakata cike da kewar juna suka rabu.
******
Zayyad.
Sai dare wajen sha ɗaya ya dawo gidan, saboda ya biya ta gidan Hajiya sai wajen ƙarfe goma ya baro can, daga bisani ya tsaya shagon abokinsa Saminu tela da yake yin dinkin maza, nan ya ƙarar da sauran lokacin kafin ya nufo gida, falon suru ba kowa hakan ya bashi damar dafawa kansa ruwan wanka yayi kana yabi lafiyar gado ya kwanta. A da yayi niyyar share Rashida amma kuma in yayi haka shine zai cigaba da cutuwa, sannan a wannan gaɓar dole ne yayi mata uzuri ya cigaba da lallashinta tunda laifi zaiyi mata na ƙara aure, sosai maganar Saminu Abokinsa ya tsaya masa a rai da ya bashi shawarar akan ya yi haƙuri ya cigaba da yi mata uzuri tunda har ta iya kwantar da hankalinta bata yi wani abu da zai ɗaga masa hankali ba da ƙarin aurensa, hakan ya sashi sauke gauron numfashi ya dubo number ɗinta ya kirata sai dai bata ɗaga ba, duk da haka bai yi ƙasa a guiwa ba ya sauko daga gado ya nufi ɗakinta ya kwankwasa, ganin shuru ba motsi ya sashi tura ƙofar ya samu tayi ɗai-ɗai tana barci kuma basu Anty Wasila ashe sun tafi ma bai sani ba, ƙila shiyasa tayita kiransa da rana shi kuma saboda haushin abinda tayi masa yasashi ƙin ɗauka, ganin ita kaɗai ce sai ya juya ya wuce ɗakin yara nan ma su biyu ne sunata barcinsa, ya shiga ya gyara musu kwanciya tare da tofa musu addu'a ya kashe wutan ɗakin ya fito ya rufe ƙofar ya koma ɗakin Rashida wacce tun sa'ilin daya buga ƙofar taji amma ta share shi dan yayi mugun ɓata mata rai ɗazun daya ƙi ɗaukar wayarta, ya tura ƙofar ya shiga ya rufe sai ya kashe wutan ya haska da hasken wayarsa ya ƙarasa gadon ya kwanta tare da matsawa kusa da ita ya rungumeta ta baya, kiciniyar kwace kanta ta shiga yi ya saki murmushi.
Dama kina jina kika yi min banza ko.
Ni ka cikani barci nake ji, ko kuma ka jira zuwan amaryarka da zata zo ta kula da kai tunda ni ban iya komai ba.
Kema kinsan duk wata mace a bayanki take sai dai yadda kike hukuntani yana sa mini karaya sosai a zuciyata, sai nake ganin kamar hukunta ni kike yi a fakaice ba tare da kin fito kin nuna zafin kishinki akan auren da zanyi ba.
Haka dai kake gani, amma kasan da zan ɗaga maka hankali da tuntuni nayi, kuma Safna a matsayin 'yar uwa na ɗauketa duba da yarinya ce mai hankali da tarbiyya.
Gaskiya ne Allah ya ƙara haɗa mini kanku, yanzu dai kin huce ko?
Zan dai huce.
Ta faɗa a dakile, murmushi yayi ya fara yi mata cakulkuli tun tana ture hannunsa har sai da ta saki dariya, daga haka kuma ya sauke nauyin daya kwana biyu bai sauke ba, duk da ba wani dogon kulawa da take bashi yawancin ma nuna ƙosawarsta take yi ayi a gama dan ta gaji, ya saba da haka shiyasa bai wani damu ba, a daren ya tsarkake jikinsa dan yana fatan gobe Alhamis ya tashi da azumin nafila daya zame masa jiki.
Tun daga lokacin Zayyad ya cigaba da lallaɓa Rashida yana haƙuri da jure duk wani shirme da take yi masa, sannan baiyi ƙasa a guiwa ba yana yi mata duk abinda tace tana so daga kuɗi har abin kuɗin, dan hatta ankon Safna data nuna masa ya siyo mata ta bada ɗinki, sannan ya kawo mata akwatin faɗar kishiya kamar yadda yayi niyya guda biyu da kit ya saka kaya masu kyau dai dai ƙarfinsa, suma yara yayi musu ɗinki kala uku uku da takalmi. Duka ɓangarorin shirye shirye suke yi ba kama hannun yaro, dan har an kai akwatin Safna guda huɗu da kit kuma yaji kaya na zamani Masha Allah, sai dai angon da gani yana da kishi dan yaƙi sanya gyale ko ɗaya duka manyan hijabai ya saka, Safna bata damu ba dan bata saka gyale sosai kuma yanzu aure zata yi wa zata yiwa kwalliya in ba mijinta kaɗai ba. Fannin gyara kam ta sashi dan sosai ta sauya har wani haske ta ƙara saboda zaman guri ɗaya ba fita take yi ba, ko rabon kati ta online tayi bata yi yawo ba tunda yanzu zamani yazo na waya. Can gidansu Zayyad suma danginsu sun hallara ana ta shirya shagali, yaya Bilki da Asiya sune kan gaba a komai dan Ammi sakar musu ragamar bikin tayi sai dai in abu yazo na shawara su sameta.
Ana gobe ɗaurin aure sun gama shirinsu tsaf na zuwa walimar da Zayyad ya gaya musu Safna zata yi a babban masallacin unguwarsu, wanda zasu yi a harabar Masallacin, sun gayyaci wani babban malami da zai gabatar da wa'azin aure, hakan yasa danginsa suma suka ce zasu je ayi komai dasu tunda bikin babu wani bidi'a party ko taron raye raye, suka yi sallama da Ammi mota ta ɗibesu ƙananun bus guda biyu suka wuce gidansu Safna. Kyakkyawar tarba suka samu wanda tuni aka ware musu gefensu daban cikin rufar kanofi da kujeru suka zazzauna suna hira ƙasa ƙasa kafin a gama taruwa Malam ya fito dan gabatar da wa'azin, kwatsam sai suka hango Rashida da tawagarta wato 'yan uwanta mata ƙenne da yayyi na family ɗinsu sun shigo, Bilki da Asiya suka kalli juna cike da tsantsar mamaki, sai dai sun kasa cewa komai suka yi gum da bakinsu, wasu daga cikin danginsu ne suke ambaton ga Rashida sunyi mamakin ganin zuwanta, har suka ƙaraso runfar da suke ciki aka shiga gaisawa cike da fara'a a fuskokinsu kamar ba wani abu a tsakakinsu, suma suka samu guri suka zauna 'yan uwan amarya suka zo suka gaggaisa kowa ya cika da mamakin ganin kishiyar Safna a gurin taron walimar, wasu na ambaton gulma ya kawota wasu kuma ta burgesu yadda take da sauƙaƙƙiyar kishi, haka dai gurin walimar ya gama cika da mata wasu ma basu zamu gurin zama ba, a haka amarya ta shigo ta zauna a mazauninta da aka tanadar mata ba jimawa malam ya fito ya fara gabatar da wa'azi. An ɗauki tsayin awa biyu ana yi daga bisani aka rufe taro da addu'a malam ya tafi tare da kayan arziki, su Anty Shafa da Haajara suka bi matan dake gurin da kayan sovenears, nan fa aka ga dangin Rashida suma sun miƙe suna nasu rabon a gurin turaren wuta a roba fari ƙarama da sitika a jiki sunan ango da amarya da sunan Ilham da Aslam a ƙasa domin sune suka ɗauki nauyin haka, wannan abu ya ƙara shayar da mutane gubar mamaki wanda da yawa wasu na sambarka da Rashida tare da hango tsantsar kirkinta da mutane suke yi, wasu kuma suna ganin na ciki na ciki wataƙila da biyu tayi hakan, wanda tunanin dangin Zayyad kenan sam hankalinsu bai kwanta ba da yarda da abinda Rashida tayi ba, haka taro ya watse kowa cike da farin ciki tare da kwasar tsarabar tunatarwar da Malam Inuwa yayi akan zamantakewar aure, har gidansu Safna Rashida da 'yan uwan Zayyad suka shiga tare da gaisawa da su Umma daga bisani suka yi sallama dasu suka fito kowa yaja tawagarsa ya wuce. Dangin Safna sai yabon Rashida suke yi da kyawun halinta, hatta anty Maryam da take adawa da Rashidar ta sauko ta yarda da halinta ne na kirki, haka dai kowa keta yiwa Safna sambarka.

'Yan uwan Zayyad kuwa suna isa gida suka sanar da Ammi yadda taron ya kasance tare da ƙorafin basu yarda da abinda Rashida tayi ba, Ammi ta kwaɓesu da cewa.
Bai dace kuce haka ba ina ganin farin ciki ya kamata ku yiwa ɗan uwanku daya samu ya shawo kanta, wannan abinda Rashida tayi shine yake nuna za a samu zaman lafiya a gidansa. Ku riƙa kyautata niyya da fatan alkhairi akanta.
Idan zaman lafiyar ya kasance zamufi kowa farin ciki, Allah ya haɗe kansu ya kaɗe fitina.
Cewar ƙanwar babansu Haj. Samira, nan suka cigaba da tattaunawa akai suka saki komai a ransu, wataƙila dalilin auren Rashida ta yi hankali ta gyara kuskurenta, da haka suka bar maganar suka shiga zancen abincin da za a girka goben In Allah ya kaimu ɗaurin aure.
Ɓangaren Zayyad shima ba ƙaramin farin ciki yayi ba da yaji labarin abinda Rashida tayi a gurin walimar Safna, yasha mamaki dan baisan da duk wannan shirin nata ba, hakan yasa daya koma gida da dare ya tareta da zancen, dariya tayi ta zauna a gefen gadonsa tana cewa.
To meye a ciki? ai mun zama ɗaya, Allah ya baka ikon adalci.
Ameen ya rabbi.
Ni ina ganin zan tattara na koma gidan Ammi domin na baku dama keda 'yan uwanki, sai dai zan rufe ɗakina gudun ayi mini ɓarna.
To shikenan ba damuwa dama a kwai masu kwana a falo yanzu haka dan gidan a cike yake da 'yan uwana, kaima zaka fi sakewa a can gidan Hajiya, na tabbatar gobe dole ka dawo saboda amarya tunda an gama jere ba kwana.
Dominku gabaɗaya zan dawo zaki ce, ni naga ma sai wani basar dani kike yi hala kin daina sona ne Rashida? ko kaɗan bana ganin kishina a tare da ke.
Ina kishinka mana amma ban isa na hana abinda Allah ya ƙaddara mana ba, sannan da kayi mini kishiyar waje gwara ta gida, dole ne na koyi haƙuri da juriya wata rana sai labari.
Nagode sosai da kika kasance haka, ina fatan koda Safna tazo zamanku ya ɗaure a haka ba tashin hankali.
Allah yasa.
Tace tana guntun murmushi, amin yace ya miƙe ya isa waldrobe ɗin kayansa ya ciro abubuwan da yake buƙata ya saka a wata ƙaramar jaka, ya saka komai a ciki kana ya dawo ya miƙa mata kuɗi dubu hamsin.
Ki riƙe a hannunki koda ana buƙatar wani abu bana kusa.
Godiya tayi masa sai suka fito ta raka shi ƙofar fita falon, ya wuce ya shiga mota kana ya fice daga gidan cike da farin cikin sanyin kishin Rashida.
***
Washe gari duka ɓangarorin anata hidimar girki gidajen sun cika da al'umma, kowa yana cike da farin cikin wannan biki. Bayan sallar juma'a aka ɗaura auren Zayyad da Safna a bisa sadaki dubu ɗari biyu, ɗumbin jama'a sun shaida tare da binsu da fatan alkhairi. Zayyad duk da yana cikin taron mutane bai hana shi komawa gefe ba ya kira Safna, cikin yanayin sanyin jiki ta ɗaga ba tare da tace komai ba.
Zainab an ɗaura fa, daga yanzu kina ɗauke da igiyar aurena uku a kanki.
Wani irin abu taji ya tsirga mata tun daga tsakiyar kanta har zuwa kan babban yatsarta na ƙafar hagu, jikinta ya ɗauki wani irin rawa tare da jin zazzafan sanyi ya rufeta.
Safna kina jina kuwa?
Zayyad ya ambata yana buɗe murya, Safnah ta runtse ido tana ambaton sunan Allah a zuciyarta da kyar tayi jarumta ta haɗiye miyau tace cikin sanyin murya.
Allah ya bamu zaman lafiya.
Safna meke damunki ko baki da lafiya ne?
Zazzaɓi nake ji.
Sannu Allah ya baki lafiya yanzu haka stress ɗin bikin nan ne ki samu kici abinci da panadol, In Sha Allah anjima da kin ganki a cikin gidana zaki warware dan sai nayi yadda zanyi zazzaɓin ya sauka.
Murmushi ta saki mai sauti bata yi magana ba.
To sai anjima, amma da anyi sallar La'asar zamu zo ayi hotunan tarihi.
Allah ya kaimu.
Tace daga haka ta kashe wayar tana duban ƙawayenta.
Yau dai na zama Amaryar Zayyad.
Ihu suka saka suna yi mata tsiya, murmushi kawai take saki sai dai can ƙasar zuciyarta wani irin zullumi da karaya take ji, haka suka cigaba da hira masu bata shawara nayi musamman waɗanda suka jima da yin aure.
Zayyad yana gama yin waya da Safna sai ya kira Rashida amma ta kasa ɗaga wayar, sai ta miƙawa Anisa ta cigaba da tsayuwa tana dubanta dan hankalinta a matuƙar tashe yake, Anisa ta ɗaga wayar tace Rashidan bata kusa, sai Zayyad yace ta sanar da ita an ɗaura, daga haka ya kashe wayar Anisa ta ƙundumo wani ashar ta faɗa tana huci.
Wlh Zayyad mugun ɗan rainin wayo ne, wai ya kira ne ya faɗa miki an ɗaura aurensa.
Rashida da take tsaye kusa da miro wani irin jiri ne taji ya ɗibeta da sauri ta dawo gefen gado ta zauna tana dafe kai da hannu bibbiyu, sai ta cire ɗankwalin dake kanta ta shiga firfita, dan sosai gumi ya gama rufeta jikinta har rawa yake yi, Anty Wasila tace.
Wlh ki ɗaure ki danne zuciyarki a gama bikin nan kar ki karaya, ke ce fa uwargidansa sai abinda kika so zai gudana a cikin gidanki.
Anty wai fa an ɗaura auren, yanzu kenan Safna ta tabbata matar Zayyad, duk wani abu na auratayya zai wakana a tsakaninsu babu tsamaki ina ji ina gani. Na shiga uku bazan iya ba wlh zuciyata zata buga, ina son mijina bazan jure ganinsa tare da wata mace da sunan matarsa ba.
Sai ta rushe da kuka mai ƙarfi da gunji, Anisa ko jingina tayi da jikin waldrobe tana jijjiga cike da takaici, sosai abin ya bata haushi wai ya kira ya faɗa an ɗaura auren, Anty Wasila ce ta dafa kafaɗar Rashida tana bata baki, ana cikin haka ƙanwar Mamansu ta shigo ɗakin, ganinsu ko wanne rai a ɓace ga Rashida na kuka ta shiga rafka salati.
Meke faruwa ne naganku ba yadda kuke?
Zayyad ne ya kira Anty Rashida wai an ɗaura aurensa.
To shine me? Sai ku ɗaga hankalinku akan wannan, Rashida ki ware kiyi shagalinki dan babu abinda za a fasa tunda an ɗaura aikin gama ya gama, karki yarda maƙiyanki su samu labarin karayarki suyi miki dariya, dan ga dangin ubanku can sun hallara kuma kunsan ƙiris suke jira su samu abin yi muku dariya tunda ba ƙaunarku suke yi ba.
Inna zuciyata raɗaɗi take yi mini kamar zai faso ƙirjina ta fito. Shikenan Zayyad ya zama mallakin mu biyu.?
Ehen ya za ayi tunda ƙaddara ta riga fata, dole ki danne ki jure ki bawa mara ɗa kunya, ina ce kece kika bar tarihi akan yadda kika nuna sauƙin kishinki a auren, dan haka jaruma zaki zama tunda an ɗaura ki karɓi ragamar uwargidan Zayyad.
Inna Fati ta faɗa tana share mata hawaye, haka dai suka dinga bata baki da kyar ta daina kukan, ta shiga bayin ɗakinta ta wanke fuska ta fito Anisa ta ƙara yi mata wani kwalliya kana suka fita falo wajen baƙinsu, duk da ana ganin idonta sai an gane taci kuka amma fa haka ta dage tana yiwa mutane dariyar yaƙe sai dai na ciki na ciki.
Kamar yadda Zayyad yaje yayi hotuna da Amarya haka ya dawo gidansa aka yi masa da uwargida harma da yaransu da 'yan uwanta, daga bisani suka fita can zuwa gidan su Ammi nan ma aka yi masa hotuna da 'yan uwansa, Alhamdulillahi an ɗaura lafiya tare da yinin biki lafiya kowa ya tafi da farin ciki, sai sauran dangi na jiki ne suka rage. Bayan sallar Isha'i motocin ɗaukar Amarya suka dira a ƙofar gidansu Safna, anyi komai kamar yadda ake yi a al'adan Hausa Fulani, dangin ango sun kawo abincin biko da komai da ake yi. Amarya Safna tasha nasiha da faɗa a gurin 'yan uwa kafin aka fito da ita tsakar gida, umma har ƙofar gida ta rakata ta kama hannunta duka biyu tana cewa.
Daga ni har babanku munyi miki faɗa tuntuni, dan haka abinda zance miki yanzu shine ki shiga gidanki da zuciya ɗaya ki zauna da kowa da gaskiya, ki riƙe ibadarki ki kuma kula da al'amarin mijinki, ki zama mai juriya da haƙuri da kawaici, kiso duk wani abun da mijinki ke so ki ƙi duk abinda mijinki ke ƙi matsawar bai saɓawa Shari'a ba, addu'a ya zama shine makaminki a duk wani damuwa, ɓacin rai, baƙin ciki da zaki samu kanki a ciki, domin zaman aure akwai jarrabawa kiyi ƙoƙarin kai kanki zuwa ga cin nasara, Allah ya baku zuri'a nagari yasa gidanki ya zame miki hanyar samun aljannarki.
Umma ta ƙare maganar cikin rawar murya kana ta saki hannunta, Safna ta juya tana wani irin kuka mai karya garkuwar jikin duk wani mai tausayi, haka Anty Shafa ta kama hannunta ta jata zuwa wajen mota suka shiga driver ya jasu zuwa gidan Zayyad dake Askolaye.
Da suka isa har cikin gidan motarsu Safna ta shiga sauran ne aka sauke su a ƙofar gate haka suka shigo mata na guɗa, Safna kuwa tunda ta zuro ƙafarta ƙasa sai taji zuciyarta ta kuma tsinkewa tana fidda hawaye mara sauti, Anty Shafa ta kama hannunta ta fito sai suka fara isa ɓangaren uwargida Rashida, suka shiga da sallama matan dake ciki suka amsa kana suka basu guri wasu suka zauna wasu kuma dole tsayawa suka yi domin falon ya cika ba guri, bayan gaishe gaishe sai Mama Najah ƙanwar babansu Safna tace.
To uwargida ga amana mun kawo da fatan zaku yi haƙuri da juna Allah ya baku zaman lafiya, Safna sai ki zama mai biyayya a gareta domin ta girme miki dan ita kika zo kika tadda, Allah ya kaɗe fitina.
Duk matan falon suka amsa da amin, Inna Fati tace.
Ai rayuwar ma gabaɗaya haƙuri ne ku kyautatawa mijinku wajen haɗe kanku, dan in har baku haɗa kai ba to babu yadda za ayi ya samu farin ciki, Allah ya baku juriya da juna. Ga wannan a bawa amarya inji uwargidan Zayyad ba yawa, duk da mun so yi mata tanadi mai kyau amma abun yazo a ƙurƙure.
Wannan ma an gode, Allah ya saka da alkhairi.
Cewar Anty Maryam tare da amsar ledar da Inna Fati ta miƙo, Turmin atamfa ce da kuma turaren jiki na kanti guda biyu duk suna cikin kwalinsu, haka suka ɗan tattauna wanda duk shawarwari ake basu, Safna dake cikin Hijab ta ƙosa su fita saboda zafin da take ji, Rashida kuwa gyale ta saka ta ɗan jawo shi ya rufe mata saman fuskarta ta kasa cewa komai sai matsa yatsunta da take yi, haka su Anty Shafa suka yi musu sallama suka fito da Amarya, wasu daga dangin Rashida suka rakosu tsakar gidan kafin suka koma. Anan ne aka shiga kiciniyar buɗe ƙofar ɗakin amarya, bayan an buɗe Anty Shafa ta kamo hannunta tace ta shiga da ƙafar dama da addu'a, Safna wani irin jiri ne taji ya ɗibeta wanda nan take ta ƙanƙame hannun Anty Shafa tana ambaton sunan Allah.
Anty jiri nake ji.
Ta faɗa cikin sarƙewar murya.
To Safna shiga ciki tukunna sai ki zauna ki huta duk gajiya ce.
Safna ta ɗaga ƙafarta da kyar wacce taji tayi mata nauyi sai ta shiga ciki da sallama tare da koro addu'ar tsari a taƙaice, duk da haka sai da taji kanta ya sara mata, nan take ta saki wani irin kuka wanda ya tabbatar da ba ita ɓace jinnun jikinta sun tashi, Anty Shafa ta kamata ta zaunar da ita a Cushing ta cire mata hijab tana cewa.
Haba dan Allah ya zaku yi mana haka, ace ku rasa lokacin da zaku tashi sai a wannan lokacin.
Gurnani kawai Safna take yi tana kuka, Anty Maryam tace duk matar da ke da aljanu to ta fita saboda gudun damuwa, haka masu shi suka fita can waje, Anty Maryam ta matso kusa ta kama kan Safna da ƙarfi ta shiga tofa mata addu'a, Safna ta fara ture hannunta amma ina taƙi sakinta, ɗan so take su tafi kafin su tona asirin Amarya nada jinnu subar abin faɗe, Allah yasa ango bai riga yazo ba, motocin wasu abokansa ne da suka ɗauko su suna waje suna jiran su fito su mayar dasu, motar su Yaya Bilki ana shigo da amarya gidan suka juya aka mayar dasu domin su isa gida da wuri tunda gobe zasu dawo, shiyasa su Anty Shafa suka ji daɗin ba wani bare sai su danginta, haka Maryam ta shawo kan jinnun suka tafi Safna ta sauke wani nannauyan ajiyar zuciya kana ta kalli Anty maryam tace.
Kayan da suke hannunki ki bawa umma tayi amfani dasu.
Sai ta miƙe tsaye ta mayar da hijab ɗinta Anty Shafa ta miƙe itama ta kama hannunta suka shiga bedroom ɗinta, sauran 'yan uwa suka cigaba da kallon ɗakin wasu har Kitchen suka shiga suna kallon jere, Maryam ma binsu bayan Safna tayi data same su a gefen gado sun zauna tace.
Safna ki cigaba da amfani da magungunarki karki yi wasa dan gaskiya banji daɗin yadda jinnunki suka tashi ba. Da kinji jikinki ba daɗi ki kira ki faɗa dan ayiwa tufkar hanci bana fatan su hanaki zaman ɗakinki.
In Sha Allah zan kula.
Sannan wancen kayan dama ba amfani dasu zaki yi ba duk da bana tunanin kishiyarki zata cutar dake duba da yadda taketa haba haba da auren nan.
Nima dai haka na gani, amma tunda kin ce a kaiwa umma shikenan duk hukuncin data yanken akan kayan zaki ji.
Cewar Shafa, Safna ta turo baki tana cewa.
To in Umma tayi amfani da su ai kamar nice nayi amfani da shi, kuma ban zargi komai ba wlh.
Masha Allah gwara ki tsarkake zuciyarki. Mu zamu tafi ki tashi ki ɗauro alwala ki zauna da ita a jikinki In Sha Allah wani aljani ba zai sake tashi ba.
Cewar Maryam kana ta juya zata fita.
Ni kaɗai zaku bari? .
Eh mana, to ƙawayenki duk matan aure ne ko wacce tayi gidanta balle su zauna wani siyan baki, koda yake an bar yayin wannan, ki taso ki rufe ƙofar zan kira Zayyad ɗin na faɗa masa mun fito yazo ya sameki.
To tace mata kana Shafa ta miƙe itama suka fita, ba ɓata lokaci suka tattara suka tafi aka bar Amaryar Zayyad ita kaɗai cike da kewan gidansu tare da tunanin sabon rayuwar da zata fara a cikin gidan aurenta.

Safna tana kwance tayi lamo dan har barci ya fara fizgarta sai taji wani irin bugun ƙofa kamar tarar aradu, a razane ta tashi ta zauna dan ƙirjinta saida yayi wani irin bugawa saboda zazzafar tsoro daya dirar mata, jin an cigaba da buga ƙofar ya sata saukowa daga gado ta fito falo, sai ta isa ƙofar ta kara kunnenta dan ji hira sama sama data fito, nan ta tsinkayi muryar wata tana cewa.
Wannan 'yar iskar amaryar 'yar rainin wayo ce, ji yadda muke buga mata ƙofa amma taƙi ta buɗewa.
Anisa muje kawai tunda bata buɗe ba dama sai da nace ki bari mu ganta zuwa gobe amma kika nace sai kin zo.
Na ƙosa ne naga wacce tafi Anty Rashida da Zayyad taketa rawar ƙafa akanta, amma taci bashin wannan wulaƙancin data yi mana.
Safna tana jinsu amma taƙi buɗewa dan hirarsu ya tabbatar mata da 'yan uwan Rashida ne, banda niman fitina taya daga kawota zasu zo suce zasu ganta ai koma miye sabari washe gari tunda yanzu ango ne ya dace ya shigo ɗakin ba wasu ba, imma ganinta ne zasu gaji da ita tunda zamane na dindindin. Sai ta koma cushing ta kwanta tana tunanin su, ashe gwara data rufe ƙofar da Anty maryam ta ce mata, bata san da wanne ma suka zo ba a cikin wannan daren.
Anisa suna shiga falon Rashida ta tsaya tana zagin Safna, Zaliha tana tayata tare da wasu 'yan uwansu da suka je tare, dan zasu kai kusan su biyar waɗanda suka je sashin Safna da niyyar su ganta, Rashida ta kallesu tana cewa.
To kuma uban waye yace kuje, ai gwara data yi muku haka gobe kwa ƙara.
Amma meye laifinmu dan munje muyi mata hira kafin angon yazo. Wannan ai wulaƙanci ne tana ji ana buga ƙofar tayi banza damu.
Rashida ta ƙanƙance idonta tana cizon yatsa ta miƙe tana faɗin.
Aiko saita san ta wulaƙantaku dan daren yau In Sha Allah ba zata kwana cikin farin ciki ba, sai nayi amfani da wannan damar na bar mata tarihin da har ta koma ga Allah ba zata manta da shi ba. Miko mini wayata na kira Zayyad.
Ta faɗa tana nuna inda ta saka chargy, Nan suka saki shewa Anty Wasila tana cewa.
Yauwa 'yar gari gwara ki fara nuna ikonki na uwargida, tasan cewa kece da gida bata isa ta samu yadda take so ba sai in kin so hakan ya faru, komai sai da makirci gwara ki hau kan layin dana ɗauraki shima zai miki amfani sosai matsawar kin iya takunki.
Murmushi Rashida ta saki ta koma ta zauna tana ɗaura ƙafar damanta akan center table.
Ai tunda ta yarda ta auri mijina ita da farin ciki sunyi sallama.
Sai ta amsa wayar da Zaliha ta ɗauko mata, dama falon ba kowa sai su dan duk mutane sun watse wasu baƙin kuma suna can ɗakinta sun kwanta wasu kuma sunje gidansu, sai ta shiga wajen kira a wayarta ta danna number ɗin Zayyad, bugu biyu ya ɗauka zata yi magana ya rigata.
Gani nan na kusa ƙarasowa gida ina hanya.
Cikin yanayi na rauni da sanyin murya tace.
To sai ka ƙaraso.
Rashida lafiya kuwa naji muryanki cikin damuwa.
Ka bari dai ka ƙaraso ɗin.
Tana kaiwa nan ta kashe wayar tana sakin wani shu'umin murmuahi, Zayyad kam kasa haƙuri yayi ya shiga kiranta amma taƙi ɗagawa, hakanan ya samu kansa cikin damuwar yadda yaji muryarta, dan sosai yake tausayinta ba ƙaramin jarumta tayi ba da auren nan nasa yana jinjina mata akan haka. Rashida ta kalli Anisa tana cewa.
Ko ki tafi gida yanzu ko ki shiga ɗaki ki ɓoye kanki dan abinda na shirya akanki ne bana so ya ganki.
Wani irin na tafi ai sai dai na ɓoye dan wlh ina gidan nan har sai amarya ta gama kwanakinta kafin mu tattarara muyi gida.
Ta faɗi haka tana wani fari da ido sai ta yi gaba ta shiga ɗakin Rashida ta sanya wayarta silent ta kunna data ta fara chart, nan kuma sauran dake falon suka shiga shewa da cigaba da hira. Lokacin da suka ji dirar motar Zayyad sai duk suka shanye fara'arsu suka yi fuska tamkar waɗanda aka yiwa mutuwa, har ya shigo da motarsa cikin gida yayi parking sai ya ɗauko ledar kazar daya siyawa Rashida yabar nasu a cikin mota, akan in ya fito daga side ɗinta zai tsaya ya ɗauka sai ya wuce. Yana isa ƙofar ya murɗa handle ya shiga da sallama suka amsa masa amma yadda yaga fuskokinsu cikin damuwa yasa shi tsayawa tare da amsa gaisuwarsu, Rashida ta miƙe ta iso inda yake ta amsa ledar hannunsa.
Sannu da zuwa.
Lafiya na ganku haka?
Muje ɗakinka sai nayi maka bayani.
Tace tana wucewa gaba sai ya bi bayanta ya saka makullin ya buɗe ɗakin ya shiga ta bishi a baya tare da rufo ƙofar.
Rashida ya na ganku duk cikin damuwa ko wani abu ya faru ne.?
Zayyad ban so faɗa maka ba saboda ganin yau ranar farin cikinka ne, ka bari zuwa gobe In Allah ya kaimu sai nayi maka bayani.
Kinga Rashida ki faɗa mini kawai dan hankalina bazai kwanta ba ganinki cikin damuwa.
Hmmmm dama su Anisa ce suka je side ɗin Safna domin su yi mata hira kafin ka shigo saboda 'yan uwanta sun tafi sun barta ita kaɗai, amma abin mamaki sun yi mata sallama sun buga ƙofar shuru bata buɗe ba tayi banza dasu, ban taɓa tunanin Safna zata yi haka ba duba da yadda na ɗauketa, wlh har cikin raina yadda Anisa da Zaliha suke a gurina haka na ɗauketa amma ita ga dukkan alamu da wata manufar tazo gidan nan. Ace yadda na dinga zuzuta kirkinta ga 'yan uwana amma lokaci guda ta gwasaleni tasa naji kunya, in zata wulaƙanta kowa ai bai dace ace tayiwa 'yan uwana haka ba kodan yadda na ɗauketa.
Ta ƙare maganar cikin zubda kwalla saboda kasa danne baƙin kishinta daya zo mata wuya, in ta tuna da Zayyad zai kwana da wata ji take yi kamar ta haɗiyi rai ta mutu, Zayyad jikinsa yayi sanyi yana dubanta yama kasa magana saboda tsantsar mamakin Safna dan bai taɓa kawo zata yi irin haka ba, sai ya nisa ya kamo hannun Rashida.
Kiyi haƙuri kuma In Sha Allah zan tsawatar mata dan ba zan taɓa yarda ta wulaƙanta ki ba saboda kina da matuƙar muhimmanci a gareni.
Abinda yayi mini ciwo har nasan dagangan tayi haka, sunce suna jin ƙarar waƙa daga wayarta a falo har ma tana rerawa, hakan ya tabbatar da ta sane daga ɓangarena ne aka je gunta, ashe yadda na ɗauki Safna ba haka ta ɗaukeni ba, nayi haƙuri na danne damuwa da kishina na kwantar da hankalina ganin nasan wacce zaka ɗauko mini, ba zamu samu matsala ba amma daga zuwanta ta wulaƙantani, to eh mana ni tayiwa ba 'yan uwana ba.
Ta ƙare tana rusa kuka mai cuma zuciya, ran Zayyad in yayi dubu to ya ɓaci dan har ga Allah ya yarda da duk bayaninta, duba da yadda yasan halinta da yadda ta bada haɗin kai ga aurensa. Jayota yayi jikinsa yana buga bayanta tare da bata haƙuri akan zai ɗauki mataki, ɗagowa tayi tana danne kukanta.
Nifa bana faɗa maka bane dan ka yi mata magana ba, kawai na kasa danne abin a raina ne dan ta yi matuƙar bani mamaki banyi zato ba sam, kuma saboda su Anisa sunyi fushi sosai har ta kasa zama a gidan ta wuce gida, dama tun ɗazun da yan uwanta suka kawo ta nan sashinsu bayan fitarsu munji suna ƙananun magana, amma ban kawo komai ba tunda ni da gaskiya zan zauna da Safna.
Haba Rashida meyasa zaki bar Anisa ta tafi, Allah yasa ba zata faɗa a gida ba.
Saida na kwaɓeta nace su bar maganar a iya tsakaninmu dan kar wasu suyi mini dariya.
To shikenan bari zan samu Safnar, wannan kazarki ce kici ɗaya keda yara sai ki bawa 'yan uwanki suci ɗaya. Bari naje sai da safe.
To Allah ya tashe mu lafiya.
Ta faɗa a raunane, Zayyad ya fito tana biye dashi har ya rufe ƙofarsa ya nufi waje, ta tsaya a ƙofar daki ya isa motarsa ya ɗauki kazarsu da lemu ya wuce part ɗin Safna yana ɗaga mata hannu, murmushin yaƙe tayi masa tana jin wani tuƙuƙin baƙin ciki yana taso mata, bata taɓa jin tsanar Safna ba irin na yau dan ji tayi kamar ta babbaka musu wuta su ƙone akan ya kasance tare da ita, hakan yasa ta saki ƙofar ta fito a hankali ta lallaɓa ta isa windon Safna ta ƙara kunnenta dan jin wainar da zata kaya.
Zayyad kuwa yana isa ƙofar ya buga yana ambaton sunan Safna, dama tana falo sai ta aje wayarta da sauri ta miƙe ta isa ƙofar ta buɗe kanta a sunkuye ta kama ledar hannunsa mai makon ya sake mata sai ya riƙe gam, ya juya ya rufe ƙofar tare da wuceta ya samu kujera ya zauna yana cire hular kansa fuskarsa a matuƙar haɗe, Safna bata ga fuskarsa ba shiyasa bata gane da wani yanayi ya shigo ba, ta samu one seater ta zauna tana matsa yatsunta.
Samnu da zuwa.
Safna!
Ya ambaci sunanta cikin kausasa murya ba tare da ya amsa mata sannu da zuwan ba, yadda taji muryarsa yasa ta ɗago kai da sauri taga fuskarsa a murtuke sai taji gabanta ya faɗi tana dubansa, ya ɗaura da cewa.
Ina so ki sani idan zaki wulaƙantani ko 'yan uwana ko wani nawa kiyi amma banda Rashida da 'yan uwanta, Domin banda kamarta macece mai haƙuri da kawaici ta yi matuƙar bani haɗin kai wajen auroki, bazan lamunci cin mutunci ko cin zarafinta ba dan wlh zan iya yin komai akanta saboda ba dan bana sonta bane na auro ki. Haba daga zuwanki zaki fara nuna halin da ban taɓa zatonki da shi ba, ace 'yan uwanta sun zo gunki dan suyi miki hira kan na dawo amma sunyi miki sallama da buga ƙofa suna jin motsinki a falo kinyi banza dasu, to daga yau karki ƙara bazan ɗauki wulaƙanta mutane ba.
Ya ƙare maganar cikin nunata da yatsa, Safna kam tunda ya fara magana ta sunne kai ta soma zubda hawaye, jikinta har zafi yayi dan nan take taji zazzaɓi take ji, ace a ranar daren amarcinsu su fara da faɗa wanda bata san hawa ba bata san sauka ba, ta san dai wannan makirci ne kawai suka shirya mata amma yadda suke buga ƙofar kamar tarar aradu ba zaisa ta buɗe ba dan ta tsorata dasu, sannan ba suyi mata sallama ba balle tace cikin lumana suka zo. Zayyad ya miƙe ya cire babbar rigarsa ya aje a cushing ya wuce kitchen dan ɗauko plate, bai damu da yanayinta ba ko ya lallasheta dan shima yaji zafin abinda tayi kuma dole ne ya nuna mata kurenta yadda ba zata kuma aikata hakan ba, ya dawo da plate da kofi a hanunnsa ya zauna a carpet ɗin tsakiyar ɗakin ya ciro kazar a leda wanda aka ƙunshe a foil paper ta ɗaura a plate ya buɗe ya fara ci yana cewa.
Ki sauko mu ci abinci.
Ya ƙare maganar ba tare da wata kulawa ba, Safna miƙewa tayi bata ce masa komai ba ta wuce zuwa bedroom ɗinta, tana shiga ta kwanta a can ƙuryar gado tana kuka mai tsuma zuciya, ga mugun ciwon kai daya addabeta ga kuma zazzaɓi da ɓacin rai daya dirar mata a lokaci guda, ta rasa tunanin me zata yi haka ta lumshe ido ta rufe sai ruwan hawaye ne ke zuba. Zayyad a zatonsa ko ta shiga danta yi wani abu ne ta fito amma shuru bata dawo ba, har ya gama cin kazarsa ya naɗe sauran ya aje plate a kan center table da ragowar lemun kwalin, ya miƙe ya ɗauki hula da babban rigarsa ya shiga cikin bedroom ɗin, koda ya ganta a kwance bai kulata ba dan ya kula fushi tayi shi kuma akan Rashida zai ɓata da ita dan ba zai lamunci haka daga gareta ba, ya aje rigarsa ya fito falo ya isa kitchen ya sauko da butar kattle ɗinta da yake cikin kwali ya ciro shi sai ya wanke butar ya zuba ruwa ya jona ruwan wanka, sai ya dawo falo ya zauna yana duba saƙonni a wayarsa wanda duk na mutane ne da suka yi masa fatan Alkhairi da aurensa.
Rashida lokacin data ji Zayyad yana korowa Safna faɗa, wani sanyin taji a ranta dan haka ta bar jikin window ta koma ɗakinta zuciyarta cike da farin ciki, addu'a kawai ta shiga jerowa akan Allah yasa su kwana suna faɗa kar wani abu ya wakana a tsakaninsu, haka ta sake taci kazar daya kawo tare da 'yan uwanta waɗanda ba suyi barci ba. Sun kai kusan sha biyun dare suna hira kafin daga bisani ko wanne ya nima gurin kwanciya.
Zayyad bayan yayi wanka sai ya zo kan gadon ya kwanta yana duban Safna da take sauke ajiyar zuciya da alama barci ya ɗauketa, ba haka yaso daren farkonsu ya kasance ba, dan ya jima yana mafarkin yadda zai kasance tare da ita da irin kyakkyawar tanadin da yayi musu, sai dai kash Allah bai nufi haka ba dan har lokacin bai yi nadamar abinda yayi mata ba saboda laifinta ya gani, kuma a tunaninsa ta wannan hanyar ne kawai zai magance ɓarakar data ke shirin kunna masa a gida, daga zuwanta zata fara haddasa damuwa wanda bai zaci haka daga gareta ba, da tunani barkatai barci yayi awon gaba dashi.
****
Da asubahi kiran sallar wayar Safna shine ya tayar dasu duka su biyun, dan dama tana da app ɗin da ke kiran sallah duk in time ɗinsa yayi, ta farka amma ta kasa kwakkwaran motsi saboda ciwo da jikinta ke yi mata, ga kuma wannan ciwon kai har yanzu dan a cikin barci ma tana jinsa dan dai barcin yaci ƙarfinta ne, Zayyad ne ya miƙe ya shiga toilet ya ɗauro alwala ya fito yana ambaton sunanta, kamar ba zata amsa shi ba amma ta cije ta amsa tana tashi zaune.
Ki tashi kiyi sallah zanje masallaci na dawo.
To tace masa sai ya fice ita kuma ta sauko ta wuce falo ta shiga kitchen, ta ga yayi amfani da kettle sai ta zuba wani ruwan ta kunna ta jira ya fara zafi sai ta dawo ta ɗauki buta a bayi ta koma ta zuba ruwan zafin a ciki sai ta ƙara wani ruwan a kettle wanda in ta idar da sallah zata yi wanka, ta koma ɗaki tayi alwala da ruwan zafi dan yadda take jin jikinta ba zata iya yi dana sanyi ba, data gama ta fito ta gabatar da sallah.

Safna tana zaune a dadduma tana lazumi, Zayyad ya shigo bedroom ya sameta bisa sallaya, zama yayi a gabanta yana duban fuskarta, ita kuma ta sunne kai ƙasa tana cewa.
Ina kwana.
Bai amsa ba sai ya ɗago fuskarta yaga idanunta a kumbure wanda yasa shi jin ba daɗi a ransa, Safna lumshe ido tayi hawaye ya soma zuba a kuncinta.
Saboda nayi miki faɗa shine zaki hukunta kanki da kuka har idanunki suna kumbura haka.
Kayi haƙuri ba faɗar daka yi mini bane ya sani kuka, kewar gidanmu da su Umma ne yake sani zubda kwalla. Kuma kayi haƙuri da abinda ya faru jiya In Sha Allah zan kiyaye hakan ba zai sake faruwa.
Idan kika yi haka zanfi kowa farin ciki, sannan ki daina zubda hawayenki dan yanzu nine zan maye gurbin su Umma. Safna sonda nake yi miki babu wasa a cikinsa dan Allah ki zauna lafiya da Rashida ki mutuntata dan itama tana sonki.
Ya faɗa yana jawota zuwa jikinsa, Safna bata iya yin magana ba sai ajiyar zuciya da take saki, nan ya kama kanta ya koro addu'ar da duk wani ango ake so ya yiwa Amaryarsa a ranar farko da suka kebe, bayan ya gama ya ɗagata daga jikinsa ya miƙe tare da ɗaukarta cak ya isa da ira kan gado ya kwantar, ya koma ya naɗe daddumar ya kashe wutar ɗakin yaje ya kwanta a gefenta tare da cire mata hijab ɗinta, a hankali Zayyad yaji duk wani haushin daya kwana dashi jiya ya tafi, sai ya shiga yi mata hirar walimar da yayi da abokansa, tare da taɓa sassan jikinta yana shafa fatarta da yake da santsi da laushi, Safna dai ta kasa sake jiki saurarensa take yi kawai amma har lokacin zuciyarta a cunkushe yake, ba tada lafiya ga yunwa da yake damunta wanda rabonta da abinci tun jiya da rana shima ba a nutse taci ba, ganin da gaske yake yi zai rabata da kayan jikinta, sai ta kasa jurewa ta kama hannunsa tana marairaice fuska akan yayi haƙuri ya bari anjima, shima kallonta yayi da rinannun idonsa da suka sauya launi zuwa wata duniya.
Yanzu zamu gama sai ki koma barci nasan akwai gajiya a jikinki.
Shuru tayi bata ce komai dan ba tada wani zaɓi, jikinta rawa kawai yake yi ga fargaba ga kuma rashin kuzari, tana mamakinsa na yadda yaƙi tausaya mata a halin da take ciki tunda ko bata faɗa ba yasan bata jin daɗin jikinta dan har wata rama tayi daga jiya zuwa yau. Haka Zayyad ya biya buƙatarsa ba tare da wani ɓata lokaci ba, babu dogon wasa ko wani abu da zaisa ta samu gamsuwa shi dai nasa ya sani, Allah yasa kayan gyaran data sha ya taimaka mata wajen fitar da lubricant wanda yasa ya samu sauƙin samun hanya, kuka kawai take yi saboda azabar da take ji daga jikinta, gani take yi kamar ma ba wani soyayyarta a zuciyarsa saina matarsa tunda bata ga wani tausayinta a idonsa ba, haka ya miƙe ya fita falo ya shiga kitchen da niyyar ya saka ruwa a kettle na wanka sai ya tadda akwai ruwan zafi har butar ta kashe kanta, haka ya dawo ya ɗauki bokiti ya koma ya juye ruwan ya mayar da wani. Yayi wanka ya gyara jikinsa kana ya koma ya juye mata nata ruwan ya mayar da wani ya kawo mata bayi ya aje ya fito.
Ki tashi kiyi wanka zaki samu ƙarfin jikinki, in kin fito sai mu kwanta zuwa ƙarfe tara saimu karya na fita. Dan nasan 'yan uwanki ƙila suzo da wuri.
Gyaɗa kai tayi tana cije leɓe ta tashi ta zauna da kyar ta ɗaura zanin kayanta ta sauko tana tafiya da kyar jikinta har ciccira yake yi tsabar zafin da take ji a ƙasanta, haka ta shiga toilet ɗin ta tsuguna da kyar fitsari ya fito mata wanda nan take taga ya gauraye da jini, hawaye ya zuba a kuncinta tasan kuma ta rasa wannan duburcin da ta jima tana tattalinsa, sai dai zuciyarta ta shiga tararradi da kokwanton mutumin data mallak masa shi kamar bai dace daya mallake shi ba, haka ta sirka ruwan da zafi sosai ta gasa HQ ɗinta sosai kusan ruwan anan ya ƙare, Alhamdulillahi taji sauƙin raraɗin da take ji, ta miƙe ta mayar da zanin ta fito akan taje ta dafa wani ruwan na tsarki.
Ina zaki je?
Zayyad ya tareta yana duba wayarsa da alama chart yake yi.
Ruwan ya ƙare zan saka wani ruwan zafin ne nayi wanka.
Ok kawo bokitin na juye miki dama na mayar da wani.
Ya faɗa yana aje wayar a bedside drower ya miƙe ya amsa, ba jimawa ya dawo mata da ruwan ya miƙa mata yana murmushi.
Ki saka ruwan da zafi sosai ki watsa za kiji ƙarfi kinji.
Hummm tace ta karɓa ta koma ciki ta yi wankan, ba jimawa ta fito ta shirya cikin doguwar rigar shadda purpul wanda yasha aiki tun daga sama har ƙasa, ta shafa mai ta saka kwalli ta koma gado ta kwanta, anan ne ya kashe datarsa ya mirgina zuwa inda take kwance ya rungumeta ta baya.
Kiyi haƙuri da duk abinda ya faru jiya wlh raina ne ya ɓaci,vbanso daren farkonmu ya kasance haka ba amma In Sha Allah nayi miki alƙawarin tsawon kwana shida da zamuyi sai ya zame miki daren farko a ko wace rana, saboda tanadin dana yi miki na soyayya ba zai tafi hakanan ba, nagode da kika adana min kanki na sameki cikakkiyar mace, Allah yayi miki albarka yasa a zuwan farkon nan nayi kyakkyawar a jiya wanda zai zame mana sanyin idaniyarmu. Ina matuƙar ƙaunarki Safna ina jinki a can ƙasar zuciya wanda ba zan iya misalta miki yadda nake ji ba, Allah yasa albarka a cikin zamanmu ya kauda dukkan fitina.
Ameen ya rabbi, nima kayi haƙuri da abinda nayi jiyan ban zaci zai zama laifi ba, duba da a wannan lokacin kai kaɗai nake tsumayen jira nayi tozali da annurin fuskarka, shiyasa ban buɗe musu ƙofar ba ganin dare yayi, amma bazan sake hakan ba nayi maka wannan alƙawarin, duk abinda kake so shi zanyi koda raina baya so matsawar bai saɓawa addini ba.
Allah yayi miki albarka Amaryata ya saka miki da gidan aljanna maɗaukakiya, na yarda dake nasan ba zaki zama silar damuwa ta ba. Mu kwanta muyi barci kafin anjima na haɗa mana breakfast.
Kai kuma?
Eh mana, ai tun yau aikina na kula dake zai fara sai na tabbatar miki da gidan Zayyad ne farin cikinki na duk duniya.
Murmushi mai sauti Safna tayi dan sosai kalamansa suka yi tasiri a zuciyarta nan take taji duk wata damuwa ya yaye a ciki ranta, ta kuma yi masa uzuri bisa abinda yayi mata jiya, yadda taji ya ƙara rungumeta yasa ta lumshe ido tana sauke numfashi a hankali, shi kuma a wannan yanayin jinsa yake a wani sabon duniya da bazai iya fasaltashi ba, wani irin so da ƙaunarta ke fuzgarta kamar zai haɗiyeta, haushin kansa yaji akan yadda ya tarbeta jiya da faɗa, sai yake ganin da yayi mata uzuri matsayinta na baƙuwa kuma abar sonsa, daya bi abin asannu to ba zasu kwana jiya kamar wasu abokan gaba ba, a haka barci ya ɗauke shi da tunaninta, itama barcin ya ɗauketa cike da samun natsuwa.
****
Rashida.
Wajen ƙarfe shida ta tashi tayi sallah ta zauna jugum bisa sallaya tana tunanin ko ya Zayyad suka kwana jiya, Zaliha ce ta shigo ɗakin tana cewa.
Anty alale za muyi ko ƙosai?
Ƙosai dai zaifi daɗi da kunu.
To ai mangyaɗa ya ƙare wanda ya rage ba zai ishemu suya ba.
Ok a wanke waken akai niƙa sai na bada kuɗi ku siyo man.
To tace mata sai ta fice ta miƙe ta naɗe sallayar ta adana, kana ta cire hijab ta fito tsakar gida inda suke surfen wake, Wasila ce ta matso kusa da ita tana yi mata rasa.
Yanzun nan naje ɗauko dutsen da zamu haɗa wuta dake can gefen naji ana yin wanka daga sashin Amarya, da alama komai ya kankama abinda kika haɗa bai yi aiki ba.
Wani irin zullo zuciyar Rashida yayi tare da bugawa da ƙarfi har sai da ta dafe bangon da ke kusa da ita, kana ta tsuguna ta zauna a dakalin dake ƙofar ɗakinta ta shiga mayar da numfashi cikin haki kamar wacce tayi gudu, hankalin Wasila ya tashi ta dafa kafaɗarta tana cewa.
Dan Allah ki sausautawa zuciyarki karki yiwa kanki illa, gwara ma kici maganin zama da su dan wlh Namiji ɗan akuya ne ba zai ga sabuwar mace fil a leda ya kasa taɓawa ba gwara ki daina yaudarar kanki, dan aikin gama ya gama tunda an ɗaura, kamata yayi ki zauna ki yiwa kanki linzamin da zai ja ragamar girmanki a cikin gidan nan.
Rashida dai ta kasa magana da kyar ta haɗiye miyau kana ta ɗago kai tana duban Anty Wasila tace a hankali.
Da alama Safna tafi ƙarfina bazan samu yin galaba akan ta ba.
Kama hannunta Wasila tayi ta miƙe sai ta jata suka shiga can uwar ɗaka ta rufe ƙofar da key tana cewa.
Babu gaggawa fa Rashida komai sai a hankali zai tafi, kamar yadda na faɗa miki in wannan bai yi ba to wani zaiyi aiki kar dai ki sare.
Nan ta cigaba da ɗaurata akan mummunar makirci da shawarwari marasa amfani, Rashida sai da ta hau sosai kafin ta ɗan ji hankalinta ya kwanta, sai suka ƙara fitowa waje ta nufi sashin Safna, ta tsaya a ƙofar ta shiga bugawa da ƙarfi kamar wacce tazo amsar bashi. Safna da Zayyad barci bai jima da ɗaukar su ba buga ƙofar da aka shiga yi yasasu suka farka a razane, Safna kam nan take kanta ya rasa mata zuciyarta yana wani irin buguwa cike da tsoro dan har Aljanunta sun motsa, cikin ɓacin Rai Zayyad ya fito falo yazo ya buɗe ƙofar ya fito, bai taɓa zaton ganin Rashida bace, kallon kallon suka yi fuskarta cike da mirmushi.
Ango ango kasha ƙamshi.
Rashida wannan wani irin abu ne da zaki zo ki buga mana ƙofa kamar tarar aradu, barci fa muke yi sannan duk uzurinki ba zaki bari anjima ba in na fito.
Rashida ta marairaice fuska tana cewa.
Wayyo Allah ban zaci barci kuke yi ba ganin ba a jima da asubahi ba, dama mai ne ya ƙare da sugar shine nazo ka bada kuɗin, sannan naji me kuke buƙata a yi muku na karin safe.
Ta gama bayaninta Zayyad yana kallonta fuska haɗe.
Shine ba zaki iya kirana a waya ba zaki zo kina buga ƙofa haka, kin san ai bana kashe wayata in kuma ina da buƙatar kiyi mana wani abu zan kiraki ai. Kuma da kuɗi a hannunki da zaki iya amfani dashi na tabbatar wanda na baki jiya basu ƙare ba, in ma babu saiki ranta a gurin 'yan uwanki inna fito kya amsa ki basu.
Zayyad har nayi lalacewar da zaka tsaya kana gindaya mini sharaɗin da zan yi magana da kai saboda kayi amarya kaji sabon guri ko, tun ba aje ko ina ba zaka fara sauya mini, babu komai Allah yana gani ni bada wani manufa nazo ba, kayi haƙuri tunda ranka ya ɓaci saboda na tayar da shalelenka.
Ta faɗa tana matsar kwalla tare da juyawa ta wuce, Zayyad baiji daɗin yadda ta fassara shi ba kuma duk maganar daya gaya mata shine dai dai, amma ganin hawayanta ya karya masa guiwa sai ya bi bayanta ya tadda 'yan uwanta suna hada hadan haɗa abin kari nan suka shiga gaisawa, ya amsa fuska sake sai ya bi bayanta zuwa ɗakinta, ya sameta gefen gado tana matsar kwalla, Zayyad ya zauna tana dubanta.
Rashida na faɗa miki kina da matsayin da babu macen da zata saka na wulaƙantaki, ni banji daɗin yadda zaki je kina buga ƙofar mu da kanki ba, domin ina duba miki kar ki zubar da girmanki ne, dan in da Sadfna ce ta buɗe ƙofar bansan da wani irin kallo zata yi miki ba, kinga girmanki zai zube a idonta.
Sai dai in kaine zaka bata damar ta raina ni, amma daga zuwa in yi magana da kai shine zai zama laifi da zubda girma, tun ba aje ko ina ba kana nuna mini iyakata da kai bayan tare ta zo ta ganmu.
To shikenan kiyi haƙuri ni bana son ganin wannan damuwar akan fuskarki, yanzu bari naje na ɗauko kuɗin saiki aika a siyo miki duk abinda babu. Haba uwargidan Zayyad ai babu macen da zata kaiki matsayi a zuciyata.
Hmmm Allah yasa.
Ta faɗa tana miƙewa shima miƙewa yayi sai ya kamo ta ya rungume ta tare da manna mata kiss a goshi sai ya saketa ya fice. Yana isa ɗakin Safna ya sameta jingine da filo tana duban ƙofa, murmushi ya sakar mata yana cewa.
Kiyi haƙuri an tasheki a barci yara ne suka zo suna bugawa wai an aiko su su amsa kuɗi za a siya man suya.
Zayyad ya samu kansa da zabga mata ƙarya, bayan lokacin daya fita ta isa windonta na uwar ɗaka taji duk maganarsu da Rashida, murmushin yaƙe tayi masa tana cewa.
Ba komai dama kaina ke mini ciwo kuma buga ƙofar ya razanani, amma ina da sauran panadol zan haɗa tea nasha sai na sha maganin.
To kiyi haƙuri kuma na tsawar musu, bari nayi sauri na fita na haɗo mana kayan tea danni na riga na tashi kenan bazan iya komawa barcin ba.
To sai ka dawo.
Tace, Zayyad ya isa inda ya aje kayansa daya cire jiya ya ɗauki kuɗi ya fice daga ɗakin, da kallo ta bishi tana mamakin yadda yake rawar ƙafa akan Rashida, da alama duk wannan soyayyar da ta nuna mata ashe shigo shigo ba zurfi tayi mata, dan makircin data haɗa mata jiya da kuma abinda ya faru yanzu ya tabbatar mata da wuya suyi zaman lafiya, da akwai mugun nufi a zuciyarta ba soyayyar gaskiya take yi mata ba, haka ta runtse ido tana fatan ko yaya barcin ya ɗauketa amma ina, hirar da 'yan uwan Rashida suke yi a waje ya hanata dan hira suke yi sosai da shewa kamar ba safiya ba. 
Haka zayyad ya dawo ya shiga kitchen ɗinta, da kansa ya haɗa musu abin kari, ya haɗa musu tea ya soya kwai tare da gasa biredi da butter a toaster kana ya aje musu a falo, ya je ya kira Safna ta fito suka karya, dama da yunwa a cikinta bata yi wasa ba ta ci sosai, ya kalleta yana cewa.
Kinga kazarki baki ci ba, na manta dana sarrafa miki kin ci shi amma karki damu anjima zan siyo miki wata.
Wai in tambayeka mana.
Ta faɗa tana murmushi, ya kalleta da kyau yana 'yar dariya.
Ina jinki Amaryar Zayyad.
A ina ka koyi girki ne?
A gurin Amminmu, dan lokacin da muke matasa ba abinda ban iya ba da aikin gida, kin san ita duk wadatar Abbanmu bai sa ta yarda da masu aiki ba muke yin komai a gidan.
Yanzu kace har Mukhtar shima ya iya aikin gida?
Sosai kuwa sai dai in hakan bai taso ba. 
Nima In Sha Allahu haka zanyi training yaranmu.
Ta ƙare maganar tana rufe fuska cike da jin kunya, Murmushi Zayyad yayi yana girgiza kai ba tare da yace komai ba, haka suka gama karyawa cikin nishaɗi kafin suka miƙe zuwa Bedroom, Zayyad ya shirya cikin manyan kaya yasa hula tare da feshe jikinsa da turare ya juyo yana dubanta.
Na haɗu kuwa.?
Irin soaai ɗin nan kayi, sai dai kar 'yan matan waje su gama kalle mini kai.
Ko sun kalla kwalelensu, ni wa Rashida da Safna ne aka halicceni kaɗai.
Murmushi tayi masa tana jin kishin ambaton sunan Rashida da yayi, ya ɗauki key mota da waya.
Anjima zan aiko da cefane ina so na fara cin girkin Amaryar Zayyad, kiyi tuwon semo miyar kuɓewa ɗanya.
An gama Sirrin Ruhu.
Ta ambata tana murmushi, shima dariya yayi tare da wucewa ta bishi a baya har zuwa ƙofar ɗaki, ya wuce ta rufe ƙofar da key ta ciki ta koma dan ta gyara inda suka karya da turare ɗakin kafin 'yan uwanta su ƙaraso. Tana jin fitar motarsa wanda baifi da minti biyar ba taji an zo ana buga mata ƙofa da ƙarfi, wanda ya sanyata faɗuwar gaba har kofin dake hannunta ya faɗi ƙasa dan razana.
*Akwai ƙura a wannan tafiyar*
https://chat.whatsapp.com/D5ISXoMOGGR9PPoswkybsj

Safna daidaita natsuwar tayi da addu'a kafin ta isa ƙofar ta buɗe saboda karta ƙara yin wani laifi, tana buɗewa taga mata kusan su biyar kuma babu wacce ta sani daga ciki sannan ba mai mayafi, hakan ya tabbatar mata daga sashin Rashida suke, matsa musu tayi suka shiga sai ta koma ciki ta zauna a one seater tana cewa.

Sannunku da zuwa.

Yauwa Amarya ina kwana ya baƙunta, kiyi haƙuri mun sake dawowa Allah yasa bamu dameki ba, kin san amarya farin jini take da shi mun ƙosa mu ganki shiyasa tun jiya muka zo sai kuma baki buɗe ƙofar ba. 

Cewar Anisa da ta nace sai ta ga Amarya, Zaliha ta matsa kusa da center table ɗinta ta buɗe sauran kunshin naman kazar jiya da Zayyad ya bari a gurin.

Anty Anisa ga mutumiyar fa, da alama mune za muci sauran kazar amarya, Amarya sai dai kiyi haƙuri damu dan gaskiya bama ganin Dajaja bamu sanya mata albarka ba.

Ta faɗa tana yago tsoka ta saka a baki.

Kuma wlh bata yi komai ba da yake a rufe aka aje shi.

Ta ƙare maganar tana taunar kazar kamar mayya, nan fa sauran suka taso duk suka saka hannu amma banda Anisa da ita wajen da suka karya ta nufa, ta zauna tana shan sauran tea data gani a kofi ga kwai da suka rage shima, nan ta gyara zama ta yaga biredi ta soma ci hankalita kwance, Safna tsabar gubar mamakin da ya bugar da ita rungume hannu tayi a ƙirji ta tsaya kallon ikon Allah, hankalinsu kwance suke ci suna hira tamkar dama sun daɗe da saninta, bata iya cewa komai ba banda ido data zuba musu har suka gama cinye komai tas dan hatta biredin saida ko wacce ya yagi rabonsa ba subar komai ba, Anisa ta miƙe tana guntun gyatsa.

Aiko ysnzu na rage hanya dama da guntuwar yunwata na tashi, idan an soma suyar ƙosai na ƙara cika ƙuiɓa ƙuiɓa na da shi. Amarya kiyi haƙuri damu domin mu ƙannen Anty Rashida ne in da ƙara kuma kema kin zama yayarmu. 

Wlh kuwa ai a hankali zata wayemu, gaskiya ɗakinki ya tsaru gwanin burgewa Allah ya nuna mini aurena haka.

Cewar Amina ɗiyar ƙanwar mamansu Rashida, nan suka cigaba da zama suna hira cikin sakewa kamar ɗakin uwarsu, Safna ganin abin nasu bana ƙarau bane gashi tana fama da ciwon kai ga barci na damunta, tasan kuma har zata runtsa kafin 'yan uwanta su zo hakan yasa ta ari jarumta tace.

Dan Allah kuɗan yi mini haƙuri zan kwanta ina fama da ciwon kai zuwa anjima sai ku dawo muyi hirar.

Kallon juna suka shiga yi ko wacce da magana akan fuskarta, Zaliha da yake ba kunya ke gareta ba ta miƙe tana cewa.

Sai ku tashi mu tafi tunda bata yi farin ciki da ganin ba, dama tun ɗazu naga sai wani haɗe rai take yi, wannan amaryar da gani sai Anty Rashida ta sha fama da ita dan alamu sun nuna ba kirki zata yi ba ni kunga tafiya.

Ta ƙare maganar tana yin hanyar ƙofa, suma sauran duk suka miƙe suna ƙananun magana.

Allah ya baku haƙuri bani nakar zomon ba, amma kam ina buƙatar na kwanta bazan kuma tauyewa kaina hakki ba dan na faranta muku, da alama baku san kawaici ba.

Ta faɗa tana bin bayansu tare da rufe ƙofarta garam ta ɗan ƙarfi sai tasa key, su Anisa tsayawa suka yi suna kallon ƙofar tare da mamakin maganar data yi musu basu zata tana da baki haka ba, hakan sai ya ƙara wutar tsanar da suke yi mata dan sosai suke taya yayarsu kishi, gashi Rashida ba zata gwadawa Safna komai ba illa ta fita ƙiba da haske, amma batun kyau Safna itace matar nunawa sa'a gata ba tada ƙiba sai kumari da dan tsayi kaɗan, tana da hips da mazaunai wanda nan gaba in taji daɗin auren zasu ƙara bayyana, ga boobs ɗinta Masha Allah ba irin na Rashida ba da suke ƙananu kuma duk sun kwanta. Ita Rashida hasken fata gareta ga tayani muni da idanu ƙanana kamar an tsomawa teba tsaya, sauƙinta tana da ƙaramin baki da hanci wanda sune suka ɗan ƙarawa fuskarta kyau kaɗan, haka suka nufi sashin Rashida suna surutai, suna shiga falo suka ga su Rashida a zaune Amina ta fara da cewa.

Anty Rashida Wlh kishiyar nan taki saikin tashi tsaye da ita dan wlh idanunta a tsastsaye suke da gani ba tada mutunci balle kunya, wai fa koromu tayi ita zata yi barci.

Aini ta gama shayar dani mamaki yadda naganta a fuska kamar ba zata yi surutu ba, ashe kallon kitse nakewa rogo, ni ai ta sagar mini da duk wani kwarin guiwa ta, shegiya gata da kyau na ɗauka mummuna ya kwaso.

Cewar Anisa data samu guri ta zauna tana cika tana batsewa, nan fa suka cigaba da zagin Safna, Rashida dai ta cika tayi fam kamar zata fashe, tunaninta Allah ya bata damar da zata nakaɗawa Safna dukan tsiya ko ƙila ziciyarta zai rage mata raɗaɗin abinda take ji dangane da ita, ta cigaba da lissafin yadda zata hana mata kwanciyar hankali a gidan har sai ta bar mata gidanta. 

****

Safna.

Tana rufe ƙofar ta dawo ta zauna a cushing ta tallabe kuncinta da hannu biyu tana mayar da numfashi, dan sosai taji fargaba da maganar da tayi musu bata ma san tana da jarumta har haka ba, koda yake tunda taji zuciyarta da numfashinta yana wani iri tasan mutanen jikinta sun motsa, wata ƙila suna ɗaya daga cikin taimakon da suka bata ta samu damar korasu, ta sauke hannu tana cewa a fili.

Allah ka haɗani da dabbobin mutane wanda basu san zuru ba, aiko wlh su kai ƙarata gurin Zayyad ɗin in yaso yayi min faɗan, duka ne dai bai isa ba wlh sai dai ya tsaya a bambami, dan bazan ɗauki wannan rashin hankalin nasu ba ina dai dai da lissafinsu.

Tana gama faɗar haka tayi ƙofa ta miƙe ta haɗa kayan gabaɗaya takai kitchen, sai ta tattara datti ta saka a dustbin ɗin da suka aje mata a kitchen, ta wanke kayan da suka ɓata ta dawo falo ta gyara, kana ta kunna turaren wuta na tsinke ta aje shi a cikin ƙarfensa, sai ta koma ɗaki ta cire kayanta ta saka na barcin da 'yan uwanta suka ciro mata akan tayi amfani dasu jiya, tabi lafiyar gado tana mai koro addu'ar safiya da bata samu yi ba tana kammalawa ta rufe ido, cikin ikon Allah sai barci ya ɗauketa ba jinawa.

Itace har kusan ƙarfe sha ɗaya da rabi tana barci, wanda kiran wayarta ne ya farkar da ita tana dubawa taga yaya Mudan ne, bata ɗauka ba ta tashi ta fito falo ta shiga kitchen ta kunna gas ta saka ruwa a tukunya dan tuni aka ɗauke wuta, kana ta dawo ta zauna bakin gado ta kira Yayanta, koda ya ɗauka suka gaisa ce mata yayi.

Dama Maryam ce ta kiraki da wayata nata wayar ba kuɗi, ina ga sun kamo hanya zasu zo dama tambayarki za suyi ko a tawo miki da littafan makarantarki, nace su barshi tukuna ko daga baya Yusuf ya kawo miki.

Allah sarki to ba damuwa ka gaida su Umma.

Zasu ji Allah ya baku zaman lafiya kanwata ayi ta dai Haƙuri.

Murmushi tayi tace amin kana ta yi masa godiya suka yi sallama. Ko kafin su anty Shafa suzo tayi wanka ta mayar da rigar shaddarta, sosai taji ƙarfi a jikinta dan dama ta kula rashin barci mai kyau da gajiyar jiya shine ya saukar mata da zazzaɓi, sai dai ciwon kai ne yana yi mata kaɗan kaɗan amma shima a hankali zai tafi in dai zata samu barci isasshe. Da su Anty Maryam suka shigo basu ga kowa a tsakar gida ba sai suka nufi sashin Safna, suka buga mata ƙofa ta buɗe kana suka shiga tana murna da ganinsu, Anty Zainaba matar ƙanin Umma tace cikin kulawa.

Ayya takwarata har kin faɗa wlh, aure akwai saka damuwar rabuwa da iyaye ba sauƙi saina Allah, Allah yasa gidan zamanki ne.

Suka amsa da amin sai duk suka samu guri suka zauna, nan ta gaishe su suka amsa fuska sake anty Maryam tana cewa.

Ya kewar gida da baƙunta, naga ma komai tsaf ba wani gyara da za muyi ƙilan dai zaman hira za muyi yau.

A'a fa ina so ku sauya mini zaman kujerun nan sannan ɗayan ɗakin baku gama haɗa gadon ba, ina so ya zama ɗakina wanda muka kwana ya zama na Zayyad.

Safna tana faɗa cikin shagwaɓa, Anty Shafa ta fara dariya.

Iye Safna masu miji anyi gidan kai fa sai iya yi da tsurfa kala kala, to dama ba zamu bar gidan nan sai mun gyara miki ko'ina dan Umma tace kar mu bar miki aiki.

Allah sarki abar ƙaunata Ummata nayi kewarta da Abba wlh sosai.

Ai Safna haka saki saba dan zama in yayi zama dole rashinsu yabi jikinki.

Cewar wata dangin babansu, nan dai suka cigaba da hira wasu kuma suka miƙe suka fara gyara ɗayan ɗakin, dama daki ciki uku ne a cikin falon kuma ko wanne da bayinsa sai kitchen da store a haɗe a falon. Bayan sun shiga ɗakin Safna dan su aje mata akwatinanta da kayan gara na cincin da diblan, anty Maryam ta zauna a gefen gado tana cewa.

Safna babu wata matsala ko?

Safna ta sauke ajiyar zuciya kamar ba zata faɗa musu abinda ya faru ba, amma kuma tana buƙatar shawararsu dan lamarin ba zata iya ita kaɗai ba, nan ta gyara zama ta basu labarin abinda ya faru tun daga jiya har yau sai dai ta ɓoye kusancin aurayyarsu da Zayyad dan wannan sirrinta ne, Anty Maryam ta kalli Shafa tana cewa.

Kinji ba ai wlh biri yayi kama da mutum dama wannan shige matan da tayi da akwai manufarta, dan haka wannan turarukan da Umma tace a dawo mata dasu tayi amfani dasu to ba zata yi ba, dan mutum mai fuska biyu baka iya sanin alƙiblarsa.

Gaskiya kam Maryam ko atamfar da umma tace mu ɗinkawa yara shima ba zamu yi ba, ajewa zata yi a hannunta in wata ta haihu a dangi tayi biki da shi, Allah yace tashi in taimakeka. 

Cewar Shafa tana mamakin sauyawar Rashida, Safna tace.

Nifa dama ba zanyi amfani dasu ba, balle ma yadda ta nuna makircinta a kaina ƙiri ƙiri gwara na kama kaina nasan irin zaman da zanyi da ita, ɗan wlh ta tsoratani da halin ɗan Adam. 

Ai mun ɗauka soyayyar gaskiya take nuna miki shiyasa umma tace sai dai mu ɗinkawa Hafsa ɗiyar Anty Shafa da kuma Labeeba 'yar wajena atamfar, In yaso turarukan kuma mu kawo miki kiyi amfani da abinki, amma yanzu shawara ta sauya dan mugu baida kama.

Cewar Maryam, nan dai suka tattauna suka bata shawara akan yadda zata yi taka tsantsan da duk wani rikici da Rashida zata kunno mata, ta kuma kama azkar da yawaita karatun Alqur'ani da addu'a, tunda har ta fara nuna mata haka to lallai itama ta iya takunta. 

******

Zayyad.

Wajen abokinsa Saminu ya nufa yayi sa'a ya same shi a ƙofar gidansa ya fito shan hantsi, nan suka zauna suka gaisa yana tsokanarsa amarya, tare da cewa.

Yanzu fa shikenan kayi mana zarra, da muna da ɗai ɗai yanzu ka ƙara ka barmu a baya, nima dai dana samu wasu kuɗi Allah auren nan zan ƙara kasan matanmu sai sunga anyi musu kishiya suke gyara wasu ɗabi'unsu. Yanzu yaushe zaka saka mana rana muje muci girkin amarya.?

Haba abokina sai kace wani auren fari, ba wani girki da zaku ci tunda kunci na Rashida ya wadatar, sannan wlh abokina in ka samu dama kayi auren nan dan kuwa gida biyu maganin gobara, kaga kuwa yau ɗin nan zan fara cin girkin amarya dan nace tayi mana na dare.

Haba abokina baiyi wuri ba, ai bata gama hutun gajiyar biki ba, kuma da alama zaka fara yiwa mutane rowa dan kayi sabuwa.

Hmmm Samuni kasan matsalata bana samun abinci a gidana sai na fi sati banci ba, shiyasa naketa ɗokin na amarya wlh, nasan In Sha Allah tanan na huta da cin abincin waje, Rashida zata san yanzu duk abinda zata yi mini ba zai bani haushi ba tunda ina da madafa.

Gaskiya ne kuma, amma duk da haka daka ɗaga mata ƙafa zuwa jibi.

Ina da mata biyu in cigaba da cin abincin waje, nasan Safna tana da juriya zata yi kuma iya na dare ne, sannan da safe ni zan riƙa yi mana kafin na fita.

Zama da masoyi daɗi in andacewa... Wani waƙar 'yan hausa film, banga laifinka ba dan duk wanda ya samu rana dole yayi shanya, Allah ya saka mu a danshinku.

Saminu ya faɗa yana ɗan murmushi, Zayyad yace Amin suka cigaba da hira sai wajen ƙarfe goma kafin suka rabu ya wuce gidan Amminsu.

_Kuyi haƙuri rasuwa aka yi mana shiyasa Allah ya jikan dukkan Musulmi ya gafarta musu. Mutanen Maiduguri ina miƙa saƙon jaje gareku Allah ya shiga lamarinku ya kawo muku agaji ya mayar muku da alkhairi. Ameen_

Zayyad koda ya isa gidansu ya tadda suna ta hada abin karyawa sai ya wuce sashin Ammi ya sameta da 'yan uwanta ya gaishe su kana ya fito ya wuce ɗakin Mukhtar ya samu baya ciki sai ya rage rigar jikinsa ya kwanta a gado dan ya huta, dama ya bawa yaran aikinsa hutun kwana biyu sai monday zasu koma aiki. Dangin Zayyad sai wajen ƙarfe ɗaya da rabi suka isa gidansa, sashin Rashida suka fara isa sai dai basu samu tarba mai kyau ba, dan gaisuwarsu ma sama sama matan dake falon suka amsa kuma babu wacce ta basu gurin zama, hakan yasa suka fito suka nufi sashin amarya nan suka tadda karamci dan an yi musu tarba mai kyau kamar sun jima da sanin juna, haka suka saje suka shiga hira dama sun tawo da abinci a ƙaton kula dafadukan shinkafa da naman rago soyayye a sama kuma da ɗan yawa, haka suka ci abinci suka ƙoshi, Safna dai tana bedroom ɗinta da aka gyara mata tare da ƙawayenta su Haajara sunata hira, anan ne ma Haajara take cewa Saleema ƙawarsu.
Kin ce in mun zo zaki amsa number ɗin mai maganin gyaran nono da ƙarin kumarin da Safna tasha, gatanan a kusa sai ta ƙara yi miki bayani, dan kinga ramarki tayi yawa ga shi kince kin kusa yaye Ammar.
Saleema ta muskuta da yake an sosa mata inda yake yi mata ƙaiƙayi.
Yauwa Safna bani sirrin gyaran da kika yi dan wlh har baban Ammar ya fara mini ƙorafi, cewa yake ko nawa ne zai bani nayi gyara dan yana son ya ganni nayi dumur dumur.
Maza mutanenmu yanzu fa akan wannan sai kiji yana zancen ƙara aure.
Cewar wata daga cikinsu Hafsa, nan Safna ta ɗaura da cewa.
Sabayar Maman Khadija nasha ya ciko mini da komaɗa, shine sirrin kyau na.
Ina uwar gida da amarya, zawarawa, 'yanmata da masu Shirin amarcewa hadda ke Ƙanwata, shin kuna son abunda zai ciko maki da ramarki Kuma ya gyara maki fatar ki? to haƙiƙa kukan ki ya ƙare da yaddar Allah, Dan maman Khadija ta tanadar maku d garin kunun Sabaya wanda zai ciko maku da duk wata rama ya gyara maki Fatarki ba tare da cutarwa ga lafiyan kiba, maman Khadijah tana zaune a Zaria Kaduna State Muna aikawa ko Ina a fadin Nigeria: Dan Neman Karin bayani kuna iya tuntubarta ta number waya kamar haka. 07037777442, 08033411249.
Sai Tula Tula 3 in 1 maganin nono, infection, da ƙarin Ni'ima.
Tula tula maganin nono ne, yana gyara nono komin lalacewarsa ya cicciko dasu suyi tula tula. Masu yaye in suka sha kafin su yaye yaron da sati 1, to ba zasu yi ciwon nono ba kuma nono baze lalace ba. Uwa uba yana wanke mara ya cire infection, sannan ya ƙara miki Ni'ima da test. Zallar magungunan gargajiya da gadalin Fulani, daga manbila ake kawo mun babu na bature ko kaɗan a ciki, sannan bayasa ƙiba maganin nono ne kawai, sai maganin mata da sanyi da yake yi wato 3 in 1. Idan kina buƙata ina zaune a Kawo Kaduna ku tuntuɓeni a wannan number 08135613021 muna turawa ko ina a faɗin Nigeriya harda ƙasashen ƙetare
Aiko ba Saleema kaɗai ba hatta ni zan yi ƙoƙarin nimansu dan na kwashi garaɓasa, kin san mace sai da gyara ballw mazanmu na yanzu suna son ganin mace kullun 'yar cakaras.
Cewar Hafsa, sai duk suka saka dariya haka suka cigaba da hira gwanin sha'awa. Zuwa yamma lis mutane sun fara watsewa waɗanda suka rage suka gyarawa amarya ɗaki suka saki turare, su Anty Maryam suka ɗiba kayan gara suka kaiwa uwargida nata, daga bisani sai ga Zayyad yazo da mota ya ɗibesu harda Safna zuwa can gidan Ammi, sun samu tarba mai kyau nan suka danƙa amanarta ga mahaifiyarsa tare da kayan gara da atamfa mai kyau da turaren wuta haka suma dangin ango suka haɗawa amarya kuɗi dubu goma sha biyu kamar dai yadda ake yi a al'adar malam Bahaushe, sai gabda magrib Zayyad ya mayar dasu suka yiwa Safna sallama suka tattara yanasu yanasu suka koma gida. Ɗaki ya rage daga ita sai halinta, a sannan ne na tuna da miyar tuwon da bata yi ba, dan tuwon ma Haajara ce tayi mata, miyar ne tace in an watse sai ta ɗaura, ba ɓata lokaci ta shiga kitchen ta soma aiki data gama ɗaura sanwa sai ta fito ta yi alwala ta gabatar da sallar magrib kana data idar ta koma kitchen ta ƙarasa miyarta, ta sauke ta ɗumama miyar stew da umma ta aiko mata dashi wanda yaji tsokar naman sa a ciki, ta sauke ta kashe gas, sai ta juye ruwan wanka ta mayar da wani taje ta yi, da ta fito ta shirya cikin wani leshi riga da siket ɗinkin ya zauna a jikinta, duk wani saƙo da lungu ta saka turare sannan ta yi kwalliya a fuskarta tayi kyau, a lokacin an kira sallar isha'i sai da ta gabatar da shi kafin ta ɗauki wayarta ta fito falo ta zauna ta fara kallo a tv, ba jimawa Zayyad ya ƙaraso gida yayi parking mota, da gudu yara suka isa gareshi suna yi masa oyoyo ya fito ya kama hannun Aslam suka wuce sashin Rashida, ya samu guri ya zauna a falo dan baƙin sun tafi sai Anisa da Zulaiha ne suka rage suma suna ɗakin yara suna danna waya, Rashida ta fito daga ɗakinta sanye da ƙananun kaya riga da wando sun matseta, da fara'a ta ƙaraso ta zauna kusa da shi tana ƙamshin turare.
Madam kinyi kyau fa, yaushe rabon dana ga kin saka waɗannan kayan.
Kai Abban Ilham banda sharri, ina sawa fa Allah.
To shikenan yanzu kije ki saka hijab muje sashin amarya na haɗa kanku.
Ko dai ita tazo ta same ni ba, haba Zayyad ya kake abu sai kace baka san yadda ake yi ba, ai nice babba.
Afwan ganin ita baƙuwa ce yasa nace muje amma bari naje na yi mata magana ta zo.
Da dai yafi, dan wutsiyar raƙumi yayi nesa da ƙasa.
Ta faɗa tana cuno baki, girgiza kai Zayyad yayi yana dariya ya miƙe suka fita tare da yaran zuwa sashin Safna, sallama ya fara yi kafin ya buga ƙofar a hankali, da sauri ta miƙe ta isa ƙofar dan tasan shi ne ta buɗe, ƙamshinta ya gauraye da iskar shaƙarsa kallonta ya tsaya yi cikin wani irin shauƙi, dan sosai tayi masa kyau ga ƙamshinta da ya soma gigita tunaninsa.
Sannu da zuwa Sirrin Safna.
Yauwa Ƙaunata. Ɗauko hijab muje sashin Rashida na haɗaku.
To tace masa kana ta juya zuwa bedroom ɗinta ta ɗauki hijab ta saka ta fito, ta samesu a kofar ɗakin suna jiranta ta rufe ƙofa suka wuce gaba tana binsu a baya. Da sallama suka shiga falon sun tadda Rashida ta ɗaura ƙafa ɗaya kan ɗaya kai ba ɗankwali ko hula tayi parking gashi, kallo ɗaya Safna tayi mata ta kawar da kai ta samawa kanta gurin zama shi kuma Zayyad ya zauna kusa da Rashida yana cewa yara suje ɗakinsu suka wuce.
Ina yini maman Ilham.
Lafiya lau antynsu Ilham ya baƙunta da rashin sabo.
Alhamdulillah.
Safna ta bata amsa a taƙaice, sai Zayyad ya ɗaura da nashi bayanin, nasiha yayi musu sosai da kuma irin yadda yake so su haɗa kansu, ya ɗaura da cewa.
Rashida kece babba idan Safna tayi miki ba daidai ba ki sameni ki faɗa mini In Sha Allah zan tsawatar, haka kema Safna ki yiwa Rashida biyayya saboda ta girme miki sannan itace uwargida kafin ke, matsayi ne da Allah ya bata nasan kuma zaki bada haɗin kai. Batun girki ko wacce zata riƙa girkinta wacce keda miji tayi da shi wacce kuma ba ita ce da miji ba ta girka abinda zata ci, cefane da abinci duk ko wanne da shi nasan wannan In Sha Allah zai kawo zaman lafiya, sannan na yanke kwana biyu biyu zan riƙa yi a kowani ɗaki, da fatan wannan tsarin yayi muku, in da mai tambaya ko magana sai yayi.
Ni dai ba abinda zance domin tsarin yayi, Allah ya bamu zaman lafiya.
Suka amsa da Amin Zayyad yace.
 Bari muje sai zuwa anjima zan sake shigowa.
Ya ƙare maganar yana miƙewa Safna ma ta miƙe suka wuce, da dogon harara Rashida ta bisu dan bata amsa saida safen da Safna tayi mata ba, suna fita ta ja tsaki tana cewa.
Munafukan banza kawai.
Ta miƙe ta mufi ɗakin yara dan ta faɗawa su Anisa yadda suka yi. Koda ta basu labari maganganunsu suka yi suna cewa ta tashi tsaye karta ɗauki raini, daga bisani Zuliha tace.
Anty kin aika musu da abincin kuwa?
Ohhh kinga na manta bari na haɗa sai ki kai musu.
Tana faɗa ta isa kitchen ta haɗa kulolin abinci guda biyu shinkafa da miya sai kosilo a ƙaramin faranti ta fito dashi falo tana kwalawa Zuliha kira, ta fito ta amsa tiren ta wuce ta fita zuwa sashin amarya.
Safna kuma suna shiga Zayyad yace ta kawo musu abinci, ba musu taje kitchen ta haɗo komai a babban tire tazo da dire a carpet nan suka zauna suka ci abinci tare da Zayyad yana zuba mata santi, suna tsaka da ci ne suka ji bugun ƙofa wanda duk in aka buga sai ƙirjin Safna ya faɗi, Zayyad ya miƙe ya isa ƙofar ya buɗe ganin Zaliha da tire niƙi niƙi da abinci yasa shi mamaki kafin yayi magana tace.
Anty Rashida ne tace na kawo muku.
Ikon Allah ai yau amarya ta fara girki yanzu haka abincin muke ci ki mayar mata dashi, dana san zata yi ma dana ce ta bari.
To Zaliha tace cike da talaici ta juya, shi kuma ya rufe ƙofa ya koma ciki yana mamakin wai Rashida ta yi musu girki, matar da sai ya dawo daga shago bata ɗaura komai ba sai a lokacin ne zata ce masa me zata dafa, girgiza kai yayi bai cewa Safna komai ba dan yasan taji maganarsu suka cigaba da cin abinci. Bayan sun kammala Safna ta mayar da kayan kitchen ta gyara gurin kana ta juye masa ruwan wanka ta kai masa bayin ɗakinsa, ya bita a baya ya shiga yayi wanka ita kuma tana zaune a gefen gadonsa, ya fito ya shafa mai ya saka jallabiyar data ciro masa ya saka yana cewa.
Nan ɗakin ya zama nawa ni kaɗai kenan?
Namu dai amma kuma komai naka yana nan, in ba ni bace da girki zan kwana a ɗakina, in kuma na amsa zamu kwana tare.
Na ɗauka tunda ya zama nawa ni kaɗai zan kwana a ɗakin.
Uhum ni dai ba haka na tsara zan rayu a gida sirrin ruhina ba, in dai yana tare dani to tabbas numfashina da nashi zasu riƙa gauraya guri guda.
Ashe ni ɗan lelenki ne.
Ya faɗa yana tsayawa a gabanta ya kamo hannunta ta miƙe suna fuskantar juma, yadda yake jifanta da wani kallo yasa ta sunne kai ƙasa tana ɗan murmushi.
Da alama wannan kunyar sai na kakkaɓe sauran daya rage, dan naga zai riƙa kawo mini cikas.
Ni dai kaje ka dawo dan ina buƙatarka kusa dani a irin wannan lokacin.
Ta faɗa tana cire hannunta a nashi, murmushi Zayyad ya saki sai ya wuce ya fice kwakwalwarsa yana maimaita masa maganganunta da suka yi tasiri a zuciyarsa, sosai yaji daɗinsu tare da hango tabbas farin cikinsa yana tare da Safna. Yana shiga falon Rashida ya samu ba kowa sai ya wuce ɗakinta ya tura ƙofa yaga tana zaune a gefen gado tana tsare hawaye, da sauri ya isa gareta yana tambayarta ba'asi, banza tayi masa tana ƙara haɗe girar sama da ƙasa.
Rashida saboda kin san zubar hawayenki yana ɗaga mini hankali shiyasa kike hukuntani dasu ko.
Zayyad tun ba aje ko ina ba kana niman wulaƙantani, yanzu fisabilillah ya dace in aika muku da abinci kasa a dawo mini sash, wannan ai cin fuska ne.
Zayyad ko da ta kai aya a maganarta kallonta yake yi yana mamakinta, ta ɗaura da cewa.
A gaban amaryarka kasa a dawo mini da abinci ai wannan raini kawai kake son jawo mini, koda ba zaku ci ba ai yaci ace ka amsa kun saka albarka in yaso sai ka dawo mini da sauran, kaga ka mutuntani a gunta.
Hmmmm dana san zaki aiko da abinci zan ce ki barshi domin na riga na sata ta yi mini girki, kuma cikin ikon Allah koda na dawo ta kammala tana jirana, tayi wanka ta tsaɓa ado jikinta da ɗakinta ko ina yana ƙamshi, wannan ya tabbatar mini da na samu mai sharen hawaye na, kuma in da ace naso kiyi mana girki ai zan kiraki nace ki girka, dan haka banga abin kuka ko jin haushi ba dan nace a dawo miki da abincinki ba, in kinyi dan ki burgeni ne to wlh ba kiyi ba, tuntuni haka na so ki riƙa yi amm ba kiyi, kin nuna ke ga yadda kike so shiyasa na rabu dake ban takuraki ba, ɗan haka ki sani ni yanzu babu abinda sa kiyi ya bani haushi dan ina da wacce zata faranta mini.
Abinda zaka ce ma kenan? Zayyad duk son da kake ikirarin kana yi mini ashe daɗin baki ne, ba aje ko ina ba kana son nunawa banda sauran amfani a gunka.
Ta ƙare maganar tana dubansa idanunta suna zubar da kwallar baƙin ciki, Zayyad ya taɓe baki yana ɗage kafaɗa.
Kece dai kika yiwa maganata fassara amma ai gaskiya na faɗa, dama ce nake baki domin ki gyara kuma da bana sonki bazan kawo iyanzu ina zaman aure dake ba, soyayyar yasa nake ta haƙuri da matsalolinki, kuma ko yanzu auren da nayi ba zai sa na juya miki baya ba kina nan a matsayinki a zuciyata.
Hmmm kawai ta iya cewa ta cigaba da matsar kwalla, Zayyad jin tayi shiru yasa shi shima yin shuru sai ma ya ciro wayarsa ya shiga facebook yana duba pages ɗin mutane, shi dai yasan gaskiya ya faɗa mata in taso ta gyara in taƙi karta gyara shidai yanzu ya samu wacce zata faranta masa, ganin ya kai kusan minti ashirin a ɗakin ya sashi miƙewa.
Ni zan je na kwanta sai da safe, in kuma da abinda kuke buƙata ki faɗa mini dan bana son buga ƙofa da sassafe. 
Yanzu kena duk uzurin daya taso mini ban isa in zo in tashe ku ba sai na jira ka fito, wato haka amaryar taka ta tsara maka kenan.
Kina so ki tsuro da halin da ban taɓa tunan kina dashi ba, meyasa ina yabonki sallah amma zaki kasa alwala.
Ni ban sauya ba kaine dai amarya ta soma sauyaka, da alama bani da ta cewa sai abinda ta tsara maka, Allah dai yana ganin komai.
Ta ƙare maganar cikin kuka, wannan karan tsaki Zayyad yaja ya juya ya fita dan in ya biye mata ɓata masa rai zata yi, ya kula lallaɓata da yake yi ne yasa take niman wuce gona da iri, duk da baya jin daɗin ganin tana kuka amma ya zama dole ya rabu da ita dan ba zata caja masa kai ba cikin daren nan.
METAFORCE 
Tsari ne mai matukar kyau daya zo mana a saukake, dan samun kudin shiga ta hanyar amfani da wayar hannunka. Kana kwance a gadonka zaka tare 'yan daloli bisa jajircewarka.

Rashida da kyar barci ya ɗauketa a wannan ranar sosai ta kuma ƙullatar Safna da zayyad ɗin, hakan yasa ta yi fushi dashi bata kula shi iya gaisuwa kawai ke shiga tsakaninsu, har Safna ta gama kwana bakwai na amarcinta, a ranar Safna da kyar ta bari Zayyad ya fita aiki dan sosai ta langwaɓe masa akan kewarsa da zata yi, koda ya fito sai ya wuce side ɗin Rashida ya samesu a falo, ya zauna yana amsa gaisuwar su Zaliha suka miƙe suna cewa in zai wuce ya rage musu hanya zasu wuce gida, yace to kana suka wuce ɗakin yara dan fito da jakar kayansu. Zayyad ya kalli Rashida fuskarsa sake.
Uwargida har yanzu fushin ake da Zayyad ne? Ya kamata a sausauta masa haka tunda yau kece da shi, da fatan zai samu kyakkyawar tarba.
Kai da kace duk abinda nayi ba burgeka zanyi ba ai babu wata tarba da zaka samu.
Nifa ba haka nake nufi ba, meyasa kike da nacin magana ne da yawan ƙorafi, to kiyi haƙuri komai ya wuce, ki rubuta mini abinda babu ta text anjima zan aiko Jamilu ya kawo miki.
To adawo lafiya dama naso zan je gida kafin yamma na dawo.
A'a ba zaki ko ina ba ki bari sai wani satin.
Dan Allah ka barni na tafi kusan wata kenan ban leƙa ba, bazan jima ba zan dawo.
Amma ki rasa ranar da zaki fita sai ranar girkinki, meyasa haka ne? sannan yara in sun dawo fa.
To baga antynsu ba sai su zauna a gunta kan na dawo.
Hmmmm ba zaki je yau ba, ki yiwa su Zaliha magana su fito mu wuce.
Ya ƙare maganar yana miƙewa ya fice zuwa waje, Rashida cike da takaici ta kwalawa Anisa kira suka fito sai ta rakasu har mota tana cewa.
In Sha Allah ina nan zuwa gobe in Allah ya kaimu ku gaida su mama.
Suka amsa da to kana Zayyad ta tayar da mota ya wuce. Ta koma ɗaki ta zauna tana jin ba daɗi saboda ba kowa sai ita kaɗai, su Ilham sun tafi hadda sai wajen biyu na rana zasu dawo ga duk baƙinta sun tafi, a wannan lokacin ne taji sha'awar son ta ƙara wani haihuwa, dan tun bayan data haifi Aslam ta saka implant na shekara biyar, to gashi Zayyad ya ƙara aure ya kamata ace ta cigaba da haihuwa kafin amarya tazo ta fara nata, burinta ace tafita yawan yara, dan haka tunanin ya tsaya mata a rai da nufin dole ma taje gida gobe daga nan ta wuce asibiti a cire mata implant ba tare da ta sanar da Zayyad ba, dan tasan in ta sanar dashi bazai bari ta cire ba tunda ba son haihuwar yake sosai ba, in kuma ta biye masa itace zata kwan ciki har amarya tazo ta fita haihuwa gwara ace nata yaran sun fi yawa, da wannan tunanin ta miƙe ta nufi ɗakinta ta zauna ta ɗauki waya ta kira ƙawarta Kubura, koda ta ɗauka suka gaisa take ce mata.
Nayi baƙin cikin bikin nan bana nan, amma da zarar na diro gari zaki ganni, wai Rashida kina miye ne har kika bari auren nan ya tabbata?
Ya zanyi to Kubura ƙaddara ta riga fata, gashi ba aje ko ina ba Zayyad yana son nuna mini halinsu na maza saboda yaji sabon guri.
Hmmm ai wlh kece kika yarda amma kin ganni babu wata ɗiya da zan bari ta shigo mini gida wai sunan kishiya, ga Aliyu nan yasha gwada yin auren da magana ta taso za kiji ta kwaranye to an gaya miki zama zanyi, ai ba zan bari ma magana tai kwari ba balle ayi aure, kema tuntuni naga kinyi sakwa sakwa ne amma ko yanzu bata ɓaci ba.
Ni gwara dai ki dawo muji ta ina zamu ɗaura, dan wlh inna cigaba da ganin Zayyad da wata za'a wayi gari aji nayi mushe zuciyata tayi bunga.
Hmmm kisha kuruminki, akwai wani magani ɓata gaban kishiya zan haɗo miki su ki tsuma kanki, ta yadda idan ya kusanceki wlh ita da shi sai rabo in ya tsaga, sannan batun sauran mallakan suma zan sa yayana ya haɗa miki, kin san mu gidanmu yayi ƙaurin suna da malinta.
Kamar nawa zan turo miki? dan ina buƙatar maganin matan nan sosai, da dai bana sha amma yanzu kuwa ba sanya.
Zan je gidan innata itace ke sayarwa duk yadda muka yi anjima zan faɗa miki, har da mallakan da zan amsan miki guri yayana.
Rashida cike da farin ciki ta soma zuba mata godiya tana cewa in ma bata kira ba ita zata kirata tunda itace ke buƙata, haka suka yi sallama tana sauke numfashi cike da tsantsar farin ciki, dan kam a yanzu bata ga zama ba burinta ace ko Zayyad bai saki Safna ba amma ta zama hoto a gurinsa ta yadda ko dabba sai ta fita daraja. 
*****
Bayan sallar isha'i.
Safna ta fito wanka duk jikinta ba kwari duba da yau ita kaɗai zata kwana sai duk take jin kewar 'yan gidansu, kamar ta buɗe ido ta ganta a cikin gidansu tare dasu yaya Mudan suna tsakusawa. Zama tayi a gaban madubi tana sanye ta siket underwear ta daga shi sama zuwa ƙirjinta da yake yana da ɗan tsayi ya kai mata rabin cinya, kuma shi kaɗai ne a jikinta ba pant ba bra, ta shafa mai ɗinta mai kyau wanda yake ƙaramata laushin fata, data gama ta ɗauki turaten humra tana bin fatar jikinta tana shafawa tare da duk wani joint na jikinta hatta bayan kunne ta shafa, kana ta miƙe ta ɗauki body spray ta fesa a hammatarta bayan ta saka asalin turaren hammata wanda yake ɗauke gumin zufa, sai ta tuna da indimie ɗinta data ɗaura a gas a low heat, da sauri ta fita kitchen ta duba taga da sauran ruwa sai ta ƙara gas ɗin ta fito falo, a lokacin mbc max sun saka wani action film daya ɗauki hankalinta, sai ta zauna hannun kujera tana kallo dan dama taso taje ɗaki ne ta saka kayan barcinta. A lokacin taji dirar motar Zayyad tasan ba ita ke da girki ba shiyasa bata damu ba ta cigaba da kallo, bayan kamar minti goma ta miƙe ta isa kitchen ta juye indimie ɗinta da dafaffe kwai guda biyu data ɗora a sama ga kuma naman kaza data saka a ciki guda daya, ta fito falo ta aje a center table dan ya sha iska ta ci.
...
Zayyad yana shiga falo ya tadda yara suna kwance kamar marasa lafiya babu wani karsashi a jikinsu, ko dan oyoyo da suka saba yi masa bai gani ba, ya zauna yana cewa.
Mamana me yake damunku na ganku haka, Abbana yaya lafiya kuwa?
Ya faɗa yana dubansu, kafin su bashi amsa sai ga Rashida ta fito daga kitchen tana cewa.
Yunwa suke ji shine ka gansu kamar anyi musu mutuwa.
Meyasa baki basu abinci ba gashi har takwas ta wuce. 
Kasan wake wahalar dahuwa yake mini, har yanzu yana kan wuta ban ma saka shinkafar ba. 
Da kallo Zayyad ya bita har ta ƙaraso ta zauna a cushing cike da takaici.
Kina nufin baki gama kirgin ba? Tun yaushe kika ɗaura? Ko gas ya ƙare ne?
Akwai gas miya na ɗaura anan itama ta kusa yi, waken yana kan electric. 
Da yaushe kika ɗaura girkin nan Rashida?
Wlh barci ne ya shammace ni da yamma sai bayan magrib na samu damar shiga kitchen, yanzu ma nake shirin yin sallar isha'i.
Zayyad shuru yayi ya mike yana duban yaran.
Ilham ga kankana da lemu ku fara sha kafin ta gama muku abincin, ina zuwa.
Ina kuma zaka je? 
Zan kaiwa Safna nata kankanar.
Ya bata amsa a takaice, Rashida ta miƙe tana cewa.
Ka aika Ilham ta kai mata mana, ko ka bari anjima in zaka shiga gabaɗaya ka bata.
Saboda ke haka nake yi miki ko, inna shigo da abu yara nake kira su kai miki ko kuma in zan zo na ganku gabaɗaya shine zan kawo miki. To baki isa ki tsara mini yadda zanyi a gidana ba.
To ba sai ka bari in kaci abinci ka shiga ba.
Hmmm kawai ya ce ya fice riƙe da ledar fruit ɗin Safna, yana isa ƙofar ya buga mata tare da yin sallama da sauri ta aje cokalin data fara cin abinci ta isa ƙofar ta buɗe masa, ta ɗauka miƙa mata saƙo zai yi dan tasan haka yake yiwa Rashida amma sai taga ya raɓeta ya shigo ita kuma ta mayar da ƙofa ta rufe tana yi masa sannu da zuwa, ko kafin ta yi aune ya fizgota zuwa jikinsa ya rungumeta yana shaƙar ƙamshinta, ita sai yanzu ne ta tuna daga ita sai underwear, Zayyad ya ɗago fuskarta cike da tsantsar kewarta.
Kaunata ƙamshin ki ya gigitani, ji nake yi kamar zan suma dan daɗi.
Siirin Ruhi shifa nake shafawa in zan kwanta.
A'a wannan ya bambanta dana kullun ban yarda da guda ɗaya kike amfani ba, gaskiya zaki tsammini wannan ƙamshin daga jikinki yadda zanyi barci cike da begen ki.
Ka rufa mini asiri kar Anty Rashida ta ji ba daɗi, ni cikani ka tafi anjima ka dawo.
Korata kike yi saboda kin daina sona umm?
Ya ƙare maganar cikin marairaicewa, Safna ta saki dariya ta wuce zuwa cushing ta zauna tare da ɗaukar cokali tana cewa.
Ni ɗin banzana zan kori Ruhina, kawai dai bana son shiga hakki ne.
Amma ai ke halas ɗina ce zan iya aikata komai dake ba haramci. Sannan da in fita waje in nima a gurin wata banza fa bayan ina da ke.
Gamu dai zaka ce dan Anty Rashida itama macece.
Na kula kina mugun ji da yayar nan taki.
Ya fada yana ƙarasawa gaban center table ɗin ya zauna gefenta ya jawo shi gabansa ya amshe cokalin ya fara ciki yana cewa.
Cin abincin ba tayi saboda kin fara koyan rowa ko, to wallahi wannan rabona ne ki tashi ki shiga kitchen ki dafa wani.
Haba Zayyad ya zaka yi haka wlh bazan ji daɗi ka ci abinci anan ba bayan kasan bani ce da girki ba.
Safna kiran sunana gatsai haka ba ko sirki, gidana kuma ɗakin matata babu wanda ya isa yayi mini sharaɗi akan duk abinda zan aiwatar.
Yana gama faɗar haka ya cigaba da cin indomie ɗinsa, Safma dai shuru tayi ta rasa me zata ce masa sai tunanin zucci, amma har ga Allah bata ji daɗin haka a ranta ba dan ba zata so a ranar girkinta yayi mata haka ba, Zayyad ya kusa cinye abinci sai suka ji bugun ƙofa da mugun ƙarfi wanda yasa Safna sai da ta miƙe tsaye a tsorace tana dafe da ƙirjinta dan ba ƙaramin tsorata tayi ba kuma dama da tunanin Rashidan a ranta, Zayyad ya dubeta yace.
Koma ki zauna.
Ba musu ta koma ta zauna, ya cigaba da cin abincinsa kuma Rashida bata fasa buga ƙofar ba, sai da ya gama tas ya cinye komai dan hatta kwai da naman bai ragewa Safna ba, ya kora da ruwa ya miƙe yana dubanta.
Allah yayi miki albarka sai na shigo anjima.
Yana kaiwa nan ya juya yayi hanyar ƙofa ita dai Safna da kallo ta bishi dan sosai buga ƙofar nan ke razanata, ya buɗe ya fita tare da jan ƙofar, nan ta tsinkayi muryar Rashida tana cewa.
Zayyad ni zaka wulaƙanta kana ji ina buga ƙofa baka buɗe ba, sannan daga zaka miƙa mata abu shine zaka yi zamanka wannan adalci ne.
Bai kulata ba ya wuce abinsa.
Na rantse da Allah ban yafe ba kuma wlh sai ka faɗa mini mai ka tsaya yi?
Bata rufe baki ba ya juyo a fusace ya wanke ta da mari ya ɗaura da cewa.
Abinci na tsaya ci ko kin isa ki hanani ci ne, idan ke bakya buƙatar lada ita tana buƙata kuma tasan daraja na, wlh daga yau muddun na dawo baki gama girki ba to a ɗakin Safna zanci abinci baki isa ki cigaba da jana a ƙasa ba saboda kin raina ni, na wuce zama da yunwar da kike hukunta ni dani da yarana, ni yanzu ina da madafa. Idan kinyi zuciya ki gyara.
Yana gama faɗar haka ya wuce abinsa.
Ni ka mara akan hakkina, Wlh bazan yafe wannan ba.
Rashida ta faɗa cikin kuka ta bi bayansa, Safna dake jikin window duk taji komai jikinta ba bubu inda baya rawa, daga zuwanta ace sun fara samun matsala, ba zata so ace ita ta zama sila ba, ta koma jiki ba kwari ta zauna a cushing.
Dama ya auro ni ne domin na zame asa sanyin idaniyarsa, ashe Rashida bata cika macen da ake buƙata ba, taya zai dawo iyanzu bata gama girki ba wannan ai sakarci ne, ni dai bana so ta ƙullaceni wlh.
Duk wannan maganar a zuciya take yinsa, data ga ba zai fissheta ba ta miƙe ta isa kitchen ta ɗaurawa kanta wani indomie zuciyarta sam babu daɗin abinda ya faru.
...
Rashida tunda suka shiga falonta ta shiga surfa masa masifa tana yi tana kuka, Zayyad bai iya ce mata komai ba yayi shuru yana saurarenta har sai da ta gaji dan kanta kafin ta wuce kitchen ta duba girkinta, a lokacin Zayyad ya miƙe ya kamo hannun Aslam ya cewa Ilham ta tashi, ya kama hannunsu suka fito suka shiga mota, sai dai Rashida da Safna suka ji tashin motarsa mai gadi ya buɗe masa gate suka fice daga gidan. 
Bai zame ko ina a sai wani joint na masu sayar da tsire ya siyawa yaran, kana ya wuce suka siya yoghurt sai ya samu wani guri a cikin wani layi yayi parking yace yaran su ci, haka suka riƙa ci a yunwace dan rabonsu da abinci tun da rana a makaranta, dan ko da suka dawo gida basu samu abinci ba sai cake data basu suka ci. Sai da suka cinye komai tas suna gyatsa ya tabbatar da sun ƙoshi kana ya tada mota suka kamo hanyar gida, ko kafin su ƙaraso yaran sunyi barci, da ya shigo da mota yayi parking ya tashi Ilham sai ya ɗauki Aslam suka wuce ciki, a falo suka tadda Rashida ta ɗaura ƙafa ɗaya kan ɗaya tana girgiza ƙafar data ɗaura a cinya.
METAFORCE 
Tsari ne mai matukar kyau daya zo mana a saukake, dan samun kudin shiga ta hanyar amfani da wayar hannunka. Kana kwance a gadonka zaka tare 'yan daloli bisa jajircewarka.
MENENE METAFORCE ⁉️
Kasuwanci ne na network marketing da ake gudanar dashi da wayar hannu, kasuwanci ne wanda kowani reshe ka ta6a kudi ne, kasuwanci ne wanda yake biya 💯percent, kasuwanci ne wanda kowa ma zai iya yinsa, kasuwanci ne da yake da tsaro da kuma tsari wanda yake akan blockchain technology. Project ne me zaman kansa saboda decentralized ne, babu Wanda ze iya HACKING, DELETING KO EDITING. Wani abu daga kasuwancin koda kuwa founder na METAFORCE ne wato Mr.lado saboda an riga an tsara shi Kuma a haka zai ci gaba  da tafiya💯 Alhamdulillahi 
Alhamdulillah metarforce ana samun arziki da shi sosai. Duk wanda ya shirya dm 09034940106

Zayyad ko da ya shiga ɗakin yara sai ya kwantar da Aslam, Ilham ma ta kwanta a gadonta yayi musu addu'a ya kashe musu wuta kana ya fito ya nufi sasshin Safna, duk Rashida tana falo ya fice basu tanka juna ba, haka ya yi minti sha biyar a sashin Safna kana suka yi sallama ya fito ya dawo, bai ga Rashida a falon ba sai ya rufe ya shiga ɗakinsa ya kwanta tare da kunna data, yasan halinta in tayi fushi to sai ya bita yana rarrashi, yanzu ko rabuwa yayi da ita tunda ba wani abu yake nima a gurinta, dan yana da Safna koda yaji shi a matse zai je can ya sauke nauyi ya dawo dan bata isa ta juya shi ba.
Da safe bayan ya kai yara makaranta kasantuwar Sunday ne baya fita sai da rana, haka ya dawo ya shiga kitchen ɗin Rashida ya tadda bata yi breakfast da shi ba sai ya shiga fere dankalin turawa yana yankawa har ya kai yadda zai iya cinyewa kana ya ɗaura mai daya gani a fan a gefe, ya soya dankalinsa ya fasa kwai shima ya soya sannan ya haɗawa kansa ruwan tea, daya gama ya fito falo ya zauna ya cinye kayansa, sannan ya mayar da kayan kitchen ya wuce ɗakinsa ya shirya dama tun asuba yayi wankansa saboda ya saba da yi koda bai yi wani mu'amalar aure ba ko mafarki, wajen goma saura ya fito ya nufi sashin Safna bai nima Rashida ba kamar yadda itama bata nimeshi ba, tana ɗaki tana jin motsinsa amma fushi yasa ta watsar da shi. Ya samu Safna cikin kwalliyar doguwar riga ready made kanta ba ɗankwali tayi parking gashinta, ya zauna suka gaisa yana dubanta.
Ya kamata kannan kiyi kitso.
Ban san ina zan samu mai kitso ba a unguwar nan, nima kan ya isheni amma nafi so saina ƙara wankewa.
Ya kamata, kuma can saman titi akwai wata mai saloon kamar har da kitso suke yi sannan musulma ce.
In ka lamince mini za je nayi In Sha Allah amma sai zuwa goben.
Allah ya kaimu ni zanje gidan Ammi daga can zan wuce shago.
Ka gaisheta, ni yaushe zan fara fita ne?
Sai kinyi wata uku.
Ido Safna ta waro waje, tana 'yar dariya.
Sai kace auren mutanen da, ina laifin in nayi waya guda dai na je gida ina son ganin su Umma.
Uhum tukuna dai bari muga zuwan lokacin, anjima ki dafa abinci dani.
Kallonsa tayi sheƙeƙe alamar tambaya, sai ya kanne ido ɗaya yana murmushi.
Eh kin ji me nace ai, kiyi abinci dani ko miye zanci sai na dawo.
Ya miƙe yana gyara zaman hularsa tace Allah ya tsare sai ya amsa da amin kana ya wuce ya fita, taje ta kulle ƙofarta da key dan sosai take jin tsoron Rashida bata son abinda zai haɗasu domin bata son faɗa. Zayyad ya kunna mota kenan Rashida ta fito da sauri ta isa window motar ta tsaya tana cewa.
Nifa zan je gidanmu ka bani kuɗin mota.
Bai ce mata komai ba ya ciro kuɗin motan dubu ɗaya ya bata, tana amsa ya ja motarsa ya fice ita kuma ta koma ciki ta sauya kaya dama tun ɗazu tayi wanka, bata tsaya gyara gidan ba sannan ko wanke wanke bata yi ba ta shirya ta fito ta rufe ƙofar ta kama hanyar gidansu.
Koda ta isa gida ta samu Zaliha tana nan amma Anisa ta fita, ta zauna a falonsu tana duban Mamansu da suka gama gaisawa.
Mama na gaji da auren Zayyad wlh wulaƙantani kawai yake yi saboda yayi auren nan.
Hauka kike yi halan da kaka ce kin gaji da aurensa, to me akayi da 'yan maza ai zama ba fashi.
To ya zanyi Mama? gabaɗaya na rasa ta ina zan karkato da hankalinsa kaina.
Har yanzu da sauranki Rashida shi namiji ai sai annuna masa da gaske ana sonsa shine za a zauna lafiya, dan haka zama bai ganki ba.
Shiyasa nazo dan naji ta ina zan shawo kan matsalata, sannan ma ina so naje asibiti a cire mini implant ɗin nan.
Ba dai kin biye masa ba kina wani tsarin iyali, aiko ga amarya nan tana fara zuba kwai zata kamo ki, dafa yanzu kinyi haihuwa ya kai huɗu zuwa biyar amma saboda kin biye masa gashi ba a je ko ina ba ya yi aurensa, kuma in baki wasa ba haka zaki cigaba da zama 'yar kallo.
Cewar mamanta tana taɓe baki, Rashida tayi kwaɓa kwaɓa da fuska kamar zata fashe da kuka.
Mama ya zanyi?
Bari in shiga bayi inyi wanka ina zuwa.
Maman ta bata amsa tana miƙewa ta wuce, Zaliha ta muskuta gurin Rashida.
Anty wlh sai kin cigaba da haɗa mata makirci kamar yadda Anty Wasila tace dan na kula wannan kishiyar taki a tsaye take.
Rashida ta tallabe haɓarta tana jin wani tuƙuƙin baƙin ciki a cikin ranta, tama kasa magana dan takaici.
****
Safna.
Tunda Zayyad yayi mata maganar kitso sai ta fara shirin wanke kanta dan sai ta wanke tayi driying ɗinsa gobe In Allah ya kaimu sai taje kitso, duk da tana da shampoo amma bata yarda tana wanke kai da ruwa mai haske ba sai da ruwan haɗin kayan islamic, shiyasa tun kafin aurenta taje ta siyo kayan buƙatarta ta adanasu dan tafi gane ta riƙa yin gyara dakanta, hatta hand dryer ta saya sabo wanda zata riƙa busar da gashinta koda ya jiƙe, shiyasa kullun kanta yake fidda ƙamshi tunda aka kawota to tana kula dashi tare da shafa masa mai da busar dashi. Ta shiga ɗaki ta ɗauko Ganyen magarya, Ganyen dalbejiya, Habbatus sauda 'ya'yan Hulba, ta shiga kitchen tayi giretin albasa da tafarnuwa, sai ta haɗa wannan kayan duka a babban tukunyarta ta ɗaura a gas ta kunna tare da zuba ruwa mai yawa ta barshi domin ya tafasa. Sai ta kuma yin giretin albasa ta tace ruwan ta zuwa a ƙaramin kofi ta fito ta shiga ɗakinta ta samu kibiya tana tsaga kanta tare da yayyafa ruwan albasan a ƙasan gashinta, tana cuɗawa har sai da ta tabbatar da ruwan albasan ya gauraye kanta sai ta samu leda ta saka akan, ta ɗauki kofin ta mayar kitchen ta wanke kayan data ɓata kana ta dawo falo ta kunna kallo tana yi tana charting, har sai da ruwan nan data dafa ya tausa dan taji ƙamshinta har falo, taje ta sauke ta kashe gas, kana ta dawo dan ruwan ya huce. Ta ɗauki kusan awa biyu a haka kafin ta ɗauko bokitin bayi ta juye ruwa nan tare da tace shi, ta ɗauka ta wuce toilet ta cire ledar data rufe kanta da shi ta ɗauki shampoo ta soma wanke kan da wannan ruwan maganin, har ta gama tas kafin ta samu ƙaramin towel ta ɗaure kanta dashi ta mayar da komai inda yake ta wanke bayin, sannan ta fito falo ta zauna towel ɗin ya tsane ruwan kanta sai ta fito ƙofar ɗakinta da kum ta taje kan, sannan ta koma ɗaki ta ɗauki hand dryer ta jona a wuta ta busar da gashin, sai ta samu haɗaɗɗen manta mangyada pure one wanda bana gida ba, da man kaɗe data gaurasu ta haɗa su sosai shiga shafawa akan, ta kuma ɗauko man kitsonta da aka saka mata a akwati ta ɗauka ta saka a kai, wanda shima ta saka masa haɗin mangyaɗa da man kaɗe a ciki ta gaurayasu, ta shafa kan yaji mai sai ta kuma saka hand dryer ta narkar da man ya gauraya gashin sai ta taje ta yi parking ɗinsa sai sheƙi yake yi, wannan shine sirrin sumar Safna tana ɓata lokaci gurin gyaransa, wannan haɗin data yi yana taimakawa wajen maganin amosanin kai da dandrop da kuma maganin karyewar gashi ne da kuma ƙarin tsayin sumanta. Ta dawo ta zauna tana tunanin me zata ci da rana, a lokacin ne aka kira sallar azahar ta miƙe taje ta gabatar ta fito ta shiga kitchen ta ɗaura sanwar taliya dan taci da sauran miyarta, ta dawo kenan taji sallama a ƙofarta taje ta buɗe sai taga wata mata ce baƙuwar fuska, da fara'a ta tarbeta suka shiga ciki suka zauna tare da gaisawa.
Ni maƙociyarku ce nace bari na leƙo naga amaryar Rashida.
Allah sarki nagode ya yaran.
Lafiya lau sai naga kamar Rashida ta fita ko, dan nata sallama ba a buɗe ba.
Gaskiya ban sani ba amma da alamar ta fitan tunda har bata buɗe ba.
Safna ta faɗa tana miƙewa ta wuce kitchen ta ɗauki plate ta fito zuwa Bedroom ɗinta da ta aje cincin da diblan ta ɗibo mata sai ta fito taja mata center table a gabanta tana cewa bisimilla, matar tayi mata godiya.
Ai yara ma sun shigo an basu, da alama anyi miki kayan gara da yawa, ace har yanzu bai ƙare ba duba da wannan rayuwa da muke ciki.
Aiko dai da yake ba mutane sosai da suke shigowa shiyasa.
Nan a miƙe dai ta koma kitchen ta saka taliya a ruwan daya tausa, ta fito ta zauna matar tana cewa zata tafi, Safna tace ta tsaya ta shiga ɗaki ta ɗauko leda ta juye mata cincin ɗin ta bata ta yi mata godiya ta fice bata tsaya tambayarta wani gida take ba, dan ba lallai ta shiga ba tunda ita tun asali ba mai son mutane bace kuma tasan duk suna mu'amala da Rashida bata son damuwa. Lokacin da taliyar tayi ta saka ta fito ta zauna tana ci, a lokacin ne su Ilham suka dawo direct ɗakinta suka nufo dan dama Rashida ta faɗa musu in sun dawo su je sashin Safna, suka shiga buga ƙofa tayi sauri ta miƙe ta buɗe, ganin su ne ta ce cikin kulawa.
'Yan makaranta kun dawo, kamata yayi kuyi sallama ba buga ƙofa ba koda ina bedroom zanji ku.
To suka ce mata sai ta matsa suka shiga ciki, Aslam yana ganin abinci ba magana yaje ya zauna ya soma ci, da kallo Safna ta bishi tana mamakin wannan lamari, sai ta isa gurin plate ɗin ta ɗauka tana cewa.
Ka bari ayi maka tayi mana malam Aslam, ina zuwa.
Ta wuce Kitchen ta zuba musu sauran taliyar data rage akai ta juya musu ta ɗaukowa Ilham cokali ta fito falon ta aje musu a carpet tace suje su ci, sai suka sauko suka soma ci ta ɗauki plate ɗin data zubawa matar nan cincin ta je ɗaki ta ɗibo ta aje a hannun kujera, sai ta shiga kitchen ta haɗa tea ta fito ta zauna ta ci badan ranta yaso haka ba, yunwa take ji kuma ba zata iya jiran ta dafa wata taliyar ba haka ta tusa cincin da tea kuma ta ƙoshi, yaran da suka gama suka bar mata wanda suka zubar a caepet ko wanne yaja kujera ya zauna yana mayar da numfashi dan sun ƙoshi sosai, da kallo ta bisu bata ce komai ba ta miƙe ta tsince wanda suka zubar ta ɗauki plate ta mayar kitchen ta tsaya wanke kayan, a lokacin ne Aslam da Ilham suka miƙe suka wuce bedroom ɗinta suka ga robar cincin a can jikin bango, suka isa gurun suka cicciko hannunsu suka fito falo suka zauna suna ci, Safna data fito ta gansu da cincin sai ta tsaya ta kama ƙugu.
Kai waye ya baku cincin?
Mun shiga ɗakinki mun ɗiba ne.
Da izinin waye kuka shiga har Sakina kuka ɗiba? Ina wasa da ku ne, taya zaku ɗiba abu ba tare da ance muku ba, wannan wani irin tarbiyya aka baku? to bazan ɗauka ba matsawar kuka ga abu ban baku da hannuna kuka ɗaukar mini Allah sai na bigeku. 
Ta ƙare maganar ta wuce bedroom ɗinta, nan taga marfin robar akan gado suka barshi ba su rufe ba, tayi ƙofa ta je ta rufe kana ta dawo falon ta zauna tare da shan kunu, ta kula yaran basu samu tarbiyyar daya ishe su ba dan haka dole ne ta ɗauki matakin da kar raini ya shiga tsakaninsu, ba zata ɗauki wannan shashancin ba dole ne ta seta su kuwa, yaran kuma tunda tayi musu faɗa suke cin magani sai wani turo baki suke yi bata bi ta kansu ba har zuwa la'asar, a lokacin ne Ilham ta ɗauki jakarta tana cewa Aslam suje ƙofar ɗaki su jira Mamansu daga nan suyi wasa, kanzil Safna bata ce musu ba suka fice ta mayar da ƙofa ta rufe, sai da ta gabatar da sallah kafin ta shiga kitchen ta ɗaura wake dan tana son cin shinkafa dawake da mai da yaji ne, ta dawo ta kunna data ta soma chart, anan ne taga Zayyad online sai ta tura masa da saƙo kamar haka.
Farin Masoyi ina cike da tsantsar kewarka ya sanda mai ruwa, ya fama da mutane Allah yasa albarka a cikin nemanka.
Ta tura masa, Zayyad ya yi murmushi lokacin daya karanta sai ya bata reply kamar haka.
Sanda mai ruwa gashi nan ya cika taf yana niman inda zai yi ban ruwa, na tabbatar Ƙaunata a kullun tana maraba da shi dan haka ki yi masa tanadin gaggawa dan yana gabda....
Hahaha gabda me? Ƙaunarka tanadin gobe ko jibi take yi maka.
Kinma isa ai wlh sai dai in banyi niyya ba, ko so kike yi na samu wata 'yar fara a waje ina rage zafi.
A'a wlh ban yarda da wannan mugun wasan ba.
Ta tura masa tare da imoji mai hoton hawaye ɗaya, Zayyad yayi dariya dan yasan ya tabo inda bata so, yasan Safna akwai kishi sai dai yadda take burgeshi bata nuna kishinta akan matarsa ko ta nuna jin haushinta, wani sa'ilin har tare mata take yi.
Ruhin Zayyad kema kinsan ni ɗin wa ku biyu ne kawai In Sha Allah, yanzu me kike dafa mana dan nasan kin ɗaura sanwa baki wasa sa kammala girki da wuri.
Nan ta sanar dashi abincin da zata yi, yaji daɗi domin ya kwana biyu bai ci ba, dan haka yace sai siyo musu latas suci dashi sannan ta dafa musu kwai, to tace masa kana suka cigaba da hirarsu na sakin layi wanda tun aurensu ya fara koya mata, tun tana jin kunya har take biye masa suna yi dan gwara yayi da ita da ace da wata can manza 'yar kwalta suke yi.
***
Rashida sai gabda magrib ta dawo gidan ta tadda yara a tsakar gida suna buga kwallo, suka yi mata oyoyo Ilham tayi kwaɓa kwaɓa da fuska tana cewa.
Anty ta yi mana masifa sai faɗa take yi mana har da cewa wai bamu da tarbiyya, ni bazan sake zuwa gurinta ba.
Nima bazan je ba, gwara kice mu shiga gidan maman Walida mu jiraki.
Cewar Aslam, Rashida maganar yaran yazo mata wuya wato Safna zaginsu tayi da faɗa, saboda son kai bata tambayi yaran me suka yi mata ba har tayi musu faɗa, sai ta yanke mata hukunci akan bata son su ne, tayi ƙofa ta jasu suka wuce ƙofar ɗaki ta buɗe suka shiga, a sannan ne taga ɗakin ba yadda yake, to bata yi komai ba ta fita, a lokacin ne kuma Zayyad ya dawo dan ranar Lahadi baya fita da wuri kuma yana dawowa gida da wuri, sai duk ta daburce ta rasa ina zata fara gyarawa.
METAFORCE 
Tsari ne mai matukar kyau daya zo mana a saukake, dan samun kudin shiga ta hanyar amfani da wayar hannunka. Kana kwance a gadonka zaka tare 'yan daloli bisa jajircewarka.
MENENE METAFORCE ⁉️
Kasuwanci ne na network marketing da ake gudanar dashi da wayar hannu, kasuwanci ne wanda kowani reshe ka ta6a kudi ne, kasuwanci ne wanda yake biya 💯percent, kasuwanci ne wanda kowa ma zai iya yinsa, kasuwanci ne da yake da tsaro da kuma tsari wanda yake akan blockchain technology. Project ne me zaman kansa saboda decentralized ne, babu Wanda ze iya HACKING, DELETING KO EDITING. Wani abu daga kasuwancin koda kuwa founder na METAFORCE ne wato Mr.lado saboda an riga an tsara shi Kuma a haka zai ci gaba  da tafiya💯 Alhamdulillahi 

Rashida da sauri ta ɗauki tsintsiya ta fara sharar falo a lokacin Zayyad ya shigo da sallama, ta amsa tana ɗan sakin murmushi domin mamansu sosai ta yi mata huɗuba fushin da tayi da shi, shiyasa ta ɗauki aniyar sauyawa domin ta sauya salo, tayi masa sannu da zuwa ya amsa tare da yin hanyar kitchen dan ya saka ruwan wanka saboda yasan bata saka masa a flaks ba, yana shiga yaga yadda ya barshi ɗazun haka ya same shi hakan ya tabbatar masa da Rashida bata daɗe da dawowa ba kuma bata gyaran gidan ba kafin ta fita, hakan ya ƙona masa rai amma in da sabo ya saba, dan haka juyawa yayi ya wuce zai fita ta dakatar dashi da sauri.
Ina kuma zaka je? Me zan dafa mana ne.?
Zayyad ya juyo yana dubanta da kyau.
Rashida bana buƙatar komai kuma ki daina yi mini tambayar ina zani tunda ni ba ɗanki bane. 
Amma ai naga yanzu ka dawo kuma nice da girki.
Ashe ma kin san ke ce sa girki shine zaki je kiyi zamanki baki dawo da wuri ba, sannan kin fita baki gyara gidanki ba wannan wace irin rayuwa ce.
To ai yanzu zan gama komai In Sha Allah, bari na saka maka ruwan wanka a kettle.
Ki barshi kawai dan kinsan bana son jira, kuma yanzu ba ke kaɗai bace ina da damar da zanje inda zan samu farin ciki. Aslam zo muje ɗakin antynku.
Ya ƙare maganar dasu Aslam, Rashida tayi saurin dakatar dasu.
Ba inda zasu je, Matarka bata son yaranka dan cewa suka yi tayi musu faɗa har tana ce musu ba su da tarbiyya.
Safnar ce zata ce haka me suka yi mata? Ilham me kuka yi mata har tayi muku faɗa.
Wai daga Aslam yaga abinci a center table ya fara ci, sai kuma muka shiga bedroom muka ɗiba cincin, shine wai ba mu da tarbiyya har take mana faɗa meyasa zamu ci bada izininta ba.
Eh mana Abba faɗa tayi mana shine mu kuma muka yi fushi muka bar mata ɗakinta, dama mamanmu tace duk abinda tayi mana in ta dawo mu faɗa mata shine...
To faɗi ba a tambayeka ba, fara rattafo zance rarara kamar wanda ya haɗiyi radio.
Cewar Rashida data katse shi cikin faɗa, Zayyad ya gyara tsayuwa yana ƙara haɗa maganganun yaran a kansa ya tabbatar tunda Aslam ya faɗi haka to Rashida zata aikata.
Kin kyauta kin ji, da kanki kike son ɓata tarbiyyarsu, na tabbatar baki ji ba'asin faɗar data yi musu ba kike niman yanke mata hukunci.
Ato yara da gidan ubansu sannan ta san kana da yara ta aureka dole ne tayi musu uzuri matsayinsu na yara.
To amma tarbiyya ce kice musu duk abinda tayi musu su faɗa miki, wannan ai sakarci ne kina so ki ɗaura raya a turban da bai da kyau, Rashida ban san me yasa kika sauya ba wlh, da farko kin nuna kina tare da Safna amma tunda tazo gidan nan kike ta abu daban daban masu cike da mamaki, ban taɓa zaton haka daga gareki ba, dan haka ki sauya hali in ba haka ba ke ce zaki wahala. 
Dama ai komai nayi laifi ne yara ne kuma In Sha Allah ba zasu ƙara zama a gunta ba in yaso sa riƙa jirana a maƙota, itama zata haihu ai zata san zafinsu, tarbiyya dai dai gwargwado ina basu Allah ya sani ai. 
Ban da lokacinki, Ilham zamu je gurin antynku ku bata haƙuri.
Ba in da zasu maza ku wuce kuje ɗaki ku cire uniform.
Sum-sum yaran suka wuce Zayyad ya girgiza kai ya fice. Da Safna ta buɗe masa da farararta tace.
Sannu da zuwa farin masoyi yau ka dawo da wuri Allah yasa dai lafiya.
Alhamdulillah dama duk sunday ina shigowa da wuri, kina da ruwan zafi.?
Eh akwai a flaks sannan akwai wani a kettle.
To juye mini zanyi wanka.
To tace masa ta wuce ɗakinsa ta ɗauko bokiti daga bayinsa ta isa kitchen ta juye ruwan kana ta fito ta kawo masa gabansa, da kallo ya bita yana cewa.
Ki kai mini bayi anan zanyi.
Ai na ɗauka zaka je can kayi dan naga ba nan kake ba.
Safna ki wuce dashi ki sirka mini.
A'a Abban Ilham kaje dai dashi ka yi acan tunda ta dawo, da dai bata nan ne sai kayi anan.
Ɗaure fuska yayi ya miƙe yana cewa.
Ki bar ruwan bana so.
Afwan mijin so wlh ba korarka nake yi ba, haƙƙi ne bana son shiga.
To daga yanzu karki ƙara yi mini musu inna saka ki kiyi mini abu.
Yana kaiwa nan ya ɗauki ruwan ya fita. Rashida tana kitchen amma data ji ya shigo ta ganshi da bokiti da ido ta bishi ya isa ɗakinsa ya buɗe ya shiga yayi wankansa kana ya shirya cikin jallabiya ya fito da bokitin Safna falo akan in zai je masallaci zai mayar mata, sai dai kuma da aka kira ya manta da shi ya tafi masallaci tare da kama hannun Aslam, Rashida tana ganin fitarta ta ɗauki bokitin da fita tsakar gida tayi wurgi dashi, Allah yasa robar mai kwari ce da ya fashe, Safna tana bedroom ɗinta taji ƙarar robar jikinta ya bata bokitin ta ne sai ta fito da sauri, tana zuwa tsakar gida a side ɗinta nan taga bokiti anyi jifa dashi, guntun murmushi tayi dan tasan za ayi haka ganin yadda Rashida take bayyana zafin kishinta, ta ɗauka ta koma ɗaki bakinta alaikum. 
Zayyad bayan sun dawo Aslam ya wuce ɗakinsu shi kuma ya nufi ɗakin Safna ya zauna a falo yana cewa.
Kinga nayi mantuwar latas ɗin nan, zuba mini abincin ki yanka albasa da tumatur yunwa nake ji.
To tace masa taje ta zuba masa abincin ta haɗo komai a babban tire ta kawo masa kan center table ta ajiye, nan ya aje wayarsa ya soma cin abincin dan sosai yake jin yunwa, can ba jimawa sai ga Ilham ta zo tana buga ƙofa Safna taje ta buɗe ta shigo tana cewa.
Abba Mamanmu tana kiranka.
Ki ce ina zuwa.
Ya bata amsa sai ta fice zuwa sashinsu ta samu Rashida a kitchen tana fere doya zata yi musu faten doya.
Mama naga Abba yana cin abinci a ɗakin Anty.
Abinci ko?
Ilham tace eh, sai ta saki abinda take yi ta fito ta nufi sashin Safna, dama fitar ilham basu rufe ƙofar ba aiko haka ta murɗa handle ta samu a buɗe nan ta tsaya a bakin ƙofa tana yi musu kallon uku saura kwata.
Wlh Zayyad bazan taɓa yafe wannan ba taya ranar girkina zaka zo ka zauna kana cin abinci anan, ke kuma shafaffiya da mai kin kyauta Allah saiya saka mini.
Safna mukus tayi bata ce komai ba, Zayyad ya miƙe yana nunata da yatsa.
Ki ɓace mini daga nan tun kafin raina ya gama ɓaci. 
Zaka zo har ɗaki ka same ni.
Ta faɗa a fusace ta juya ta wuce ranta in yayi dubu to ya ɓaci, Zayyad yayi ƙofa ya koma ya zauna ya cigaba da cin abincinsa, Safna ko bata ce kala ba dan ita lamarin ya fara isar ta, da zai taimaka mata ya daina ci a gunta daya fi mata dan bata son rigima. Sai da ya kammala cin abincinsa tsaf kafin ya miƙe yace mata yana zuwa ya fita. Safna ta miƙe ta rufe ƙofar tana jin ba daɗi a cikin ranta bata so ace ita ce sanadin rikicinsu. 
Zayyad yana shiga sashin Rashida ta miƙe a fusace ta fara zazzaga masa masifa, wannan karan bai yi shuru shima ya fara mayar mata, wanda har sashin Safna tana jin wannan faɗar da suka yi, ga yara suma suna kallonsu sai dai suka kame a kujera ko wanne ya natsu, Rashida garin masifa ta zageshi Zayyad ya yo kanta ya zabga mata mari ta fashe da ihun kuka tana Allah ya isa tare da zaginsa, ganin ya ƙara yo kanta ta ruga ɗaki a guje ta rufe dan yadda ransa ya ɓaci to fa zai iya rufeta da duka, ya koma ya zauna zuciyarsa sai tafasa yake yi, daga bisani fitowa yayi ya shiga mota ya bar gidan. Sai a lokacin Rashida ta fito daga ɗakinta ta kira wayar Mamansu, koda ta ɗauka tana rusa kuka ta faɗa mata komai, ran maman ya ɓaci ta shiga zazzaga masifa, daga bisani ta bata haƙuri tace zata yi magana da babansu dan abin ya fara yawa, bayan sun gama waya ta kuma kiran ƙawarta Kubura itama ta bata labari.
Karki ji komai cikin satin nan zan dawo In Sha Allah matsalarki tamkar anyi miki maganinta.
Dan Allah da kin shigo gari ki sanar dani, har gida zan zo dan wlh sai nayi maganinsu.
Cewar Rashida tana hucci, haka suka jima suna maganar daga bisani suka yi sallama ta koma kitchen ta gama haɗa musu sanwar abinci.
Zayyad sai dare kusan goma da rabi ya dawo gidan, ya fara zuwa sashin Safna ya zauna a falo babu wani hira da suke yi domin har lokacin fuskar Zayyad ba walwala, ganin haka yasa Safna kame bakinta ta cigaba da kallo, bayan kamar minti goma da shigowarsa ya kira sunanta ta amsa tana kallonsa.
Daga yau duk abinda su Ilham suka yi miki karki ƙara yi musu faɗa ki sanar dani ni zan ɗauki mataki, sannan banji daɗin yadda kika yi musu ba a matsayinsu na yara har kina ambaton ba suda tarbiyya, to yarana suna da tarbiyya kawai dai akasi aka samu duba da suna yi miki kallo kamar mamansu ne shiyasa suka yi miki abinda suka aikata, dan haka ko me suka yi miki karki ƙara yi musu hukunci ki sanar dani.
Kenan kana nufin ban isa na tayaku tarbiyyarsu ba, ina ce nima ina da haƙƙin kula da tarbiyyarsu matsayina na matarka kuma wacce take zaune a cikin gudanka, duk abinda naga sunyi ba daidai ba kar nayi musu faɗa kenan? sannan ni ban kira su marasa tarbiyya ba sai dai in juya maganar aka yi Allah shine shaidata. Kuma In Sha Allah daga yau bazan sake shi lamarinsu ba tunda hakan ya zama damuwa.
Safna ni kike faɗawa magana haka?
Haba Zayyad ya kake so nace maka, ni abinda naga yaran nan sunyi har nayi magana ganin bai dace su riƙa ɗaukar abinda suka san ba nasu bane gudun kar suje wani guri suyi, amma tunda ya zama laifi bazan sake saka baki a lamarinsu ba.
Tana kaiwa nan taja bakinta tayi shuru, nan Zayyad ya shiga yi mata faɗa ta inda yake shiga ba tanan yake fita ba, wato duk haushin Rashida sai ya gama saukewa akanta, da yake ita tasan darajarsa bata kuma cewa komai ba har ya gama faɗarsa kafin tace.
Allah ya huci zuciyarka kayi haƙuri zan gyara da yardan Allah.
Bai ce mata komai ba ya miƙe yana ce mata sai da safe, amma har cikin ransa yaji daɗin yadda ta bashi girmansa, ko anan yaga akwai babbancin tarbiyya tsakaninta da Rashida, yana fita Safna ta rufe ɗaki ta dawo ta zauna a cushing tare da tallafe kuncinta.
Allah kasa naci jarabawarka, domin na samu kaina a cikin wani irin ƙaddara mai wuyar misali, duk yadda nake hangen gisan Zayyad zai zame mini farin ciki ba haka na samu ba, sai tarin matsaloli da suke kunno kai Allah ka ƙara mini juriya.
Ta ambata tana jin wani rauni a zuciyarta dan har hawaye ya cika mata ido, haka ta shanye shi ta miƙe ta kashe kayan kallo da wutar falon ta wuce ɗakinta, ta yi shirin barci ta kwanta.
****
Tun daga wannan ranar zama yaki daɗi tsakanin Zayyad da Rashida, Safna tana iya ƙoƙarinta wajen kyautatawa Zayyad duk da barazanar da take gani a cikin idanun Rashida, dan ko ta gaisheta bata amsawa sai mugun kallo da harara, haka 'yan uwanta in sun zo wani lokacin a ƙofar sashinsa suke yada zango suci hira suna yada mata habaici, haka take maƙalewa a ɗaki ta rufe kanta bata sakewa har sai in Zayyad ya dawo. Sannan batun buga ƙofa da safe har abin ya fara bin jikinta, duk da in anbuga yana sakata faɗuwar gaba, akan abin Naira ashirin Rashida takan buga musu ƙofa ko ta aiko yara su buga, da safe ko da daddare duk kuma a cikin girkin Safna take yin haka muddun In Zayyad yana cikin gidan, yayi faɗar amma duk a banza dan da alama tayi mugun raina shi bata shakkarsa. Safna bata taɓa faɗawa wani matsalar da take fuskanta ba a gidan, dan ko 'yan uwanta da iyayenta in sun kirata suka tambaya komai lafiya to lafiya lau take ce musu, haka ma ɓangaren 'yan uwan Zayyad ko sun tambaye ta lafiya take ce musu, domin tana yawan magana dasu a online, Amminsu kuwa suna waya kota kirata ko ita Safna ta kirata, haka rayuwa ya cigaba da gudana a cikin gidan Zayyad har aka ɗauki wata guda da sati ɗaya wanda ya kama kwanakin Safna a gidan wata ɗaya da sati biyu.
Akwai ƙura kam Allah yasa mu dace. Ina godiya da addu'ar ku da kuma comments dinku Allah ya saka da alkhairi Ameen.

Safna tana kwance a cushing a falo ita kaɗai, Zayyad a sashin Rashida ya kwana shiyasa bata damu da haɗa abin karin safe ba sakamakon ta wayi gari da ciwon kunne duka biyun, ita kaɗai tasan irin azabar da take ji dan gane da kuɗar da yake yi mata, dama tana da history akan ciwon kunne shara uku da suka wuce tayi fama da shi sai da suka dage da magani sosai daga na asibiti har na islamic kafin ta samu lafiya, abinda ya fi damunta a yanzu shine yadda kunnenta na hagu ya toshe bata ji sosai da shi har ya sakar mata da ciwon kai. Sallamar da Zayyad yayi daga ƙofarta shine yasa ta miƙe jiki ba kwari ta isa ta buɗe masa sai ta juya ta dawo ta zauna a cushing, da ido Zayyad ya bita ganin ba ta da walwala da kuzari, ya tura ƙofar ba tare da ya rufe ba ya zo ya zauna yana cewa.
Madam Zainab barka da safiya, amma lafiya na ganki wani iri.?
Safna ta miƙe ta isa gareshi fuska kwaɓa kwaɓa kamar zata fashe da kuka ta zauna a cinyarsa tana dubansa.
Sirrina kunnena ke mini ciwo duka biyun, na hagun nan ma ya toshe bana ji sosai da shi.
Ta ƙare maganar hawaye yana sauka a kuncinta, Zayyad y tallafo fuskarta da duka hannunsa cike sa tsantsar kulawa.
Subhanallahi ciwon kunne kuma, sannu ƙaunata Allah ya ƙara sauki. Ina ganin ki shirya yanzu mu fita tare inna sauke yara a makaranta sai mu wuce asibiti likita ya duba ki dan abinda ya shafi kai ba a wasa da shi.
Ya ƙare maganar yana manna mata kiss a leɓenta tare da share mata hawayen da hannu. A lokacin ne Ilham ta turo ƙofar ta shigo kamar an korota ba ko sallama, cikin tsawa Zayyad ya dakatar da hanzarinta.
Wannan wani irin shashanci ne zaki faɗo ba sallama.
Mamanmu ce tace in kiraka mun shirya.
Ai nasan kun shirya wuce ki bani guri, kuma ki ƙara shigowa ba tare da sallama an baki izinin shigowa ba, sai na gauraya ni da ke.
Ilham ta fice da sauri tana turo baki dan bata son ayi mata faɗa, Safna tace cikin sanyi.
Da ka yi mata haƙuri, kasan yara in sun shirya zuwa makaranta nan hankalinsu yake tafiya.
Hmmm Ƙaunata kenan, nafa tuna malamar makaranta ce ke, ya kamata ki ware lokaci kina yiwa yaran nan lesson a gida.
Sai ka sanar dasu tare da mahaifiyarsu su sani, dan ni ko wani lokaci suka zo banda damuwa.
Godiya muke Amaryar Zayyad, yanzu jeki shirya da sauri Allah yasa ma kin karya.
Bana jin yunwa sai mun dawo na samawa kaina abinda zanci.
Shiyasa naganki ba kuzari ai, da yanzu zance mu shiga daga ciki ba zaki taɓuka komai ba.
Waye ya gaya maka? ai kasan bana taɓa yarda ka ƙure mini gudu sai dai mu jera, kuma ko a yanzu zaka sha mamakin karatun da zan biya maka.
Safna ta faɗa tana 'yar dariya ta nufi ɗaki zata shiga, Zayyad ya yi dariya shima. 
Iye lallai na auri daidai ni, Ko dai zamu gwada ne mu ga waye gwarzo a yanzu.
Ban yarda ba.
Ta faɗa tana shigewa ɗaki, Zayyad ya saki murmushi yana girgiza kai wato Safna ce daidai shi in dai a wajen sakin layi ne tana bashi haɗin kai yadda ya kamata, hakan kuma yana sawa tana ƙara samun gurbi a zuciyarsa, duk wani hanya da salo na kula da miji tana ƙoƙarin yi, wanda da ace ita ya aura tun farko baya jin zai iya ƙara aure sai dai in yana cikin ƙaddararsa, duk da bata gama gwanancewa a harkar gado ba amma tana iya ƙoƙarinta ganin ta faranta masa, abin burgewa duk yadda yazo mata da salon kwanciya tana jure masa ba tare da ƙorafi ko raki ba, saɓanin Rashida da komai nata bata mayar da shi mai muhimmanci, ya rasa wani iri tunani Allah ya ɗaura mata, ita baga girki ba baga shimfiɗa ba komai nata ci baya ne, ga rashin iya magana da rashin kunya dan sosai ta raina shi, ya tabbatar tarbiyyar Safna da bambanci da Rashida, hakan yasa Safna ta soma samun babban gurbi a zuciyarsa sama da Rashida. duk da yana sonta amma Safna ta fara cin galaba a zuciyarsa da babban matsayi. 
Safna bata tsaya ɓata lokaci ba ta saka doguwar riga baƙa da aikin farin duwatsu, ta saka hijab har ƙasa kana ta ɗauki glass ɗinta ta saka wanda ya ɗan cika mata fuska, ba kwalliya a fuskarta amma tayi kyau Masha Allah, ta saka turare mai sauƙin ƙamshi a jikin kayanta ta fito riƙe da waya, Zayyad ya kura mata ido har ta ƙaraso tana cewa.
Na shirya mu tafi.
Zuwa asibiti har da tabarau matar Zayyad, anya kuwa zan yarda da wannan mugun wasan, salon wani ya gama kalle mini ke gaki dai ba kwalliya amma kinyi kyau sosai, gaskiya kin san sirrin ado yarinyar nan.
Matar nan dai zaka ce, kuma ina cikin mota waye zai ganni? kasan tun ina gida ina ƙaunar tabarau dan Allah karka hanani sawa.
Ta ƙare maganar cike da shagwaɓa, banko ƙofar da aka yi yasa duk suka juya, ita dai Safna sai da gabanta ya faɗi, Rashida suka gani a tsaye fuska a ɗaure tana dubansu.
Zayyad amma abinda kake yi kana kyautawa, yara sun shirya zasu tafi makaranta kazo nan ka shagala, idan ban shiryasu da wuri ba kayi ta faɗa da mita, amma gashi kusan minti nawa ka ɓata anan, ke kuma saboda baki san zafin haihuwa ba balle kisan darajar karatun yaran shiyasa kika tare shi saboda mugunta da son kai, ki cigaba da abinda kike yi.
Tana gama faɗar haka ta juya ta wuce kamar guguwa, Zayyad da Safna suka kalli juna.
Mu tafi kuma bana so ranki ya ɓaci akan maganganunta.
Haba Ruhi bakomai, nasan rashin fahimta ne kuma ita muka yiwa laifi sai ka bata haƙuri.
Ta ƙare tana ɗan murmushi, sosai maganarta ya burge shi wanda ya nuna tsantsar tarbiyya a ciki, tayi shi cikin tauna harshe da kuma kawaici da haƙuri, hakan yasa shi kasa magana ya wuce gaba ita ta bishi a baya har suka isa wajen mota. Sun samu yaran suna tsaye yace su shiga baya su zauna, sai Safna ta shiga ta zauna a gefen driver, Zayyad ya zagaya zai shiga gurin driver ya hango Rashida ta rungume hannunta a ƙirji tana kallonsu, saboda ya wanke kansa daga zargi sai ya wuce sashinta ya tsaya a gabanta yana cewa.
Safna ba tada lafiya tana fama da ciwon kunne shiyasa zamu fita tare, inna sauke yara na ƙarasa da ita asibiti.
Hmmm sai ku jira ni mu tafi tare nima nayi muku rakiya.
Yadda tayi maganar cikin haɗe fuska yasa shi yin shuru bai tanka ba sai ya juya ya koma ya shiga mota, ita kuma ta shiga ɗaki tana ciwon yarda da jin wani raɗaɗin zafi a ƙirjinta wanda tun sadda Ilham ta koma ta sanar da ita Zayyad ya korota kuma taga Safna zaune a cinyarsa, ba ƙaramin dukan zuciyarta maganar tayi ba, tsabar kwazzaba jiya ya gama naniƙarta har da sambatunsa amma kuma yaje yana mannewa Safna, bayan tasan magungunan da ta sha ba ƙaramin aiki suka yi mata ba dan sosai taga sauyawarsa saboda tuni duk wani fushi da yake yi da ita ya daina, dama rabonsu da juna tun kafin bikinsa da Safna sai jiya ta sauke kai taje ɗakinsa ta bashi dama, ta ɗauka zaita rawar ƙafa akanta duba da lokacin da suka ɗauka ba mu'amalar aure, duk da yana samu a gurin amaryarsa amma ta zaci irin da ne da yake yawan nane mata, shiyasa ta dage da yin gyara musamman magungunar da ƙawarta Kubura ta kawo mata daga niger, amma wai ya je sashin Safna ya shantake kamar an aiki bawa garinsu, tayi kwafa tare da ɗauko hijab ta ɗaura akan riga da siket ɗin atamfar dake jikinta, ta fito ta rufe ƙofa ta isa motar ta tsaya a ƙofar da Safna take zaune.
Malama sai ki fito ki bani guri na zauna.
Rashida miye kike yi haka ne? ki shiga baya mu wuce tunda ta riga ta zauna.
Amma kasan dai uwargida ce ke da gaban mota.
A naki ƙaulin ba, amma ko wacce tana da damar zama a gaba in dai mace tana da girki, kije ki ƙara tambaya.
To ai nice da girkin.
Ta faɗa tana tsuke fuska, Safna ba musu ta buɗe ta fito ta zaga ta zauna a baya ta gefen Zayyad, Rashida ta shiga ta zauna Zayyad ya tada mota suka wuce cike da takaicinta.
Bayan ya sauke su Ilham sai ya juya alakar motar zuwa asibiti, sun hau kan titi sosai Rashida ke cewa cikin sakin fuska.
Abban Ilham yaushe rabonmu daka fita damu unguwa a mota har na manta, ya kamata ace nima yanzu ka saya mini mota, kaga kaima ka huta da jigilar kai yaran nan makaranta.
To kai ki unguwa Rashida ai kamawa take yi, mota kuma a yanzu banda halinta sai dai kiyi mini addu'a Allah ya hore mini nan gaba na siya muku keda Safna.
Amma ai zaka iya siyan mini daga baya ka siya mata, ba dole sai lokaci ɗaya ba.
Hakane sai ki taya ni da addu'a.
Ya faɗa a takaice tare da gundura da maganarta dan ya kula Rashida tana da son kanta, Zayyad ganin Safna tayi shuru ya kalle ta yana cewa.
Safna kin yi shuru kamar ruwa ya cinyeki ko ciwon kunnen ne?
Uhum da sauƙi Alhamdulillahi.
To ko kina tunanin Allura ne.
Ni bana tsoronta saboda ni jaruma ce.
Allah ko? kar dai sai kin ganta ki saka mana kuka.
Ni ɗin? haba dai Sirrin Ruhi gaka a kusa dani mai zai saka ni kuka, na tabbatar har ayi a gama ba zanji zafinta ba, kuma kamata yayi a raba ruwan allurar biyu a yi mini rabi a maka rabi nasan zanfi samun sauƙi akan lokaci.
Taya za ayi mini rabi bayan ni ƙalau nake.
Ka manta da cewa wanda aka yi maka zai dawo yayi aiki a jikina.
Zayyad sai da ya kalle ta ta madubin saman kansa, ya ga shi take kallo tana sakar masa murmushi.
Na yarda amma da sharaɗi.
Ya bata amsa yana nuna mata yatsun hannun damansa guda huɗu.
Naƙi wayon.
Ta bashi amsa tana maƙe kafaɗa, Zayyad ya saki dariya har yana dukan sitiyarin mota, gabaɗaya sun shagala kamar su kaɗai ne a motar, Safna murmushi ta dinga saki ta mayar da dubanta gefen hanya, dan tuni ta gano jirginsa akan nuna mata yatsunsa guda huɗu da yayi, hakan yana nufin kusancin aure zai yi sau huɗu a dare ɗaya, karatu ne daga shi sai ita suka san kansa, Rashida kamar ruwa ya cinyeta dan ba ƙaramin ƙular da ita suka yi ba, hakan yasa ta kunna data ta hau online zuciyarta kamar zata fashe, sai ta koma tana dana sanin biyo su da tayi, dama gulma yasa tace zata je dan bata yarda asibiti zasu ba duba da bata ga Safna a wahalce ba balle tayi kama da mara lafiya.
*Kuyi haƙuri da wannan. Da kyar na jure typing ɗin a cikin daren nan*
Follow this link to join my WhatsApp group: https://chat.whatsapp.com/C2K7oAG7DtwAX8OnKUpxns
*AMARYAR ZAYYAD*
Na
©️®️Rahma Kabir MrsMG.
Wattpad @rahmakabir
Page 14.
Suna isa asibiti suka zauna a reception suna jiran likita da aka ce yana ward round, tuni aka tura file ɗinsu zuwa system ɗin doctor. Bayan kamar minti goma sha biyar sai gashi likitan ya ƙaraso, yana ganin Zayyad ya isa gareshi shima ya miƙe cike da fara'a suka yi musabaha.
Alhaji Zayyad Barka da safiya, kai ne da iyalin duka waye ba lafiya.?
Amarya muka rako.
To madallah Bisimillah.
Likita ya ambata ya juya zuwa office ɗinsa, Zayyad ya kalli Safna yace mata su shiga sai Rashida ta miƙe da nufin binsu.
Maman Ilham ki jiramu mu fito.
Cewar Zayyad daya katse mata hanzarinta, ya rasa wannan wani irin binbini take yi musu ko wace mace tana buƙatar sirri amma yaga Rashida sam bata da wannan tunanin. Da suka shiga likita ya tambayi Safna meke damunta, sai ta faɗa masa daga nan ya ɗaura da tambayarta yadda take ji a jikinta harma da yaushe rabon data ga jinin al'adarta, duk ta faɗa masa dan bikinsu saura sati ɗaya tayi wanka kuma bata ƙara ganinsa ba dan har ta soma ɓace lissafi, likita yayi rubuce rubucensa kana ya miƙa musu wata takarda yace suje lab za a ɗiba jininta ayi gwaji da kuma fitsari, Zayyad ya amsa kana suka fito yana gaba Safna tana binsa a baya har suka isa lab, ba ɓata lokaci aka ɗiba jininta tare da bata wata ƙaramar roba akan taje tayi fitsari, suka nuna mata bayi ta shiga ba jimawa ta fito ta basu suka amsa tare da cewa suje su jira zasu kawo result office ɗin likita. Bayan sun dawo suka zauna zuna jiran sakamako, Safna hankalinta yana kan tv Rashida kuma tana ta danne danne a waya haka shima Zayyad. Bayan wani ɗan lokaci sai ga nurse tace su shiga ɗakin likira dan har an kawo result ɗin, suka miƙe suka shiga tare da zama suna fuskantar likita.
Alhaji Zayyad ina tayaka murna da samun ƙaruwa dan sakamako ya tabbatar da Amaryarka tana ɗauke da juna biyu, dan haka zuwa nan da sati biyu zaku dawo dan tabbatar da kwanaki nawa yake. Wannan ciwon kunnen alamu ne na laulayi yazo mata a haka, Allah ya raba lafiya.
Ameen nagode likita sai a ɗaurata akan magani dan samun sauƙin ciwon kunnen.
In Sha Allah gasu zan rubuta sai kuje gurin biyan Kudi ka biya sai ku amsa magungunan a pharmacy.
Zayyad yayi godiya sosai, Safna kuwa taji daɗi sai dai abin yazo mata a ba zata bata taɓa kawo ciki yanzu ba, balle babu wani laulayi kamar amai zazzaɓi kamar yadda sauran wasu mata ke yi. Bayan sun fito Zayyad yace su jirashi a mota ya wuce gurin biyan kudi, daya gama dasu ya amsa magani kana ya fito suka kama hanyar gida.
Bayan sun ƙaraso gida Rashida kamar abin arziki ta juya tana cewa Safna.
Allah ya ƙara sauƙi yasa kaffara ce, zaki iya ɗiga Zaitun a kunnen shima yana maganinsa sosai.
Ameen ya rabbi nagode maman Ilham In Sha Allah zan saka. 
Malama ba abinda zaki saka tunda likita yace ciwon kunnen da akwai dalili, ga maganinki ki tabbatar kin karya kin shasu, ina zuwa.
Ya ambata tare da miƙa mata ledar maganin, Safna ta amsa ta wuce, shi kuma suka jera da Rashida tana cewa.
Ya zaka ce kar ta ɗiga bayan kaima kasan yana maganin ciwon kunne, ko ba kaine ka taɓa siyowa ba lokacin da Aslam yayi fama da shi kace Hajiya tace a saka masa.
Hakane amma ita fa laulayi ne yazo mata a haka.
Dumm Rashida taji akanta kamar an buga mata guduma, nan take taji wani gumi ya soma damunta amma haka ta shanye yanayin da take ciki ta ƙaƙalo murmushi.
Ayyiriri kace har ta ƙunsa, Allah ya raba lafiya, lallai fa Zayyad ka zama Sharp shooter wannan abu da wuri haka.
Bana son sharri Malama, kema ina ce daga zuwanki wata guda kika ƙunsa, dan haka kin tabbatar da ni ɗin jarumi ne ina da lafiya.
Aiko ni shaida ce. To Allah ya inganta. Zaka karya anan ne ko kuwa?
Ta ambata tare da cire hijab ta aje saman kujera, Zayyad ya zauna yana cewa.
Ki haɗa tea mai kauri ki kawo mini arish da biredi, bana ma jin wani yunwa sosai.
To tace masa ta isa kitchen ta haɗo masa dan dama tun ɗazu ta soya arish ɗin haɗe dana 'yan makaranta, ta kawo masa ya karya suna hira kamar wani rikici bai shiga tsakaninsu ba, sosai Rashida taji daɗin yadda komai ya soma zama dai dai a tsakaninsu, tun dai jiya data ba shi haɗin kai, bayan ya gama ya ciro dubu ɗaya ya miƙa mata yana cewa.
Ki riƙe ko da kina buƙatar siyar wani abu.
Hmmm yaushe rabon da ka bani kuɗin kashewa sai yau, kodai duk murnan samun ƙaruwar ce.
Ki amsa kiyi godiya ba niman ba'asi ba, imma shine ai ya kamata dan haihuwa Alkhairi ne, balle ma kuma ba shi yasa na baki ba ra'ayi nayi.
To nagode a dawo lafiya.
Ta amsa ya wuce ɗakinsa ya ɗauki abinda zai ɗauka kana ya fito ya wuce sashin Safna wanda Rashida da harara ta bishi, kamar tana jira ya fita ta ɗaga waya ta kira mamansu tare da shiga ɗakinta ta rufe ƙofar ta ciki, bayan ta ɗauka suka gaisa ta ɗaura da cewa.
Mama wai Safna ciki gareta, yanzu muka dawo asibiti bata jin daɗi.
Ikon Allah abu da wuri haka to Allah ya inganta.
Mama ya zaki ce haka.
Rashida ai tunda aka ɗaura auren nan kema kin san ƙaddara ta riga fata dan haka kiyi haƙuri ki karɓi ƙaddara, sannan ke ya batunki har yanzu shuru ko.
Mama yaushe na cire implant din, ai da saura tukuna.
Gobe kya sake biye masa ai, gashi Amarya tana fara zuba ɗaya to ɗaya ne zai rage ta kamo ki, in kuma 'yan biyu ne to kun yi daidai kenan.
Mama madadin ki lallashe ni sai ki ƙara mini zafi.
Rashida ta faɗa cikin rawar murya, Maman tayi ɗan murmushi.
Ya kike so nace miki, to kiyi haƙuri in kin samu lokaci sai ki sake kira muyi maganar can da na fara yi miki jiya.
Yanzu ma ina da lokaci, kuma ina da kati muyi kawai ina jinki. 
Rashida ta faɗa tana zama a gefen gadonta tare da tattaro duk natsuwarta suka shiga hira. 
...
Zayyad yana shiga ɗakin Safna ya tadda falon ya ɗauki Ƙamshin turaren wuta, ya zauna yana shaƙar numfashi tare da fitarwa cike da samun natsuwa, Safna ta iya kula da sashin ta sosai ya ambata a cikin ransa, fitowa tayi daga ɗakinta tana murmushi.
Farin Masoyi har ka fito.
Eh amma kin karya kuwa?
Yanzu na gama gyaran ɗaki zan shiga kitchen.
To kin san dai ba ke kaɗai bace yanzu, ki kula da cin abinci dan Allah, sannan duk abinda kika ji kina son ki ci ki sanar dani zan aiko miki.
Nagode da kulawa ina Ƙaunarka masoyi.
Kamar yadda nima nake ƙaunarki, ga dubu ɗaya ki aje saboda tsaron lalura koda sa kati ko wani buƙatar in ta taso miki da gaggawa.
Ta ƙaraso in da yake zaune ta ɗago haɓarsa ta sakar masa kiss a goshi.
Yadda kake faranta mini Allah ya cigaba da faranta maka, ya ƙara maka buɗi da yalwar arziki mai albarka ya kuma tseratar da kai daga Haram.
Zayyad miƙewa yayi yana kallon kwayar idonta cike da tsantsar so da farin cikin kasancewarsu tare a inuwa ɗaya.
Ameen ƙaunata ina alfahari da samunki a cikin inuwa guda, Allah yayi miki albarka tare da abinda ke cikinki.
Ameen tace tare da rungumeshi tsam a ƙirjinta, shima runguneta yayi sosai kamar zai mayar da ita cikin jikinsa, suna jin bugun zuciyar junansu tare da shiga wani daular duniya wanda sai tsantsar masoya sune kaɗai suka san yadda yanayin yake, Safna ta sauke ajiyar zuciya ta sake shi shima ya saketa suna kallon juna.
Badan badan ba dana ƙi fita aiki yau na cigaba da kasancewa da ke, Safna kina yalwata mini duniyata da farin ciki Allah yasa zamanmu ya ɗaure a haka.
Ameen ta ambata ta kama hannunsa ta jashi suka fita har mota tayi masa rakiya, ya shiga ya zauna suna jifar juna da shu'umin kallo wanda su kaɗai suka sai irin karatun da suke aikawa junansu, ya tada mota ya wuce suna dagawa juna hannu, sai da ya fita da motan kafin Safna ta koma cikin ɗaki ta soma shirin haɗawa kanta abin karyawa.
****
Bayan sallar La'asar Rashida ta ɗaura sanwar abinci da wuri, dan haka ta fito tsakar gida tana wanke uniform ɗin su Aslam, su kuma suna wasa da kwallo, tsautsayi yasa Ilham ta buga kwallon ya daki window ɗin Safna da ƙarfi, Safna dake bedroom a kwance a razane ta farka daga barcin data samu ya ɗauketa, dan jiya bata samu barci mai kyau ba, ta tashi cike da ɓacin rai sai ta saka hijab saman rigar barcinta ta fito tsakar gida tana cewa su Ilham.
Wanene ya buga mini window? Ilham meyasa bakwa yin abu cikin natsuwa ne ina barci kun tashe ni. 
Malama dakata! ta yaya zaki hana yara sakewa suyi wasa saboda karsu tashe ki a barci, wannan ai ba magana bace.
Cewar Rashida data ɗago cikin faɗa, Safna ta cigaba da kallonta cike da mamakin ta.
Amma kin san ya kamata ayi musu faɗa karsu sake, duba da window ɗin glass ne karsu fasa, sannan ban hanasu wasa ba amma suyi shi cikin natsuwa.
Ba za suyi ɗin ba, yara da gidan ubansu ki nima saka musu dokar yin wasa, in ma sun fasa window ɗin babansu ne ya saka kuma shi zai gyara bana son takura.
Hmmm Safna tace kana ta koma ɗaki dan sosai taji kanta na sara mata ga bugun kirjinta yana yi da sauri da sauri, saboda jinnun jikinta sun motsa shiyasa ta wuce kar ayi rikicin da bai dace ba. Rashida ta bita da ƙananun magana tana jan tsaki tare da cewa yaran suyi wasa son ransu ba wanda ya isa ya hana su, sai ta cigaba sa wankinta, Safna kuwa tashar karatun Al-Qur'ani ta saka tana saurare ga wani hawaye mai zafi yana sauka daga gefen idonta na hagu kuma tanan kanta ke ciwo, ta jima a haka kafin daga bisani ta shiga fidda numfashi mai nauyi tare da zufa daga goshinta, alamun aljanun sun tafi sai ta miƙe jiki ba ƙarfi ta wuce kitchen ta ɗauko ruwa a fridge tasha kana ta samu sauƙin zafin data ke ji a ƙirjinta.
***
Da dare.
Bayan sallar isha'i Zayyad ya dawo, ya riƙo musu nama tsire tare da fruits ya aje nasu sai ya wuce sashin Safna ya buga ƙofa tazo ta buɗe masa, ya bita a baya ya zauna yana tambayarta jiki tace da sauƙi, ya ɗaura da cewa.
Na sanar da Ammi ba kya jin daɗi shine tace ko zata aiko yarinyar yaya Hauwa tazo ta zauna miki na kwana biyu ta taya ki aiki.
Ikon Allah, ba dai ka gaya mata ciki gareni ba kasa naji kunyar zuwa gidan.
A'a ban faɗa ba nace dai kunne kike fama da shi.
Ai tun ɗazu naji sauƙinsa sai dai toshewar ne har yanzu kuma ni bazai hanani aiki ba, kar a takurawa yarinya.
Ba wani takura ta kammala secondary ne tazo zan nima mata admission anan KASU.
Kace ta dawo Kaduna da zama kenan to Allah yasa a dace.
Ameen. Ina ganin wannan juma'ar zaki je can gidanmu kiyi musu wuni in wata juma'ar ta zagayo sai ki je gidanku.
Wato dai sai da nayi wata biyu kan zan fara fita.
Banda Ammi tace in barki da ba zaki je ko ina ba sai kinyi wata uku.
Buga ƙofarta ya dakatar da hirarsu, ya miƙe yaje ya buɗe yaga Aslam ne.
Mamanmu tace kazo.
Wuce kaban guri.
Ya faɗa a tsawace.
Yaron ya tafi da gudu, Zayyad ya juyo yana ce mata yana zuwa, sai ya wuce sashin Rashida yana shiga ya soma cewa.
Bana son irin abinda kike yi mini wlh, taya zaki dinga aika mini yara in zo.
Gani nayi dole sai ina tuna maka da girki na ne, dan na kula mancewa kake yi dani.
Amma ke bana zuwa ɗakinki na daɗe kafin in koma can, wani lokacin sai na fara zuwa nan na ganku kafin in je ɗakinta kuma itace da girki, sannan bata taɓa yi mini ƙorafi ko nuna damuwa akan haka ba, wlh zan ɓata miki rai in baki bari ba.
Ato daga faɗar gaskiya sai kuma ya zama laifi. A saka abincin ne ko sai anjima.
In kin gadama zaki iya sakawa.
Zayyad ya bata amsa yana samun guri ya zauna, Rashida ta taɓe baki da ɗage kafaɗa ko a jikinta sai ta miƙe ta wuce Kitchen ta haɗo masa abinci ta kawo masa, dafadukan shinkafa da wake na mangyaɗa tayi, gashi nan fari bai ji kayan haɗi ba, ba kayan miya sosai balle curry, Zayyad yana kai loma ɗaya yaji baiji gishiri bane ko maggi oho, ya haɗiye yana kallon Rashida.
Ɗauko mini yaji.
Aiko yaji na ta ƙare ban daka wani bani.
Ke Ilham jeki ɗakin antynku ki amso mini yaji.
Yayi maganar yana kallon Ilham, ta miƙe da sauri ta fita, ba jimawa sai gata ta dawo da yaji a cikin ƙaramin kwano plastic ta miƙa mishi, ya amsa ya zuba ya cigaba da cin abincinsa, Rashida cikin ƙufula tace.
Yanzu dan Allah miye na amso yaji a gurinta, komai dai sai ka nuna mata ni ban iya ba, ai da sai ka bada kuɗi yanzu na saka hijab na amso nan maƙota suna sayarwa.
Zayyad abincinsa ya cigaba da ci bai tankata ba, ya kula Rashida abin ƙorafi baya yi mata kaɗan, a dalilin yajin kuwa yaci abincin sosai ya kora da ruwa tare da kankana kana ya miƙe ya bar mata kayan a gurin ya wuce ɗakinsa dan yayi wanka, Rashida ta ɗauke kayan abincin ta mayar kitchen ta samu leda ta juye sauran yajin ta ƙulle, kana ta kife kwanon a ƙasa ta ɗauko taɓarya ta bugawa gefen kwanon, nan take ya tsage dan kaɗan ya rage ya rabe biyu, ta ɗauka ta adana da nufin da safe in Zayyad ya fita zata aika yaran da shi su kaiwa Safna.
*Duk mace mai yawan mita, ƙorafi da kai ƙara wallahi tana ragewa kanta matsayi ne a zuciyar miji har ta gama fita a ransa. Koda ita ce da gaskiya akan abu to ba za a gani ba domin yawan ƙorafinta. Allah yasa mu dace. Ameen*

Rashida bayan ta kammala komai ta sallami yara suka kwanta kana tayi shirin barci ta zauna jiran Zayyad ya dawo daga ɗakin Safna, tana yi tana duba lokaci a wayarta har ya kai kusan minti ashitin da biyar, shi da bai wuce minti sha biyar a kowani ɗakin wacce ba ita ke da miji ba, ta miƙe ta isa ƙofa ta buɗe ta tsaya, ta shiga loda masa kira dan gabaɗaya tunaninta ya gama bata ya tsaya cin amanarta ne, Zayyad kuma kallon wani action film ya shagaltar dashi bai san lokaci ya ƙure ba, kiran Rashida daya gani ya sashi miƙewa yana yiwa Safna sallama, ta rakoshi bakin ƙofa ya wuce sai ta rufe ƙofarta ta koma ta cigaba da kallo.
A ƙofar ɗaki yaci karo da Rashida fuskar nan a haɗe tana cewa.
Ai wlh daka ƙara minti biyu sai dai ka ganni a nazo ina buga muku ƙofa, Allah Zayyad baka yi mini adalci tunda kayi auren nan idonka ya rufe akan Safna, ba ka ɗaukeni a bakin komai ba.
In dai haka tunaninki ya baki to kije a haka, wannan kanki kike yiwa, ban guri na wuce kafin in saɓa miki.
Ya faɗa a hasale, Rashida ta koma ciki tana ƙananun magana bai kula ta ba ya rufe ƙofar ya wuce zuwa ɗakinsa tana binsa a baya, koda suka shiga wajen kwanciya ya nima ya juya mata baya.
Abban Ilham ina da magana, amma naga ko lokacina ba kada shi.
Kin san dai dare yayi, ki bari gobe In Allah ya kaimu mayi maganar bana son damuwa a yanzu.
Dama dole kace haka ita kana da lokacinta amma ni ba kada nawa. Dama ina so ka jawa matarka kunne ta fita a sabgar yarana naga take takenta burinta tatakura musu, to bazan ɗauka ba dan nasan zafinsu.
Zayyad rufe idonsa yayi dan bai tanka mata ba, idan ya cigaba da biye mata ba zasu kwashe ta daɗi ba dama yasan maganar nata baya wuce ƙorafi, Rashida ganin bai kulata ba yasa ta yi kwafa ta nima gurin kwanciya tana mitar ya daina sonta.
...
Safna.
Ganin sha ɗaya yayi hakan yasa ta haƙura da kallon ta kashe komai ta wuce ɗaki ta kwanta, a wannan lokacin ta tuna da duk abinda ya faru a ranar, musamman na zancen cikin da take da shi sai ta samu kanta tana murmushi, ta shafa mararta tana ambaton.
Ya Allah ka albarkaci abinda ke cikin cikina kasa ya zamo rayayye mai jin ƙai a garemu, kasa ya kasance ma'abocin addinin musulunci. Ka shiryar da shi shiriya dauwamammiya. Ameen.
Ta ƙare tana lumshe ido tunawa da cewa yanzu lallai dole ta kauncewa wasu abubuwa dan in ganta tarbiyyar abinda ke cikin cikinta, domin tarbiyya tun daga samuwar ciki ake fara shi, dole mace ta daina jin kiɗe-kiɗe da waƙe-waƙe, ta zamo ma'abociyar sauraren karatun Al-Qur'ani ko karantawa, tare da sauraren wa'azin malamai, duk wata shagala ta nisanta kanta da shi, sannan a duk lokacin da cikin ya dameta ko take jinta a takure ko kuma wahalar laulayi, akan ta riƙa yawan ƙorafi wannan ciki ya dameni, dan abu kaza kaza a bishi da zagi, kamata yayi tana faɗin kalmomi kamar subhallahi ko hamdala ko wani tasbihi tare da roƙan Allah ya bata juriya akan jarabawan daya yi mata na abinda ke cikinki, ta riƙa sallah akan lokaci tare da yin azkar safiya da maraici, ta riƙa kamewa da zarar magrib tayi. sosai Safna ta lula duniyar tunani wanda ya ɗauketa kusan sha biyu saura, daga bisani tayi addu'ar barci ta gyara kwanciya ba jimawabarci ya ɗauketa.
Da gari ya waye har sai da ta makara sallar asubahi, data idar ta saka ruwan wanka tayi shi da zafi dan taji ƙarfin jikinta, Alhamdulillahi ta samu sauƙi daga ciwon kunnen duk da yana mintsilinta sai dai ba kamar jiya ba, ta shafa mai sai ta sauya wata rigar barci mara nauyi mai wando ta koma gado ta kwanta tana karanta azkar ɗin safe, data gama ta rufe ido ba ɓata lokaci barci ya kwashe ta.
****
Rashida.
Da yake yara suna hutun makaranta a ranar teachers day ne, hakan yasa taƙi tashi haɗa breakfast da wuri sai wajen ƙarfe takwas ta shiga kitchen, Zayyad yana kwance shima dan ya san yara ba zasu makaranta ba, sai ya bari wajen ƙarfe goma ya fita shago shima ya ɗan samu barcin Safe, Rashida ganin ba mangyaɗa ga kuma kwai ya ƙare sai ta fito ta shiga ɗakin Zayyad yana tsaka da barci ta tashe shi tana cewa.
Abban Ilham me zamu karya dashi ne? ba mangyaɗa da kwai.
Ok bari na fita na siyo biredi sai mu sha da tea. Anjima zan aiko da mai da kwai ɗin.
Ni dai ka siya mana ko kaɗan ne mu samu wanda za muci yanzu bana jin daɗin shan tea da biredi ba kwai.
Allah ya bawa waɗanda ruwan koko ne kaɗai suke sha ba mahaɗi, kin samu wannan amma kike ƙorafi bayan kusan koda yaushe kina ci.
Kai dama ba damar na faɗi magana sai ka cini gyara, abu ne da ka riga ka sabar mana kaga ai banda laifi. Ni dai ka siwo mana kwai in kai ba zaka ci ba to mu zamu ci.
Tana gama faɗar haka ta fice, Zayyad ya girgiza kai halin Rashida sai ita, barcin da bai koma ba kenan ya sauko ya sauya kaya dama tun asubahi yayi wankansa, ya samu yaran suna falo ya kama hannun Aslam akan ya rakashi shagon unguwarsu ya siyo musu kayan kari sai suka fita, ita kuma Rashida ta shiga kitchen ba jimawa ta fito riƙe da kwanon Safna data fasa tace Ilham takai mata tana cewa.
Idan ta tambayeki waye ya fasa mata kice ya faɗi ne a hannunki baki sani ba.
Yarinyar ta gyaɗa kai ta amsa ta wuce, buga ƙofar Ilham yasa barcin Safna ya yanke wanda nan take taji wani ciwon kai ya dirar mata, ta taso da kyar tazo ta buɗe ƙofar, Ilham ta miƙa mata kwano ba gaisuwa balle sannu, to ba a koya mata ba dan ko babansu ba gaisheshi suke yi ba, Ilham harta juya Safna ta dakatar da ita tana cewa.
Ke zonan ya aka yi kwanon nan ya fashe haka duk ƙarfinsa.?
Faɗuwa yayi a hannuna.
Haba Ilham haka fa kwanaki dana baku sauran abinci kuka kawo mini plate a tsage, yau kuma kin fasa wannan. Inna roba ne halan yagalgala shi za kuyi.
Safna ta isa gareta ta kama kunnenta ta murɗa tana cigaba da cewa.
Wannan ya zama na ƙarshe dan Wlh kika kuma saina zaneki tunda kun iya ɓarnatawa mutum abu ba zaku bayar da haƙuri ba. Wuce ki bani guri.
Ta ƙare maganar tana rankwashinta, Ilham ta wuce sif sif tana kumbure kumbure kamar zata ce mata Allah ya isa, tana zuwa sashinsu ta isa gurin maman dake falo tana cewa.
Mama sai da ta murɗe mini kunne ta rankwasheni. Wallahi naji zafi sosai.
Muje wlh saina rama miki dama abinda nake so kenan.
Rashida ta fita buguzum buguzum riƙe da hannun Ilham ta isa ƙofar Safna ta fara bugashi cike da rashin mutunci, Safna tunda taji dukan ƙofar haka taji wani yar a jikinta, kanta ya sara tasan cewar Rashida ce, dan haka ta isa ɗaki ta sauya kayan barcin ta saka wata doguwar riga mai guntun hannu mara nauyi ta saka kajeran wando a ciki kana ta nufo ƙofa, har lokacin bata daina buga ƙofar ba sai da Safna ta buɗe ta fito gabaɗaya ta rungume hannunta a ƙirjinta, ta ƙanƙance ido tana kallon Rashida da masifa ke cinta.
Narance da girman Allah baki isa ki saka yarana a gaba ba, daga aikota sai ki duketa dan ta fasa banzan kwanonki, ai da saiki faɗi kuɗinsa a biyaki kuma...
Bata ƙarasa ba Safna ta juya dan wani irin wuta taji yana tafasa a ƙirjinta, hakan ya tabbatar mata mutanen jikinta suna son tashi, sai ta juya dan ta rufe ƙofar saboda ta kaucewa tashin hankalin, Amma Rashida ta wani jawo mata kafaɗa da ƙarfi.
Ke har kin isa ina magana ki juta mini baya zaki tafi, waye ubanki.
Safna wani irin juyowa tayi ta shararawa Rashida kyakkyawar mari, bata bari ta dawo daidai ba ta shaƙe mata wuyanta da ƙarfi da duk hannunta biyu, Rashida ta shiga kwarma ihu.
Jama'a ku kawo mini ɗauko Zayyad ya auro mahaukaciya zata kashe nieee.
Ya ƙarasa ƙarshen da ƙarfi saboda shaƙar da Safna tayi mata wanda ba ita bace, Rashida ta shiga kokawar kwace kanta amma ina ta kasa sai da Safna ta kaita ƙasa duk girman jikinta kuwa, ta hau ruwan cikinta ta shiga naushinta a fuska tare da yin gurnani wanda daga ji kasan ba ita bace, dukanta sosai take yi tana kurma ihu a lokacin mai gadi ya rugo a guje ya rasa yadda zaiyi ya kwaci Rashida a hannunta, dan tun tana ihu ana jin muryarta har ya fara disashewa duk ta fasa mata baki sai jini yake yi da kuma gefen idonta daya fashe ya kumbura, a wannan yanayi Zayyad ya shigo mai gadi ya isa gareshi.
Yallaɓai kazo ka raba su faɗa suke yi.
Ya faɗa cikin rawar murya, Zayyad bai san sadda ya yarda ledan hannunsa ba ya nufi lungun da Kofar Safna yake yana ganin ta akan Rashida yayi kukan kura yasa ƙarfi ya damketa ta baya, tare da riƙe mata hannu gam sannan ya ƙara ƙarfinsa ya ɗagata daga jikin Rashida, ya shiga janta tana tirjewa da kyar ya iya sakata a cikin ɗaki ya kwantar a ƙasa, sai yayi saurin fitowa ya rufeta da makulli ta waje, Safna ta shiga ihun kuka tana buga ƙofar akan ya buɗe ta amma bai bi ta kanta ba, ya koma gurin Rashida da ta gama galabaita ya tallafota ta miƙe, Allah yasa siket ne a jikinta amma da zani ne da tayi mata tsirara, haka Zayyad ya kamata tana marayan kuka tare da ɗingishi dan duk jikinta ciwo yake yi, ya ajiyeta a kujera kana ya fito ya nufi sashin Safna ya buɗe yaga tana zaune a kujera ta saka tashar karatun Al-Qur'ani dan aljanun sun tafi sai kuka take yi mai sauti, tunda yaga haka yasan Aljanun sun sauka dan haka ya fito yabar ƙofar a buɗe ya koma ya ɗauki siyayyar daya yi ya wuce ɗakin Rashida, ya samu ta kwanta tana rusa kuka ya aje ledar hannunsa a center table ya shiga nuna Rashida da yatsa cike da tsantsar ɓacin rai.
Naji daɗin abinda tayi miki domin tunda naga faɗan a ƙofar ɗakinta kuka yi ke ce kika je kika tsokaneta, dan haka yanzu ba sai anjima ba ki shirya ki tafi gida sai na nimeki.
Duk irin wahalar data bani baka tausaya mini ba sannan kace in tafi gida.
Rashida ta faɗa cikin sanyi tana matsar kwalla, Zayyad ya ɗage kafaɗa.
Na gama maganata.
Sai ya fice daga falon ya koma ɗakin Safna ya tsaya a tsakiyar falon yana dubanta.
Kin bani mamaki Safna, meyasa zaki biye mata kuyi dambe sai kace wasu karnuka.
Wallahi ba laifina bane.
Safna ta faɗa cikin kuka Zayyad ya ɗaga mata hannu.
Dakata bana son jin komai, kema yanzu ba sai anjima ba ki shirya ki tafi gidanku sai na nimeki.
A gigice Safna ta ɗago kai tana dubansa tare da miƙewa tsaye jikinta har rawa yake yi.
Wata guda da sati na uku da aurenmu zaka ce in tafi gida, tunda muka yi aure banje gida ba sai in je a silar tashin hankalin nan, dan Allah ka rufa mini asiri wlh gidanmu babu wanda zai mini uzuri, ba laifi na bane ita taja har aljanuna suka tashi suka yi faɗa.
Zainab bari na kiraki da sunaki na asali wlh bazan yi miki uzuri ba kuma bana son naji meya haɗaku, tunda ni ban isa ki jira na zo ki faɗa mini abinda tayi miki ba na yi mata hukunci, to tunda kina da zarafin ɗaukar mataki ba matsala amma ki sani ba dai a gidan Zayyad ba wlh, ki tafi gida kawai.
Innalillahi wa inna ilaihir raji'un, safna ta faɗa tana duƙawa ƙasa kan guiwarta, ta haɗe hannunta guda biyu tana kuka mai ban tausayi.
Na yarda nayi laifi amma wlh ba yin kaina bane, ba dani tayi faɗa ba da aljanuna ne, kamin rai Zayyad ka tuna ni amarya ce wacce ko wata biyu bata rufe ba, wlh daga yau ko me Rashida zata yi mini bazan bari raina ya ɓaci ba balle aljanuna su tashi.
Zayyad wani irin bushewar zuciya yaji daga ƙirjinsa, duk wani tausayi da jin kai yaji kamar an cire masa, dan haka bai ce mata komai ba ya fice daga ɗakin fuskarta a matuƙar murtuke, Safna ta ɗaura hannu biyu a kai tana cewa.
Innalillahi wa inna ilaihir raji'un Allahumma ajirnee fee musibati wa akliflee khairan minha. Allahu Allahu rabbi laa ushrika bihi shai'a, Allah kaine mahaliccin kowa da komai baka kada abokin tarayya ka jiɓanci lamarina ka zame mini gatanaaa.
Ta ƙarasa cikin matsanancin kuka jikinta sai rawa yake yi, ta miƙe ta shiga zagaye ɗakin takai ta dawo, tsananin tashin hankali ta shiga akan zuwa gidansu dan tasan halin babansu ba yida wasa, idan ma taje me zata ce musu, bata taɓa faɗa musu tana fuskanta wata matsala ba amma ace lokaci guda taje musu da wannan maganar, ta ina zata fara?.
Akwai ƙura, akwai turka turka...
_Zaku iya fara biyan kuɗinku domin muna gab da gama season 1 mu tsunduma a season 2 wanda sai kun biya kuɗinsa kafin zaku cigaba da samun cigaban wannan labarin ɗoɗar har zuwa ƙarshensa. ₦500 ne kuɗin, dan Allah ku mara mini baya._

Safna nan take ta nima ciwon kunne da nauyin jikin da take fama dashi ta rasa, dan wani tashin hankalin yakan mance mutum wani yanayin rashin lafiya da yake ciki, haka ta isa bedroom ɗinta ta cire kayan jikinta ta saka baƙar jalabiyar jiya, sai ta saka hula akanta tare da zura dogon hijab ɗinta ta ɗauko safa ta saka ta ɗauki niƙaf ta ɗaura, kana ta dauko fos ta saka dubu dayan da Zayyad ya bata jiya da wayarta, ta fito ta kashe duk hasken ɗakin ta duba kitchen babu abinda yake a kunne sai ta fito ta kulle ɗakin ta saka key a pos, ta nufi hanyar gate ta fice daga gidan ko waiwaye bata yi ba, haka ta nufi titi tana jan ƙafa tare da fidda hawaye dan duk ta jika nikaf ɗinta, har ta isa babban titin bypass bata ji ta gaji da tafiyar da tayi mai ɗan nisa ba, ta samu ta tsallaka titina guda biyun kafin ta tare mashin ta faɗa masa in da zai kaita ta hau suka wuce.
***
Rashida.
Tun sadda Zayyad ya fita ta rikice dan bata taɓa zaton rashe zai juyewa mujiya ba, tunaninta Zayyad zai shigar mata faɗan yadda Safna ta yi mata duka har da fitar mata da jini, ko kuma in ya tashi yanke hukunci akan ita Safna zai yi, sai kuma taji yace ta tafi gida bai duba ma halin da take ciki ba, hakan yasa tayi saurin miƙewa ta ɗauki wayarta ta kira mamansu bugu biyu ta ɗaga tana cewa.
Mamanmu na tsokani Safna munyi faɗa sai dai ban samu damar dukanta ba, itace tayi mini dukan tsiya har da fasa baki, shine wai Zayyad yace na tafi gida sai ya nime ni.
Wlh karya yake yi ba inda zaki je. Rashida ki saurareni da kyau, kinga yanzu wata dama ce ta samu in kin tuna maganar dana yi miki jiya, dan haka maza ki kwanta a ƙasa male male kiyi tamkar mara lafiyar da ko hannu baki iya ɗagawa, kisa yaranki suna jijjigaki suna ambaton sunanki har yazo ya taddaki a haka, sauran abun ki san yadda zaki ƙarasa da kanki.
To mama zaku ji kira dan zan saka ya kiraku.
Daga haka Rashida ta kashe wayar tana shu'umin murmushi, in yasan wata bai san wata ba! dole ne tayi amfani da wannan damar dan ganin ta gurɓata tunanin Zayyad akan Safna, babban burinta bai wuce Zayyad ya saki Safna ba dan ba ƙaramin baƙin ciki taji ba lokacin daya sanar mata tana da ciki, ko da bata samu nasarar zubar da cikin ba to ta buɗe ido taga ba Safna a cikin gidanta har abada. Nan take ta aje wayar a center table tayi sauri ta kwanta a ƙasan tiles ta kwanta rigingine tana fidda numfashi da kyar, yaran suna zaune a kujera kamar ruwa ya cinyesu, sai ta daka musu tsawa tana cewa suzo su riƙa jijjigata suna ambaton sunanta, da sauri suka iso gareta suka shiga yin abinda ta saka su. A lokacin da Zayyad ya baro ɗakin Safna taji buɗe ƙofarsa sai ta yi sama da kwayar idonta tana fafar fafar dasu kamar wata me farfaɗiya, ga wani gurnanin mumfashi da take fitarwa, yaran suna jijjigata suna kira sunanta, Zayyad cikin hanzari ya ƙaraso yaga halin da take ciki sai ya shiga tsananin tashin hankali, da sauri ya isa kitchen ya ɗibo ruwa yazo ya shiga yayyafa mata, a lokacin ne Rashida ta sauke ajiyar zuciya da ƙarfi kana idanunta suka dawo dai dai, sai dai ikon Allah duk yadda taso ƙaƙalo hawaye yaƙi fita sai dai ta shiga raba kwayar idonta, Zayyad ya dubeta yana ambaton sunanta amma ba magana, ya tsuguna yana cewa ta tashi, sai a lokacin ta iya buɗe baki da kyar tana cewa.
Jikina yayi mini wani irin nauyi da ko hannu ba zan iya ɗagawa ba, ka taimakeni Zayyad mutuwa zanyi, ga yarana ka riƙe su amana kuma na yafewa Safna duk abinda ya faru domin nice na jata da rikici sai dai ban zaci abin zai zama haka ba, ashe tana da aljuna ban sani ba.?
Zayyad nan jikinsa ya ɗauki rawa hankalinsa in yayi dubu to ya tashi ya shiga cewa.
Babu abinda zai faru In Sha Allah bari na kaiki asibiti.
Ka ɗaukeni ka mayar dani kan kujera sanyin tiles har cikin ɓargona nake jinsa, ka kira mamana su zo yanzu.
Zayyad jin haka ya miƙe a kiɗime ya ɗagata ya ɗaura kan kujera, ya koma gefe ya shiga niman number ɗin Anisa, tana ɗagawa ya rigata magana.
Anisa kuzo gida yanzu, Rashida ba tada lafiya.
Ya faɗa a kiɗime duk ya susuce dan samun kansa yayi da tsananin fargaba tare da jin tausayin Rashidan yana bin duk wani ɓargon jikinsa, Anisa bata amsa masa ba ta kashe wayar. Zayyad ya koma ya risina a gabanta yana jera mata sannu ita kuma sai gyaɗa kai kawai take yi tare da lumshe ido, haka ya miƙe yana kai komo tare da jin dole sai ya ɗauki tsastsauran mataki akan Safna, saboda ba zai yarda da aljanunta suna tashi ba, gwara kawai ya sanar da iyayenta su nima mata magani dan ba zai iya ba. Ganin yaransa sunyi jugum da alama yunwa suke ji gashi kusan ƙarfe tara basu karya ba, sai ya shiga kitchen ya haɗa musu tea ya zo ya basu suka zauna suka fara karyawa, shi dai zama yayi yana karanta wasikar jaki, dan ji yayi ma a ƙoshe yake, duk wani haushin Rashida da yake yi, ji yayi ya ragu sosai a zuciyarsa sai tausayinta.
Wajen ƙarfe goma da kwata sai ga su Maman Rashida da ƙannenta mata tare da Haruna ƙaninsu daya tuƙosu a motar gidansu, a kiɗime suka faɗo falo Mama ko gaisuwar Zayyad bata iya amsawa ba ta nufi inda Rashida ke kwance ta shiga dubanta cike da kulawa.
Mama! mama jikina yayi mini nauyi ko hannuna bana iya ɗagawa, faɗa nayi da Safna aljanunta suka yi mini duka.
Aljanu kuma? to wlh ba zamu yarda ba ina ita Safnar take? kai Zayyad kana ina haka ta faru ana niman sabauta yarinya, kasan dai masu aljanun nan ba hankali garesu ba sai su nima kashe mutum har lahira.
Mama ta ƙare maganar tana duban Zayyad wanda ya ke a ruɗe dan shi bai san ma Safna ta tafi gida ba, haƙuri ya shiga basu akan zai ɗauki mataki ya ɗaura da cewa.
Yanzu ma asibiti nace zan kai ta tace in kiraku ku zo.
Wannan bana asibiti bane, sai dai mu kaita wajen masu maganin islamic ko gargajiya.
Maman tace cikin haɗe rai, Anisa ta ce cikin damuwa.
Mama mu kaita gurin malam na kan kwana kinsan yana bada maganin aljanu sosai, gwara a yiwa abin tufkar hanci tun kafin jikin yayi tsamari. Wlh dana san haka zai faru dana zo na kwana muyi mata taron dangi, kuma Wlh taci bashi ba zamu yarda ba sai mun rama mata, waya sani aljanun ƙarya ne tsabar mugunta ne da iskanci, dama ai naga take takenta ba tada mutunci, idan kuma mayya ce to naman Anty Rashida ba zai ciwu mata ba.
Shi dai Zayyad haƙuri kawai yake basu, nan mama tace su shiga ɗaki su ɗaukowa Rashida hijab dan yanzu zasu wuce gurin mai magani. Dama tun kafin su ƙaraso Mama ta kira Malam na kan kwana ta shaida masa zasu zo da mara lafiya amma fa ciwon na ƙarya ne, kawai dai zai yi wasu 'yan bayanai ne da zai rikita mijin mara lafiyar, malamin ya amince dan dama ta saba amso maganin farin jini a gunsa nasu Anisa, dan babban burinta su auri mai abin hannu kamar yadda Rashida ke cikin rufin asiri, kuma tana amsar maganin Hawan jini da yake damunta, hakan yasa suka saba sosai dashi wani lokacin sai dai ta kirashi tayi masa bayanin abinda take so ta aika yaran su amso magani.
Zayyad shi ne ya ɗauki Rashida ya ciccibeta zuwa motarsa ya kwantar da ita a gidan baya, Zaliha ta shiga ta zauna tare da ɗaura kan Rashida a cinyarta, su kuma su mama da anisa suka shiga motar gidansu da Haruna ya tukosu, Su Ilham suka zauna a gaban motar Zayyad suka rufe ɗaki tare da wucewa gurin mai magani.
Malam na kan kwana babban shago ke gareshi yana sayar da maganin gargajiya da kuma abinda ya shafi sammu kona aljanu, yana bayar da sarin magani saboda ya shahara har tallarsa ake yi a wasu gidan tv. Koda suka isa plazansa sunyi sa'a ba cikowar mutane, da yake yana da babban office na ganawa da jama'a, tunda mama ta kirashi yaki sauraren kowa akan yana jiran su ƙaraso, nan mama ta kirashi ta shaida masa sun iso, sai yace su shigo da mara lafiyar, Zayyad shine ya kinkimi Rashida ya shigar da ita ciki ya kwantar a kan wata doguwar kujera, ya ja ya tsaya a gefe mama data biyoshi a baya ta samu kujera ta zauna, suka gaisa da malam ya tambayi asalin abinda ya faru, nan mama ta sanar dashi faɗa tayi da kishiyarta mai aljanu daga nan kuma jiki ya rikice, malam ya miƙe ya iso inda take kwance ya dafa kanta sannan ya gwale mata ido yana dubawa, sai ya shiga tofa mata addu'a na tsayin minti goma, daga bisani ya koma ya zauna yana dubansu.
Ina mijinta?
Gani nan malam.
To madalla, matarka anyi mata jifa ne dan a lalata garkuwar jikinta, har ku gaji da jinya ka rabu da ita. Tuntuni aka yi shi amma da yake jininta yana da ƙarfi asirin baiyi tasiri ba sai a yanzu da aljanun matarka suka shafe ta.
Innalillahi wa inna ilajir raji'un. Malam asiri kuma? Rashida me ta tsarewa mutane da har za ayi mata asiri, anya kuwa? ka dai ƙara bincike malam.
Cewar Zayyad cike da damuwa dan harga Allah zuciyarsa bata gamsu asirin bane, yafi tunanin aljune ne suka shafeta, dama tunda zuka zo wajen zuciyarsa bai wani kwanta ba yafi yarda da masu maganin Islamic, amma ba yadda ya iya tunda cewar maman Rashida ne shiyasa yayi musu yadda suke so.
Hatta kaima cutar nata zai iya shafarka, amma in baka yarda ba zaku iya kaita wani guri a bincika muku.
Haba malam wani irin mu kaita wani guri bayan mun saba amsar magani a gurinka kuma mun samu waraka, nan nake amsar maganin hawan jini na dana jinnun Zaliha dan haka itama anan za a bata magani. Kai Zayyad da kake maganar me ta tsarewa mutane ka manta tanada kishiya kuma ai mugu bai da kama.
Cewar maman Rashida, Malam ya ɗage kafaɗa yana cewa.
Mijinta bai gamsu ba kinga kuwa sai ku sauya guri ni bani da matsala.
A'a malam ni tuna ni na ko aljanu ne suka shafeta. Amma ayi mata duk abinda ya dace fatanmu ta samu lafiya.
Cewar Zayyad, malam ya gyara zama yayi rubutu a takarda kana ya ɗago yana cewa.
Dama irin wannan asirin dole da aljanu ake amfani, shiyasa zaka ga kamar aljanu ne, dan haka zan ɗaurata akan magani wanda na sha ne da hayaƙi In sha Allah za a samu waraka. Hajiya ga wannan in kun fita sai ku bayar a haɗa muku magani dubu dari ne kuɗin. Allah yasa a dace.
Mama ta amsa takardan tana godiya ta miƙe tana cewa.
Yanzu haka zata cigaba da zama malam ko ruƙiyya ayi mata ta samu taka ƙafarta.
Karku damu ina kyautata zaton tana fara amfani da maganin zaku ga sauyi In Sha Allah.
Nan duk suka yi masa godiya Zayyad ya ɗauki Rashida ya fitar da ita zuwa mota, ya dawo ya biya kuɗin magani aka haɗa musu suka kamo hanyar gida zuciyarsa cike da wasi wasi, har lokacin ya kasa yarda asiri ne a jikin Rashida, kuma bai yarda Safna zata cutar da ita ba.
*****
Safna.
Koda ta isa ƙofar gidansu ta tsaya jikin wani falwaya ta kasa shiga sai asa asa take yi da fargaban shiga cikin gidan, Yusuf da aka aika ya siyo sugar da zasu karya shine yayi kiciɓis da ita a waje, yadda ya ga tsayuwar da ta yi ya gane ita ce, sai ya isa da sauri yana cewa.
Anty Safna ya baki shigo ba.
Ta juyo a zabure dan ta tsorata da jin muryarsa, ta kasa cewa komai sai matsar hawaye take yi daga cikin nikaf, Yusuf juyawa yayi cikin gida ya shiga falonsu wanda duk iyayen suna zaune Umma ta tareshi da cewa.
Ina sugar? ba dai har ka dawo ba.
Anty Safna na gani a waje jikin falwaya taƙi shigowa gida, nayi mata magana bata ce mini komai ba.
Da sauri babansu ya miƙe yayi hanyar fita, umma ma ta miƙe ta kwance ɗankwalinta ta warware shi ta yafa a kanta ta fito, a lokacin ne Mudan ya fito daga ɗakinsa ya shiga tambayar meke faruwa ba wanda ya bashi amsa shima sai yabi bayansu zuwa wajen.
Ke Safna zo nan lafiya?
Cewar Abba yana isa gurin da take tsaye, Umma tana daga ciki tana leƙo kai tana kallonsu, Safna ta soma ja da baya tana kuka sai kawai ta juya da nufin ta ruga da gudu, Yaya Mudan yayi kukan kura ya kamo hijab ɗinta, wanda a lokacin ne ta ɓarke da kuka mai sauti duk hankalinsu in yayi dubu to ya tashi, Safna tana turjewa Yaya Mudan yana janta har suka shiga cikin gida ya fincike niƙaf ɗin idonta wanda tuni hawaye ke bin kuncinta, yadda taga fuskar mahaifinta ya tamke yayi gaba zuwa cikin falo yasa taji fitsari cike da fargaban hukuncin da zai yi mata.
_Zaku iya fara biyan kuɗinku domin saura page ɗaya mu gama season 1 mu tsunduma a season 2 wanda sai kun biya kuɗinsa kafin zaku cigaba da samun cigaban wannan labarin ɗoɗar har zuwa ƙarshensa. ₦500 ne kuɗin, dan Allah ku mara mini baya._

Bayan sun shiga falo kowa ya zauna kukan Safna ne ke tashi a ciki, babu wanda yace tayi shuru ko ya tambayeta abinda take yiwa kuka, har ta gaji dan kanta ta yi shuru tana ajiyar numfashi, a lokacin ne Yusuf ya shigo ya miƙawa Umma sugar ta amsa ta saka a cikin kunun tsamiyar data dama musu, data gama juyawa ta zubawa babansu a kofin jug tasa Yusuf ya miƙa masa tare da kular ƙosai data zuba masa, daga nan ta sakawa Mudan sai Yusuf, a lokacin ne ta kalli Safna da take zaune a takure a carpet.
Kin karya?
U-um ta bata amsa haɗe sa girgiza kai, umma ta zuba mata a wani kofi da ƙosai a plate tasa Yusuf ya miƙa mata sannan ya koma ya cigaba da karyawa, falon ya ɗauki shuru sai cin abincinsu suke yi sai dai ko wanne zuciyarsa cike yake da damuwar ganin Safna, amma da yake sun san dokar Abbansu yasa kowa yayi shuru har sai shi ya buɗe baki ya fara magana, Umma ma dauriya kawai take yi tana tusa abin karin ba dan tana jin daɗinsa ba, ace yarinya ko wata biyu bata cika a gidan aurenta ba amma matsaloli suna biyowa baya irin haka, duk ta ƙosa taji meke faruwa, ɓangaren Abba kuwa yana sane yaƙi cewa kowa har sai ya karya tukuna, shiyasa daya kammala ya miƙe ya shige ɗakinsa ya shirya cikin manyan kaya har da malum malum kafin ya fito yana gyara zaman hularsa ya samu guri ya zauna, wanda a lokacin duk sun gama karyawa Safna ce dai data kasa cin komai tana wasa da yatsunta babu kuma wanda yace taci dole, Abba yayi gyaran murya yana dubanta wanda yasa Safna tattaro duk natsuwarta.
Mamana meya kawo ki gida a irin wannan yanayin? Bana so kiyi mini karya ki faɗi duk abinda ke faruwa muna saurarenki.
Safna bata taɓa zaton Mahaifinsu zai tambayeta cikin sassauci haka ba, hakan yasa ta samu damar sauke ajiyar zuciya abinda take ji ya tokare mata a wuya ya sauka, sai ta shiga basu labarin irin matsalar data fara fuskanta da Rashida har kawo abinda ya faru yau, sai ta ja fasali tare da sauraren me zasu ce, umma tace cikin damuwa.
Ban zaci haka daga gareki ba Safna ina yabonki da haƙuri ashe ba kida shi, meyasa zaki biye mata? Kenan duk jan kunne da faɗar da muka yi miki ya tashi a banza ko, wannan ba shine tarbiyyar da muka baki ba, sai ki biye mata kunyi faɗa keda nasan aljanunki bama sa tashi. Me yasa sai yanzu zasu yi haka kuma anata magani.
To mugunta suka shirya mata mana, ace anyi maganinsu sai da aka yi aure zasu riƙa tashi, ashe maganin ya zama aikin banza. Sannan Safna meye dan sun fasa miki plate, saiki rabu dasu in ma kina buƙatar wasu ne saiki kira ki faɗa a siya miki, kuma bai dace ki hukunta yarinya ba tunda har uwarsu tanuna ki daina takurawa yaranta, wataƙila da su zata riƙa amfani dan ganin tana tunzuraki aljanunki na tashi, kinga in hakane to ta samu nasara akanki tunda gashi tayi sanadin da Mijinku ya koro ki gida kuma ko wata biyu baki rufa da aure ba, wannan kinga ya zama kin zubar mana da mutunci da ƙima, dan haka daga yau wannan ya zama na farko da ƙarshe, na rantse da Allah idan har kika sake biye mata kuka yi faɗa koda ta baki ne Zayyad ya koroki gida to ki sani sai na yi miki dukan da tunda kika zo duniya ba ayi miki irinsa ba. Idan ma tayi miki wani abu ki jira ya dawo ki faɗa masa shi ya ɗauki mataki, amma zanfi so karki zama mai kai ƙara ki zama mai haƙuri juriya da kawar da kai, ki tashi cikin dare ki faɗawa Allah ki sata a addu'a akan Allah yayi miki ganinta ya kawar da saɓani a tsakaninku, in kinyi haka In Sha Allah zaki ga kyakkyawar sakamako, dan haka yanzu zan fita bazan jima ba zan dawo ki shirya zan mayar dake gidan mijinki. Ke kuma sai ki ƙara ja mata kunne dan wlh bazan ɗauki wannan shegentakar ba.
Abba ya ƙare maganar akan umma, to tace masa kana ta yi masa a dawo lafiya ya wuce ya fita, a lokacin Mudan ya soma magana.
Gaskiya idan kika ƙara faɗa da kishiyarki wlh har gida zan zo in miki shegen duka, haba Safna ya za ki biye mata kuyi abu sai kace a zamanin jahiliyya, karki kuma aikata haka dan ban sanki da rikici ba, yau da Maryam ce aka ce tayi haka bazan musa ba dan ita tana da zafi da gatsali.
Faɗa mata dai danni wlh mamaki ma ta bani, in ance min Safma ce tayi haka zan karyata amma da yake da bakinta tayi bayani shiyasa na gasgata. Nasan baki san ya zaman kishi yake ba tunda nan ba ita gareni ba, kuma suma 'yan uwanki ba mai kishiya amma kuma mun baki tarbiyyar da zaki iya zama da kowa duk mugun halin mutum, karki biyewa zuciya Safna dan ba tada ƙashi ƙarshe ya sauke ki a tudun dana sani. Ko wannan koroki da yayi ai ya zama cin mutuncin gidan nan dan haka karki ƙara, tunda har ta nuna miki halinta na son rashin zaman lafiya sai ki tura mata aniyarta ki zuba mata ido, ki kama kanki ki kula da mijinki kawai, yaranta in kin kinji zaki iya kyautata musu kiyi amma ki kauce duk wani abu da zaisa yaran su samu abin faɗawa Mamansu kinyi musu dan a zauna lafiya.
In Sha Allah Umma zan kiyaye nima wlh ba a son raina hakan ta faru ba.
Ki dai kiyaye, sannan In Sha Allah za a kawo miki wasu magungunar kina amfani da su dan su daina tashi. Ki kuma cigaba da kyatatawa mijinki iya iyawarki. Sai hankalinki ya kwanta yanzu, ki samu ki karya kafin babanku ya dawo.
Safna tace to tana mai sauke ajiyar zuciya dan bata taɓa zaton zasu yi mata da sauƙi haka ba, kunun ta iya sha bata ci ƙosai ba. Bayan ta gama umma ta jata ɗakinta ta cigaba da bata bayanai na yadda zata zauna da Rashida lafiya, Safna ta baza kunne tana saurare kuma sosai ta gamsu da kuma ɗaukar alƙawarin aikata hakan.
******
Bayan sun isa gida nan Zayyad ya barsu maman Rashida suka shiga hidima da ita da magani, ya fito ya nufi sashin Safna sai ya tadda bata nan, shuru yayi yama rasa tunanin da zaiyi daga bisani ya fito ya shiga motarsa sai ya wuce gidan hajiyarsa danya shaida mata abinda ke faruwa. Yana fita Rashida ta miƙe da gudunta ta nufi ɗakinta ta faɗa tiolet tayi fitsari, data gama ta fito tana sauke numfashi sai ta samu guri ta zauna tana cewa.
Tun ɗazu fitsari ya matseni amma ina tsoron na motsa na ɓata shirinmu.
Ai magana ma ta ƙare tunda mun je gurin magani kuma yaji komai da kunnensa, ko zuwa anjima zaki iya yin tafiya sai dai kiyi shi a hankali tunda sauƙi bai samuwa lokaci guda sai a hankali, kuma kinga wannan abinda ya faru shine abinda zan iya ɗauraki akai da zaki samu sassauci daga Zayyad ɗin, kuma na tabbatar dole hankalinsa yafi karkata akanki saboda jinyar da zaki yi, to sai ki san yadda zaki ja ragamar zaren ki kama shi a hannu, ni zan wuce su Anisa sai su zauna miki Allah yasa daga can ya bita da takardan saki.
Cewar maman su, Zaliha suka amsa da amin kana ta miƙe, Anisa ta tareta da cewa.
To yanzu malam yaci dubu ɗari kenan a bilis.
Rabonsa ne ya tsaga mu dai buƙatarmu ta biya shine kawai, ko bai yarda da kishiyarta zata yi mata asiri ba mun dai saka masa shakku da kokwanto a zuciyarsa, kuma daga haka komai zai kankama.
Tana kaiwa nan a maganarta ta yi hanyar fita suka rakata har mota ta shiga suka wuce kafin suka dawo ciki suka tadda Rashida zaune ta ɗaura ƙafa daya kan daya tana danna waya.
Sai kinyi ko ba fosta uwargidan Zayyad, duk wanda ya shiga gonarki sai kin ga bayansa da izinin Allah.
Cewar Zaliha, Rashida ta saki wani shu'umin murmushi.
Ai yanzu wasan zai fara, ba dai ta yarda ta auri mijina ba hmmm, cikin ruwan sanyi zata bar gidan nan da ƙafafunta, dama hanya nake nima kuma mama ta ɗaurani a kai.
Ta ƙare maganar tana turo ɗankwalinta gaban goshi, Zaliha ta miƙe ta nufi ƙofa ta saka key ta dawo ta zauna.
Saboda tsaro kar muna cikin hira muga Zayyad ya dawo ido ya raina fata.
Ta ƙare tana 'yar dariya, nan suka cigaba da hirarsu Anisa ta miƙe ta shiga kitchen dan haɗawa Rashida abin kari saboda tace yunwa take ji bata karya ba.
*****
Zayyad yana isa gidansu ya samu Hajiya a baranda bisa tabarma ta kishingiɗa da filo, tana ganinsa ta miƙe ta zauna tana murmushi har ƙaraso ya zauna ya shiga gaisheta, ta amsa tare da tambayarsa iyali, Zayyad yace lafiya lau kafin ya soma bata labarin duk abinda ya faru, hajiya ta riƙe haɓa cike da mamaki.
Amma banji daɗin wannan labari ba, meyasa Safna zata biye mata ina yi mata kallon mai hankali da tarbiyya.
Wlh Ammi abinda ya bani haushi kenan nace ta tafi gida. Kuma abinda yake bani mamaki yadda aljanunta suka tashi dan tace lokacin tana gisa basa tashi saboda suna magani kuma har yanzu ma ana aiko mata da magani daga gida.
Zai yuwu ɓacin rai ya kawo su, tunda da yawan masu aljanu in ana faɗa ko tashin hankali yana saka su tashi, amma ni maganar da kace wai asiri aka yiwa Rashida shine hankalina bai ɗauka ba, taya daga faɗa sai kuma ta zube ace wai asiri ne, sai dai in itama tana da aljanun ba a sani ba.
Wlh Ammi nima abinda na gani kenan shiyasa naso muje islamic chemist, amma mamanta ta ce can gurin malam na kan kwana zamu.
Ai tunda sune suka zaɓi haka shike nan sai a jira a ga aikin maganinsa tunda an zuba kuɗi har dubu ɗari, Allah ya kyauta gaba amma banji daɗin da kace su tafi gida ba kaga iyayen Safna ba zasu ji daɗi ba dan ba a kyauta musu ba, tunda har ka iya haƙuri da matsalolin rashi meye zaisa ba zaka yi mata uzuri ba tunda wannan ne na farko kuma faɗan bada ita aka yi ba da aljanunta suka yi. Gaskiya karka sake yin haka ko nan gaba domin hakan ke nuna baka fi ƙarfin gidanka ba ka kaza tsawatarwa. 
In Sha Allah zan gyara kuma nima sai daga baya naga bai dace data tafi ba, na duba ta a ɗaki naga ko tana nan muyi magana sai na tadda ta tafi.
To ba dole ta tafi ba tunda kai kace hakan, Dan Allah Zayyad ka zama tsayyen namiji a gidanka, kasa a ranka irin haka zai faru koma fiye da haka tunda ka haɗa mata biyu a gidanka, idan kuma zaman lafiyar bazai samu ba ina ga gwara ka raba musu gida hankalin kowa ya kwanta.
In Sha Allah zan kula sosai, kuma ni yanzu inna ce zan raba musu gida hayar ne bana so tunda Allah ya rufa mini asiri da gidana. Zan cigaba da lallaɓawa haka.
To shikenan Allah ya shiga lamarin ya baka ikon Adalci a tsakaninsu, bari na kimtsa sai ka kaini na duba jikin Rashida.
Ameen ya ce mata sai ta miƙe ta shiga ciki ba jimawa ta fito cikin shigar doguwar rigar atamfa da hijab suka wuce suka shiga mota sai ya jasu. A hanya Ammi ke ce masa lallai zuwa yamma yaje gidansu Safna ya bawa iyayenta haƙuri ya maido da matarsa, yace mata to, nan dai ta dinga yi masa faɗa da shawarwarin yadda zai zauna da su cikin hikima.
Lokacin da suka isa Zayyad yayi parking a ƙofar gida kana suka nufi sashin Rashida, sai da suka buga ƙofar dan sun tadda shi a rufe, Zaliha tazo ta buɗe musu suna ganin Hajiyarsa ce suka shiga yi mata sannu da zuwa har suka ƙarasa cikin falon suka zauna, suka gaishe da Ammi ta amsa tana yi musu ya mai jiki.
Da ɗauki bata jima da samun barci ba.
Cewar Anisa, Ammi ta shiga yi mata addu'ar samun sauƙi cike da tausayinta, dan shimfiɗa suka yi mata akan carpet suka ɗaura kanta bisa pillow, duk tana jin hirarsu dan idonta biyu suka yi karyan tana barci, kiran daya shigo wayar Zayyad shine yasa shi miƙewa ya fita danya amsa, ya barsu da Ammi tana tambayarsu yanayin jikin nata.
...
Safna.
Abba bai jima ba ya dawo nan yace ta fito su wuce, ba musu ta fito har waje umma ta rakota tana ƙara ja mata kunne, suka shiga motar Abban suka wuce, shima a mota faɗa da nasiha ya dinga yi mata har suka ƙaraso ƙofar gidanta, yayi parking a waje yace ta shiga ta kira Zayyad in yana ciki in kuma baya nan ta shiga ɗakinta ta zauna anjima zai dawo, Safna tace to kana ta sauko a motar ta buga gate mai gadi ta buɗe mata ta shiga, wanda a lokacin ne Zayyad ya fito ya amsa waya, yana jin buga gate ya mayar da hankalinsa can sai ga Safna ta shigo ya ganta, nan take yasha kunu dan har lokacin bawai ya sauko daga fushin daya ke yi da ita bane, har inda yake tsaye ta ƙaraso ta tsaya a gabansa ya gama wayar kafin ya dube ta.
Dama ashe kinfi son ki tafi gidan, kika sa ƙafa kika tafi ko.
Bani kaɗai bace tare da babanmu nazo yana waje yana jiranka.
Ta bashi amsa tare da kaucewa maganarsa, dan itama har lokacin haushinsa take ji saboda ya raina mata wayo shi yace ta tafi amma yana ƙorafin ta tafi, Zayyad bai ƙara magana ba ya nufi gate ya fita, sosai yaji kunyar ganin babansu Safna dan baiyi zaton zai dawo da ita ba, ya isa inda yayi parking ya risina yana gaida shi, Abba da yake jikin motarsa a tsaye ya miƙa masa hannu akan su gaisa, Zayyad yaji kunyar miƙa masa hannu sai ya noƙe, haka suka gama gaisawa Zayyad ya shiga bashi haƙuri akan abinda ya faru tare da faɗin dama ya bari anjima yaje ya dawo da ita, Abba yace ba komai nan shima ya bashi haƙuri ya kuma tabbatar masa da za a cigaba da nima mata maganin aljanunta, sannan sunyi mata faɗa sosai ba zata kuma aikata abinda ya faru yau ba, sosai Zayyad yaji kunyar Abba kamar ƙasa ta buɗe ya shiga, sai yanzu ya gane bai kyauta ba daya turata gida, daga bisani Abba yace zai tafi Zayyad yayi masa godiya yaje jikinsa yana rawa ya buɗe masa mota ya shiga ya tuka yana tsaye har ya bar unguwar, a lokacin ne ya samu damar sauke ajiyar zuciya kana ya juya ya shiga gidan cikin sanyin jiki.
_Zaku iya fara biyan kuɗinku domin saura page ɗaya mu gama season 1 mu tsunduma a season 2 wanda sai kun biya kuɗinsa kafin zaku cigaba da samun cigaban wannan labarin ɗoɗar har zuwa ƙarshensa. ₦500 ne kuɗin, dan Allah ku mara mini baya._

Ght products me Maida Bora mowa💃🏻💃🏻💃🏻 Mai maida mazaje jarumai uwar gida da Amarya suyi ta alfahari da shi shima na alfahari da su🙈😂
Wai haryanzu kina zaune baki gwada ba? Kaima kana zaune baka gwada ba? mata da Maza nata k'ara martaba da kima adalilin ght products, wai kun tsaya kallo? Shin ko sai gwad'o yayi muku k'afa ne?🤔🤥
Yar uwa da d'an uwa ku garzayo in hada muku kayan gyara iya kudinku iya shagalinku.
Mrsjmoon bata tsauwalawa ku dai ku zo musa labule in gyaraku ciki dawaje kuyi tsaf tsaf kuyi cif cif kuyi zaqwai zaqwai kunsan dai zaki na zuma baya illah😋 hakkun duk wanda bai tab'a amfani da kayan GHT ba anbarshi a baya Maza da Mata kada ku bari a barku a baya dan dan Allahb👏🏻 ku ka sance a kan gaba wurin mallakan naku ba jiran ana baku labari ba😍🏃‍♀️🏃‍♀️ Mai so zai iya tuntubar wannan number 08132166848 a Whatsapp ko kira. Nagode sosai.👏🏻👏🏻 Indiawa suka ce bahut bahut shukhriya🥰🥰
Safna koda ta shiga ɗaki ruwan wanka ta fara sakawa domin ta samu ta watsa ko zata ji daɗin jikinta, sai ta ɗauko maganinta a ɗaki ta fito falo ta zauna a cushing ta sha, a lokacin ne Zayyad ya shigo falon dan ta barshi a buɗe, yace ta fito suje part ɗin Rashida Mahaifiyarsa tazo tana ciki, daga haka ya fice sai ta miƙe ta mayar da hijab ɗin data cire ta fito ta nufi sashin Rashida. Da sallama ta shiga wanda idonsu Zaliha ya dawo kanta harta ƙaraso ciki ta zauna a carpet tana gaishe da Ammi, a lokacin Rashida ta farka ta soma zaro ido tana nuna inda Safna ke zaune tana fuzzar da miyau, su Anisa suka yi kanta suna salati, haka shima Zayyad miƙewa yayi ya isa gareta yana tambayarta lafiya, bata iya cewa komai ba sai nuna Safna, wanda ita kuma kallonsu kawai take yi tana jin wani hayaƙi yana yawo a kanta, sarai ta fahimci meke maruwa amma har cikin ranta bata yarda da Rashida ba sharri kawai take so ta yi mata, Ammi ma tana zaune tace su kawo ruwa su shafa mata a fuska dan itama kallon lamarin take yi kamar a drama, bayan sun shafawa fuskarta ruwa sai ta shiga sauke ajiyar zuciya ta dawo hayyacinta, Anisa ta miƙe cikin faɗa.
Gaskiya Safna ki tashi ki fita mun samu ta fara dawowa hayyacinta karki ɓata mana maganin da muka fara yi mata, kuma In Sha Allah aniyarki zata biki.
In Sha Allah aniyar kowa kuwa zata bishi, kuma Allah baya barci.
Cewar Safna cikin kwarin guiwa dan sosai taji zuciyarta a dake babu fargaba ko tsoro. Zayyad ya dubeta rai ɓace.
Tashi ki fita bana son tashi hankali.
Babu inda zata je ta zauna zanyi magana daku duka.
Cewar Ammi cikin haɗe rai, ba wanda ta ƙara magana ta cigaba da cewa.
Anisa da Zaliha dole zasu bar gidan nan a samo wata wacce zata yi jinyar Rashida, dan na kula in dai kuna gidan nan ba zaku bari a zauna lafiya ba, ko kuma su ɗauki Rashidar su koma gida ta yi jinya a can bana son tashin hankali. Sannan wannan ciwon nata alamu ya nuna Aljanun dake jikin Rashida basa shiri dana Safna dan haka sai an tsaya tsayin daka wajen yin maganinta, itama Safna a dage mata, na rasa wannan abu ace girki ba ɗaya ba ko wacce da side ɗinta ba ruwan wani da wani amma ku kasa sakawa zuciyarku salama akan kishi, to gaskiya ba zai yuwu ba duk wacce ba zata zauna lafiya ba to zata tafi gidansu. 
Amma Hajiya ita Safna da Anisa tayi magana meyasa zata biye mata, ba sai tayi shuru taga hukuncin da zan ɗauka ba. 
Tunda na zo gidan nan mutanen nan suke bina da rigima, na kawar da kai nayi haƙuri amma ba zasu fasa ba, yayarsu tayi mini suma suyi mini, ina ce a ranar da aka kawo ni cikin gidan nan bayan 'yan uwana sun watse sai da suka haɗani faɗa da kai, buga ƙofa da sassafe bani da sukuni a cikin gidan nan, Rashida ta takura mini bayan ni bana shiga lamarinta, yarinya ta fasa mini kwanon dana saka maka yaji jiya ta kawo sai naja mata kunne akan karta ƙara, saboda sau biyu kenan suna fasa mini kwano, amma ba halin na yiwa yaran nan faɗa Rashisa zata zo har ɗakina tana gaya mini maganar da yayi mata, ya kake so nayi.
Safna ta ƙare maganar tana matsanancin kuka, daga bisani miƙewa tayi ta bar ɗakin da gudu ta wuce ɗakinta, nan ko Ammi ta shiga surfa musu masifa tayi musu tatas tare da jawa su Anisa kunne akan in dai zaman lafiya bazai kawo su ba to karsu ƙara zuwa gidan, dama tasan duk abinda ya faru laifin na Rashida ce kuma in taso ta gyara in taƙi kanta zata yiwa, ta miƙe rai ɓace tayi mata Allah ya sauƙe kana ta fito zuwa sashin Safna.
Koda ta shiga ta sameta tana ta kuka Ammi ta zauna ta shiga yi mata faɗa, tace daga yau in yaran sun yi mata abu ta riƙa faɗawa Zayyad ne tunda in ta yi musu magana ita yana zama rikici, tayi faɗa sosai tare da nasiha tace in har Rashida ko 'yan uwanta sun sake yi mata wani abu ta kira ta faɗa mata ita da kamta zata zo ta ɗauki mataki, tayi mata nasiha sosai da shawarwari wanda yasa Safna ta ji sanyi a ranta, ko ba komai tasan Hajiya tana sonta dan haka ta share hawayenta, Ammi ta miƙe akan zata tafi Safna ta rakota har waje kana ta koma cikin ɗaki ta rufe dan sosai Zayyad ke bata mamaki yadda ƙiri ƙiri yake niman ɗaura mata laifi. Ammi ta leƙa tace ya fito ya mayar da ita gida yace to kana ta wuce waje shi kuma ya cigaba da bawa Rashida haƙuri, dan tun fitar Ammi take kuka akan ta nuna mata bata sonta ƙiri ƙiri dan tafi ƙaunar Safna da ita, dan haka ita gidansu zata koma da jinya, ganin ta rikice masa yasa ya susuce ya dinga lallashi kana ya bawa su Anisa haƙuri yana cewa ba inda zasu je sune zasu kula da Rashida ran Ammi ya ɓaci ne kuma zai fahimtar da ita, haka ya fito ya ɗauki hajiya a motarsa, ta cigaba da yi masa faɗa dan ta kula hankalinsa yafi karkata akan Rashida wanda hakan bai kamata ba, tunda a zahiri itace ba tada gaskiya amma saboda ta langwaɓe yake rawar ƙafa akanta, ita sam ma bata yarda da ciwon da Rashidan ke yi ba gani take yi duk makirci ne, Zayyad haƙuri yake bata da alƙawarin zai daidaita gidansa, har ya sauketa a ƙofar gida tana ƙara jaddada masa akan ya kamanta adalci, yayi mata godiya ta shiga gida shi kuma ya koma gida kansa a cunkushe yama rasa tunanin da zai yi, duk da yasan Rashida ce ba tada gaskiya amma ya zama wajibi ya tausaya mata kodan lalurar da take fama da ita, kuma da Safna bata biye mata sunyi faɗa ba da duk haka bai faru ba, shiyasa yake jin hauahinta sosai tunda yace mata duk abinda yaran suka yi mata ta faɗa masa ya yi musu hukunci da kansa amma bata ji ba.
Koda ya dawo sashin Rashida ya shiga ya samu tana kwance kan kujera, ya cigaba da bata baki akan komai zai yi daidai kana ya tambayi me suke buƙata, ta faɗa masa sai ya yi mata sallama ya wuce ya fita ba tare da ya shiga sashin Safna ba. Bayan fitansa Rashida ta tashi ta zauna tana ɗaukar alwashin saita ci uban Safna cikin ruwan sanyi, kuma Hajiyarsa sai tasan ta nuna mata ƙiyayya, su Anisa banda zugata ba abinda suke yi, har mamansu sai da suka kirata suka bata labarin abinda ya faru, cewa tayi ta kwantar da hankalinta tunda ko a yadda Zayyad ke rawar ƙafa da ita sun fara samun galaba ta fita batun mamanshi.
***
Safna
Shiru shuru tana jiran Zayyad ya shigo amma bata ganshi ba, har ya dawo daga kai Ammi ya kuma fita bai leƙo ba, abin yayi matuƙar ɓata mata rai amma ya zata yi dole ta sauko tunda ita ce ranar zata amsa girki. Wajen ƙarfe uku na rana ta kirashi ya kai sau uku amma yaƙi ɗauka, hakan yayi matuƙar baƙanta mata rai amma saboda ta fita haƙƙinsa kuma ta saba tambayarsa abincin da zata girka yasa ta tura masa text kamar haka.
_Assalam na kira shuru baka ɗauka ba Allah ya huci zuciyarka, dama ina so naji me zan dafa mana anjima._
Ta tura masa amma ba reply, ganin har bayan La'asar bai kirata ba kuma bai tura mata saƙo ba yasa ta shiga kitchen ta ɗaura tuwon shinkafa miyar kuka da busasshe kifi dan tasan yana so, harta kammala ta zuba taci ta ƙoshi dan ba wani abincin kirki taci ba a ranar, wajen gabda magrib ta yi wanka ta shirya cikin ƙananun kaya riga mai guntun hannu da siket iya rabin cinyarta, ya kama jikinta duk wani halittarta ta fito, dan ranar ne farkon data fara saka kayan duk dan tayi amfani da wannan damar ne wajen jawo hankalin Zayyad ya daina fushi da ita.
...
Bayan sallar magrib Zayyad ya dawo daga shago, ya yiwa Rashida siyayyen kayan marmari da kuma nama tsire, sashin ya fara shiga ya taddata tana zaune ƙafafunta suna ƙasa ta jingina bayanta da jikin kujera, da sauri ya ƙarasa ya aje ledojin hannunsa akan Center table yana duban Rashida cike da fara'a a fuskarsa.
Alhamdulillah kice sauƙi ya fara samuwa.
Wlh kuwa ka ganni ina motsa jikina tafiya ne ya rage mini, gaskiya maganin mutumin nan yana da kyau.
Sosai kuwa dan ga alamu mun gani, saboda har abinci taci fa sosai.
Cewar Zaliha data fito da plate a hannunta daga kitchen tana cin abinci, Anisa ta fito da ƙaton tire da abinci a kai da ruwa ta dire a center table tana cewa.
Abban Ilham ya aiki, nasan ka shigo da yunwa ga abinci ka rage hanya kafin ka isa gurin Amarya.
Wlh kamar kin san yau haka na yini banci abinci ba sai drink da cincin ne a ciki na.
Ya faɗa yana samun guri ya zauna, Anisa taja center table ɗin a gabansa ta buɗe masa abincin fried rice ne data girka dan ba laifi ta iya girki, Zayyad ba tunanin komai ya soma cin abincin, su kuma suka shiga shan kayan fruit ɗin daya shigo dashi, ya ɗiba tsiren ya saka a saman abincinsa yana ci su kuma suka raba sauran tare da ɗibarwa Rashida nata, haka Zayyad ya shagala har aka kira sallar isha'i kafin ya miƙe dan ya kammala cin abincin, ya kama hannun Aslam suka fita masallaci, Anisa ta kalli Rashida tana sakin dariya.
Anty fa ga dukkan Alamu kin samu akalar Zayyad, dan gabaɗaya ma ya mance da cewar ba ke ce da girki ba.
Hmmmm ba kuga komai bama dan yanzu aka fara wasan.
Cewar Rashida cike da tsantsar farin ciki, haka suka dinga hira cike da nishaɗi dan ko ba komai yadda Zayyad ya share Safna yayi matuƙar faranta musu rai. 
....
Safna tun tana duba lokaci har ta gaji ta koma ta zauna a cushing ta rafka tagumi tana tsumayen shigowar Zayyad, saboda taji ƙarar shigowar motarsa sannan yanzu ma da zai tafi masallaci taji yana cewa Aslam yayi sauri, faɗar damuwar da ta shiga ɓata lokaci ne haka ta miƙe jiki a sanyaye ta shiga bedroom ɗinta ta gabatar da Sallah, tana zaune a dadduma taji dawowarsu da saurinta ta miƙe har tana haɗawa da gudu danta buɗe masa ƙofa saboda tasan yanzu dai dole ya shigo ɗakinta, amma ga mamakinta sai taji shuru har saida ta buɗe ƙofarta ta fito tsakar gidan ta tsinkayi maganarsa a falon Rashida, kamar zata je ta same shi sai kuma wani zuciyar ya gargaɗeta akan kar ta kuma wani laifin, sai ta juya ta shiga ɗaki tana matsar kwalla, tabbas Abin da ciwo a zuciya dan babu wanda zai fahimci ya Safna taji a wannan lokacin sai wacce ta samu kanta a irin wannan halin, ace kina da kishiya kuma ke ce da girki amma namiji ya nuna baisan da ruwan halittarki ba, zama tayi a carpet tana wani irin kuka saboda wani abu mai nauyi daya tokare mata maƙoshi, a buɗe tabar ƙofar amma har kusan goma saura Zayyad bai shigo ba, haka ta miƙe da kyar ta wuce bedroom ɗinta ta kwanta tana ambaton sunan Allah, duk addu'ar data faɗo a bakinta shi take yi domin kawai ta samu sassaucin halin da take ciki, a haka har taji zuciyarta tayi sanyi sai dai damuwar yana nan daram, hawaye kuma da kanshi ya ƙafe ya daina zuba dan kansa, har barci ya fara ƙoƙarin ɗaukarta. 
Zayyad ko tunda ya shiga falon Rashida ya tadda suna cuku cukun ɗaukarta su shigar da ita ɗaki akan zata yi wanka, sai ya ce su bari shi da kansa ya ɗauketa ya kaita bayi yayi mata wanka ya fito da ita ya kwantar a gado, ya shirya ta cikin kayan barci kana ya gyara mata kwanciya ya miƙe da nufin tafiya yana ce mata sai da Safe, Rashida ta marairaice fuska ta kamo hannunsa.
Ji nake yi in ka tafi kamar ba zan sake ganinka ba sai dai na ganni a kushewata.
Dan Allah ki daina wannan maganar.
To ka zauna kayi mini hira in samu barci sai ka tafi.
Ba musu Zayyad ya zauna ya cigaba da yi mata hira, har saida barci ya kamata kusan ƙarfe sha ɗaya kafin ya miƙe ya fito lokacin su Ilham suma sunyi barci, sai su Zaliha da suke kallo a tv yayi musu saida Safe kana ya wuce sashin Safna. Yana shirin buga mata ƙofa sai ya tadda ƙofar a buɗe yake ya shiga da sallama ya wuce ɗakinta ya cire kayan jikinsa, Safna duk tana jin motsinsa koda ta fito ta shiga ɗakin ta samu ya shiga wanka, sai ta ciro masa kayan barcinsa ta aje a gadon ta koma ta zauna, harya fito ya taddata, tace masa sannu da zuwa ya amsa a daƙile, sarai yaga kayan data ciro masa amma sai ya wuce wardrobe ya ciro wasu ya saka, Safna ta miƙe tana cewa.
In saka maka abincin ne?
A ƙoshe nake, zaki iya zuwa ki kwanta dan barci zanyi.
Daga haka ya ƙarasa saka kayansa yabi lafiyar gado ya kwanta, Safna da jikinta ya ɗauki rawa bata ce masa komai ba ta fice daga ɗakin, ta koma ɗakinta ta kwanta tare da jan bargo dan zazzaɓi taji ya rufeta. A wannan daren wani irin ƙunci Safna ta samu kanta a ciki wanda ƙiri ƙiri barci ya kauracewa idonta, sai gabda kiran sallar farko ta samu ya ɗauketa.
****
Washe gari wajen bakwai saura ta farka taga gari ya yi haske, da sauri ta sauko ta shiga toilet ta dauro alwala ta gabatar da sallar asubahi, data idar ta fito ta duba Zayyad amma baya ɗakinsa kuma baya falo hakan ya bata yana sashin Rashida, hawaye taji ya sauka a kuncinta sai kawai ta wuce kitchen ta shiga haɗa musu breakfast. Wajen takwas saura ya shigo ya sauya kayansa tana sauri ta cimmasa a ɗakinsa sai gashi ya fito falo yana saka links ɗin hannun rigarsa.
Ina kwana.
Lafiya, ni zan kai yara makaranta daga can zan wuce shago.
Na gama haɗa breakfast ba zaka dawo kaci ba.
Kici kawai dan sauri nake yi.
To anjima me zan dafa?
Ki dafa abinda ya sauwaƙa.
Yana kaiwa nan ya juya ya fice, da ido Safna ta bishi har ya fita tamkar wani baƙon mutum haka ya zame mata, dan fuskarsa a tamke yake yi mata magana, sosai Zayyad ya shayar da ita gubar mamaki bata taɓa zaton haka yake ba, jiki a sanyaye ta koma kitchen ta ɗiba breakfast ɗin soyayyen arish da kwai ta fito ta nufi wajen maigadi Zayyad yana tsaye tazo ta wuce, ta miƙa masa yana zabga mata godiya, Safna tace.
Anjima akwai sauran tuwo zan kawo maka, sannan in ka samu almajiri ka yi mini magana shima na saka masa dan yana da yawa kuma kar ya lalace.
To 'yar baba nagode Allah ya saka a mizani.
Ta amsa da amin ta zo ta wuce su lokacin yaran sun fito sun shiga mota ga Anisa tana yi musu bye bye, ta shiga ɗakinta ta rufe da key ta ɗauko sauran abin karin tazo ta zauna, da kyar ta iya cin kaɗan ta mayar da sauran ta koma ɗakinta ta kwanta ta shiga karanta wasiƙar jaki.
A takaice haka Safna ta fita girki Zayyad bai ci abincinta ba, sannan tunda Rashida ta amsa girki in ya leƙota da safe to bata sake ganinsa sai wata safiyar, tayi kuka har ta gode Allah ga ciki ga ciwon kunne da har lokacin yana mintsilinta ga damuwar Zayyad, bata iya cin abinci sai ta tilastawa kanta sai yawan shan ruwa, nan da nan ta rame ta yi wani haske, taƙi faɗawa kowa halin da take ciki face Allah dan shine kaɗai gatanta. 
****
Bayan kwana biyar.
Wanda ya kama ta amsa girki ta fita, Rashida ma ta amsa hatta fita itama, Safna ta kuma tq amsa har tayi kwana ɗaya jiya, kuma har lokacin Zayyad bai daina fushi da ita ba kusan mako guda suna abu guda, a ranar ne ta yanke shawarar tunkararsa da maganar dan ta bashi haƙuri su shirya, saboda ita ce ke cutuwa saboda shi yana walwalarsa a sashin Rashida wacce har ta ji sauki Anisa ta tafi gida sai Zaliha ce ta rage tana ɗan tayata aiki. Ranar ta tura masa text akan tana so a kawo mata fulawa zata yi ɗan wake, duk da in ta tura saƙo baya yin reply amma yana aikowa. Can wajen ukun rana ya aiko da fulawa haɗe da kwai da mangyaɗa, nan ta soma haɗa ɗan waken saboda bata ci komai da rana ba shi take jira, kafin La'asar ta gama dan haka ta zuba taci haɗe da kayan miya data yanka da kwai data dafa, taci sosai kuwa dan ta jima bata ci abinci haka ba, ta tsame sauran a matsami akan anjima zata ci in kuma yace zaici duk sai ishesu tunda har lokacin baya cin abincinta, ta samu ta gabatar da sallar La'asar sai ta zauna a adduna tana jan hasbulallahu wa ni'ima wakil ƙafa 450, Ya hannu Ya mannanu ya bidi'assamawati wal ardi ya zaljaluli wal ikram shima ƙafa ɗari, tare dasu salatin annabi dubu da Bisimillahi dubu, haka ta kai kusan ƙarfe biyar tana lazumi daga bisani ta yi addu'a ta miƙe ta fito falo ta kwanta a doguwar kujera ta soma kallon MBC bollywood. 
Yauma kamar kullun Zayyad bai shigo sasshinta ba koda ya dawo sai wajen ƙarfe tara da rabi, ya shigo ya sameta a falo tana kallo tana ganinsa ta miƙe tana yi masa sannu da zuwa, ya amsa ba yabo ba fallasa sai ya wuce ɗakinsa ita kuma ta wuce kitchen dan shirya masa abinci, ta gama haɗa komai a babban tire ta fito dashi falo ta ɗaura a table sai ta wuce zuwa ɗakinsa, koda ta shiga taji saukar ruwa alamar ya fara wanka, sai ta zauna gefen gado tana jiransa amma me? ƙarar saƙon WhatsApp ya cika mata kunne dan datarsa a buɗe yake, kamar ance ta ɗauki wayar taga saƙonni yana shigowa ta sama, abinda idonta ya gani na saƙon Saima sai da taji kamar anbuga mata guduma a kai, wanda yasa aljanunta motsawa saita samu kanta da danna PIN ɗinsa wanda ita bata sansu ba amma aljanunta sun yi amfani da hannunta sun buɗe mata, ta shiga WhatsApp ɗinsa tare da shiga number ɗinta Saima nan taga hirarsu na batsa da yawa, sai ta fito ta shiga duba sauran numbers ɗin, nan taci karo da Zuby itama dai kusan hirar da yake yi da Saima suke yi, sai dai yadda suke roƙonsa da magiyar yazo su haɗu ya bata mamaki, kuma a hirar taga yasha tura musu kuɗi, sosai gumi ya gama rufeta dan hankalinta yayi mugun tashi. A lokacin ne Zayyad ya fito daga bayi ɗaure da towel ga wani ƙarami a hannunsa yana goge kansa, Safna ta ɗago tana kallonsa cike da tuhuma shi kuma wani faɗuwa gabansa yayi ganin wayarsa a hannunta, da sauri ya yarda towel ɗin hannunsa yazo ya kwace wayar yana hucci.
Uban waye yace ki taɓa mini wayata.?
Ya ƙare maganar yana kifa mata mari cike sa borin kunya, Safna ta miƙe jikinta babu inda baya rawa tama kasa magana, ta fashe da matsanancin kuka tare da dafe mararta data ɗaure mata, nan take kuma jini ya ɓalle mata.
Last freepage.
_Labari ne ƙirƙirarre mai taɓa zuciya za kiji tamkar kina kallon tv in kina karanta shi, wataƙila kuga labarin yayi kama da labarinki ko na wata to arashi ne, amma na tabbatar irin haka yana faruwa musamman a cikin rayuwar Bahaushe. So da dama matsalolin da mata suke fuskanta acikin gidan aurensu to mata sune suke jefa su a ciki, mu da kanmu muke cutar da 'yan uwanmu mata bisa son zuciya da son kai. Idan kuka bibiye ni a wannan tafiyar akwai faɗakarwa da yawa wanda zaku ilmantu dashi sosai akan zaman aure, tare da ƙarin wasu abubuwan da zaki amfani gobenki._

Zayyad a kiɗime ya isa gareta yana niman kamata amma Safna ta saka wani irin ƙarfi ta ture shi wanda yayi baya taga taga zai faɗi sai yayi saurin dafe bango, ita kuma falo ta fito ta duƙa a ƙasa tana wani irin marayan kuka kamar ranta zai fita, tun daga zuciyarta kukan ke ratsowa ya fito saboda haka shine kaɗai zai sa ta samu sauƙin zafin ta data ke ji a ƙirjinta, daga jin wannan kukan ma ba ita kaɗai ke yinsa ba, ga jinin bai daina zuba ba har ya ɓata tiles jajir da shi tsinkakke. Zayyad kuwa jallabiya ya zura da ƙaramin wando ya fito falo ya duƙa a gabanta cike da tashi hankali.
Ki yafe mini Safna dan girman Allah, ki tashi muje na kai ki asibiti kar cikinki ya samu matsala, dan in haka ta faru ba zan taɓa yafewa kaina ba.
Safna ta ɗago idanunta da suka rine suka yi ja tana dubansa, gashi kuma ta na tsiyayar hawaye dan maganarsa shi ne ya gimtse mata gunjin kukan.
Zayyad ka cuce ni bazan yafe maka ba, ka sake ni kawai! Ka sake ni na koma gidanmu dan bazan iya cigaba da zama da fasiƙi ba.
Kalmar fasiƙi ba ƙaramin dukan zuciyarsa yayi ba, amma dole ya shanye duk kalmar da zata kirashi dashi domin shi ne ya jawowa kansa, ya haɗiye miyau ya jiƙa maƙoshinsa da lokaci guda ya bushe.
Dan Allah ki saurare ni Safna,  wlh ban taɓa aikata zina ba, waɗannan matan da kika ga chart ɗinmu wlh bana bari mu haɗu sai dai a iya chart muke magana. Kuma na ɗaukar miki alƙawarin daga yau bazan sake ba ki yafe mini.
Ya ƙare maganar yana haɗe hannunsa guda biyu, Safna jin mararta yana mintsilinta yasa ta sunne kai tana cije laɓe, a gigice Zayyad ya miƙe ya shiga ɗakinta ya ɗauko mata hijab ya fito ya saka mata kana ya ɗauketa zuwa farfajiya, har gurin mota suka isa ya buɗe back seat ya kwantar da ita kana ya isa mazaunin driver ya buɗe ya shiga ya tayar da mota ya buga hon maigadi ya buɗe gate da sauri, sai ya cilla motar ya fice.
...
Koda suka isa asibiti Zayyad ya yiwa nurse bayani, cikin gaggawa aka amsheta aka wuce da ita wani ɗaki, Allah yasa akwai likitan dare shi da wasu nurse biyu suka bata taimako, bayan sun yi mata allurar tsaida jini tare da ɗaura mata drip haɗe da allurar barci, ba jimawa Safna ta mance duniyar da take ciki barci mai nauyi ya ɗauketa. Bayan sun gama dubata likita ya kalli Zayyad da yake tsaye yana kallon yadda suke aikinsu.
Allah ya auna arziki cikin nata bai fita ba sai dai kuma yana cikin hatsari, amma In Sha Allah zata samu kyakkyawar kulawar da zai tsaya. Allah ya kiyaye gaba sauran bayani zuwa safe zaka ji.
Zayyad ya shiga zuba musu godiya har suka fita, sai ga wata nurse ta dawo tana cewa.
Idan ta farka ko kaga sauyin wani abu daga gareta ka sanar damu.
To yace mata kana ya koma ya zauna a farar kujera ya zubawa fuskarta ido yana kallonta, shi bai taɓa kula da ramar data yi ba irin yanzu da yake kallonta ga haske data yi, sosai ya shiga jin haushin kansa a bisa abubuwan daya faru kwanakin nan, ya manta da ita baƙuwa ce a gidan tana da buƙatar ace yayi mata uzuri akan komai, yasan yana son Safna sosai amma ya rasa meyasa ya kasa controlling fushinsa akanta, nan take tausayinta ya dirar masa a zuciya tare da alƙawarin dole ya daina hulɗa dasu Saima dan kar su cigaba da kawo masa matsala a zamansu, dama dalilin Rashida ya faɗa wannan yanayin saboda rashin kulawa da bata bashi, to tunda ya auri Safna yaja baya dasu dan yaso su rabu tunda ba abu mai kyau yake aikatawa ba, duk da bai taɓa biye zuciyarsa yaje sun aikata zina ba, amma dalilin fushin daya yi da Safna shine ya ƙara kai shi basu lokacinsa suna chart saboda Rashida ba lafiya baya samun damar da zai kusanceta, Safna kuma yana fushi da ita shiyasa yake biye musu dan ya rage zafi, haka ya zauna yana ta karanta wasiƙar jaki har dare ya tsala, daga bisani ya ɗaura kansa a gefen gadon har barci ya daukeshi.
****
Da safe.
Tun wayewar gari wajen shida na safe Rashida ta fito ta isa ɗakin Safna ya soma buga ƙofar data saba, sai dai shuru ba wanda ya buɗe, wajen dawowa ne ta kula da ba motar Zayyad sai ta koma ciki tana cewa Zaliha.
Ina ganin ki dafa musu indomie kawai dan babansu kamar ya fita banga motarsa ba.
Anty kar dai ace tun dare da suka fita, dan naji lokacin da ya fita da mota jiya.
Ikon Allah to meya faru? Ɗauko mini wayata na kirashi naji.
Cewar Rashida data samu guri ta zauna, Zaliha ta shiga ɗaki ta ɗauko mata wayar sai ta dawo ta miƙa mata, nan Rashida tayi ta kiran wayarsa amma bai ɗaga ba kuma yana ringing, taja tsaki tana cewa.
Bai ɗaga ba, to koma ina suka je ai zasu dawo tunda yasan yara zasu je makaranta.
Zaliha bata ce komai ba ta wuce kitchen ta cigaba da aikin.
.
A asibiti Safna ta farka lokacin Zayyad ya fita yin sallah dan har saida ya makara duk da ba barci mai kyau yayi ba. Safna ta shafa cikinta tana addu'a a ranta akan Allah yasa cikinta bai zube ba dan sosai take son shi, tunawa data yi da abinda ta gani a wayar Zayyad ya sata jin wani irin faɗuwar gaba, har sai da ta runtse ido ta buɗe tana jin hawaye yana cika mata ido, Zayyad ya karya mata zuciyarta ta yadda bata taɓa zato ba, duk wani yarda da aminci data danƙa masa ya rusa shi a dare guda, yanzu ne take kyautata zaton ta yiwa kanta zaɓan tumin dare dan bai cancanci ya zamo miji a gareta ba, saboda ko matsalar Rashida kaɗai ya ishe ta balle kuma har da shi kanshi Zayyad da ya hudo mata da sabon hali na fushi da gaba, sannan kuma ga hulɗa da matan banza, amma ya zata yi ƙaddara ta riga fata duk yadda take yiwa kanta hangen farin ciki a gidansa ashe kuskure take yi, domin wani irin nau'in baƙin ciki ne da ƙunci ke tunkarota, zata so ace zamanta a gidan ya kasance na taƙaitaccen zango dan tana hangen Zaman gidansu sai yafi mata farin ciki akan na gidan Zayyad, duk da bata ƙaunar saki ace da ga aure sun rabu ta san ba ƙaramin surutu zata sha ba da sabon ƙalubale. Sai ta lumshe ido hawaye yana sauka a kuncinta, a lokacin ne Zayyad ya shigo ya zauna yana duba fuskarsa da yake ganin hawaye yana gangarowa, sai ya kama hannunta, Safna ji tayi kamar ya jona mata wuta dan ko kaɗan bata son yana taɓata.
Safna kin tashi ya jikin?
Bata amsa shi ba bata kuma buɗe ido ba, zai kuma yin magana sai ga nurse ta shigo nan suka gaisa kana ta yi mata wani allura tana cewa.
Madam sannu ko, ki kwantar da hankalinki babynki yana nan bai fita ba, sai dai ki kiyaye aiki mai nauyi da kuma abinda zai kawo miki damuwa, anjima kaɗan za a sallameku tunda jinin ya tsaya sai ki kula da shan maganinki.
Safna ta gyaɗa mata kai tana duban gefen bangon da take, nurse ta gama komai kana ta fita, Zayyad ya kamo hannunta yana cigaba da cewa.
Idan munje gida zan miki bayanin komai kuma na san zaki yi muni uzuri, kiyi haƙuri dan Allah.
Nan ma bata ce komai ba dan ba tada abin cewa saboda ita a yanzu da zai matsa nesa da ita ta dai na ganinsa har ta gama jinyar zuciyarta da zaifi mata, haka suka cigaba da zama jugum jugum sai karanta wasikar jaki.
Basu suka bar asibiti ba sai misalin ƙarfe tara na safe, haka suka kamo hanya ba wani hira sai bugun zuciyoyinsu, ko da Zayyad ya buga hon mai gadi ya buɗe musu ya shiga yayi parking, sai ga Rashida ta fito da sauri fuska a jagule, Zayyad ya fito ya zaga inda Safna ke zaune Rashida ta tare shi da cewa.
Haba Abban Ilham nayi ta kiranka shuru baka ɗaga ba gasu Aslam sun shirya makaranta kuma kasan zasu je hadda.
Rashida yanzu ke ba zaki iya kaisu ba in ni baki ganni ba, ko kisa Zaliha ta kaisu ki bata kuɗin mota, meyasa ba zaki yi mini uzuri ba.
Daka ɗauki wayata ai ba zamu tsaya jira ba, da yake kana tare da shafaffiya da mai shiyasa zaka kawo mini ƙabli da ba'adi, Allah dai yana kallonka kuma haƙƙinka ne kula da lamarin yaranka.
Tana kaiwa nan tayi kwafa ta juya ta isa ƙofar ɗakinta ta tsaya, Zayyad bai iya cewa komai ba ya buɗe side ɗin Safna, duk da bata son ya tabata amma ganin Rashida tana kallonsu yasa ta ƙaleshi ya ɗauketa danta tusa mata baƙin kici, dan sosai itama ta fara ɗaukar haske da irin zaman da Rashidan ke son suyi, Zayyad ya kinkimeta ya wuce zuwa part ɗinta, ita kuma har wani lafewa tayi a jikinta suka wuce suka bar Rashida baki sake cike da ƙululun baƙin ciki, bedroom ɗinta ya wuce da ita ya kwantar ya fito ya shiga kitchen ya saka ruwa a buta, ya dawo yana ce mata.
Na saka ruwan wanka bari yayi zafi sai nayi miki ki samu ƙarfi a jikinki, me zaki karya dashi na haɗo miki?
Shuru tayi masa tare da rufe idonta, Zayyad ya tsuguna akan guiwowinsa ya riƙo hannunta duka biyun ya soma bata bayanin dalilin daya sashi fara kula su Zuby, ya ɗaura da cewa.
Nayi miki alƙawarin rabuwa dasu na har abada wlh bazan sake kula su ba, bari na ɗauko wayata ki yi blocking number ɗinsu gabaɗaya, sannan in kika sake kamani da cin amanarki ki yi mini duk hukuncin daya dace.
Zayyad bani ka yiwa Laifi ba Allah kayiwa tare da nuna tsantsar bultulcinka a gareshi bisa ni'imar daya yi maka, ya baka kuɗi na rufin asiri ya azurtaka da lafiya, ya baka gida ya baka mata biyu harda kyautar yara, amma ka rasa ta inda zata godewa Allah sai ta hanyar saɓa masa, duk waɗannan ni'imar daya yi maka ya baka su ne domin ka samu natsuwa da kwanciyar hankalin wajen bauta masa. Sannan ka sani zina bashi ce yadda kayi da 'ya'yan wasu sai anyi da naka, ka tuna cewar zaka mutu kuma zaka riski duk abinda ka aikata, sannan idan baka bari dan kanka ba ya kamata ka bari kodan yaranka da matanka, domin su tsira daga sharrin abinda kake aikatawa.
Safna ta faɗa tana mai jan fasali tare da saka hannu tana goge hawayenta, Zayyad da jikinsa yayi sanyi ya sunne kai ƙasa dan duk abinda ta faɗa gaskiya, ya ɗago idanunsa da suka sauya zuwa yi ja ga hawaye suna tsastsafowa yace cikin rawar murya.
Na rantse da girman Allah ban taɓa aikata zina ba, ban taɓa kasancewa da wata mace ba bayan ke da Rashida, sai chart kawai da muke yi dasu kuma shima na yi miki alƙawari bazan sake ba sannan..
Amma meye maraban chart ɗin batsa da zina, ai tazararsu kaɗan ne domin ka kama hanya, yanzu ya zaka ji ace ka kamani ina aikata haka da wani namiji ga igiyar aurenka a aikata? na tabbatar da jiya bazan kwana gidanka ba sai ka rabu dani, Zayyad ka yi broken zuciyata ka karya mini guiwa, ka karya duk wata yarda da nayi zuciyata zafi take mini Zayyad kawai mu rabu.
Ta kare tana sashekar kuka, Zayyad ya damke hannunta shima yana kukan tare da yi mata magiyar ta yafe masa, ya ɗaura kanta a cinyarta yana cewa.
Ina sonki Safna bazan taɓa iya rabuwa da ke ba kece farin cikina, na rasa meya hau kaina nake treating ɗinki wani iri, ki mini uzuri ki karɓi tubana ina matuƙar ƙaunarki Zainab.
Safna rushewa tayi da kukan tausayin kanta bisa ƙaddarar da Allah ya rubuto mata na auren Zayyad, ita kanta faɗa kawai take yi akan su rabu amma tana sonsa, duk da laifin daya yi mata bai rage komai daga ƙaunarsa da take yi ba, bata san sadda ta ɗaura hannunta akansa ba tana shafawa cike da rauni, Zayyad ya ɗago kai ya miƙe akan guiwarsa ya jawota ya runguneta tsam a jikinsa kamar zai mayar da ita ciki, so da ƙaunar junansu yana ƙara narkar da zuciyarsu zuwa wani turba na musamman, haka suka ɗauki tsayin minti shida suna jin bugun zuciyar juna tare da fitar da hawaye mai sanyi, dan sosai ko wanne ya shiga komar begen juna domin soyayyarsu daga Allah ne, in suka ce basa ƙaunar juna to sai dai ɓacin rai yasa su faɗa amma zuciyarsu da gangan jikinsu ma kaɗai ya ishesu shaida, Zayyad cikin sanyin jiki ya saketa ya shiga share mata hawaye.
Ki yafe min kinji.
Na yafe maka mijina, sai dai bansan ya zanyi na dawo da yardan da nayi maka ba a zuciyata, sannan karya mini zuciyar daka yi dole sai nayi jinyarsa.
Zayyad bai ce komai baya miƙe ya fita ya shiga ɗakinsa ya ɗauko wayarsa ya dawo ya zauna a gefenta ya cire pin ɗinsa ya miƙa mata wayar.
Na baki damar ki shiga ki goge duk abinda kika ga bai yi miki ba a wayar, hatta number ɗinsu kiyi blocking.
Ba musu Safna ta amsa ta sashi ya ɗauko mata wayarta, ta ɗauki duka number ɗin Saima da Zuby tayi saving, kana tayi blocking number ɗin tare da goge chart ɗinsu gabaɗaya ta mayar masa da wayarsa.
Gashi nan kaji tsoron Allah domin duk abinda kike aikatawa yana kallonka kuma komai ka aikata zai bayyana a ranar da dukiya ko 'ya'ya basu da amfani. Na ɗauki Number ɗinsu domin ya zane mini evidence, kuma duk lokacin dana ga wani abu makamancin haka zan kirasu nayi magana dasu.
Na yarda da duk hukuncin da kika yanke, kuma In Sha Allah zaki sameni mai kiyayewa. Bari na juye ruwan nazo na miki wanka.
Hmmm tace masa kawai tana mai mamakin sauyawarsa lokaci guda, shi dai mara gaskiya ko a ruwa jiɓi yake yi kamar ba shine kwanakin nan yake fushi da ita ba, amma da yake ba gaskiya duk ya susuce mata kamar ba shi ba, namiji kenan ɗan kunama.
Haka Zayyad yayi mata wanka ya tayata ta shirya, kuma sosai taji daɗin jikinta ta fito falo ta zauna a kujera tana jiran ya fito daga wanka, dan yace zasu fita su karya a wani rastuarant dan lokaci ya ƙure in yace zai haɗa musu abin kari rana zata yi, koda ya fito a gurguje ya shirya ya saka ƙananun kaya ya fesa turare kana ya fito falo yana cewa Safna ta jirashi zai je sashin Rashida, to tace masa ya fice.
**..
Da sallama ya tura ƙofar falon Rashida, ya sameta zaune ta ɗaura ƙafa akan center table, tana ganinsa ta haɗe girar sama da ƙasa.
_In kunci karo da littafin nan ku tabbatar da kun biya ni hakkina dan soyayyen da kuke yiwa Manzon Allah SAW._

Zayyad bai damu da yanayin Rashida ba ya ƙarasa ya zauna a kujerar da yake fuskantarta ya soma magana.
Rashida ya ƙarfin jikinki? kiyi haƙuri jiya mun fita gidan a hargitse ne Safna ba lafiya jini ya ɓalle mata, to a asibiti muka kwana sai safiyar nan muka dawo ga kuma duk mun bar waya a gida shiyasa kike ta kirana ban ɗaga ba.
Allah sarki to Allah ya bata lafiya, cikin ya zube ne?
Bai zube ba amma yana cikin hatsari dan har sun ce ta daina aiki mai nauyi.
To yayi, ni yanzu dai kaja yarana ba zasu je makaranta ba.
Sai suyi haƙuri tunda lalura ce ta gibta.
Hmmm, dama yau ne zamu je gurin mai magani shine nace ko zaka kaimu.
Gashi kuma zamu ƙara fita da Safna sai dai ko in zaki jira mu dawo, ko na baku kuɗin mota.
Amma kasan nima ba lafiyar ce dani ba, ai cuwo baifi ciwo ba.
Amma kina sane da girkinta ne ki bari mu dawo saina kaiki.
Rashida tayi masa shuru tana girgiza ƙafa, takaici goma da ishirin a cikin ranta, yadda lokaci guda Zayyad yake niman sauya mata bayan harta soma murna da samun akalarsa, sannan ga Safna da wai cikinta bai zube ba wanda taso ace labarin zubewarsa ya kawo mata, Zayyad jin tayi shuru ya miƙe ya ciro kuɗi a aljihun wandonsa ya ƙirga dubu goma ya aje mata a center table kana ya juya ya soma tafiya.
Rashida ga dubu goma nan sai kun dawo, duk abinda ake ciki kya yi mini waya.
Yanzu dai da gaske kake yi ba zaka kai ni ba.
Da girkinki ne dole zan kaiki ita kuma na bata haƙuri, sannan ke kinji sauƙi ita kuma yanzu take fama da jinya.
Yana kaiwa nan a maganarsa yasa kai ya fice, ya koma sashin Safna, shi da kanshi ya ɗauko mata hijab da takalmi ya kawo mata tasa kana ya ɗauketa suka fito, Rashida tana maƙale jikin windon ɗakinta tana kallonsu, harya sakata ya koma ya rufe ɗaki ya dawo ya shiga suka wuce. Rashida ta jingina kanta jikin bango tana jin zafi a cikin ranta, wato kamar dai yadda ya riritata lokacin da ba tada lafiya gashi itama Safna cikin ruwan sanyi ta samu haka, kuma tana da masaniyar kwana biyu tsakaninsu ba sa shiri tunda komai a sashinta yake yi harya ci abinci ya ɓata lokaci suna tare, ta rasa Safna wacce irin macece da sai ta fara nasara akanta kuma sai komai ya lalace mata, fitowar Zaliha daga ɗakinsu Ilham ta katse mata tunani.
Anty lafiya kike tsaye jikin window.?
Zaliha wani ikon Allah nake gani, kamar yadda Zayyad ya riƙa ririta ni lokacin da ba ni da lafiya itama haka yakewa safna, yanzu ya ɗaukota ya saka a mota suka fita.
Kenan ba shine zai kaiki gurin mai magani ba kamar yadda kika ce.
Ai ɓata ni yake ba, kuɗin mota ya bayar wai mu tafi, ƙarin baƙin cikina wai yarinyar nan zubar jini tayi jiya amma ciki yana nan bai fita ba.
Anty tunda aka fara yin haka to yana hanyar fitar.
Allah yasa.
Sun shirya kenan ba zai cigaba da cin abinci a nan ba.?
To ga zahiri Zaliha har sun fita a mota.
Rashida ta faɗa tana mele baki tare da wucewa cikin falon, ɗaki ta shiga ta ƙarasa shiri suka fito da yaran gabaɗaya suka rufe sashinta kana suka wuce. A nan cikin layinsu suka samu abin hawa suka wuce gidansu dan dama ko sun je gurin mai magani a gidansu zata yi branch. Koda suka isa a falo suka yada zango suka gaggaisa, Rashida ta kalli mamansu tace cikin murya ƙasa ƙasa.
Babanmu yana nan ne?
A'a ya fita.
Cewar mama, Rashida ta Dan saki murmushi sai ta soma bata labarin duk abinda ya wakana a gidansu, Mama tace.
Dama ai komai ba zaki same shi lokaci guda ba, wannan karya ɗaga miki hankali ke dai ki cigaba da abinda kike yi, yanzu ma kiransa zaki yi kice ya turo da dubu ashirin na magani da aka ƙara miki.
Allah ko mama.?
Au da kin zaci haka zamu bar abin? ai dole ki riƙa tatsar kuɗi a jikinsa har ki samu lafiya.
Yanzu bari in mun koma zance kin ara mini kuɗin an bawa mai maganin kinga in ya bayar sai na sanar dake.
Hakan yayi Allah ya ɗauraki a kansa da ita kanta kishiyarki, kin san fa dole ne ki riƙa sauya salo domin in hagu yaƙi a koma dama.
Rashida ta gyara zama tana ƙara buɗe kunne dan sauraren me mamanta zata ce. Mama ta cigaba da ɗaura mata hadda tana kwashewa, haƙiƙa da ace tunanin Rashida ne wasu abubuwan da take aikatawa toda ba zata iya yi ba domin akwai wauta a tare da ita da kuma rashin wayo, amma da yake tunaninta yana tafiya ne dana mahaifiyarta da sauran 'yan uwanta shiyasa komai ke tafiya daki daki kamar an zauna an rubuta mata shi a kanta.
****
Zayyad a wannan ranar ba ƙaramin ririta Safna yayi ba, ita dai kallonsa kawai take yi domin har yanzu ciwon daya dasa mata shi a ƙirjinta yana nan daram bai gusa ba, tasan sai ta sha fama kafin zata samu waraka akan haka. Zayyad ko aiki bai fita ba haka suka yini tare yana yi mata hidima kamar a film dan ko girki bai bari tayi ba duk abinda take so yake yi mata, bai bar gida ba sai wajen shida saura ya tafi can unguwarsu dan ya haɗu da abokansa kamar yadda yake yi lokaci zuwa lokaci musamman in ya kama ranar lahadi da baya wani daɗewa a shago. Safna tasan ba ita ce da girki ba dan haka ta cigaba da tunani da karanta wasikar jaki, lokaci zuwa lokaci takan yi hailala ko tasbihi tare da salati annabi a cikin ranta, tunda Zayyad ma yace kar tayi girki zai tawo mata da wani abu.
Rashida sai wajen ƙarfe shida da kwata suka dawo sai dai tabar Zaliha a gida saboda zuwa makaranta babansu yayi magana, haka ta dawo da sabon karatu wanda take da ƙudurin soma aikata shi, kicin ta fara shiga ta ɗaura ruwan zafi domin ɗaura musu farar taliya da miyar jiya da Zaliha tayi musu, tasan Zayyad zai ci tunda yafi son taliya da miya akan jelof. Sai ta koma ɗaki ta rage kayan jikinta ta fito ta cigaba da aikinta sauri sauri dan kar ya dawo ya samu bata gama ba, dan sosai bata son wani abu ya haɗasu a 'yan kwanakin. Zayyad bai shigo ba sai bayan sallar isha'i, ko da yayi parking ya ɗauko ledar siyayyar Safna ya wuce sashinta ya buga, bata yi zaton zuwansa yanzu ba tunda ba ita ke da girki ba kuma koda ita ce ma sai ya fara zuwa gurin Rashida, ta miƙe ta zo ta buɗe ƙofar ya shigo fuskarsa kamar gonar auduga.
Amaryar Zayyad ya jikin naki? naga alamun ƙaruwar sauƙi a tare dake.
Alhamdulillah da sauƙi sai dai kuma mikin dake zuciyata ne har yanzu babu alamar warkewa, ya su Ammi.
Suna nan lafiya tace a gaisheku, banda ma baki jin daɗi da gobe in Allah ya kaimu kinje kinyi mata yini tunda ba ke ce da girki ba. Sannan maganar zuciyarki da sannu zan mantar dake komai ki samu sauƙi, ni dai fatana ki yafe mini ki daina tuna faruwar lamarin.
Hmmmm kaima kasan dole na tuna sai dai na dangana tunda ba yadda na iya ina sonka a haka. Kuma gaskiya zanje gidan Ammi saika rage mini hanya goben tunda ba da wuri kake fita ba.
Shikenan ƙaunata yadda kike so haka za ayi, amma fa ina mai ƙara baki haƙuri ki daure ki dawo dani matsayina a zuciyarki.
Matsayinka yana nan sai dai raunin daya samu, amma duk yadda Sirrin Ruhi ya zama ina sonsa a haka fatana yasan da irin ƙausarsa da nake yi ya daina azabtar da ni.
Ta ƙare maganar idanunta suna kawo kwalla, Zayyad ya jawota jikinsa ya ɗago habarta ya haɗe bakinsu, sun ɗauki tsayin minti goma a haka kafin ya raba tsakaninsu yana cewa.
Bari naje na dawo ga siyayyarki ki tabbatar da kin cinye komai tas.
Allah yasa na iya.
Ta faɗa tana ɗan murmushi, ya fice shima yana murmushi. Daya isa ɗakin Rashida ya sameta fuskar nan kamar an aiko mata da manzon mutuwa.
Maman ilham lafiya na ganki haka ko jikin ne?
Fiye da haka ne!
Ta bashi amsa tana jan guntun tsuki. Zayyad ya yi murmushi yana cigaba da cewa.
To meke faruwa uwargidan Zayyad?
Dan Allah malam dakata baka isa kazo mini da yaudara ba, amma kana sane da nice da girki zaka fara zuwa sashin Safna saboda ka nuna mata ni banda ƙima a gunka ko.
Ita kuma dana ke fara shigowa nan ranar girkinta ashe ba tada ƙiman, kinga bana son wannan rikicin, shiyasa Safna take mugun burgeni tana da matuƙar hakuri da kawaici saɓanin ke da baki da haƙuri kamar zawo.
Dama dole kace haka ai, ni dai wlh ba yafe wa nayi ba.
Ni kike faɗawa haka a gaban yara ko.
Kai kaja, ga abinci nan in kawo ne ko sai ka gama faɗan.
Ba zanci ba kici kayanki mara mutunci, naga idan ban nuna miki da zuciya a ƙirjina ba ba zaki shiga hankalinki ba, shashasha! sai baƙin ƙishi baki iya komai ba na kula da miji, na dawo madadin ki tarbe ni amma kin tsaya kawo mini ƙorafi, shiyasa tunda na auri Safna nasan cewar na samu natsuwa.
Tsabar baƙin cikin maganganunsa daya daki Rashida ya sata sakin kuka, Zayyad bai bi ta kanta ba ya miƙe ya wuce ɗakinsa, dama kafin ya shigo ya cika cikinsa a gidan Ammi dan yasan tunda Rashida ta fita yau abincin gidan sai Allah, bai zaci ma daya shigo ba ta dafa, ya rage kayansa ya juye ruwan flaks ya shiga wanka. Rashida baƙin ciki yasa ta miƙe ta wuce ɗakinta tana jin wani titirin zafi a ƙirjinta, ita ko ta rasa yadda zata yi da Zayyad kwana biyu ta samu kansa kwana biyu kuma abu ya rikice, a wannan daren haka suka kwana ko wanne da abin da ya dame shi.
...
Da safe, Safna tana tashi ta fara kintsa kanta daga bisani ta haɗa tea mai ƙauri tasha da sauran cake da Zayyad ya siyo mata jiya cikin siyayyarsa, sai ta koma ɗaki ta ɗauki wayarta ta cire a airplanemode, data gama booting sai ga alert ɗin kuɗi har dubu Hamsin ya shigo wayarta daga account ɗin Zayyad, bata yi wani mamaki ba dan tasan ma'anar tura kuɗin ƙila toshiyar baki ne, ita ko a yanzu bata da damuwar komai da kuɗin zai yi mata amfani, haka takunna data ta soma duba chart, nan taci karo da maganar ƙawarta Lubabatu wacce suka yi secondry tare bencinsu ɗaya sai dai Safna tafi shiri da Haajara, a lokacin kuma tana online saita amsa sallamarta.
'Yan boko karatu ya ɓoye ki, ya school.
Lafiya lau Alhamdulillahi amaryar Zayyad, yaushe kike goda ina nan zan zo na huta da mitarki.
Ai ni ba zaki wanke kanki ba sai na ganki a gidana, baki zo bikina ba kuma baki zo kinga ɗakina ba.
Dan Allah kiyi haƙuri Services ɗin nan shine ya riƙe mini wuya kinsan jigawa aka turani ina can koda aka yi aurenki.
To yaushe zan ganki?
Cikin satin nan In Sha Allah sai na yi miki yini amma ki bani ranar da ba kida girki yadda zamu sha fira.
Safna tace mata to tana dariya, buga ƙofarta da aka yi yasa tayi mata sallama sai ta miƙe ta fito falo tazo ta buɗe, taga Zayyad tsaye tana jifarta da murmushi.
Allah yasa wannan ruwan murmushi kar ya ƙafe a fuskarka a gareni, dan kwanakin can ka azabtar da Ruhina.
Madam ina kwana zaki fara cewa, kuma wanɗannan maganganun suna karya mini zuciya ina jin haushin kaina sosai wlh.
To mijin Zainab da adda Rashida.
Ta ambata tana nuna masa hanyar shigowa, nan suka zauna a falo suka gaisa kana takoro masa tambayar kuɗin data gani da ya tura mata, Zayyad ya sosa ƙeya yana dubanta.
Kyauta ce kiyi amfani dashi, idan kuma kina buƙatar ƙari sai ki magana na ƙara miki.
Safna zuciyar Zayyad kaɗai take muradi ya kasance guri guda baya tsalle tsalle, ya mallaka mata kauna mai cike da aminci.
Tuni kika samu wannan sai dai in ƙara gyara miki gurbin da kike ciki a raina. Safna son da nake yi miki wlh har cikin raina ba wasa a ciki, ki yarda da cewar abinda ya faru ƙaddara ce kuma zan cigaba da rike miki alƙawari kamar yadda na ɗauka.
Idan ka yi mini haka ka gama bani farin ciki. Ƙarfe nawa zaka fita saina shirya ka sauke ni gidan Ammi.
Nan da goma sha ɗaya In sha Allah.
Tace Allah ya kaimu kana suka cigaba da hira, minti talatin yayi mata ya fice, Safna taga da sauran lokaci dan ko tara bata ƙarasa ba sai ta shiga kitchen ta soma haɗa Samosa wanda zata kaiwa Ammi tsaraba, sai da tayi kusan guda arba'in da biyar kana ta soya shi ta saka a cikin wani kwano mai kyau ta rufe da murfinsa, sannan ta haɗa zobo mai daɗi wanda yaji kayan haɗi ta saka ƙanƙara ta samu babban farin jarka wanda ta siya dan zuba irin waɗannan abubuwan, ta saka a fridge dan ya ƙara sanyi kana ta fito ta watsa ruwa ta kuma shiryawa cikin atamfa super mai manyan fulawa purple da yallow sai rashin baƙi a jikinsa, a lokacin ne Zayyad ya shigo dan tabar masa ƙofa a buɗe, ya zo ta bayanta ya rungumeta yana sinsinar wuyanta.
Wannan irin kyau matar anya zaki fita haka kuwa?
Daga ni sai kai a mota kuma har ciki gidan Ammi zaka kaini, dawowa ne kawai zan dawo da kaina.
Shima ni zanje na dawo dake ban yarda ana ganin Ƙaunata a free haka ba. Wai tsaya naji falonki yana ƙamshin wani abu kamar na Samosa.
Dariya Safna tayi ta zame daga rikon da yayi mata tana dubansa.
Nasu Ammi ne ba naka a ciki.
Wlh baki isa ba, sai naci ko baki bani ba
Ya fice da sauri ya nufi kitchen, murmushi tayi ta cigaba da shirin ta. Zayyad shi ne ya ɗaukar mata kwanon Samosa da kuma jarkar zoɓo ya kai mota, ita kuma ta fito riƙe da jaka sai zuba ƙamshi take yi fuskarta cike da annuri ta rufe ɗaki ta bi bayansa, sun shiga mota kenan ya kunna sai ga Rashida ta fito da saurinta ta nufo motar, Zayyad yana ganinta amma bai fasa yin ribas ba dan yasan rikici ya kawota, amma ko kafin ya juya kan motar ta cin musu tayi saurin kama hannun marfin kofar Safna ta buɗe, da Sauri Zayyad ya tsaya yana duban ta cike da takaici.
Kamar yadda ka faɗa yau girkina ne baka isa ka fita tare da ita ba tunda nima haka kace mini jiya da safe.
Rashida bana son Hauka kinji ko.
Sirrin Ruhi ba za ayi haka ba, ka bani kuɗin adaidaita sai na fita na hau.
Nan gida na ne babu wacce ta isa ta tsara mini abinda take so.
Jin ya ambaci haka Safna tayi shuru, Rashida taƙi sakin murfin mota, Safna saboda bata son rikici sai ta fito ta buɗe back seat ta ɗauki kwano da jarkar zobo ta aje a gefe, ta gyara mazaunin jakarta a hammata sai ta duka ta ɗauki ledar kwanon ta ɗauki jarkar tana cewa.
Sirrin ni na wuce sai ka ƙaraso.
Idan kika saka ƙafa kika fita to bada yawu na ba.
Cewar Zayyad cikin haɗe fuska, Safna wani burki taja ta tsaya ita bata wuce ba kuma bata dawo baya ba.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna wani irin numfashi taja ta kuma sauke shi mai zafi, gabaɗaya fitinar Rashida ya isheta tana takurawa rayuwarta, sannan babban damuwarta yadda Zayyad baya iya hanata, tayi mugun rainashi banda haka yaci ace zuwa yanzu ya ɗauki mataki akan irin wannan sakarci da take yi musu. Haka ta juyo ta kama hanyar ɗakinta dan sosai taji fitan ma ya fice mata a rai, Zayyad ya dakatar da ita akan ta dawo su wuce, ya zata yi tunda shike da iko da ita haka ta juyo fuskarta cike da damuwa ta mayar da kayan mazaunin baya kana ta tsaya tana jiran Rashida ta matsa ta shiga, Zayyad ne ya zagawo ya fincike Rashida a gurin ya shiga nunata da yatsa.
Karki kaini bango Rashida dan zan baki mamaki wlh.
Sai ya juya ga Safna yace ta shiga ba musu ta zauna ya rufe ƙofar ya zaga ya shiga ya zauna kana ya tada mota suka wuce, Rashida tana tsaye har suka tafi tayi kwofa ta koma ɗaki ranta cike da ƙuna. A hanya Zayyad ke bawa Safna haƙuri da halin Rashida murmushi tayi masa tana cewa.
Kai ma kayi haƙuri da ita balle ni, sannan dole nayi mata uzuri dan kishi gaskiya ne, akwai zafi tunda ita aka yiwa laifin, Allah ya ƙara mana haƙuri da juna da fahimta.
Ya amsa da Amin yana jin farin ciki a cikin ransa dan sosai Safna ke burgeshi da hangen nesanta. Haka suka isa gidan hajiya wanda suka tadda kanwarsa Asiya ita ma tazo, Safna ta samu kyakkyawar tarba wanda hakan yasa ta saki jiki dasu sosai, a nan Zayyad ya tafi ya barta akan zuwa yamma zai zo ya ɗauketa.
Har kusan magrib Zayyad bai zo ba ita kuma bata saba yin dare a waje ba, saboda ko da tana gida Abbansu baya son suna bari magriba tayi musu a waje kuma hakan ya zame mata jiki, shiyasa da Mukhtar zai fita tace ya kaita gida ita ba zata jira Zayyad ba, Ammi ma ta goyi bayanta tace ya wuce da ita dan ƙila Zayyad sai can wajen Isha'i zai zo, haka ya ɗauketa a bayan roba robansa suka wuce. Zayyad sai bayan magrib ya isa gidan ya samu ta tafi, ita kuma Safna bata so ya mayar da ita gida ne su kuma yiwa Rashida laifi dan gaskiya ba zata so itama yayi mata haka ba, in dai ba lalura ba, amma a farko ita bata ɗauki haka a komai ba ganin Rashida tana bin diddigin ranar kwananta yasa ita ma ta soma jin gwara ya yi adalci ga duk mai girki.
***
Haka aka shafe kwana goma wanda a ciki Safna ta samu zuwa gidansu ta yini tare da 'yan uwanta, ta basu labarin zaman da suke yi da Rashida da, sosai suka jakanta mata tare da bata shawarwari yadda zata zauna lafiya da ita, ranar da yake girkinta ne sai dare Zayyad yaje ya ɗauketa daga nan ya gaisa dasu Abba. Safna taji daɗin kasancewarta tare da 'yan uwanta dan sun bata shawarwari masu yawa da amfani akan yadda zata zauna da Rashida, sannan suka ƙara mata da yadda zata jawo mijinta a jiki duk da ta kasance mai ɓoye sirrinta, dan abinda ya faru tsakaninta da Zayyad ta haƙa rami ta rufe daga ita sai shi suka san da faruwar haka, kuma Alhamdulillahi zuwa yanzu ta samu sassauci da zafin abinda yayi mata ɗin, kuma bata yarda suna haɗuwa da Rashida balle wani abu ya haɗasu.
***
Ranar alhamis.
Zayyad ya shigo ɗakin Safna zaiyi mata sallama zai tafi shago, ta kalle shi cikin zolaya tana cewa.
Kayi kyau sosai Allah ya kareka daga sharrin matan zamani masu ido a tsakarka.
Amin Amin 'yar nan, ai kin rufe ƙofa daga ke ba wata.
Hmmmm Allah yasa, anjima me zamu dafa.
Kiyi abinci mai daɗi kamar ki.
To inna yi tunanin me zan dafa zan kira na faɗa maka abinda nake buƙata.
Cewar Safna nan suka yi sallama ya wuce, Safna ta zauna tana nazarin tarban daya dace yau ta yiwa Zayyad, dan ya kamata ta yi welcome back ɗin soyayyarzu, saboda tun abinda ya faru a baya yasa tayi sanyi da wasu abubuwan kuma tasan hakan ba shine mafita ba, kamata yayi ta ƙara jawo shi a jikinta sosai ta yadda zata hana shi sakat akan tunanin wasu mata a waje, dan haka ta yanke yi musu Sinasir da miya tare da kunun kwakwa. Haka ta tsara masa saƙon duk abinda take buƙata, zuwa rana ya aiko mata da cefane nan ta ɓata lokaci ta shirya musu abinci mai rai da lafiya.
Bayan sallar magrib, Safna ta saka wata figiyar riga iya cinya mai guntun hannu, a sama ta kamata ƙasa ya buɗe, rigar da wandonta a jiki sannan yalo ce da ratsin fari, gashin kanta ta yi parking sai sheki yake yi da ƙamshi, fuskarta powder kawai ta shafa sai ta saka kwalli da lipstick yana shining a bakinta, ta rikita kanta da turaren Humra tare da wasu turare, ɗaya body spray ne ɗayan kuma na kaya ne, ta ɗauko wani takalminta mai tsini ta saka, sannan ta saka ɗan kunne babba a kunnenta yana reto a kafaɗarta ta saka abin hannu bangus guda biyu a hannun ta na dama, ta saka siririyar sarka a wuyanta ita kanta data kalli madubi tasan tayi kyau kuma ta sauya sosai, shigowar motar Zayyad shine ya sata fitowa falo ta tsaya tana jiran ƙarasowarsa, kamar yadda ya saba sai da ya tsaya ɗakin Rashida yaga yara kafin ya ƙaraso kana ya buga ƙofa Safna ta buɗe ta tana tsaye riƙe da kugu tana sakin masa murmushi, Zayyad sai da ya zaro ido waje irin wow ɗin nan dan ba ƙaramin bazata tayi masa ba, zai iya cewa tunda ya aureta bata taɓa irin wannan shigar ba, ta matsa masa ya shigo ta mayar da ƙofa ta rufe kana ta isa inda ya zauna ta yiwa kanta mazauni a cinyarsa tana duban fuskarsa tace cikin sanyin murya da taushi.
Sannu da zuwa Sirrin Ruhi ya fama da mutane?
Alhamdulillah ƙaunata, gabaɗaya kin gama sauke gajiyar da wannan kyau naki, ɗan haka na siya wannan wankar.
Amma ni Allah yasa da fansar zuciyarka ka siya.
Ta faɗa tana sakala hannayenta a wuyansa tayi masa zobe, Zayyad ma kasa magana yayi dan sosai Safna ta shayar dashi mamaki da sabon salonta, ta goga masa hancinta akan nashi.
Kana ta kallona kamar na zama sabon mutum, muje kayi wanka ko kuma abinci zaka fara ci.?
Fara cika mini cikina in samu kuzarin tarbanki, dan wannan daren sai na kafa tarihi a cikinsa.
Dariya safna tayi mai sauti kana ta ɗaga shi ta wuce a hankali tana kwas kwas da takalmi ga mazaunenta sai motsawa suke yi rigar jikinta tana wal wal, da ido ya bita dan sosai ya shagala da kallonta, dama ta gama haɗa komai a katon tire sai ta fito ta kawo ta aje akan carpet, ta shiga zuba musu, da sauri Zayyad ya sauko dan ƙamshin abinci ya gama rikita lissafinta, bata gama zubawa ba ya fara ci yana cewa.
Wannan irin kayan daɗi haka, daga girkin har wacce tayi girkin ma.
Ita dai murmushi kawai take yi har ta gama zubawa tayi Bisimillah suka fara ci, haka suka ci suka ƙoshi daga bisani ta kwashe kayan ta kai kitchen shi kuma ya wuce ya yi wanka ya fito falo daga shi sai wando tree kwata da riga mai guntun hannu, suka kunna tv suka fara kallo a hankali Safna ta buɗe cingum mai ovit ta soma ci ', shima ta amsa ya saka a baki dan musamman ta siya da yawa ta aje, ta matso kusa dashi ta manna gefen hannunta da nashi suna gogan juna, daga bisani kuma tq saƙala hannunta ta bayan wuyansa, ta kwantar da kai gefen kafaɗarsa ta shiga jan gashin hannunsa da suke zara zara a hankali kamar tana wasa kuma idanunta suna kan tv, can kuma ta kalle shi tana ja masa hanci ta dawo tana jan gashin gemunsa, duk bai kulata ba yana kallonsa amma kuma saƙonta yana zuwa, can kuma Safna sai ta shigo yi masa waiwaiyi a kan ƙashin wuyarsa, Zayyad ya dafe hannunta.
Wato sai kin kunna ni ko?
Ya ƙare yana ja mata kunne, ta dan saki ƙara tana cewa da zafi, sai ya saki yana dariya nan ta mamaye shi ya kai bakinta kunnensa ta soma tsosa Zayyad wani zabura yayi, Safna ta miƙe da sauri tana dariya nan shima ya miƙe ya bi ta suka fara zagaye falon, suna wurgawa juna filon kujera, haka suka shagaltu da wasa da juna na tsayin lokaci sai da Safna ta gaji kafin ta samu cushing ta zauna tana mayar da numfashi, Zaiyad ya zo ya zauna hannun kujerar ya kama hannun ta.
Wa na kama.?
Ni, amma kayi haƙuri kaga na gaji, ni mantawa ma nayi da a kwai ajiyar ka a jikina.
Lalala aiko wlh ki kula mini da shi dan bazan miki da sauƙi ba in wani abu ya same shi. Yanzu bari naje na dawo mu zo mu kwanta dare yayi kin shagaltar dani yau sosai.
To tace masa sai ya wuce ya fita tabi bayansa da murmushi, bata taɓa zaton Zayyad haka yake da son wasa ba, saboda bata taɓa gwada masa hakan ba, kuma abin yayi mata daɗi sosai a yau kawai ta fara gano hanyar kunna shi cikin salo da wasa, musamman data mamayeshi gurin tsotson kunnensa ya zabura, sannan ja masa gemu shima yasa shi reacting, yanzu ta tabbatar da cewar mace ba zata ɓata sanin me mijinta yake so ba ko abinda zai riƙa kunna shi ba tare da ta nuna tana buƙatarsa a zahiri ba, to sai a gurin wasa da kuma gwada zama kusa dashi kina aika masa saƙo cikin hikima da dabara, tanan ne zaki gane ina mijinki ya dosa ba kawai sai a gado ba, maza da dama suna buƙatar lokaci da hankalin matansu sai dai basa samun haka, da yawan mata sunfi mayar da hankalinsu kan waya in kuma sun haihu to kulawarsa katsokan ya koma kan yaransu miji ko oho, kuma haƙƙin miji daban na yara daban dan ranar Ƙiyama kafin a tambayeki haƙƙin yara sai an fara tambayarki haƙƙin miji. Maza da yawa basa iya fitowa suce suna buƙatar abu a zahiri saboda wasu miskilai ne wasu kuma suna ganin sunfi ƙarfin bayyana hakan, da yawa ɗabi'ar Maza basa fitowa mace a zahiri balle su faɗa mata ga abinda suke so, ko ga kuskurenki ki gyara. Amma zama dasu ki basu lokaci shine zaisa ki fahimci ina mijinki ya dosa, me yake so? miye baya so? irin waɗannan damar da maza suke rasawa shike kai zuciyoyinsu waje zuwa ga wasu matar banza da suke yi musu karairaya da kissa, wanda gaki ke halal ɗinsu ce amma basu samu wannan ba.
Babban kuskuren da mata suke yi a yayin da suka fahimci maza suna cin amarsu, ƙishi kan rufewa wasu ido, ko suyi fushi da mazan su daina yi musu kyautatar da suka saba yi musu, ko mace ta fara tunanin rabuwa dashi saboda tsoron karya kaso mata cuta, duk wannan bashi ne mafita ba sai in lamarin yafi ƙarfinki, misali mijinki yaƙi yarda da laifinsa kuma yaƙi ɗaukar hanyar gyara shine sai ki ɗauki duk matakin da kika ya dace dake, abu mafi girma ne ace mutum yana aikata ɓarna kuma yasan ɓarnan ce yake yi amma ya shafewa idonsa toka yaƙi karɓan gaskiya, lallai zama da irin waɗannan mazan sai mace ta jajirce ta kuma sanya haƙuri sosai. Amma da zarar mijinki ya fahimci kinsan me yake aikatawa ya kuma nuna damuwarsa akan tonuwar asirinsa, to yana da kyau ki natsu kisan ina ne matsalarki take daga cikin sakacin da kika yi masa, sai ki ɗauki hanyar gyara ki ƙara kyautata masa fiye da yadda kike yi da, ki zauna dashi ku fahimci juna ki yafe masa ki ɗauki niyyar zama da shi a duk yadda ya zama, domin shiriya ba a hannunki yake ba yana a hannun Allah, matsawar kika amsa ƙaddararki akan haka Allah zai dubeki kuma zai baki mafitar da baki yi zato ba, kiyi addu'a sosai ki kai kuka ki ga Rabbil Ka'aba, duk da abin da ciwo sosai lallai sai kin tsananta hakuri da juriya kodan darajar 'ya'yan dake tsakaninku, a hankali komai zai zo ya wuce.
Safna tunda ta fara gano lagon Zayyad ta ɗauki aniyar jawo shi a jikinsa sosai wajen faranta masa ta hanya mafi sauƙi cikin aika saƙo, ta tabbatar wannan dama ce ta samu da zata ƙara janye tunaninsa ga 'yan iskan matan da suka fara samun damarsa, yanzu ne ta ƙara tabbatar da Rashida tana da laifi sosai a faɗawar Zayyad harka da matan banza dan da ace yana samun kulawa ba zai yi ba, yadda ta fahimce ta ita damuwarta shine damuwa na wani ko ba damuwa bace tana da son kanta da yawa, bata yarda ayi mata kuskure amma in ita tayi tana so ayi mata uzuri. Haka ta ɓata lokaci gurin tunanin abubuwan daya dace da zata killace mijinta, har ya shigo ya sameta ta miƙe da sauri ta isa gareshi ta saƙo hannunta a wuyansa tayi masa zobe ta shiga goga masa hancinta suna shakar numfashin juna tare da aikawa juna saƙo ta cikin ido.
Masoyi ka barni da kewarka, amma yanzu ina jin ɗumin numfashinka na dawo hayyacina.
Ta ambata fuskokinsu da murmushi, a lokaci guda suka sauke ajiyar zuciya Safna ta ɗaura lip ɗinta akan nashi, bawai ta iya sosai ba amma itace ta fara shan lips ɗinsa a hankali kuma ya amshe ya cigaba, haka suka shagaltar da junansu a tsaye saida suka gaji kafin suka koma kan kujera suna bawa junansu ƙauna mai zafi. A taƙaice a wannan daren sun shayar da juna soyayyar da basu taɓa bawa juna iirinsa ba, bawai dan mace ta bayar da budurcinta a daren farko shine kaɗai farin cikin da zata bawa mijinta ba, a'a a ko wani lokaci in taso zata bashi farin ciki fiye da gamsuwar darensu na farko, kuma zata cigaba da maimaita haka fiye da cikin masaki idan taso haka, shi namiji raƙumi ne da akala, yadda duk kika so ya zama haka zaki ja ragamarsa cikin sauƙi da hikima.
...
Da asubahi a tare suka yi wanka, kana Zayyad ya shirya ya tafi masallaci. Safna tana bisa dadduma tana sallah, a ra'arta ta ƙarshe ta daɗe a Sujud tana riƙon Allah bisa muradinta na duniya da lahira, kana ta rokawa mijinta shiriya tana mai kuka da zubda kwallarta domin tasan Allah shi kaɗai ne mai shiriya kuma shine majiɓicin al'amuran bawa.
Allah ga mijina Zayyad kayi riƙo da hannunsa zuwa ga Halal ɗinsa, ka kare masa ji da ganinsa da duk gangan jikinsa ga zina, ya Allah ka kyautata imaninsa ka saka masa jin tsoronka a duk lokacin da shaiɗan ya ke niman rinjayensa, ba ni da wayo da dabara a gurinka nake niman agaji, nasan zaka yi mini saboda soyayyar ga Manzonka s.a.w.
Data kai nan sai ta ɗago tayi tahiya da duk addu'ar da ake yi kana ta sallame, ta shiga lazumi data gama ta ƙara ɗaga hannunta sama.
Ya Allah kasa albarka ga 'ya'yana da zan haifa, abinda ke cikina ka shiryar dashi kasa ya zamo mai jin kai da ƙaunar musulunci, kasa ya zama sanyin idaniyarmu duniya da lahira. Ya Rabbi ka sakawa iyayena da gidan Aljanna ka biya musu buƙatunsu na duniya dana lahira, ka biyawa 'yan uwana da sauran Musulmai gabaɗaya buƙatunsu. Ya Allah ka yiwa mijina albarka da buɗi na alkhairi, ka ƙara mana zaman lafiya da ƙaunar juna. Ya Allah ga Rashida ka saka mata sauƙi da salamar kishina, ka ƙara mana zaman lafiya da tausayin juna, bana binta da sharri in ta nime ni dashi ka kare ni ka shiryeta shiriya dauwamammiya, ka ƙara mata zaman lafiya da Zayyad, ka shirya mata 'ya'yanta tare da sauran 'ya'yan Musulmai.
Haka ta jima tana riƙon Allah daga bisani ta shafa addu'ar tana mai jin sanyi a zuciyarta.
*_Kin taɓa rokawa kishiyarki addu'a kuwa? Idan baki taɓa ba ki fara, In kuma kina yi ki ƙara, domin shi fata na gari namiri ne, kuma yadda kika roƙa mata haka Mala'iku suke amsa miki da Amin tare da roƙa miki abinda kika roƙa mata, ɗan haka In kinyi addu'a mai kyau a gare ta wa kanki kika yiwa, ko da Sharri take binki da shi sai kiga Allah yana baki kariya, kuma In Sha Allah kullun ke ce a samanta Allah zai daga darajarki_*
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna ta miƙe dan taji shugowar Zayyad ta isa ɗakinsa ta zauna a gefen gado ta gaishe shi ya amsa fuska sake tare da kallonta.
Safna Allah yayi miki albarka yadda kike faranta mini Allah ya faranta miki, yau kunun gyaɗa nake son sha sai ki soya mana doya da kwai.
Ameen ya rabbi, an gama ranka ya daɗe bari na shiga kitchen da wuri danna kammala kan lokaci. Naga har ka ɗauki waya, dan Allah ka aje shi ɗauki tsarbi wannan lokacin ya zama nakusantar Allah kafin gari ya waye.
Malamata ina godiya da tunatarwa abinda kike so shi zanyi.
Zayyad yayi maganar yana aje wayarsa a gefe, Safna ta miƙa masa tsarbin hannunta sai ta miƙe ta fita. Wato fa duk taurin kan namiji in dai kin iya gane kansa zaki juya shi cikin ruwan sanyi zuwa ga abinda kike so ba tare da kinta surutu ko ɓacin rai ba, yana da kyau mace ta amsa mijinta a duk yadda yake musamman in kin gano wani halinsa mara kyau, ki kwantar da kai ki zauna ki fahimceshi da kyau, babu nuna fushi ko faɗa a cikin lamarin zaman aure, tunda Allah ya haɗaku wataƙila a dalilinki ya samu shiriya, kuma Allah baya jarabtar bawansa da abinda yasan ba zai iya ɗauka ba, gadai Safna ta ɗauki duk wani ƙaddara da kuma yiwa Zayyad uzuri akan abinda yake aikatawa da mata a ɓoye, tunda ta sani ta yarda kuma zata jajirce girin ceto shi daga halaka, yanzu ne damar ta na yin haka ta nuna masa tsantsar soyayya, kulawa da kuma biya masa duk buƙatunsa da yake muradi a gareta tare ta tsananta addu'a, tasan ta hakane kaɗai zata samu mafita rayuwarsu gabaɗaya ta inganta.
Bayan Safna ta kammala da Kitchen lokacin daya tafi kai yara makaranta, tayi sauri ta shirya cikin leshi riga da siket tayi ado mai kyau, da ya dawo suka karya ya shirya fita zuwa shago, yaje sashin Rashida ya leƙata kana ya fito ya haɗu da Safna a ƙofar ɗaki sai ta ƙarasa suka isa gurin motarsa ya shiga sai ta saka hannu ta window ta kama hannunsa irin gaisuwar nan.
Allah ya sadaka da alkhairin daka fita nima ya kare ka daga dukkan sharri, yayi maka buɗi maɗaukakiya. Ina ƙaunarka farin masoyi a dawo lafiya.
Ameen Ruhi Allah yayi miki albarka nagode.
Zayyad ya faɗa da yalwar farin ciki a fuskarsa, Safna ta amsa da amin kana ta sakin hannunsa ya tada mota ya wuce tana ɗaga masa hannu, daga bisani ta juya ziciyarta fal farin ciki ta wuce ɗaki.
Rashida da take tsaye jikin window tana kallonsu ji tayi kamar taje ta rufe su da duka, gabaɗaya hidimarsu suke yi suna mantawa da tana gidan, ita kuma tsabar sawa kai damuwa ta sakawa kanta tsayawa jikin window tana ganin kayan takaici, haka ta juya zuwa kitchen ta ɗauki fish roll data gama soyawa ɗazun a roba ta fito zuwa sashin Safna, wannan karan da yake da mutunci taje sai tayi mata sallama, Safna da take falon taji sai ta miƙe domin taji da me kuma zato, ta buɗe suka yiwa juna kallon kallon, ƙamshin da ke fita daga jikin Safna ya daki hancin Rashida, nan ta gane cewar Amaryar Zayyad akwai tarin sirrikan da take dasu na dole ma Zayyad ya sota, Safna bata ce mata ƙala ba Rashida ta ƙirƙiro murmushi tana cewa.
Ina kwana, nazo muyi magana ne amma naga kamar har yanzu fushi kike yi dani, ko zan iya shigowa?
Safna bata ce komai ta juya ta shiga falon ta zauna, Rashida ta bita a baya ta samu gurin zama tare da ƙarewa falon kallo ta wuciyar ido sai ƙamshi ke tashi na musamman.
Ya ƙarfin jiki?
Alhamdulillah naji sauki, kema ya naki jikin.?
Cewar Safna, Rashida ta saki murmushi.
Aini na warware kune dai da jiki yanzu tunda kina ɗauke da tsarabar Amare, Allah ya rabaku lafiya. Dama nazo ne muyi sulhu da juna naga zaman haka ba zai fisshemu ba, dan Allah kiyi haƙuri nima nayi haƙuri komai ya wuce.
Ameen ya rabbi, kuma ni a gurina babu komai wlh Allah ya ƙara kore shaiɗan a tsakaninmu.
Ameen ya rabbi, ga tsabara na kawo miki ban sani ba ko zaki ci, fish roll ne dana yiwa su Ilham na tuna da ke, kin san masu ciki suna son kayan kwalam.
Aiko kin kyauta nagode sosai bari na aje shi anjima sai na ci da rana ban daɗe da karyawa ba.
Safna ta ambata tana miƙewa ta ɗauki kwanon ta isa Kitchen ɗinta ta juye a wani kwano mai marfi, ta wanke mata nata ta fito ta aje mata a hannu kujerar da take, Rashida ta rashe tana kallon indian film da aka saka a bollywood, daga nan kuma ta ce mata.
Kin ko taɓa shiga maƙotanmu?
A'a kin san banma fara fita ba.
Ya kamata ko ki dan leƙa a saba sake. Koda yake Zayyad akwai kulle fita sai da babban dalili.
In Sha Allah zan yi hakan. Dama haka wasu mazan suke akwai kishi.
Nashi ba wani kishi kawai dai takura ne sai kin nuna masa kema jan wuya ce zaku zauna dai dai. Yauwa dama akwai maganar dake cina a rai, kin lura da Zayyad yadda yake bawa wayarsa muhimmanci kuwa? Ko ke ƙila baya yi miki haka ko.
Aiko yana yi kinsan rayuwar yanzu baka raba mutane da waya.
Hmmmm ai nashi da dalili, wlh yan mata yake kulawa nace yaushe yayi aure da zai fara haka, rannan na faki idonsa na ɗauki ɗaya daga cikin number ɗin 'yan matan, kin ganshi ki saka ki kira kiji dan kece da kishin wannan karan.
Safna ta saki murmushi ta amsa wayar Rashida tana duba number nan take ta saka a cikin wayarta, sai dai bata ga ya hau kan na Zuby ko Saima ba, sai tayi saving da N ta miƙa mata wayarta tana cewa.
Maman Ilham nifa ba ni da matsala in ma auren zai ƙara ai sai yayi akan ya ɗibo mana magana, kin san wasu 'yan matan ba auren za suyi ba sai suja namiji su watse.
Taf wlh Zayyad bai isa ya auro wata ba, ashe ke baki da kishi? ko wata uku ba kiyi ba ace yana niman wasu matan.
Rashida ta faɗa cikin hargagi, Safna ta saki dariya tana mamakinta, tace.
To ni dai banda damuwa ya ƙaro biyu bayana akan ya zama mazinaci.
Wlh ba dai a gidan nan ba, ki ma bar wannan maganar kedai ki kira number din kiji ko ki tura mata chart, nima zan kira duk yadda muka yi zan faɗa miki gwara mu ja mata kunne.
Rashida ta faɗa tana miƙewa, nan dai suka yi sallama Safna ta bita har ƙofa ta wuce kana ta rufe ƙofar ta dawo falo tana mai sauke ajiyar zuciya, bata san meyasa ta kasa yarda da Rashida ba dan sam duk abinda ta faɗa game da number data bata bai kwanta mata a rai ba, dan koda ta duba wayar Zayyad da Saima da Zuby ne kaɗai suke wannan chart ɗin, ita dai tayi saving amma karan hauka bai cije ta ba balle ta kira. Ashe ita tana juriya akan abinda ya wakana kwanaki tsakaninta da Zayyad, da ace Rashida ce ƙila da kowa yaji, ta saki murmushi dan komai ta riga da ta binne shi a cikin ranta, kishi halal ne amma ba irin na Rashida ba, Idan da zata bayyana kishinta Rashida hauka kawai take yi, dan haka maganganun Rashida bai sata damuwa ba dan ta riga tayi shi a baya, burinta Zayyad ya daina abinda yake yi. Fish roll ɗin dafa kawo mata ta saka shi a baƙar leda ta sanya a bole dan ba ci zata yi ba.
....
Rashida tana shiga ɗaki ta kira Anisa a waya, koda ta ɗauka cewa tayi.
Anisa na bawa Safna sabon layin dana siya, idan ta kira ki sauya murya kiyi wasa da hankalinta, tare da rikita mata lissafi kamar dai yadda muka tsara, ai kin yi saving number ɗinta dana baki ko.?
Eh nayi, kuma kar kiji komai dan wlh sai na baki mamakin yadda zan haukatata.
Ta ƙare tana dariya, Rashida itama dariyar tayi tana cewa.
Ai yanzu salon ya sauya zan shige mata sosai dan in riƙa bugan ruwan cikinta ina jin wasu abubuwan.
Nan dai suka cigaba da magana daga bisani suka yi sallama.
****
Yau Zayyad bai shigo gida da wuri ba sai wajen tara da rabi, bai shiga part ɗin Rashida ba dan yayi alƙawarin farantawa Safna itama duk ran girkinta ya fara zuwa gunta, tunda ita Rashida da yake yi mata dan ya faranta mata bata gani. Koda ya isa ya samu ƙofar a buɗe ya shiga da sallama bata falon sai ya nufi ɗakinta kafin ya ƙarasa ta fito tana gyara ɗaurin ɗankwalinta, wani irin tsayawa Zayyad yayi yana kallonta harta ƙaraso gabansa ta tsaya tana sakar masa murmushi.
Kinyi mugun kyau, Safna ko wace shiga tana yi miki kyau ko da yake ke ɗin mai kyau ce dole kaya su riƙa hawa jikinki.
Wani farrr Safna tayi tana wani yarfa hannu tare da juyawa a gabansa ta dawo ta tsaya tana cewa.
Kuma komai don in faranta maka nayi shi, ya kasuwa? Allah yasa albarka.
Ameen Amaryata. Ya ambata yana mai kamota jikinta ta gefe a haka suka wuce falo suka zauna, suna dan hira ƙasa ƙasa wanda a tsakaninsu ne kawai suke ji, Safna shigar doguwar rigar atamfa ta saka ta tsaɓa ado tare da yin ɗaurin zamani wanda ake kawoshi gaban goshi sannan ta saki gashinta ya sauka har gadon bayanta zuwa kafaɗa, ƙamshi kuwa ba a magana, da wannan Salon a kullun take ƙara burge Zayyad kuma bata taɓa gajiyawa ko wace rana da irin salon kwalliyarsa, wani lokacin kuma ba kwalliyar fuska sai dai ta saka kayan da zasu amsa surarta koda ba ranar gidan ta bane, bata yarda Zayyad ya zo ya ganta wani iri ba ko baiji ƙamshi a jikinta ba, koda da rana ne bata zama bata kimtsa jikinta ba.
Suna tsaka da cin abinci taliya da miyar ganye da kifi, suka ji bugun ƙofa da sauri Zayyad ya miƙe yaje ya buɗe sai yaga Ilham da Aslam.
Ilham yaya?
Mun zo ne.
Abinda yarinyar ta faɗa kenan sai Zayyad ya matsa musu suka shiga, nan ko wanne ya kame a kujera ba tare da gaishe da Safna ba, Zayyad ya koma ya zauna yana cewa yaran.
Ku baku iya gaisuwa bane? Kun shigo ba zaku ce mini sannu da zuwa ba balle ku gaishe da antynku.
Ina wuni, ina kwana.
Cewar Ilham da kuma Aslam a lokaci guda, Safna ta amsa ta cigaba da cin abincinta, shima Zayyad bai ƙara magana ba ya cigaba da ci, haka yaran nan suka ƙura musu ido kamar basu taɓa ganin abinci ba, Ilham ta baza kunne tana ta record ɗin hirarsu kamar yadda uwarsu ta saka ta, ga dai tv suna kallo amma hankalinsu baya tv, Zayyad ya miƙe bayan ya gama ci yana cewa zai yi wanka yazo, Safna tace masa to ya wuce ita kuma ta zubawa yaran abinci a plate ɗin da suka gama ci tace su sauko suci, haka duka sauko suka fara ci kamar waɗanda basu ga abinci ba sai ta miƙe ta bi bayan Zayyad, da ido ilham ta rakata. Safna koda ta shiga tuɓe kayan jikinta tayi gabaɗaya ta kutsa toilet ɗin Zayyad, lokacin ya watsa ruwa ya goga sabulu ya kaiga wanke fuska, ta shiga a hankali duk da yaji motsinta sai ya cigaba da wanke fuskar, Safna tazo ta rugumeshi ta baya tana shafa jikinsa da santsin sabulun, wani irin saƙo ne ya sauka a jikin Zayyad ya juyo da ita nan suka fara yiwa juna wasa wanda ba sai na fayyace ba, haka suka shagaltu a bayin na tsayin minti arba'in kafin suka yiwa juna wanka suka fito tare cikin towel guda ɗaya dan iya towel ɗin zayyad ne kawai a ciki, nan suka tsane jikinsu kana Safna ta mayar da kayanta ta fito ta bashi guri, shima ya saka jallabiya ya ƙarasa shirinsa ya fito falon, nan suka tadda yaran idonsu biyu suna kallo wanda lokacin kusan sha goma da minti arba'in, Safna ta kwashe kayan abincin tamayar kitchen ta zo ta gyara gurin, Zayyad ya zauna yana tambayar yaran makaranta suna bashi amsa, har kusan sha ɗaya kafin ya miƙe yace suje ɗakinsu daga nan su kwanta, Safna sai da Safe tace musu suka wuce tana mamakin yadda yaran suke ɗaukar lokaci haka ba tare da sun kwanta ba kuma suna zuwa makaranta. 
Bayan sun shiga yaran suka wuce suka kwanta, Rashida tayi masa sannu da zuwa kana tace.
Naji shuru baka leƙoba shine su Ilham suka ce zasu zo gunka.
Eh ban shigo gidan da komai ba shiyasa, ai sun zo har abinci sunci.
Yayi kyau, nima ɗazun na shiga wajen ta munyi hira.
Sheƙeƙe Zayyad ya kalle ta sa'ilin data kai aya a maganarta, Rashida ta saki dariya.
Wlh da gaske nake yi kuma ka tambayeta, ai na aje komai mu zauna lafiya.
Amma na jima baki yi mini zance mai daɗi ba irin na yau, lallai kinci kyautar dubu biyu, zuwa safe zan baki.
Rashida ta saki guda a hankali tana kama hancinta cike da murna, shima dariyar yayi ya zauna suka cigaba da hira. Lokacin da yayi mata sallama ya wuce sai ta je ta rufe ɗakinta ta isa ɗakin su Ilham dama tana alla alla ya wuce, ta samu har ta fara barci ta tasheta ta zauna tana murza ido.
Mama barci nake ji.
Ke dan ubanki faɗa mini me da me kika gani a ɗakin?
Ilham ta turo baki dan sam bata so ta tasheta ba, nan ta shiga faɗa mata komai da kanta ya iya riƙewa, harda shiga ɗakin dasu Safna suka yi suka daɗe ta fada, Rashida ta jinnina kai kana tace ta koma ta kwanta sai ta miƙe ta kashe musu wuta ta fito ta wuce ɗakinta tana ƙissima abubuwa da yawa a cikin ranta.
***
Tun daga wannan rana zamansu ya ɗan daidaita, sai dai a bayan fage Rashida ta sakawa Safna ido sosai dan ganin duk wani motsinta, haka suma yaran in dai Safna ce da girki tofa Zayyad yana shigowa gidan zasu je part ɗinta su kashe su tsare, duk abinda suka ci sai anci dasu sannan suna baza kunne wajen sauraren hirarsu, wannan ya kawowa Safna rashin sakewa da mijinta, tana so suyi hirarsu data shafesu dole take haƙura in kuma ya dawo daga ɗakin Rashida yace barci yake ji, zuwa safiya kuma hidimar kai yara makaranta, wani maganar ma takan mance da shi dan bata faɗa ba a sa'ilin daya ke ranta ba. Akwai ranar da Safna tayi wani irin shiga na ƙaramar riga amma ganin Zayyad da yaran sun shigo tare ya sata komawa ɗaki da sauri ta saka ƙaton hijab, ƙiri ƙiri ɗan soyayyar da suke sha in ya dawo ko kuma kulawar da yake bata ta daina samu dalilin matsa mata number da yaran suke yi, bata samun sakewar da take so, in kuma mamansu ce da girki bata ganinsu wani lokacin sai dai ta aji muryansu da rana, sannan ƙarin damuwarta sai sukai kusan goma da rabi ko sha ɗaya na dare suke barin ɗakin ta, ilham bata barci amma Aslam wani lokacin yana yin barci sai dai Zayyad ya ɗauke shi, tana son yiwa Zayyad magana amma tana tunanin yadda zai ɗauka dan ta kula shima sam baya kula da illar haka. 
***
Ranar Laraba Yusuf ƙaninta yazo zai yi mata wanki kamar yadda ya saba zuwa ya mata, Zayyad dama nashi kaiwa yake yi gurin masu wanki da guga, iyaka ƙananun kayansa dana barci take wankewa, bata yarda ta fita girki ya dawo ya tadda kayansa masu datti ba, hakan ya zame mata jiki dan bata son tara underwear masu datti ƙazantar hakan take gani. Yusuf daga makarantar boko ya biyo, saida ya cika cikinsa da dafadukan taliya da nama, kafin ya shiga ɗayan ɗakinta da ba kaya yayi wankin a cikin bayin dake ɗakin, idan ya wanke ya ɗauraye sai Safna ta fita tayi shanya a igiyar waje.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna ta fita yin shanya na biyu Rashida ta fito ta tsaya a tsakar gidan ta tareta da cewa.
Antyn yara wanki kike yi ne.?
Yusuf ne yazo yake yi mini ina taya shi shanya, ina yini.
Lafiya lau, lallai yayi ƙoƙari nima da Harunan mu zai yi mini haka dana ji daɗi shegen son jiki ne dashi. Wai naga harda shadda kika wanke.?
Eh na saka ya kai sau biyu. Kuma ni inna ji kaya suna ɗan warin zufa duk da akwai turare sai sun shiga ruwa.
Tafɗijam to wlh ki lallaɓa kayanki ki daina yawan saka su a ruwa dan Zayyad ba ɗinki yake yi ba sai salla salla. Kinga duk wani kaya da nake sakawa sabbi to sai dai nayi da kuɗina ko Mamanmu ta yi mini ankon biki haka.
Ikon Allah kice inyi adani da kyau.
Ki adana dan kuwa Zayyad mutanen waje ne ke cin abin hannunsa, yayita rabar da kuɗi yana kyauta amma mu nan ba zamu ga komai ba, sai dai naji ana yi mini godiya inna fita.
To Allah ya kyauta, kin san ni bazan san haka yake ba tunda sai yanzu nake yin wata uku a gidan nan, sai a hankali zan fahimci komai.
Nan fa Rashida ta cigaba da zaƙulo laifin Zayyad tana kushe shi, Safna dai jinta kawai take yi amma babu wanda ya samu muhalli a cikin ranta, data ga surutun yana niman yawa tace zata shiga ta ɗauko wasu kayan anjima zata leƙo suyi hirar, Rashida tace to kana duk suka shiga ɗaki, Yusuf da yake wanki ya miƙe yana kallon Safna.
Anty wai da waye kike hira haka?, faɗi ba a tambayeta ba.
Rashida ce wlh ke min hirar babansu Ilham.
Ashe dai zaman naku ya cigaba da daɗi, amma dai kiyi a hankali dan ban yarda da maganganunta ba, sai zuba take yi rarara kamar radion daya birkice.
Safna ta kwashe da dariya, shima dariyar yayi sai ya cigaba da wankin ita kuma ta ƙara ɗibar wasu ta kai igiya ta shanya. Lokacin da ya gama wankin da zai tafi ta bashi dubu ɗaya yayi kuɗin mota kana suka yi sallama daya gaida iyayensu, yayi mata godiya ya wuce. Safna bayan tayi sallar La'asar sai ta wuce ɗakin Rashida dan cika alƙawarin da tayi mata, da sallama ta tura ƙofar falon ta shiga, ta tadda shi kaca kaca su Ilham sun dawo makaranta ga jakukansu da littafai duk a ƙasa uniform kuwa ko wani kujera ya samu kasonsa, abinci sunci sun zubar, ta zauna Rashida ta fito daga ɗaki tana saka hula.
Yau wace Rana ga Safna a sashinmu, waike bakya gajiya da zama ke kaɗai.?
Wlh bana gajiya dan na saba ko a gida haka nake nafi son kaɗaici.
Mislika kenan, Ilham zoki tattare kayan makarantar ku duk kun hargita mini ɗaki.
Rashida ta ƙare da kwalawa Ilham kira, koda tazo yarinyar bata iya cewa Safna komai ba, gabaɗaya Rashida bata tarbiyyantar da yaranta ɗabi'a mai kyau ba, kuma ita duk abinda take yi tana ganin akan daidai take, haka ta miƙe taje kitchen ta ɗaukowa Safna pure water ta aje mata a center table kana ta je ɗakinta ta ɗauko hotunansu masu yawa wanda tunna bikinta ne dama waɗanda take gida kan tayi aure, ta bawa Safna tana kallo tare da matsowa gefenta tana yi mata bayanin wasu hotuna, a hankali Safna ke kallo har suka kawo wani hoto Zayyad ya rungume Rashida suna kallon juna irin hoton nan dai na ƙauna, Rashida ta saki dariya tana cewa.
Kin ga nan lokacin ana gabda bikinmu ne muka je muka ɗauka, Zayyad kamar zai haɗiye ni dan ƙauna amma da yake so tsuntsu ne yana tashi ya dawo kanki, ban taɓa zaton mugun son da yake yi mini ba zai iya ƙara aure.
Ai har yanzu ma yana sonki Maman Ilham, saboda ba yadda namiji zai zauna da mace yace baya sonta.
Haka dai kika ce amma yanzu yayinki ne, kafin kuma hankalinsa ya koma waje. Yauwa ma kin kira wannan number dana baki.
Ban samu kira ba dan bana son abinda zai tayar mini da hankali.
To in baki kira ba taya zata san mun ganota, nima zan kira In Sha Allah ki ɗaure kiyi mana yakin nan Safna.
Tom ba damuwa, Safna duk hirar ta gundureta sai ta ce.
Bari naje na ɗaura girki daganan na kwashe kayana da suka bushe.
Haba muna cikin hira zaki tafi, tom shikenan sai anjima.
Rashida ta faɗa tana miƙewa, Safna ta aje hutunan ta miƙe suka yi sallama ta wuce, saida ta fara duba kayanta waɗanda suka bushe ta ɗiba kafin ta wuce ɗaki a aje su sai ta kuma fitowa ta kwashe sauran da basu bushe ba ta kai ɗaki dan bata yarda kayanta su kai magrib ko su kwana a igiya, saboda babu kyau barin kaya a igiya su kwana. Bayan ta kammala ninke kayan kafin ta adana sai ta fito ta shiga kitchen dan ɗaura musu girki saboda ranar ita ce da girki, dambun shinkafa tayi lafiyayye da soyayyar naman kaza sai juice ɗin dinger data yi musu.
Zayyad bayan sallar isha'ai ya shigo, riƙe da leda a hannunsa Safna ta amsa tana yi masa kiss a kuncinsa ta aje ledan a center table kana yace wanka zai fara yi kafin yaci abinci, tace masa to ya miƙe ya wuce ɗakinsa, tana zaune sai ga su Ilham sun zo kamar kullun, dan ƙofar a buɗe yake, suka zazzauna suna raba ido dan ba su da wuta an ɗauke, Zayyad daya gama wanka ya shirya ya fito yana ganinsu Ilham ya washe baki yana dubansu.
Ashe ba kuyi barci ba, to ga ice cream ɗinku dana siyo.
Ya zauna gefen Safna yana mai cirosu daga leda, ya miƙa musu ƙananun roba ɗai ɗai, suka amsa sai ya miƙawa Safna madaidaiciyar roba ta amsa tana godiya, da yake cikinta baya son madara da zaƙi sai ta miƙe taje ta saka a frigde da nufin zuwa safiya ta sha, Zayyad yavfita kaiwa Rashida nata bai daɗe ba ya dawo ya samu Safma harta fito musu da abinci, suka fara ci yana mai santi tare da cewa.
Ki dauko plate ki sawa yaran nan mamansu wai bata yi girkin dare ba tea zata sha, amma su yaran tasan zasu samu anan.
To Safna tace masa ta miƙe ta wuce ta ɗauko plate ta zuba musu suka sauko suna ci, Zayyad ya dafa cinyar Safna yana cewa.
Ɗazun naji kin fara yi mini zancen cikinki sai kuma nayi busy ban amsa miki ba, Allah yasa ba wata matsala ba ce.?
Ka bari zuwa anjima sai muyi maganar.
To meye matsalar in munyi yanzu?
Saboda ina buƙatar lokacinka kuma na fi son mu biyu.
Ta bashi amsa tana mai kai loman abinci a bakinta, daga haka Zayyad baice komai ba har suka kammala ci, da yake ba wuta wajen goma ya tasa ƙeyar yaran suka tafi sashinsu, Zayyad shuru shuru bai dawo ba har ya wuce mintu sha biyar daya saba yi ya kusa minti arba'in, Safna kamar ta kirashi amma sai ta danne ta ga dai gudun ruwansa, tana shirin miƙewa ta shiga bedroom ta saka kayan barci sai taji muryarsa shida Rashida suna kwasar dariya da alama rako shi tayi, Safna ta gyara zama ya shigo ya samu guri ya zauna, jallabiyar jikinsa duk janbaki da alama Rashida ce ta goga masa, cikin yanayi na damuwa Safna ta kasa danne haƙurinta yau tace.
Amma fisabillahi meyasa kake yi mini haka? Naga in girkinta ne baka yarda ka ƙara koda minti ɗaya ne in kazo nan, amma ni sai ka sakani nayi ta jiranka, yanzu kusan minti arba'in da biyu kayi kafin ka shigo, kuma a matsayin minti sha biyar ne ga duk wacce ba tada girki.
To kin san meye ya tsaidani ne, ai bazan ɓata lokaci haka ba tare da dalili ba.
Aiko baka faɗa ba ga dalili na gani tunda ka jambaki a jikinka. Duk kawaicina da danne kishina amma kaida matarka kuna niman ƙureni.
Zayyad shuru yayi baida abinda cewa dan baida gaskiya, Safna ta share guntun hawayen daya sauka a kumatunta, ta ɗaura da cewa.
Duk ranar girkina ba ni da lokacin da za muyi hira a tsakaninmu, saboda yara zasu shigo su kwashe lokaci suna kallo, in kaje side ɗinsu ka daɗe sannan ka dawo, dana kawo magana muyi kace barci zaka yi sai da safe, safiya nayi ba kada lokaci daga kai yara makaranta kana dawowa zaka shirya ka tafi aiki.
Kina nufin shigowar da yarana keyi takuraki suke yi ban sani ba.?
Ni bance takurani suke yi ba amma a tsarin tarbiyya da kuma mahangan inganta karatunsu, kamata yayi ace duk inda tara na dare yayi to zasu je su kwanta koda kuwa a ɗakin mamansu ne, kwakwalwarsu zata huta kuma zasu samu barci mai kyau tunda fitar safe suke yi, sannan ni da mahaifiyarsu zamu samu damar yin duk wani abu daya shafi kula da kai, amma yara sun kasa sun tsare babu yadda wasu abubuwan zasu gudana.
Hmmm kawai yace kana ya miƙe ya wuce ɗakinsa ba tare da yayi magana, da ido Safna ta bishi dan ta kula shima baya son a faɗa masa gaskiya, sannan bai yarda da laifin yaransa ba, girgiza kai tayi ta miƙe taje ɗaki ta yi shirin barci ta dawo ɗakinsa ta kwanta kusa dashi tana cewa.
Maganarmu ta ɗazun dama wlh cikina ne nake yawan jinsa ya kulle mini, shine na fara maka magana ina ganin ya dace naje asibiti.
Allah ya kaimu goben lafiya sai ki je.
Safna tace to kana saka hannunta zuwa ƙirjinsa dan ta shafa masa, nan take taji yaja hannun ya tureta.
Malama barci zanyi.
Safna tashi tayi ta zaune tana mamakin sauyawarsa lokaci guda, abinda yayi mata taji zafinsa sosai, sai kawai ta fito falo ta kwanta a 3 seater ta shiga matsar kwalla, wai har itace Zayyad sai turewa hannu yana barci zai yi, abin yayi mata matuƙar ciwo, kenan ita ba tada damar faɗar ba ayi mata dai dai ba sai ya ɗauki fushi da ita, haka ta ɓata lokaci tana aikin abu guda daga bisani ta miƙe ta koma ɗakinta ta kwanta har barci ya ɗauketa.
Da asubahi bai tashe ta sallah ba sai dai taji ƙarar rufe ƙofar falo, ta miƙe da nufin shiga bayi amma me? Sai taga jini ya ɓata zanin gadonta da yake da haske, gabanta ne yayi mummunar faɗuwa ta sauka daga gadon tana duba jikinta, tasan ta kwanta ba ciwon komai amma ya zata ga jini kuma, ta shiga bayi ta tsarkake jikinta tare da wanka ta fito ta gabatar da Sallar asubahi, bisa ƙaulin daya zo cewar jinin da mace ke gani da ciki kuma ta tabbatar dba al'ada bace, dan akwai matan da in suna da ciki suna jinin haila amma ba su da yawa, to in ba wannan bane ta saka shi a matsayin jinin ciwo, in kuma ɓari ne tayi cikin ba a busa masa rai ba to tabbas zata cigaba da ibada. Safna data idar da Sallah shuru shuru tana jiran Zayyad ya shigo amma bai shigo ba, ashe mota ya shiga ya kwantar da seat ya kwanta rigingine, har gari yasha iska Safna ta kirashi bai ɗaga ba, sai ta shiga kitchen ta dama musu kunun tsamiya dan tanada blender mai niƙa abubuwan masarufi kamar su aya gero da sauransu, shiyasa in da wuta ba ruwanta da kai niƙa, sai wajen bakwai da rabi Zayyad ya shigo ya shiga ɗakinsa ba jimawa ya fito cikin shiri yana riƙe da key mota, Safna ta fito daga ɗakinta tana cewa.
Ina kwana.
Lafiya.
Ya amsa a daƙile, Safna ta cigaba da cewa.
Sirrin Ruhi har yanzu fushi kake dani? dan Allah kayi haƙuri amma ni a ganina ya dace in anyi mini abu in fito in faɗa dan a samu maslaha.
Ni bana son mayar da magana, zanje kai yara makaranta daga can kuma zan wuce shago.
Meyasa kai da abu kaɗan ya faru sai ka daina cin abinci na, yanzu na dama mana kunu har na niƙa wake akan in jira ka shigowa ka faɗa me zanyi ƙosai ko alale saboda kaƙi ɗaukar wayata.
Gaskiya ina sauri bazan dawo karyawa ba.
Shikenan batun zuwa asibitin fa, ɗazun da asuba na farka na ganni cikin jini.
Zan tura miki kuɗin mota in kinje asibiti duk abinda ake ciki ki kirani ki sanar dani zan tura musu kuɗin maganin sai ki amsa.
Amma ya kamata ace tare muka je ko.
Sallamar da suka ji na Rashida shine ya katse Zayyad bai bata amsa ba, sai ya juya ya isa bakin ƙofa ya tsaya.
Abba mun shirya kar kasa yara suyi lattin makaranta.
Wai kina nufin binmu za kiyi.?
Ehen dani za'a, nayi muku rakiya yau.
Rashida ta faɗa tana dariya, haka suka wuce Safna tana tsaye kamar gunki an kafata a gurin, jikinsa yayi mugun sanyi da sauyawan Zayyad lokaci guda, shida yace yana sauri amma zasu fita kai yara makaranta tare da Rashida kuma girkinta ne, sannan ma ita tana buƙatar ya kaita asibiti amma bai nuna damuwarsa ba, haka ta ja ƙafa ta zauna a cushing tana tallafe duka kuncinta, ta rasa yadda zata haɗa tunaninta akan abinda ya dace tayi, harta ɓata lokaci bata sani ba, sai da taji dirar motar Zayyad a gate tayi saurin miƙewa ta isa window sai ga Rashida ta buɗe gate ta shigo tana kallon waje da alama ta tsaya tana yi masa magana ne harda ɗaga masa hannu na bye bye, Safna wani irin baƙin ciki taji ya dirar mata a zuciya amma haka ta danne shi da ambaton Allah sai ta wuce kitchen ta kashe komai ta dawo ɗakinta, ta shirya zuwa asibiti ta fito ta rufe ɗaki ta wuce.
Koda ta isa asibiti number ɗin katinsu ta faɗa dan Zayyad ya faɗa mata ta riƙe, ta zauna har doctor ya gama ganin in patients kafin aka fara kiran out patients suka fara shiga, ita ce ta uku dan haka layi yana zuwa kanta ta shiga ta zauna, likita ya tambayeta abibda ke damunta, Safna ta zayyana masa komai, sai ya ce ta miƙe ta hau wani gado yayi mata scanning, ba musu ta je ta hau ya yi mata komai cikin natsuwa, daya gama ya dawo ya zauna itama ta zauna dan jin meke faruwa.
Madam dama kina fama da Infection ne?
A'a ban taɓa yinsa ba.
Amma ya akayi gashi ya yi miki chronic har yana niman hana cikinki ya zauna. Kina ganin farin ruwa da kuma ƙaiƙayi ko zafin fitsari?
Ina ganin farin ruwa amma bana jin ƙaiƙayin komai.
Ok to Infection ke damunki, amma cikinki yana nan kuma zan ɗauraki akan magani da zai taimaka.
Safna tace masa to sai ya rubuta mata magani ya ce taje ta biya kuɗi a bata, tayi masa godiya ta fito ta zauna a reception ta soma kiran Zayyad sai dai tayi masa kira kusan sau uku amma bai ɗaga ba, ba wai baya ganin kiran bane kawai ba zai ɗauka ba saboda yana tunanin haƙuri zata bashi akan abinda ya faru jiya, yama mance yace taje asibiti dan ko kuɗin motar bai tura mata ba, Safna da yake tana da kuɗi a account ɗinta sai ta bayar da ATM ɗinta suka cire kuɗinsu suka bata magani ta dawo gida. 
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna a ranar kamar ba zata yi girki ba amma dole ta girka dan ba mai bata taci, ta dafa shinkafa da wake taci da mai da yaji tun rana har zuwa dare, kamar yadda Zayyad bai kirata ba itama bata ƙara kira ba, tayi alƙawarin lallai sai ta nuna masa itama tana da zuciya. Lokacin daya dawo aiki yana parking mota sai ya wuce sashin Rashida ya ɗanyi minti biyar da yara kana yace su jirashi anan saboda a ganinsa maganar Safna na jiya ya nuna bata son yaransa, ya fito ya isa part ɗinta ko kafin ya buga ya samu a buɗe sai ya shiga Safna tana zaune a cushing tana shan lipton da kayan ƙamshi dan shi take jin sha, bata iya ɗaga kai ta kalle shi ba balle ya samu tace masa sannu da zuwa, tamkar babu wani halitta haka ta nuna masa, Zayyad ya tsaya yana kallonta na 'yan minti biyu yazo ya aje ledan kifin ruwa daya siyo irin wanda aka gasa ɗin nan, ya wuce ɗakinsa yayi wanka ba jimawa ya fito ya samu bata falon, kamar zai je ɗakinta sai ya fasa ya wuce kitchen ya samo plate yazo ya buɗe kifin yana ci tare da sauran biredi daya gani a kitchen, a lokacin Safna ta ƙara fitowa cikin shigar barci ta saka tashar Afrika tv tana kallon shirin Fatawa na ƙarfe tara da suke yi, Zayyad yana ta cin kifi yana jiran Safna ta ce masa wani abu ko tazo taci amma shuru, har ya gama ya rufe sauran ya barshi a gurin yaje ya wanke hannu ya dawo ya fita sashin Rashida. Da yake Safna tayi masa magana jiya sai gashi ya dawo akan lokaci tana jin dariyarsu da Rashida data rako shi, ya shigo ya zauna still tana zaune a inda ya barta. Bayan kamar minti goma sai ga Rashida ta zo ta fara buga ƙofa Zayyad yaje ya buɗe yana tambayarta.
Lafiya kuwa?
Wlh mantawa ayi akwai maganar da za muyi ne.
Haba shine baki yi ba tun ɗazu dana shigo ba ki bari zuwa safiya ba.
Haba Abban Ilham dan Allah kazo in faɗa maka ba daɗewa zaka yi ba.
Kinga faɗa maganar anan sai ki wuce.
Maganar sirri ce kazo dai muje na faɗa maka dan Allah.
Ta ƙare maganar kamar zata yi kuka, Zayyad ya saki ƙofar ya matsa kusa da Ita, Rashida ta kama gabansa tana cewa a hankali.
Kewarta nayi na biyo bayanka.
Zayyad ya saki dariya yana cewa.
Karki damu gobe muna tare.
Sai ya juyo suka rabu suna dariya ya shigo ɗakin, Safna iya ƙuluwa tayi dan sosai take jin zafin abinda suke yi mata, ta miƙe tana dubansa lokacin daya rufe ƙofa tana cewa.
Duk abinda nasan zai taɓa kishin Rashisa ina ƙoƙarin kiyaye mata, ina gujewa duk wani tashin hankali a gidan nan, hasalima ban yarda ina shiga haƙƙinta ba domin a kiyaye nawa haƙƙin, amma da gangan take ƙirƙiran yin wasu abubuwan kai kuma kana biye mata, to duk abinda kuka yi domin ƙuntata mini Allah ya isa.
Ni kike faɗawa haka Safna?
Zayyad ya faɗa a cikin ɓacin rai, Safna bata ce masa komai ba ta wuce zuwa ɗakinta ta saka key ta kwanta, anan ne ta saki wani irin kuka kamar ranta zai fita sai da tayi mai isarta kafin ta sarara wa kanta ta shiga jero addu'a  duk wacce tazo bakinta a haka barci ya ɗauketa. Zayyad kuwa jikinsa sanyi yayi kamar ruwa ya cinye shi sai dai fushi sosai ya kuma yi da ita, dan yaga ta ɗauki hanyar raina shi da faɗa masa magana, har lokacin bai hango laifinsa da yayi mata ba, haka ya kwana shi kaɗai yana tunani har barci ya kamashi.
...
Washe gari da wuri ta tashi tayi ayyukanta, dan ko sallar asubahi bai tashe ba kuma tunda ya fita ya dawo bai nimeta ba itama haka, ta haɗawa kanta breakfast mai kyau dan bata tsaya ɓata lokacin tambayarsa ba dan ko tayi ba zai ci ba, kawai dai tasan tana yin komai da shi inya ci to in bai ci ba da rana ta bawa almajirai tare da mai gadi. Tana zaune a falo tana kari ga plate ɗin kifin nan a inda ya bari bata ɗauke shi ba balle tayi yunƙurin ci, wannan na ɗaya daga cikin abinda ya ƙara ƙunsawa Zayyad haushi, ya fito cikin shiri zai kai yara makaranta Safna bata ɗaga kai tace masa ina kwana ba ko wata magana tamkar babu ruwan halittarsa, Zayyad ya zauna yama kasa ta ina zai fara mata magana, dan yadda fuskarta ke haɗe ya saka masa shakkarta, jin maganar yaransa a waje yasa shi miƙewa.
Zan tafi kai yara makaranta daga can zan wuce shago in akwai abinda kike buƙata kiyi min text.
Safna tamkar gunki haka tayi masa dan babu wani motsi da tayi da zaisa ya gane tama jishi, Zayyad yayi ƙofa ya fice Safna tayi saurin miƙewa ta ɗauki plate ɗin kifin nan ta fita da shi yana tsaye jikin mota ta wuce shi ta miƙawa Baba mai gadi ya amsa yana zuba mata godiya ta juya ta wuce rike da plate ɗin, sai ga Rashida ta fito zasu je kai yara makaranta tare da ita tayi saurin washe baki tana cewa Safna.
Antyn yara ina kwana?
Safna ta aro murmushi ta yafa a fuskarta.
Lafiya lau ya kwanan yaran, zaku makarantar kenan sai kin dawo.
Allah yasa Rashida ta ambata tana wani sakin shu'umin murmushi, Safna ta wuce ɗaki ta rufe ƙofa Zayyad kuwa damuwa sosai ya cunkushe masa a wuya haka ya shiga mota ya jasu suka wuce babu wani walwala a tare da shi, duk yadda Rashida taso jansa da hira amma bata samu haka ba. Safna sanin ba tada girki ranar data gama gyaran ɗaki ta kwanta a gado tama rasa waye zata kira ya bata shawara, ita kam ta gaji da matsalolin gidan Zayyad, duk yadda take hakuri da kawaici amma suna niman kaita bango, haka ta yini da yake tana da sauran shinkafar jiya shi taci da rana zuwa dare ta dafa indomie taci, tana zaune a falo taji dawowar Zayyad haka ya fara zuwa ɗakinta yana buga ƙofa amma tana ji ko gezau bata yi ba taƙi buɗewa ga ƙarar tv yana ji, yaje ta jikin window yana kiranta dan a rufe yake amma tana ji ta cigaba da lamarinta, fushin mai haƙuri abune da sai an sha wuya kafin ya sauko, dan haka jikinsa a sanyaye ya juya da ledar dake hannunsa da yayi mata siyaya ya wuce mota ya aje mata sai ya ɗauki nasu Rashida ya wuce ɗaki, ya samu ta fito daga kitchen ɗakin sai ƙauri yake yi tabar abinci ya fara ƙonewa, Zayyad ya zauna yana cewa.
Ƙaurin me nake ji haka?
Waken daka ce na dafa shine ina sallah ya soma ƙonewa.
Ok yace yana cire hularsa, Rashida ta cigaba da cewa.
Naji kanata buga ƙofar Safna da kiran sunanta ko lafiya.?
Eh ina ganin ko tana bayi ne.
Ai yinin yau ban ganta ba alamu kamar ba tada lafiya dan da safe naga yanayin ta.
Dam gaban Zayyad ya buga dan sai da Rashida ta ambaci rashin lafiya ya tuna da tace zata asibiti jiya, murmushin yaƙe yayi yana ce mata eh, sai ta koma ta zuba masa abincin, koda ta kawo waken bai gama nuna ba ga ƙauri da yake yi, loma ɗaya yayi ya aje mata kayanta yace bazai iya ci ba, kayan tea da tsiren daya siyo yace ta haɗa masa tea kawai, ita ko haushi ya isheta amma sai ta ɓoye a ranta, kuma laifinta ne da bata ɗaura da wuri ba sai gurin magrib, kuma ita ba wake taso ci ba amma ya sata dole ta dafa sannan yaƙi ci. Zayyad hankalinsa sosai yake gurin Safna dan duk wata hira da Rashida keyi masa baya amsa mata da kyau, haka ya miƙe yayi wanka kana ya shirya ya fito ya ƙara ɗaukar siyayyar da yayi mata amma koda yaje ya tadda ta kashe hasken falo da alama ta shiga ɗaki ta kwanta, ya soma buga ƙofar amma shuru ya kirata ya kai sau uku a waya bata ɗauka ba na ƙarshe ma rejecting tayi dan ta nuna masa idonta biyu, Zayyad ganin fa iskanci ne abin nata sai yasa shi jan tsaki ya juya ya koma, can kasan zuciyarsa kuma abin yayi mugun damunsa. Haka suka kwana ko wanne rai ba daɗi, Safna kuwa duk wannan fushin aljanunta sun taka rawar gani dan a ciki akwai mace wacce take da zuciya, kuma yar kwalliya ce shiyasa Safna take son gayu, to ita ce ta sa Safna bata iya amsawa Zayyad magana.
****
Zuwa safiya Safna ta tashi ta haɗa kayan sawanta a ƙaramin akwatinta, dan tayi alƙawarin tafiya gidansu saboda zubar jinin har yanzu yana yi kaɗan kaɗan, tana ganin gwara ta tafi inda ake sonta yafi mata, koda Zayyad yazo sashinta abin mamaki ya samu ƙofar a buɗe ya shiga da sallama bata falo, sai ya wuce zuwa ɗakinta dan yayi niyyar sauke mata masifa, amma me? yana tura ƙofar ya tsaya kamar gunki yana kallonta, lokacin tana zage zip ɗin trolley, maganar daya zo a kinsa shine.
Ina zaki je da jaka?
Gidan iyayena.
To me aka yi miki.?
Ban sani ba.
Ta faɗa da ƙarfi tana hucci, ganin yadda take ya bashi ba ita bace, nan take kuma taji mararta ta ƙulle kan kace kabo jini ya kece mata, Safna ta saki wani ihu ta yi taga taga zata daɗi Zayyad ya tarbota ta zube a ƙasa ta soma wani kuka mai gurnani, hankalinsq yayi mugun tashi ganin jinin dake fita daga jikinta ga kuma halin da take ciki, ya shiga bata haƙuri amma ina, nan aljannar ta soma magana cikin kuka da ƙarfi wanda a daidai lokacin Rashida ta biyo shi dan tasa ƙeyarsa su kai yara makaranta, sai ta saka kunnenta jikin window tana yi musu laɓe...
Ba zamu yarda da cin kashin da kake yiwa goɗiyarmu ba, idan baka sonka ka saketa ka cigaba da zama da muguwar matarka, kuma ka faɗa mata duk abinda take aike aikatawa muna kallonta ta cigaba da yi karta fata.
Ni dai dan Allah ku rabu da Rayuwar Safna ta zaun lafiya, tunda aka yi auren nan kuke damunta kun hana mata zaman lafiya a ɗakinta, gashi yanzu ga dukkan alamu kun zubar mata da cikin jikinta.
An aikata wani abun da yasa cikinta ya zube, ka faɗi duk abinda zaka faɗa ni na ɗauka, na zubar ɗin.
Sai Zayyad ya miƙe yana cewa tunda ba zaku tafi ba nasan maganinku.
Ya kunna karatun Al-Qur'ani daga wayarsa, abin mamaki sai yaji aljanar Safna ta ɗauka tana bi cikin fitar da kira'ar mai karatun, an ɗauki lokaci kusan minti talatin a haka kafin daga bisani Zayyad ya kashe karatun, Aljanar ta saki murmushi tana dubansa.
Mu musalmai ne kamar kai bana tunanin karatun Al-Qur'ani zai sa na tafi domin mu ba masu cutarwa bane kuma muna karanta shi, dalilai suke ne masu yawa suke saka mu tashi, dan haka zan tafi amma zan dawo a duk lokacin da aka shiga rayuwarta.
Sai ta saki kalmar Shahada tare da sauke ajiyar zuciya, nan take Safna ta dawo dai dai Zayyad ya kai hannu zai kamata ta ture tana cewa cikin kuka.
Bazan mutu a gidanka ba dan Allah ka mayar dani gidanmu.
Naji tashi muje asibiti a duba lafiyarki, sai ya kuma kamata dole ta rabu dashi dan ba tada ƙarfi ya taimaka mata, suka shiga toilet ɗinta ya fito ya juye mata ruwan flak ɗin ɗakinsa ya cire kayan jikinsa ya rage daga singilat zuwa ƙaramin wando ya shiga yayi mata wanka, da suka fito ta shirya ta saka pad sai ya barta a kwance ya mayar da kayansa ya fito zuwa sashin Rashida, a ƙofar ɗaki ya ganta tsaye da yara, kusan tara da rabi bai kaisu makaranta ba.
Kiyi haƙuri wlh Safna ce tayi ɓari jikin nata ya motsa, ko zaki kaisu makarantar ki bawa malaman haƙuri zan kaita asibiti.
Wlh baka isa ba Zayyad, girkinta ko nawa, sannan a banza za a lalata mini karatun yara ana fakewa da Aljanu duk karyace saboda dai a hanamu zaman lafiya, dan haka ka kai mini yara makaranta sannan ka dawo ka kaita asibitin.
Rashida har nayi lalacewar da zaki riƙa kallon idona kina faɗa mini maganganun da suka yi miki. To bazan kaisu ba kar Allah yasa suje makarantar mutumiyar banza kawai.
Ya juya ya koma ɗakin Safna Rashida ta bishi a baya ta tsaya bakin ƙofa tana leƙo da kanta cikin ɗakin tare da buɗe murya.
Haƙƙina dana yarana Allah yana kallonka wlh sai ya saka mana.
Zayyad ya juyo a fusace yayo kanta da gudu ta bar ƙofar ɗakin dan tasan in ta tsaya duka zai kai mata, dan sosai ta ƙular dashi. Zayyad yaje ya kama Safna akan ta tashi suje asibiti ta ce cikin sanyin murya.
Bana jin wani ciwo a jikina dan cikin ya fita, kuma ina da magunguna da aka bani a asibiti zan sha wanda ya dace, kaje ka sallami yaranka da matarka.
Tana gama faɗar haka ta juya masa baya, Zayyad ya zauna a gefen gado ya dafe kuncinsa shikam yaga ta kansa rana zafi inuwa ƙuna, haka dai baiyi fushi ba ya cigaba da bata haƙuri da lallashi amma Safna taƙi bashi haɗin kai, dole ya haƙura ya fito ya shiga mota yabar gidan gabaɗaya. Safna a lokacin ne ta kira wata nurse da suka yi musayar number saboda case ɗin nata akan tana sanar da ita yadda take ji, bayan sun gaisa ta faɗa mata komai tace ta rubuta mata ganin da zata sha, nurse ɗin tayi mata sannu kana ta ce zata tura mata text, Safna tayi mata godiya kana suka yi sallama, ba jimawa barci mai nauyi ya ɗauketa.
....
Rashida.
Haka ta cirewa yara uniform cike da takaici, ta shiga ɗaki ta kira wayar mamansu koda ta ɗauka ta fashe da kuka tana cewa.
Mama na rasa wani irin abu ne Zayyad yake yi mini, sai kamar na samu kansa lokaci kaɗan kuma ya burkice mini.
Rashida komai fa sai anyi hakuri ake samunsa, me yayi miki kuma?
Nan ta kwashe komai ta bata labari maman tayi 'yar dariya.
To miye amin damuwa tunda ga cikin ya fita abinda kike so, sai kiyi farin ciki da fatan ke ki rigata ɗaukar wani cikin kafin ta kuma ɗauka.
Amma mama mallakar Zayyad abu ne mai wahala wlh.
Ba kya ganin Aljanun yarinyar nan suna taka muhimmuyar rawa, dan haka haƙuri zaki yi, ki cigaba da yi a hankalin komai zai yi daidai.
Nan ta lallasheta daga bisani suka yi sallama, Rashida ta sauke ajiyar zuciya dan itama sosai taji daɗin zubewar cikin Safna yanzu abinda zata mayar da hankali shine ta ɗauki ciki, ta mance da komai tsarin Allah ne yadda yaso hakan shike faruwa, da ace Rashida zata gane sharri ɗan aike ne data haƙura, saboda duk lokacin data yi wani abu don muzgunawa Safna tofa ba a ɗaukar lokaci tsakaninta da Zayyad ke kwaɓewa, amma har yanzu idonta a rufe yake ta kuma kasa haƙuri ta aje komai ta gane cewar ƙaddara ne auren Zayyad da Safna.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna sai rana ta tashi daga barci, sosai jinin ya zuba har da gudaji gudaji, hakan ya ƙara tabbatar mata da ta rasa cikinta, sai ta kuma yin wanka da ruwan zafi, kana ta samu tasha tea sai ta turawa Zayyad text ɗin maganin da Nurse Halima ta faɗa mata akan ya siyo mata su, tana turawa ya kirata sai dai taƙi ɗauka dole ya haƙura ya saki abinda yake yi ya shiga mota ya kamo hanyar gida.
Safna nan take ta kira Anty Maryam bayan sun gaisa ta sanar da ita tayi ɓari, maryam ta saka salati.
Amma jikin naki da sauƙi? Kun je asibiti kuwa?
Bamu je ba amma nayi magana da wata nurse ta rubuta mini magani.
Safna ba a wasa da lafiya da kunje asibiti tunda na farko ne kar yazo bai gama fita ba ya zama matsala.
Allah anty ya fita dan bana jin ciwon komai sai rashin ƙarfin jiki, kuma nurse Halima tasan aikinta sosai. Sannan anty maganar aljanuna ne dan Allah kije ki samu mai maganin kiyi masa bayani a bani wasu bana so suna tashi suna shiga lamarin aurena.
Safna me kuma ya faru?
Anty komai ma ya faru dan ina ganin suna da saka hannu wajen fitar cikin nan.
Innalillahi wa inna ilaihir raji'un. Safna ina ganin ko zaki dawo gida ne ayi jinyarki gabaɗaya, na rasa meyasa suke tashi.
Anty nima na rasa, ba ni da kwanciyar hankali a gidan Zayyad.
Tayi maganar tana kuka, sosai hankalin Anty Maryam ya tashi tace.
Safna ki kwantar da hankalinki ke naki ƙaddarar kenan, ki yarda da cewa Allah yasan zaki iya ɗauka ya jarabceki ki riƙe addu'a sosai da kuma yawan sadaka, gobe In Allah ya kaimu ina nan shigowa yanzu ma dan rana tayi shiyasa bazan zo ba. Zan sanar dasu umma komai.
To Safna tace mata kana tace anjima zata ƙara kira, a haka suka yi sallama.
***
Bayan kamar miti arba'in sai ga Zayyad da magani, asibitinsu yaje ya sanar da likita komai kamar yadda Nurse Halima ta rubuta mata magani shima shi ya bata, sannan likitan yayi masa bayanin Safna sai anyi mata kyakkyawar treatment saboda infection ɗin dake damunta, sosai Zayyad yayi mamaki dan yasan su ba suda wannan ciwon taya za ace Safna ita kaɗai ke dashi, duk da ance wasu masu cikin suna fama da shi amma yayi mamakin na Safna, nan yayi masa godiya ya fito ya siya magani ya dawo gidan ya fara shiga sashin ta ya duba jikinta yana cewa.
Ga maganin kinci abinci kuwa?
Gyaɗa masa kai tayi, yace to ta tashi tasha ko ya kira gida azo a zauna da ita? tace bata buƙata, ya gama zamansa ba wani hira a tsakaninsu sai ya miƙe ya fita ya isa sashin Rashida yaga sai wani cin magani take yi ya ɗan saki murmushi.
Kina bani mamaki Rashida da rikicin rashin gaskiyarki, to yanzu dai ki aje komai kizo muje ki duba jikin Safna.
Ai ko baka ce ba zani dan ya dace nayi mata sannu.
Ta faɗa tana miƙewa, girgiza kai yayi.
Rashida tawa, Allah ya huci ran uwargida.
Ɗan murmushi ta saki ganin ya kulata yadda take so, suka jera zuwa sashin Safna har bedroom suka sameta Safna ganinsu tare yasa ta tashi ta zauna Rashida ta zauna gefen gado.
Ashe abinda ya faru kenan? Allah ya baki lafiya ya kawo wani mai albarka, ki daure kina gasa jikinki da ruwan zafi sannan kina cin abinci da magani za kiga jikinki ya dawo yadda ya kamata.
Ameen nagode.
Safna tace tana mai komawa ta kwanta, nan suka ɗanyi jim sai suka fita, ba jimawa Zayyad ya dawo yana tambayarta me zata ci ya kawo mata anjima, tace ba komai ya ce mata zai koma shago zai siyo mata abinda ya dace, sai ya fice.
Kiran Ummansu a waya ya sata ɗagawa da sauri, nan suka gaisa umma tayi mata ya jiki tace da sauƙi.
Safna kita haƙuri kinji Allah ya baki lafiya, zan aiko Sa'ade tazo ta zauna miki har ki samu lafiya.
Umma ba sai an taso ta ba dan ba wani damuwa a yanzu, zan kula da kaina sosai.
To shikenan gobe In Sha Allah zamu zo mu duba ki.
To tace mata sai suka yi sallama, ba jimawa Abbansu ya kirata shima yayi mata ya jiki, Anty Shafa ma ta kira yaya Mudan ma ya kira, haka ta dinga samun kira har Hajiyar Zayyad itama ta kirata. Wajen La'asar sai ga Ilham ɗin Rashida ta shigo falon Safna dan tabar ƙofar a buɗe, ta aje kular abinci a table tana cewa Safna dake kwance a doguwar kujera.
Mamanmu tace in kawo miki.
Safna tace ta gode ta tashi ta buɗe faten doya ne na manja sai ƙamshi ke tashi dan har da kifi, Ilham ta zauna tana kallon tv can sai ga Aslam shima ya shigo, nan Safna ta miƙe zuciyarta guda dan taji sha'awar abincin ta isa kitchen ta ɗauko plate, koda ta dawo ta tadda Aslam a gaban table yana kallon kular abincin da yake a buɗe, Safna ta kalle shi tana cewa.
Aslam baku ci abincin ba ne.?
Ke kaɗai Mamanmu ta dafa mawa mu indomie muka ci.
Safna tana jin haka ta jinjina kai ta saki miskilin murmushi sai ta zubawa yaran a plate tace su sauko su ci, jikinsu yana rawa suka zauko carpet suka soma ci tana kallosu, da suka cinye ta ce ko a ƙara musu suka gyaɗa mata kai, nan ta ƙara musu ta rage kaɗan a kular ta rufe. A lokacin Rashida ta shiga kwalawa yaran kira Ilham ta miƙe da sauri tana lashe hannu tare da gogewa a jikinta, Aslam ko ya cigaba da ci sai Ilham ta fita.
Ilham tana fita ta ci karo da mamansu ta nufo ɗakin Safna, ganin Ilham yasa ta juya zuwa ɗaki, suna shiga yarinyar ta tsaya ganin maman na kallonta fuska haɗe.
Dan ubanki bana ce in kin kai mata ki dawo ba me yasa kika zauna? ina Aslam.?
Yana ɗakin anty, kuma kallo na tsaya yi.
Ilham ta bata amsa tana turo baki, jeki kira minshi yanzun nan kuzo.
Ilham ta juya da sauri ta fita ba jimawa suka dawo tare da Aslam duk ya ɓata gaban rigarsa da faten, Rashida ta dafe ƙirji.
Dan ubanku abincin dana aika ku kai mata shine kuka je kuka ci.
Ni banci ba.
Ilham tayi saurin faɗa.
Ƙarya take yi mama wlh taci.
Rashida cike da tashin hankali ta isa ɗaki ta kira wayar ƙawarta Kubura, koda ta ɗaga ta faɗa cewar yaranta sun ci abincin data dafawa Safna, Kubura ta saka dariya.
Karki damu ba abinda zai yi musu fatanmu dai ita ta ci, amma ki riƙa gargaɗinsu dan kar su ciwowa kansu damuwa.
Rashida ta saki ajiyar zuciya tayi mata godiya tana cewa gobe tana nan shigowa, suka yi sallama ta aje wayar a wajen mirro ya kwalawa yaran kira suka shiga ɗaki nan fa ta rufe ƙofar ta shiga jibgarsu suna ihu tare da bata haƙuri ba zasu ƙara ba, data gaji dan kanta ta rabu dasu kana ta fito zuwa ɗakin Safna ta sameta zaune a cushing ga kular abincin a gabanta a table, Rashida ta ce cikin kulawa.
Ashe yaran nan abincin dana aiko su kawo miki suka cinye, sun fa ci a ɗaki.
Karki damu ai nima na ɗan ci kuma naji daɗinsa, kin san lamarin yara sai haƙuri, bani da ƙarfi shiyasa banzo na hanaki dukansu ba dan naji ihunsu.
Haushi suka bani na bigesu, idan bai isheki ba akwai saura kaɗan a tukunya in kwashe miki.
A'a wlh Alhamdulillah na ƙoshi, ga kaɗan ma na rage anjima zan ƙarasa abuna.
To shikenan Allah ya ƙara sauƙi sai anjima.
Rashida ta faɗa tana jin farin ciki a ranta, Safna kuma da murmushi tabi bayanta tana mamakinta, wato dai in ta haɗa tunaninta a maganar yaran da suka ce basu ci ba dana Rashida data ce sunci ya tabbatar da akwai wata a ƙasa, dan yaro baya ƙarya saidai in ance ya faɗi magana yadda ake son yace, amma ga dukkan alamu Rashida da akwai wani abu data ke nufi da abincin nan dan haka cikin sauri ta miƙe taje ta juye sauran faten a leda ta saka a bolar kitchen sai ta wanke kular da plate ɗinta kana ta fito da kular akan yaran in sun dawo ko Zayyad ya shigo ya miƙa mata kayanta, amma tabbas ta yiwa kanta alƙawarin duk wani abu in ya fito daga hannun Rashida ba zata taɓa gigin ci ba domin ta saka ayar tambaya akanta.
Da dare gasasshen Nama Zayyad ya kawo mata taci sosai dan yayi mata daɗi kuma shima yaji farin cikin yadda taci ɗin, hakan ya nuna ta sauko daga fushin da take yi masa, hira ce dai basa yi sosai ya sanar da ita Hajiya tace tana nan zuwa dubata, to tace masa, daga bisani suka yi sallama ya wuce ɗakin Rashida. Kamar yadda ta ɗauki ɗamarar samun ciki hakan yasa ta hana Zayyad saƙat a daren sai da suka rayashi yadda take so.
***
Washe gari, 'yan gidansu Safna suka zo dubata a motar Abba dan shine ya kawo su, Safna ta fita ƙofar gida suka gaisa yayi mata nasihar da haƙurin daya saba faɗa mata, tayi masa godiya ta koma ciki nan ya tafi ya barsu akan anjima sai Mudan zai zo ya ɗauke su, wannan ranar shine karon farko da umma tazo ɗakin Safna, haka suka yi mata yini suka bata kulawar daya dace, banda kayan ciye ciye da suka yi mata tsaraba harda farfesun naman rago wanda aka sanya masa yaji da kayan ƙamshi, Safna taga gata sosai gurin 'yan uwanta, da yamma kafin su tafi Umma da kanta ta yiwa Safna wanka ta gwada mata yadda zata zauna a ruwan zafi mai ɗumi da kuma yadda zata gasa jikinta da towel kamar dai wankan jego, tace bayan kwana biyu zata dawo in taga jikinta bai yi mata yadda take so ba, to ko ta dawo gida ko baba Sa'ade tazo ta zauna mata, ƙanwar babansu da take tudun wada mijinta ya rasu, to duk yaran in sun haihu dama ika ce keyi musu wanka. Safna tace zata kula sosai ta yiwa umma godiya, da Mudan yazo zasu tafi kamar zata fasa kuka harda ɗan kwallarta, Yaya Mudan sai tsokanarta yake yi, Hajiya Rashida da ita aka yi musu rakiya har mota tana ta zuba musu godiya, umma dai mamakinta take yi dan wlh in akace Rashida zata cutar mata da 'ya ba zata taɓa yarda ba yadda take nunawa duniya tana son Safna, haka suka wuce ta kamo hannun Safna tana bata haƙuri.
Dole ki saba da zaman gidan miji Safna, da haka ko wace mace ta dangana, me zaki ci na dafa miki?
Bana sha'awar komai dan su anty sunyi mini girki.
Safna ta faɗa tana mai zame hannunta daga riƙon da Rashida tayi mata, haka suka rabu ko wacce ta wuce ɗaki.
Washe gari Ammin Zayyad da Asiya suka zo duba ta, suma sai da suka riƙo mata kayan motsa baki, a takaice haka Safna ta dinga samun masu zuwa dubata daga danginsu harna Zayyad, mahaifiyar Rashida ma tazo ta duba ta da ƙannenta, kawayenta Haajara dasu Hafsa duk sun zo, Lubabatu ce ta kirata ta gaisheta akan zata zo ranar lahadi dan tunda tazo kwanaki sau ɗaya bata sake samun dawowa ba.
A hankali zama ya dawo yayi daɗi, Rashida dai tana nan tana shigewa Safna wanda ita kuma ta kasa sakin jikinta, ta warke tai garau jini ya tsaya sai kayan gyara take sha, wanda bata yi ƙasa a guiwa ba wajen sayan maganin gyaran jiki na maman Khadija dan ciko da ramarta da tayi da kuma taso da komaɗa da kyawun fatarta ya dawo yadda yake, sannan maganin Tula Tula na nono da ƙarin Ni'ima da infection duk ta haɗa ta siyo dan gyara jikinta ya kuma dawo da martaban ɗanɗanonta kafin ta koma oza room.
Ina uwar gida da amarya, zawarawa, 'yanmata da masu Shirin amarcewa hadda ke Ƙanwata, shin kuna son abunda zai ciko maki da ramarki Kuma ya gyara maki fatar ki? to haƙiƙa kukan ki ya ƙare da yaddar Allah, Dan maman Khadija ta tanadar maku d garin kunun Sabaya wanda zai ciko maku da duk wata rama ya gyara maki Fatarki ba tare da cutarwa ga lafiyan kiba, maman Khadijah tana zaune a Zaria Kaduna State Muna aikawa ko Ina a fadin Nigeria: Dan Neman Karin bayani kuna iya tuntubarta ta number waya kamar haka. 07037777442, 08033411249.
Sai maganin Tula tula mayar da tsohuwa yarinya maganin nono ne, yana gyara nono komin lalacewarsa ya cicciko dasu suyi tula tula. Masu yaye in suka sha kafin su yaye yaron da sati 1, to ba zasu yi ciwon nono ba kuma nono baze lalace ba. Uwa uba yana wanke mara ya cire infection, sannan ya ƙara miki Ni'ima da test. Zallar magungunan gargajiya da gadalin Fulani, daga manbila ake kawo mun babu na bature ko kaɗan a ciki, sannan bayasa ƙiba maganin nono ne kawai, sai maganin mata da sanyi da yake yi wato 3 in 1. Idan kina buƙata ina zaune a Kawo Kaduna ku tuntuɓeni a wannan number 08135613021 muna turawa ko ina a faɗin Nigeriya harda ƙasashen ƙetare.
****
A cikin wata guda Safna ta sauya daka ganta kasan ta samu hutu da natsuwa, dan kwana biyun ririta ta Zayyad yake yi babu wata damuwa, Sannan ta fara koyawa kanta haƙuri akan yadda Zayyad ke zarya a part ɗin Rashida dan har gobe ba fasa wasu abubuwa yayi ba, yaje can ya daɗe ko su fita kai yara makaranta ko kuma su zauna a tsakar gida su kafa hira tana jinsu tare da shewarsu, buga ƙofa kuwa ya zama jikinta ta saba, tun a da in an buga gabanta yana faɗi yanzu ta daina jin haka, duk da har kullun ranta yana sosuwa amma ya zata yi tunda Rashida taƙi bari kuma Zayyad ya kasa ɗaukar mataki, yara kuma kamar da sun daina shigowa sashinta yanzu kuma sun cigaba da zuwa su kai sha ɗayan dare, shima ta zuba musu ido tace ba zata ƙara magana ba.
***
Ranar Juma'a, Lubabatu tazo gidan Safna sai da ta fara tsayawa sashin Rashida suka gaisa dan duk baƙon Safna sukan yi wannan karan su gaisheta, kafin ta ƙaraso ɗakin Safna ta zauna suka gaisa, Safna tace cikin farin ciki.
Ai nayi zaton ba zaki zo ba, dan kinta saka ranar zuwa shuru ban ganki ba, sai yau Allah yayi.
Hmmm ke dai bari, kin sanni da sabgogi kuma na samu damar yin mastaers ɗina shiyasa ban samu lokacin zuwa ba ya rayuwa da ƙarfin jiki.
Alhamdulillah naji sauƙi gani na warware.
Ai yadda kika ƙara kyau ɗin nan da alama kin kuma ƙunsar wani cikin.
Haba dai wlh har yanzu ban amsa dutin dare ba, iyaka ta na girka muci mu kwanta.
Ban fahimceki ba? Duk wannan kyan da kika ƙara Safna? Sai kace Zayyad ɗin bai da lafiya.
Hahaha kalau yake, amma kin san dai mata biyu gareshi, in bai samu a guna ba zai samu acan, to ba wani ɗokina zai yi ba.
Safna ban yarda dake ba.
Allah da gaske nake yi, tunda nayi ɓari har yau wani abu bai shiga tsakaninmu ba.
To Allah ya kyauta bani ruwa In Sha tunda sai na roƙa.
Safna ta yi dariya ta miƙe ta shiga ta haɗo mata abinci dan ta riga ta dafa zuwanta kawai take jira, nan suka zauna suka ci tare suna hira, daga cikin zancensu ne har Safna ta ɗan tsakuro labarin yanayin zamanta da Rashida ta faɗa mata, Lubabatu ta riƙe baki tana cewa.
Wannan yana ɗaya daga cikin dalilai da suka sanya bana son auren me mata, Safna kishiyarki shu'uma ce ba a gane alƙiblarta, ki yi taka tsantsan da ita sannan ki dage da addu'a.
Ina kai wlh.
Safna ta ambata suna cigaba da hira, hayaniyar da suka ji a tsakar gida yasa suka gane Rashida tayi baƙi, ba jimawa kuwa sai gashi an shigo da kankana da aka yankata sai ayaba, Safna ta amsa tana cewa.
Waye ya aiko ki dashi Ilham.?
Mamanmu tace na kawo miki Abbanmu ya kawo jiya ya manta bai kawo miki ba.
To tace mata sai ta juyesu a tiren abincinsu ta bata kwanon ta wuce, Lubanatu tana ganin kankana ta soma sha tare da cin ayaba, Safna dai bata ci ba dan tayi alƙawarin duk abinda ya fito daga sashin Rashida haramiyarta ne.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Lubabatu tana kallon Safna tace.
Ke ba zaki ci ba.?
A'a wlh kici amma ni duk abinda ya fito daga hannun Rashida bana ci.
Da gaskiyarki, ni dai kam tas zan cinye na kora da ruwa.
Ki haɗa himma.
Cewar Safna tana ɗan murmushi suka cigaba da hira, can daga bisani cikin Lubabatu ya murɗa ta miƙe ta na tambayar Safna wani ɗaki zata shiga cikinta ya soma juya mata, Safna ta nuna mata bedroom ɗinta Lubabatu ta shiga da saurinta ta soma gudawa kamar zata kasaye hanjin cikinta, abu kamar wasa Lubabatu ciki ya rikice sai shiga bayi take yi, ko kafin ta bar gidan Safna ta jigata, haka dai suka yi sallama wani saurayinta yazo ya ɗauketa suka wuce gida Safna duk jikinta a sanyaye cike da damuwa.
Da dare Safna ta kira Lubabatu dan taji ya jikinta, nan ta ɗaga ta soma cewa.
Safna nasha wahala da kyar zawon nan ya tsaya a gida bayan na sha magunguna, gaskiya nayi dana sanin shan kankanar nan da ayaba dan sosai zargina ya faɗa akansu, Allah yasa ba kece kika ci ba da ƙila abinda zai faru Allah kaɗai ya sani. Yanzu haka ma ƙila ba mijinki ya kawo ba baƙin da suka zo ne suka zo dashi.
Allah kaɗai masani Lubabatu, amma ni dama zuciyata bata kwanta da naci ba.
Saiki ƙara kiyayewa dan gaskiya akwai lauje cikin naɗi.
Allah yasa mu dace ya baki lafiya zan ƙara kira da safe naji ya jikin naki.
Cewar Safna, nan suka yi sallama ta aje wayar tana tunanin makomar rayuwarta, kwana biyu tana kula da yanayin Zayyad baya walwala a ɗakinta amma a ɗakin Rashida har dariyarsu tana ji, zata yi girki yaci sannan zasu kwana gado guda amma baya damuwa da ya nuna son kusantarta, ta zuba masa ido sosai amma taga lamarin yaƙi sauya zani dan haka ta ɗauki niyyar tunkararsa da maganar. Ita ce da girki a ranar dan haka koda ya dawo kafin ya shigo Rashida ta tare shi da hira a tsakar gida, ta tashi ta buɗe masa ƙofa amma bai shigo ba hira kawai take zuba masa dan tana da mugun surutu, ya ɗauki kusan minti ashirin kafin yace mata zai shigo ya ƙaraso ya shigo ta tareshi da sannu da zuwa, yace yauwa kana ta ce abinci zata kawo masa ko ruwa, yace baya jin yunwa yaci abinci a gidan Hajiyarsa, abin biyi mata daɗi ba amma haka ta shanye ta bi bayansa zuwa ɗakinsa, ta samu yana rage kayan jikinsa ta isa tana tayashi, ya riƙe hannunta yana cewa.
Ki barshi na yi da kaina ba sai kin wahalar da kanki ba.
Sirrin Ruhi ladan fa nake buƙata ka barni nayi.
Ta faɗa cikin shagwaɓa tana saita fuskasa akan nata da hannunta biyu, yadda yake kallonta a da na yanzu ba haka bane dan yaƙi ma yarda su haɗa idon da kyau, takai bakinta zata yi masa kiss ya kauda kai.
Wannan ba lokacin yinsa bane.
Haba masoyi gabaɗaya ka daina marmarina kwana biyu baka damuwa da lamarin nishaɗi, rabonmu da juna tun kafin in yi ɓari.
To abinci ne da kullun za a riƙa ci, ai ba tuwo bane, ko a can ɗakin ma ban damu da yinsa ba.
Amsar daya bata kenan ya shige bayi ya barta baki sake, maganar tayi matuƙar dukan zuciyarta yq bata haushi, ita ko zata nuna masa ba abincin bane ba zata kuma yi masa magana ba, daga haka ta fito daga ɗakin ta dawo falo ta zauna, sai ga su Ilham sun shigo tare da yaran Wasila dan itace ta zo jiyan kuma kwana tayi, Zayyad daya fito ya gansu nan ya shiga hira da yaransa Safna ƙala bata ce musu ba. Har lokacin zuwansa ɗakin Rashida yayi ya tafi can, kamar yadda ya saba ƙara lokaci yau ma haka yayi, Safna bata kula shi ba ta kashe kayan kallo ta wuce ɗakinta ta yi shirin barci, ta fito ta shiga ɗakin Zayyad, amma me sai taji yana wanka wanda kuma wanka ne na tsarki dan a yadda lissafinta ya haɗa mata ɗazun daya dawo aiki yayi wanka amma me zai sa shi wanka yanzu, shigowar Text daga wayarsa ya sata saurin mulmulawa ta ɗauka dan ya barta akan gado, ta duba saman sai ga sakon Rashida.
Abban Ilham ka tafi ka barni da kewarka gabaɗaya baka isheni ba kamar ka dawo ka ƙara. Gaskiya gobe bazan sarara maka ba sai mun kashe boss da yawa. Ka kwana cikin mafarkina.
Safna ta aje wayar da saurin jin zai fito, ta koma ta kwanta ta juya bayanta, zuciyarta kamar zata faso ƙirjinta dan baƙin ciki, sai ta koma tana dana sanin meyasa ta duba wayarsa, dama iyaye suna cewa wayar namiji kamar albasa ce kana dubawa kana zubda kwalla, yace mata ba abinci ba ne amma a ranar girkinta yaje ya sadu da Rashida, me hakan yake mufi. Haka ya fito yana goge jiki fuskar nan tashi a haɗe dan karma ta samu damar yi masa magana, Safna jin zuciyarta tayi tayi mata nauyi hawaye kawai take ji yana gangarowa daga kuncinta, Zayyad ya gama shirinsa ya kashe hasken ɗakin ya koma ya kwanta.
Da safe kamar yadda ta saba haɗa kayan kari da wuri, tana gamawa ta shirya tana zaune taji ana buga ƙofa ta fito sai ta ga Rashida kai ba dankwali kuma a tsefe yake ga kum a hannunta tana taje shi da alamar a jiƙe yake, ta ce.
Barka da safiya, dan Allah babansu Ilham fa.
Yana ɗaki.
Ta bata amsa a takaice sai ta juya Rashida ta wuce dama so take Safna taga kanta a jiƙe dan ta bata wani alama, Safna guntun murmushin takaici ta saki dan ta gane Karatun da Rashidar ta biya mata, sai dai tun jiya ma ta gane da bata wahalar da kanta ba, Zayyad ya fito daga ɗaki yasha ƙananun kaya sai ƙamshi yake yi.
Yau za a yi walimar makarantarsu Ilham zamu je tare da Rashida.
Masha Allah Allah yasa albarka. Ba zaka karya bane.?
Bana jin yunwa sai dai mun dawo.
A dawo lafiya tace kana ta koma ta zauna ya fita, Rashida ta yi kwalliya cikin lashi yaran suma an saka musu kaya mai kyau, suka bar anty Wasila da yaranta a gida suka wuce makarantar su ilham. Safna tana zaune tana tunani sai ga kiran Haaajara ya shigo wayarta, tana dubawa taga itace ta ɗauka.
Ƙawata na sauka kun samu baby girl.
Alhamdulillah masha Allah kice munyi baby, Allah ya raya mana ita yayi mata albarka ina nan shigowa gobe In Allah kaimu..
Da haka suka yi sallama. Safna jin haihuwar Haajara yasa ta watsar da tunanin Zayyad, ta kira umma dasu anty Shafa ta sanar musu da haihuwar. Su Zayyad basu dawo ba sai wajen biyun rana ya shigo mata da kayan ciye ciye da suka biya ostrich suka saya, ta amsa ta aje sannan ta sanar dashi haihuwar Hajara yayi mata Allah ya raya sai ya fice akan zai je shago.
****
Washe gari da ta tambaye shi zata je gidan Haajara cewa yayi ba zata ba sai ranar suna, Safna ta saka masa kuka tare da tuna masa alaƙarta da Hajara, amma haka yayi banza da ita ya fice, Safna tayi kuka harta gode Allah, ta rasa meyasa Zayyad yake yi mata kulle kwata kwata baya son tana fita, kuma ita kanta fita sai mai dalili take yi amma haka yake hukuntata da ƙin yarda ta fitan. Ta kira Hajara ta sanar da ita ba zata samu zuwa ba tayi haƙuri Hajara tace karta damu komai dama sai Allah yayi dan a muryar Safna ta hango damuwa.
Daya shigo da dare ta yi masa tarba kamar yadda ta saba, yaci abincin kaɗan ya miƙe yana cewa ta bashi wayarta zai ɗauki wasu number a wayoyinsa, ba musu ta miƙa masa nan ta shiga ɗakinsa ya kwanta jikin filo ya shiga duba wayar, call ɗinta ya fara shiga yaga da waɗanda tayi waya a ranar, ya shiga messages shima yaga ba wani abu na zargi, can kuma ya shiga WhatsApp ɗinta ya dinga bin chart ɗinta da ƙawayenta sai dai duk zancensu na ranar maganar haihuwar Hajara ne, bai ga wani abu na zargi ba sai ya fita ya aje wayar ya shiga wanka, daya fito ne ya miƙa mata wayar ta amsa ba tare da tunanin komai ba.
Washe gari bata yi fushi ba ta kuma tambayar zuwa barka amma ƙiri ƙiri ya hanata, ta saka masa kuka yaƙi saurarenta ya fice, haka ta share hawayenta ta bi bayansa har jikin mota tana roƙonsa.
Wai Safna meye ne a cikin barkan nan, ki bari kyaje mata suna gabaɗaya ni fitarki ce bana so.
Dan Allah ka bar ni naje bazan daɗe ba zan dawo, Wlh da bai kama ni naje ba bazan dameka ba.
Abban Ilham wai wucewa zaka yi baka leƙo mu ba. Anty Wasila zata wuce yau zamu je can gidanmu da ita anjima zan dawo.
Cewar Rashida data zo jikin motan ta katsewa Safna magana.
Ok ga wannan ki bata tayi kuɗin mota, wannan kuma nasan zai isheki kuje ku dawo kar dai ki zauna.
Ya miƙa mata dubu biyu na Wasila, dubu ɗaya na motanta, ta amsa tana ce masa.
Zuwa La'asar zan dawo In Sha Allah.
Ta faɗa tana juyawa ta wuce Safna shuru tayi tana kallon ikon Allah, bata kuma ce masa komai ba ta juya dan abinda yayi wa Rashida ya gama bata amsarta, duk abinda take so baya taɓa ƙetareshi zai yi mata amma ita ba tada wannan 'yancin, da ido ya bi har ta sha lungun da ƙofarta, sosai yaji tausayinta a ƙasan zuciyarsa amma a zahira hakan yafi masa sauƙi dan sosai yake zarginta a yanzu, kuma ya rasa meye zai kafa hujja dashi da zaisa yayi zargin ta ya rasa, amma gani yake yi kamar da akwai wani abu da take aikatawa in ta fita, haka ya tada motarsa ya wuce yana jin kamar bai kyauta mata ba amma kuma hukuncin daya yanke mata yana ganin shine daidai. Safna koda ta koma ɗaki Haajara ta kira bata ɓoye mata hanata da Zayyad yayi ba tana magana tana kuka dan abin yayi mata zafi, Hajara ta dinga lallashinta akan tayi haƙuri tasan halin maza karta damu, suna cikin wayar Zayyad ya dinga kiranta yaji user busy har ta ƙare wayar sai ga kiransa ya shigo ta daga dan a tunaninta zai ce taje ne.
Da waye kike waya?
Abin da ya fara ce mata kenan, sai tayi masa shuru taki magana, yakara maimaita maganarsa a tsawace.
Ban sani ba.
Ta bashi amsa ta kashe wayar tare da sakata a airplanemode gabaɗaya, Zayyad ya sauke wayar yana mamakin amsarta tare da karin jin zafin maganarta, yayi kwafa ya ce zai yi maganinta. Ranar girkin Rashida ne dan haka koda ya dawo bai nufo ɗakin Safna ba sai can dare lokacin daya saba zuwa yayi minti sha biyar ɗinsa, sai dai yayi wa ƙofar bugun duniya Safna bata buɗe ba, haka ya tafi cikin fushi ya koma, Rashida kuma an samu abinda ake so sai ta shiga shige masa ta hanashi saƙat sai da ya kusanceta, shima wani lokacin abin nata isarsa yake yi amma kuma bai isa ya ce a'a ba dan yana mugun gudun ɓacin ranta, kuma soyayyarta ya ninku a zuciyarsa fiye da lissafi ita ce kawai yake gani a duniyarsa yaji daɗi, Safna kuwa yakan ji kamar zaman dole yake yi da ita, baya yin wani sonta ko damuwa da lamarinta, hasalima abu kaɗan zata yi masa yake jin haushinta kuma sosai yake zarginta akan abinda shima bazai ce gashi ba.
Da yake yara suna hutu washe gari sai wajen goma zayyad yazo yana buga ƙofar Safna tana jinsa amma taƙi buɗewa ta cigaba da lamarinta, haka ya tafi shago ransa a ɓace da ita. A takaice har Rashida ta fita girki baiga Safna ba abin sai ya fara damunsa, ranar da yake sai sha ɗaya ya fito zaije shago Safna kuma tayi wanki ta fito shanya nan suka yi kiciɓis da juna bata ce masa uffan ba ta gama shanyarta ta shiga ɗaki yabi bayanta.
Saboda kin raina ni kike rufe mini ƙofa ko Safna, wai me yake damunki ne. Bana son sakarci anjima tuwo zaki girka mana zan aiko da kuɓewa.
Zayyad ina ganin Rashida ta cigaba da girki na ɗan wani lokaci.
Sheƙeƙe yake kallonta.
Me kike nufi da wannan maganar, wato Safna kema kina so ki koyi taurin kai ko, abinda da ban sanki da shi ba shine kike so ki fara saboda baƙin kishi.
Bata kuma magana ba ta miƙe ta wuce kitchen, yabi bayanta a fusace tana cewa.
Safna na gaji da wannan abinda kike yi mini.
Ko ko nice na gaji da wulaƙancin da kake yi mini ba, Tunda na aureka bani da cikakken kwanciyar hankali, kwanakin nan baka cin abinci saika ga dama, bsn isa in faɗi ka ɓata mini rai ba sai ka soma fushi dani, baka kusantata kace ba abinci bane kuma ba tuwo bane amma kasan ka kai kwanana ɗakin Rashida, ka mayar dani hoto sama da wata guda zanci abinci in koshi nayi maka kwalliya na jan hankali amma ban isheka kallo ba, kullun kuna tare da Rashida kuna naniƙar juna, ta raka ka kai yara makaranta, zuwa ɗakinta a ranar girkina ba adadi ka ɓata lokaci a can, yara su shigo su hanani sakewa, ta biyo ka nan tana buga ƙofa ku tsaya a tsakar gida kuna hira kana mata dariya amma ni kullun fuskarka a ɗaure, ga kulle da kake yi mini baka bari ina fita, Zayyad me yasa kake aurena kake zaune dani? Dan haka ba zaka iya yi mana adalci ba ni ka sauya mini gida kuyi rayuwarku kaga ba zan dinga ganin rashin adalcinka ba.
Dama aje a dawo kishi ke damunki, abu kaɗan kice banyi adalci ba to meye bana yi miki, da anyi magana kice bana kusantarki, ni wlh mamaki ma kike bani.
Safna bata kuma maganaba dan zancen kenan baya taɓa ganin lafin me yake aikatawa, Zayyad yayi kwafa ya fita Safna ta fito falon ta zauna tana zubda kwalla dan ta rasa meke yi mata daɗi. Can sai ga text ɗinsa akan ta shirya ta tafi barkan Hajara, Safna ta yi masa reply.
Na riga na sanar da ita sai suna zani dan haka babu wani amfanin zuwa.
Ta tura masa. Ko da yaro ɗan aike ya kawo mata saƙon kuɓewa ta amsa kuma tabbas shi ta girka dan taci, amma tayi alƙawarin Zayyad sai cigaba da kwana sashin Rashida har sai ya tuna da muhimmancinta kafin ta amsa girki, dan haka koda ya dawo da dare ya buga ƙofa tana jinsa ta ƙara volume ɗin tv ta cigaba da sabgarta, takaici ya cika Zayyad kenan iskancinta ma ƙaruwa yayi sai ya juya zuwa sashin Rashida yana mai takaici da hakan.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Da safe Zayyad bai leƙa sashin Safna ba, da ya gama hidimarsa ya wuce shago saboda ya nuna mata shima yana da zuciya, Rashida ko kamar ta zuba ruwa a ƙasa tasha tsabar farin ciki dan ta fahimci ba ƙaramin rikici ne ya haɗa Safna da Zayyad wanda a burinta bai wuce wannan ya zama silar sakinta ba, dama ba ciki balle ace sakin ba zai yuwu ba, daga nan kuma zata cigaba da murza kambunta dan kar wata ta shigo. Safna rashin zuwan Zayyad ya baƙanta mata sosai dan taso ace ya nuna mata kulawa akan su shirya, dan haka sai ta ƙara ƙullatarsa a cikin ranta da tsananta addu'a akan Allah ya rage mata sonsa da kishinsa dama duk wani abu da zai kawo mata tawaya a cikin zaman lafiyarta, taƙi gayawa kowa dan ya kamata ace tana ƙoƙarin magance matsalar gidanta da kanta ba tare da ta sanar da kowa ba. Da rana wajen ƙarfe uku tana kwance tare da karanta wasiƙar jaki sai ga kira ya shigo wayarta, tana dubawa taga Lubabatu ce sai ta tuna da bata kara kiranta ta tambayi jikinta ba, ta ɗaga da sauri dan ya kusa tsinkewa.
Kiyi haƙuri ƙawata ya ƙarfin jikinki?
Jiki Alhamdulillahi amma wlh Safna bazan taɓa yafewa kishiyarki ba muddun wannan abun dana sha a gidanki shine silar matsalata.
Meya faru kuma bayan zawon da kika yi?
Safna ta faɗa tana tashi zaune duk jikinta a mace, Lubabatu ta ɗaura da cewa.
Bayan zawo sai kuma wata masifa data afko mini na matsananciyar sha'awa, har ban iya riƙe kaina ba sai da na biyawa kaina buƙata da hannuna, ji nayi kamar na fita na bayar da sadakar kaina ga wani namiji ya kusance ni tsabar jarababben yanayin dana samu kaina.
Innalillahi wa inna ilaihir raji'un!
Safna ta faɗa cike da tsantsar damuwa, Lubabatu ta ja guntun tsaki.
Wlh tunda nake Safna ban taɓa aikata ɓarna ba domin ina ƙoƙarin kare kaina, ni bama irin mai sha'awar nan bace kuma bana sakawa raina damuwa dan ance sa rai da ci shike kawo jin yunwa, nasan ba ni da aure shiyasa bana damun kaina dan ko kallace kallace da karanta abubuwan batsa bana yi, karatuna shine a gabana amma daga shan kankana da ayaba ya sakani zawo daga bisani ya saka mini tsananin jaraba har ina ƙoƙarin kasa riƙe kaina.
Na shiga uku, amma dai yanzu abin ya lafa.
Ya lafa sosai Alhamdulillahi, shiyasa dana samu kaina nace bari na kiraki na faɗa miki dan ki ƙara yin kafa kafa da kishiyarki Allah kaɗai yasan me take nufi.
Wlh Lubabatu da alamar taso ta jefani cikin halin da zan kasa riƙe kaina ne tunda Zayyad ba kusantata yake yi ba, kinga in abu yaci tura wani mummunar abu ya same ni ƙila.
Allah ya kyauta ya shiga tsakanin nagari da mugu.
Cewar Lubabatu Safna ta amsa da amin kana ta bata haƙuri da fatan Allah ya kyauta na gaba, sai suka yi Sallama, jikin Safna yayi mugun sanyi da zancen Lubabatu, ta rasa yadda zata haɗa lissafin lamarin a kanta, ko me Rashida take nufi da ita oho, bata taɓa nufarta da sharri ba ko yi mata fatan mugun abu amma ita kullun son ganin bayan farin cikinta take yi a gidan, ta tabbatar ba zata taɓa ƙaunarta ba tunda har ta iya yin abubuwan da take yi a yanzu, laifin ta kawai dan ta auri mijinta wanda itama ƙaddararta ce tazo a haka, babu yadda za ayi mace taso auren mijin wata sai dai ba yadda ta iya da so domin shi so hana ganin laifi ne, ko wacce mace tana burin ace itace farko a gurin mijinta amma mutum bai isa ya sauya ƙaddara ba. Hawaye ne taji yana sauka a kuncinta ta miƙe ta isa window ɗin ɗakinta ta buɗe labule ta tsaya tana kallon farfajiyar gidan, ta rasa meke yi mata daɗi, tayi aure domin samuwar farin ciki da natsuwa dan yin bautar Allah amma kwanciyar hankali yaƙi samuwa, haka ta ɓata lokaci jikin window tana tunanin da bazai yi mata maganin komai ba face ƙarin wata damuwar, Rashida ce ta fito da shanya nan ta shiga shanya panties ɗinta kusan guda goma data tara tare da ƙananun wandon Zayyad da singilet suma da yawa data tara su, tana yi tana 'yan waƙe waƙenta ba tada damuwar komai domin ita fa duniya sabuwa ce a gareta.
****
Da dare Zayyad koda ya dawo bai kalli sashin Safna ba ya wuce ɓangaren Rashida, yana zama ta fito cikin riga da wando sun matseta tana ɗan mirmushi.
Ya naga yau ma nan ka shigo? Ina ce Safna ce da girki.
Ta bani hutu dan haka me kuka dafa ne?
Lallai Safna an gaya mata ana wasa da lamarin miji ne, ai koda rai ya ɓaci bai kamata hankali ya gushe ba, kace dai ni amarya ce inyi abinda nake so.
Ina tambayarki me kika dafa kina wani dogon zance.
Shinkafa fara muka ci da soyayyen manja da yaji.
Zayyad tsabar takaici tsaki yaja ya miƙe ya nufi ɗakinsa.
To me zan dafa maka kaci?
Ki barshi kawai.
Ya ambata yana mai shiga ɗakinsa, ya zauna gefen gado ya rafka tagumi yana tunanin Safna, da ita ce yanzu ta gabatar masa da lafiyayyen abincinta, sannan zai tadda ruwan wanka da duk wani abu na buƙatarsa, sosai yake kewar ƙamshinta dana ɗakinta komai nata tsaf bata gajiya gurin gyara, amma ya rasa me ya sauya masa ita data ke niman kawo musu rashin zaman lafiya, guntun tsaki yaja ta miƙe ya cire rigarsa ya isa gurin flaks ya ɗaga sai yaji wayam ba ruwan zafi, sai ya ajiye ya fito falo fuska haɗe.
Haba Rashida sai yaushe zaki gyara halinki ne, ace duk sadda zanyi wanka bana samun ruwa a flaks kina ganda da kyashin ki dafa ki saka. Tsabar kiran talauci akwai kayan miya da nama a frigde da duk abun buƙata amma wai farar shinkafa da manja kika ci keda yara.
Shi nayi ra'ayin ci bawai ganda bane, sannan batun ruwan zafi mantawa nayi, kuma ai bama girki na bane da zaka riƙa tada mini jijiyoyin wuya.
Haka ma zaki ce?
To ai kaine abu kaɗan komai faɗa, kayi ta mita da sababi.
Girgiza kai yayi yana tsaki ya wuce kitchen da kansa ya dafa ruwan wanka ya juye yaje ɗakinsa ya yi wankan, daya fito ya buɗe wardrobe ɗinsa sai ya samu ba underwears ɗinsa ko daya a ciki, ya fito ɗaure da towel a ƙugunsa.
Rashida yanzu fisabillahi kin kasa wanke mini singilet ɗina da ƙananun wando.
Nafa wanke suna igiya basu bushe ba da yake ban samu wankewa da wuri ba.
Zayyad juyawa yayi ya koma ya mayar da waɗanda ya cire ya zura jallabiya da dogon wandon jins ya fesa turare ya fito zuwa sashin Safna, ya shiga bugawa kamar ba zata buɗe masa ba amma tace a ranta gwara ta buɗe ya ganta ya tabbatar da bata damu da abinda yayi ɗinba. Ta buɗe ta juya tana wani taku cikin natsuwa har ta ƙarasa cushing ta zauna, Zayyad kayan daya gani a jikinta da yadda mazaunenta suke motsawa tana tafiya, dama yadda ƙamshinta ya cika shi ya sakar masa kasala, haka yayi ta maza yaje ya zauna a cushing tsakaninsu babu wanda yayi magana. Safna riga ta saka farar best ta kama jikinta tare da wando legis iya guwa daya kama jikinta sosai, kanta kuma tayi parking gashinta da sai sheƙi yake yi, Zayyad yaga dai dole ya sauke kansa yace cikin haɗe rai.
Yanzu rayuwar da kika zaɓar mana kenan Safna.
Bata tanka masa ba ta cigaba da kallon tv kamar ba da ita yake yi ba.
Ina magana kin mayar dani ɗan iska ko, na rantse da girman Allah bazan ɗauki wannan iskancin ba tun wuri ki gyara halinki dan ba inda zai sauke ki sai a tsahar dana sani.
Nan ma bata ce komai ba dan sai tausar zuciyarta take yi saboda fushin da ke taso mata da fitina, Zayyad ya miƙe a fusace ya finciko hannunta data ɗaura a hannun kujera ta dafe gefen kuncinta, Safna a zabure ta miƙe tana ƙanƙance idonta.
Karka kuskura hannunka ya kuma taɓani, dan wlh zan nuna maka asalin wacece Zainab.
Tayi maganar a zafafe tana zazzaro ido waje dan kam anjanuntq suna kusa dan sosai take jinta a sama, Zayyad da ido ya bita lokacin data juya ta wuce zuwa ɗakinta, shima wani wuta yake ji a ƙirjinsa kamar yaje ya rufeta da duka, sai yayi ƙofa ya wuce zuwa kitchen ɗinta ya tadda tayi lafiyyen fried rice a ciki, plate ya ɗauka ya zuba ma'ishinsa kana ya buɗe wani kwanon samira daya san bata rabo da soyyyen Nama, yana buɗewa kuwa ya tadda naman sai ya ɗiba ya fito falo riƙe da ruwa ya zauna ya cika cikinsa ya ƙoshi har yana gyatsa, a lokacin Safna ta fito dan a zatonta ya wuce, amma ganinsa da plate a gabansa kan table yasa ta haɗe girar sama da ƙasa, ta dawo ta zauna ta ɗauki remote ta sauya tasha, haka suka cigaba da zama ba mai yiwa wani magana, a lokacin ne Ilham ta shigo da sallama Zayyad ya kalleta saita ce masa.
Mamanmu ce tace kazo.
Wuce ki bani guri.
Ya faɗa a tsawace, Ilham ta fita da sauri. Safna ta ƙara zuwa wuya ta miƙe tana mai cewa.
Ni barci zanyi zaka iya tafiya sai da safe.
Zayyad kallonta kawai yake jikinsa ma ya mutu saboda mamakinta, gani yayi ma kamar ta daina sonsa ne kwata kwata, haka ya miƙe jiki ba kwari ya wuce, Safna tabi bayansa ta rufe ƙofarta kana ta dawo ta kwashe plate ɗinta abincin daya ci da ledar ruwa, ta kai kitchen ta wuce ɗaki ta kwanta zuciyarta tana nuƙurƙusa dan sosai take jure halin da take ciki, saboda tana son Zayyad tana ƙaunarsa amma ba tada wata mafita illah ta nuna masa itama bata damu da shi ba.
Haka zaman nasu ya cigaba da tafiya har Rashida ta shiga ranar girkinta ta fita, to a ranar da Safna taza kuma amsar girki koda Zayyad ya shigo yaga ba tada alamar cewa zata amsa girkin kuma har lokacin bata sauko ba shima bai sauko ɗin ba, sai dai yana cutuwa a zuciyarsa dan wlh in yace baya ƙaunarta yayi babban ƙarya, yana son komai na Safna dan itace matar kwanciyar hankali amma ya gaza ta ina zai bi ya samu ta sauko, dan shi in yaga ta sauko dolensa ma ya sauko tunda dama shiri yake nema, hakan yasa da safen ya kira yaya Mudan lokacin ya fita saysk beradi yace yana son yazo gidansa in ba takura da safen, Yaya Mudan yace ba matsala. Lokacin daya gama shirin fita shago ya fito mota ya zauna yana danne danne a waya dan jiran zuwan Mudan, wajen goma saura sai gashi ya kirashi yana ƙofar gida, Zayyad ya fita da sauri ya sameshi suka gaisa sai ya koro masa dalili kiransa akan yasa baki Safna ta amsa girki, Mudan yasha mamakin Safna dan banda zayyad ɗin ne ya faɗa masa abinda tayi da bazai yarda ba, haka yayi masa jagora zuwa cikin gida suka nufi sashin Safna, ita ko ta gama shirin zuwa sunan Haajara dan ranar ya kama sunan, jiran Zayyad ɗin take ya shigo ta yi masa maganar, jin bugun ƙofa yasa ta fito daga bedroom, sanye da hijab, tana buɗewa taganshi tare da Mudan, sai ta dan saki fuska tana yi masa sannu da zuwa, ta wuce ciki suka bi bayanta ko wanne ya samu mazauninsa, Safna ta gaishe da Mudan cikin sakin fuska ya amsa ba yabo ba fallasa, ta gaishe da Zayyad ya amsa yana cewa.
Naga kamar fita zaki yi ko, ina zaki je?
Sunan Haajara zani yau asabar ina jiran ka shigo muyi magana.
Hakane fa. Yace yana mai gyara zaman hularsa, yaya Mudan ya ɗaura da cewa.
Naji duk iskancin da kike aikatawa Safna, wlh ban taɓa zaton jin haka ba duba da sanin halinki mai kyau ne, sannan ba irin tarbiyyar ummanmu bace wannan, ta ina ake watsar da lamarin miji ayi fushi dashi a aje girki, to wlh daga yau karna kuma jin haka in ba haka ba ranki in yayi dubu to sai ya ɓaci, ashe ke sakarya ce ina yi miki kallon mai hankali.
Nan yayi mata tatas ta inda yake shiga bata nan yake fita ba, Safna tana son yin magana amma ya hanata yi sai ta fashe da kuka, ganin hakane Zayyad yasa baki yace shi bawai ƙararta yakai ayi mata faɗa ba, kawai yana so yau ta amsa girkinta ne dan yaga ba tada niyyar amsar, nan dai Yaya Mudan ya koma yi mata nasiha ya jima kafin yayi musu sallama ya tafi, Zayyad ya koma kujerar da take zaune ya kama hannunta ta fizge tana matsar kwalla, ya ƙara kamo hannunta yana cewa.
Nifa bawai na kirashi dan ya yi miki faɗa bane, kawai naga baki da niyyar amsar girki ne saboda kin daina sona, yanzu dai komai ya wuce ki tashi muje na sauke ki gidan Haajara zuwa yamma zan zo na ɗauke ki mu dawo gida tare. Kinga ma na yafe girkin yau sai na siya mana abinda zamu ci kawai.
Bata ce masa komai ba ta miƙe ta wuce ɗaki ta cire hijab ta wanko fuskarta a bayi ta dawo ta kuma sabon shiri ta saka hijab ta ɗauki jaka da sauran kayan data ke buƙata ta fito falo ta samu baya nan ya fita, ta rufe ɗaki ta wuce gurin mota ta jirashi, ya fito daga sashin Rashida wacce take biye dashi tare da yara, ya buɗe mota ya shiga Safna ta zauna gefensa Rashida tana gaisheta amma tayi kamar bata ji ba, ta zaga ta window zayyad sai wani jansa da magana take yi shi kuma yana basarwa dan kar ya yiwa Safna laifi, ganin fa yau duk maitarta ta Safna yake yi yasa ta ja jikinta daga motar, ya tayar suka wuce tana mai jin takaicin shiryawar da suka yi, tayi ƙofa ta wuce ɗaki yaran suka bi bayanta. Zayyad ko a hanya ya dinga jan Safna da hira amma bata wani bashi amsa mai kyau dan ta ciki na ciki, har yanzu bawai gama saukowa tayi ba musamman yadda ta ƙara jin haushin haɗata da Mudan da yayi, ganin sun tsaya a wani shagon sayar da kaya yasa ta bishi da kallo. 
Kin ce baby girl ta haifa ko?
Umm tace masa, sai ya fita a motar ya shiga shagon yayi cinikin rigar yarinya bulawus mai kyau da kuma turmin atamfa, ya biya kuɗi aka zuba masa su a leda ya fito ya shiga mota yana mai ɗaura mata kayan a cinyarta.
Ga kayan barka nan ki kai mata.
An gode Allah ya saka da Alkhairi.
Ta faɗa tana mai kawar da kai saboda kwallar daya zo mata ido, ya kunna mota yana mai amsawa da Amin sai suka wuce. Har ƙofar gidan ya kaita ta sauka yana mai cewa ta jirashi komin dare zai zo ya ɗauketa sannan ta gaishe da mai jego, to tace masa ta wuce abinta.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Safna tana ɗaya daga cikin ƙawayensu da ta je sunan Hajara da wuri, bayan ta gaisa da mutanen falon ta wuce bedroom ɗin me jego, tana ganinta ta rungumeta dan ta sameta tana tsaye.
Ƙawata ina ta zuba ido in ganki halan Zayyad ya kawo ki.
Yanzu ya sauke ni yace yana yi miki barka.
Haajara tace tana amsawa kana suka zauna gefen gado suka shiga gaisawa, Safna ta ɗauki baby da aka kwantar a gado tana mai cewa.
Wannan tafi yarona Amir kyau, anya ba zamu yi sauyi ba na riƙe wannan na bar muku Amir tunda ya zama cus.
Haba Safna alƙawari baice haka ba, karki wa sweety na haka dan da tsohuwar zuma ake magani.
Eh tabbas nima shaida ce dan Rashida tana murza kambunta a gidanmu, kinga bari naje na taya masu aikin girki na saka hannu anjima mayi hirar.
Aiko baki isa ba, ki bar musu aikinsu ki zauna mini dama fita kika tadda zanyi falo, dan na gaji da zama ni kaɗai tunda a ƙawaye ba wanda yazo sai 'yan uwana. Kuma yanzu ne damar maganarmu kafin mutane suyi yawa anjima, Ƙawata meke faruwa ne?
Auren mijin wata damuwa ce Haajara, ƙaddarar Jarabawata ashe yana gidan Zayyad, kwata kwata bana jin daɗin aurensa.
Innalillahi wa inna ilaihir raji'un.
Haajara ta faɗa cike da tsantsar damuwa, Safna da kwalla yazo idonta ta cigaba da bata labarin matsalar da take ciki a yanzu, har ta kai aya zuwa yanzu da Zayyad ɗin ya sauketa a mota, Haajara ta riƙe haba.
Amma gaskiya kishiyarki ta iya makirci da kissar da ba'a so dan tana shiga haƙƙinki, amma sai naga kamar Zayyad baya cikin hayyacinsa da alama ta mallake shi, dan yadda yake mugun sonki bai dace idonsa ya rufe ya kasa gane gaskiya ba.
Babu wani asiri dama cuta yana tadda hali, tsabar ya nuna ni banda daraja shiyasa yake fifita matarsa akaina, yasan yana sonta yana gudun ɓacin ranta me yasa zai aureni.?
U-um fa Safna, Allah ba hakanan banza ba, sannan kema naga wautarki da kika sakar mata girki an gaya miki ana fushi da miji ne, ai dole ta riƙa yi miki iskancin da ta ga dama, tunda tana gane duk abinda tayi yana baki haushi. Safna duk faɗar da za kuyi ki kama mijinki sannan kuyi rikicin a ɗaki kar ki riƙa bari tana ganewa.
Wlh Rashida bazan iya jurewa ba dan fita yake a raina sai naji ko ganinsa bana son yi.
Saboda kina da mugun kishi kuma baki iya sarrafa kishin shiyasa kike shan wahala, irin su Rashida zama dasu sai da dabara da nuna ko in kula, shima mijin ki hukunta shi ta hanyar da zaiji a jikinsa bawai ki ƙi amsar girki ba.
To ni ya zanyi? ban sannya zaman kishi yake ba na samu kaina ne kawai a ciki tunda ummanmu da 'yan uwana ba mai kishiya, kuma ban zaci zaman gidan Zayyad zai zo mini haka ba.
Gaskiya ne Safna Allah baya jarabtar mutumin banza, na tabbatar Allah yana gwada imaninki ne domin yaga ko zaki ci jarabawarsa, ki dage da addua, ki rage fushi, ki ƙara haƙuri kawaici da kawar da ido, duk hidimar da suke yi ki riƙa nuna tamkar ba ki ji ba baki gani ba, idan shi da ita suka ga baki jin haushi ko nuna kishinki akan abinda suke yi zasu sarara miki, sannan yaransa karki ƙara yin magana a kansu watarana sai labari.
Wlh ni fushin ne ma ke damuna, ina ganin harda jinnun jikina suke ƙara bada gudun mawa.
Eh gaskiya har da su, amma kina yin maganin.?
Ina yi wlh kullun cikin aiko mini da magani ake yi daga gida kuma ina karatun Al-Qur'ani da addu'a.
Allah ya baki lafiya ya rabaki dasu, sai batun infection saiki ƙoƙari ki dage da magani, akwai kawar yayanmu Safara, Surayya Halin Yau dake kano ta haɗa mini maganin sanyi dana gyara Anty Safara ta kawo mini, dan haka zan baki su ki je kiyi amfani dasu in yaso daga baya na ƙara yin oder ɗin wasu ta saka mini a mota tunda yanzu jego nake yi, magungunar ta na BOJUWA HERBAL'S suna da matuƙar kyau Akwai.
Saiwowin sanyi, da maganin sanyi.
Saiwowin dahuwar kaza, dafaffiyar gimbiyar kaza.
Silky kola na musamman.
Tsumin sababi.
Hakkin daka gangariya.
Gumba special.
Gaban ayu.

Sosai Safna taji daɗin maganganun da tayi da Hajara kuma ta ɗauki niyyar ƙara gyara inda take da kuskure da kuma sake salon zaman nasu, haka suka cigaba da tattaunawa har mutane suka fara cika gida suka sauya hira tare da ɗaurawa akan shagalin bikin suna.
***
Zayyad yana sauke Safna ya suce gurin wajen Abokinsa Saminu, ya sameshi a shagon ɗinkinsa nan ya ce su fito magana zasu yi, suka fita zuwa kan bencin dake ƙofar shagon daga gefe, Zayyad ya shiga zayyano masa matsalar daya samu da Safna, Samuni ya dube shi yana cewa.
Yarinyar da kullun cikin yabonta kake Zayyad, duk haƙurinta sai da kuka ƙure ta, a gaskiya abokina baka adalci, taya zaka riƙa ƙuntatawa yarinyan nan bacin tafi Rashida sau dubu.
Wlh Saminu nima nasan ban kyauta ba amma wani abin ina yi ne dan kar ran Rashida ya ɓaci saboda ita tafi rikici, Safna kuwa tana da haƙuri.
Ohhh shiyasa kake danne mata haƙƙinta, to bari kaji wlh tsakanin Rashida da Safna babu bambanci wajen adalci domin dukkansu ɗaya suke a gurinka, malamai ma suka ce kafi kyautatawa wacce take fi kyautata maka a bayan fage, in kayi haka ko a gurin Allah baka yi laifi ba, sai dai ana so kana ɓoye komai a cikin ranka gudun fitina, sannan ka riƙa ɓoye son wacce kafi so dan a zauna lafiya.
In Sha Allah zan gyara amma itama Safna na kula har ta fi Rashida zafin kishi.
Hmmm yarinyar nan fa tana mugun sonka dan Allah kar ka karya mata zuciya ta riƙa ganin duk maza haka muke da rashin kirki. Ka kuma dage da addu'a dan kaidin mace sai Allah.
Sosai Samuni ya bashi shawara wanda yasa Zayyad jin wani wutar ƙaunar safna yana fuzgarsa, shima fa yasan wlh yana sonta fiye da lissafi kawai ya rasa me yake hawa kansa ne yake ɓata mata rai, wanda duk inda yaje yabonta yake yi baga danginsa ba baga abokai ba, ya tabbatar Safna tanada tarbiyya duk abinda tayi masa a 'yan kwanakin nan ya dace yayi mata uzuri. Haka suka yi sallama ya wuce shago yana mai kosawa dare yayi domin ya faranta mata saboda shima kansa yayi tsantsar kewarta.
***
Rashida.
Suna fita ta shirya zuwa gidan Kubura dan dama ta sanar da ita zata je tun rannan amma bata samu zuwa ba, bata tsaya ɓata lokacin tambayar Zayyad ba dan koda ya dawo bai ganta ba tasan me zata faɗa masa, ta tura yaranta maƙota kamar yadda ta saba in suna hutu ta fita anguwa ta barsu. Koda ta isa gidan ta tadda mijin Kubura yana nan dan haka basu samu sakewa ba har sai da ya tafi gidan mamanshi dan yazo hutu ne da yake Soja ne, suka zauna a ɗakin Kubura suka kafa hira, nan Rashida ta bata labarin komai tana karawa da cewa.
Yarinyar tana bani wahala sai abu yazo ganga ganga sai tafiyar ya sauya, Allah Zayyad yana matuƙar sonta dan gabaɗaya tunda ta bar mini kwana baya cikin walwala sosai, abu kaɗan ya haye mini da faɗa.
Kema Rashida na faɗa miki kina da matsala, shifa namiji yana son me kyautata masa amma ke kullun baki rabo da shiririta, kwalliya wannan bata dameki ba balle gyaran jiki, anfa ce in kana da kyau ka ƙara da wanka, dole in zaki mallakeshi to sai kin riƙa yin abinda yake so.
To yanzu akwai abubuwa a ƙasa? dan wlh bazan taɓa sarara musu ba har sai na samu nasara.
Haba kema kinsan bana rabo dasu tunda yanzu na soma kasuwancinsu, ina samun taro sisi ba wasa, kuma ai kina kan samun nasara tunda ciki dai ya zube kuma kince kamar baya saduwa da ita, tunda ana gane haka in har namiji bai kusanci mace ba in kika amsa girki zaki gane haka kuma in yayi ma duk zaki gane musamnan wajen saurin inzali.
Gaskiya ne, kice na kwanta nayi barci ina sakin munshari.
Rashida ta faɗa tana sakin dariya, Kubura ta tayata suka cigaba da hirarsu, sai bayan sallar La'asar Rashida ta bar gidan Kubura ta zarce gidansu, nan ma labarin komai ta faɗawa mamansu ta kuma ɗaura ta akan wani karatun, sai gabda magrib ta dawo gida wanda a lokacin Zayyad ya dawo gida yayi wanka dan ya koma ɗauko Safna, daga can ya kaita gidan Saminu abokinsa kamar yadda ya faɗa masa zasu je. A dakin Safna ya sauka nan yayi wankansa ya shirya cikin manyan kaya ya fito tsakar gida ya zura hannu a duka aljuhunsa yana jiran ta ina Rashida zata shigo dan ko kiranta bai yi ba, ita kuma hankalinta kwance dan tasan ba dawowa gidan yake yi da wuri ba, tana sako ƙafa yara suna binta a baya taji gabanta yayi mummunar faɗuwa ganin motarsa a tsakar gida, tana ɗago kai suka yi ido biyu, sai ta fuske tana wani basarwa ta ƙasara cikin gidan ta tsaya a nesa kaɗan dashi.
Abban Ilham yau kaine a gida uwar haka?
Kallon uku saura kwata yayi mata.
Ina kika tambaya zaki je? Rashida daga ina kike?
To ka bari na huta mana sai na faɗa maka, sannan ka tutseni a tsakar gida kana tambayata kowa sai yaji.
Ni kike faɗawa haka, to ki koma inda kika fito.
Kamar ya na koma inda na fito, nan maƙota na shiga fa dubiya.
Amma kin faɗa mini.?
Dama na bari ka dawo saina faɗa maka na shiga, amma kayi haƙuri.
Saboda kin mayar dani ɗan iska ko, to wlh bazan ɗauka ba kinji na faɗa miki ki koma inda kika fito.
Wannan ba magana bace wlh, ai na baka haƙuri.
Ta faɗa tana wucewa zuwa ɗakinta ta buɗe ta shige, Zayyad yabi bayanta dan iya kuluwa yayi.
Ki zo ki bar mini gidana tunda ni ban isa da ke ba.
Wlh zama daram ba inda zani ai...
Bata rufe baki ba Zayyad wanketa da mari, ta kurma ihu tana faɗin Allah ya isa, ya ɗaga hannu zai kai mata wani duka ta ruga da gudu tana riƙe da kuncinta.
Zan gani nike aurenki ko ke ce ke aurena, daga yau ki kuma fita ba tare da izini na ba Allah a gidanku zaki kwana.
Yana kaiwa nan ya fice a fusace ya shiga mota ya tayar ya wuce. Rashida ta zauna a cushing tana matsar kwalla tare da alwashin tunda ya saka hannu ya mareta sai ta rama ta hanyar da bai taɓa zato ba, ita ko ta rasa wani irin maganin mallaka take amfani dashi, abu kullun jiya iyau sai buƙata tayi kamar ta samu sai kuma abu ya ƙara rikicewa. Hausawa suka ce Alhaki kuikuiwo ne! mai shi yake bi.
Zayyad sai da yayi sallar magrib a hanya kafin ya wuce ya ɗauki Safna, a hanya ya sanar da ita zasu je gidan Saminu, wajen Isha'i suka isa ya wuce masallaci ita kuma ta shiga wajen iyalinsa. Sun samu tarba me kyau dan anan suka ci abincin dare sai wajen tara suka yi sallama dasu suka kamo hanyar gida, ya tsaya ya siya musu gasasshen nama kana suka dawo gida.
Suna shiga sashin Safna sai ga yara sun shigo, nan suka zauna suka ci naman daya siyo ya basu nasu anan suka cinye dan bai siya da Rashida ba, sai wajen goma da rabi kafin ya tasa ƙeyar yaran suka wuce bangarensu, ya tadda Rashida ta harɗe ƙafa tana girgiza su, kota kanta bai yi ba ya sallami yaran ya ce mata shi zai kwanta ya fito abinsa, Rashida ji tayi kamar ta mutu dan baƙin ciki haka ta shiga jinyar zuciya tana fidda numfashi da kyar dan tsabar takaici.
Zayyad bai samu Safna ba dan ta shiga bayi yin wanka, ya shiga ɗakinsa yayi shirin barci ya fito ya shiga bedroom ɗinta ya tadda bata fito ba, ya zaune gefen gado yana jiranta, koda ta fito ba wani walwala a tare da ita dan har lokacin bawai ta sake masa bane, ta isa wajen mirro ɗinta ta shiga shafa mai tare da bin jikinta da turaren humra, Zayyad sai satan kallonta yake yi ita ko kota kansa bata yi, ta isa wardrobe ɗinta ta ɗauko rigar barci mara nauyi ta saka kana ta saka pant ta mayar da komai muhallinsa ta fito falo ta kashe komai na wuta kana ta dawo ta kwanta tana mai saka suratun Baƙara a wayarta ta aje gefen filonta, Zayyad ya rasa ta ina zai fara yi mata magana dan har wani shakkarta yaji da kwarjini da tayi masa, can dai daya ga fa shike cutuwa dan haka ya sauko da kai ya haura gadon ya rungumeta ta baya yana cewa.
Dan Allah Ƙaunata komai ya wuce mu mance baya mu fuskanci gaba, kuma ɗazun bawai na haɗaki da Mudan bane danya yi miki faɗa, kawai na rasa ta ina zanbi ne ki amsa girkinki.
To ni me kaji nace maka? dan haka banda matsala da kai a yanzu, domin anyi wanƙiya kowa yasan halin kowa, ni barci zanyi sai da Safe.
Safna tace tana gyara kwanciyarta Zayyad tashi yayi ya zauna ya saka hannu ya birkito da ita tare da ɗagata ta zauna suna kallon juna.
Ki daure ki dawo mini Safnar dana sani ko kin daina sona ne?
Ko kuma kai ka daina sona ba.
Ta bashi amsa tana mai kawar da fuska, hannunta ya riƙe ya ɗaura a bisa gefen zuciyarsa yana mai cewa.
Ki saurari bugun zuciyata Safna wlh tun sadda muka samu saɓani baya bugawa cikin daidai.
Ni kuma miki ka sakar mini anan wanda duk fitar bugun zuciyata sai ya fama mini shi.
Safna ta ƙare maganar cikin karaya da nishi, Zayyad ya kankame hannunta yana mai kallon kwayar idonta da suka sarke da juna.
Wannan yanayin Safna nake ji, ina yi miki son da wlh inna rasaki nima zan iya rasa nawa rayuwar, Zan rayu a duniya tamkar gunki bazan moru ba.
Bazan taɓa yarda da wannan zancen naka ba, ka daina cigaba da yaudarar zuciyata dasu, dan Allah ka fita bana son abinda zai hanani barci a yanzu.
Ta faɗi haka tana mai fizge hannunta daga nashi, Zayyad ya kamo fuskarta da hannunsa yana cewa.
Ki faɗa mini komai Safna zan ɗauka, dan bazan taɓa zuciya da ke ba ina sonki.
Ban yarsa ba, baka sona.
Safna ta faɗa tana kuka, shima a wannan lokacin ya karaya idanunsa sunyi ja hawaye kwance a ciki. Hannunta yakai gefen zuciyarsa taji yana wani irin gubawa da sauri da sauri ta kalle shi tare da zame hannunta, Zayyad ya ce cikin karayar murya.
Ina sonki Safna.
Rushewa tayi da kuka dan ta rasa me zace masa, haka ya jawota jikinsa ya rungume yana jin duk wani kukanta a gabobin jikinsa, daga bisani ya raba jikinsu ya miƙe ya kashe musu wuta, ya dawo ya jawota jikinsa ya shiga bata zazzafar soyayya wanda ya gigita duk wani tunaninta, tun tana ƙin sake masa har ta saki ta shiga mayar masa da nata zazzafar ƙaunar, a wannan daren Zayyad da Safna sun sabunta ƙauna tare da kafe shi a allon tarihi, haƙiƙa so na gaskiya baya taɓa gushewa duk yadda aka kai ga farraƙa shi to da kansa yake dawowa ya sabunta kansa a kyakkyawar muhallinsa.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._
Pay N500 to 9034940106
Ramatu Muhammad Kabir
Opay Digital Services limited.
Hajiyoyi masu son vip group su tura 1k. Sai a tura shaidar biya ta number 09034940106.
https://chat.whatsapp.com/HY5OWwvJfEy991WWLL2JsH
wa.me/2347077666740As a woman kina buqatar wannan figure 8 shape din don ki burge karan kanki, wannan nonon da suka zube miki kina buqatar su cicciko su yi kyau, yawon nan da kike cikin doguwar Riga Saboda rashin hips da bombom is high time ki daina. Ki nemi sabayar honeydrops ki zama cikakkiyar mace ba muciya da zani ba and yes muna da infection flusher da zai wanko miki duk wani infection da ke sakaki qaiqayi, discharge, Hana haihuwa da sauransu. Budewar toto ce matsalarki
Rashin cikowar toto
Rashin nima
Rashin shaawa
Kurman miji
Miskilin mit
Rashin Kayan zaman parlor
Infection
Wari da garnin Toto dük ki zo a Samu magani in sha Allah
29.
Washe gari har makara suka yi sallar asubahi, sai wajen tara Safna ta haɗa musu abin kari Zayyad kam bai fita ba, Rashida tayi ta zarya a tsakar ɗaki tana jiran shigowarsa amma shuru, sosai taji baƙin ciki a ranta amma tun abinda ya faru tsakaninsu jiya sai ya saka mata shakku da tsoronsa, kar taje ta buga musu ƙofa ko ta aika yara ta ƙara jawowa kanta, haka zuciyarta ya dinga nuƙurƙusa ta hana kanta sukuni. Zayyad bai fito ba sai da ya kammala shirin fita shago kafin ya shiga sashinta, haka ta haɗe girar sama da ƙasa ko gaishe shi bata yi ba shima bai bi ta kanta ba yayi magana da yaransa, tare da aje mata kuɗi ɗari biyar daya saba basu na tsaron lalura ya fice abinsa, da sauri ta bi bayansa tana cewa.
Amma abinda kayi mini ka kyauta?
Dana yi miki me?
Ya bata amsa yana juyowa.
Fisabilillahi sai yanzu zaka zo ganinmu?
Ai nazo ko. Kinga ni bana son fitinarki ni na tafi shago.
Dama haka zaka ce tunda ka shirya da shafaffiya da mai.
Bai tanka mata ba ya fice abinsa, Rashida ta koma ta zauna abin duniya ya ishe ta. Safna ko bata fito ba dan a ƙofar ɗaki ta tsaya yi masa rakiya suka yi sallama ya wuce sashin Rashida, dan ta yiwa kanta alƙawarin ta daina rakashi mota tunda muddun tayi masa rakiya Rashida sai ta fito itama, daga wannan lokacin ya zame mata dole ta sauya akalar zamansu dan ta daina ganin duk wani abu da zai riƙa ɓata mata rai. Tana zama yaya Mudan ya kirata a waya ta ɗauka nan suka gaisa kana ya kuma yi mata faɗa tare da lallashinta akan ta ƙara haƙuri, sai tayi masa godiya kana suka yi sallama.
Cikin kwana biyu Zayyad da Safna Zazzafar soyayya suke yiwa juna a ɗaki, dan Safna bata yarda tana bayyana lamarinsu a waje ba hatta shigarta bata yarda tayi ta fito da shi waje dan kawai ta burge Rashida ko ta bata haushi, komai nata cikin ilimi da sirri take yinsa, Rashida kuwa abubuwa da dama sun kwabe mata da taga tsiya ba zai sa ta samu maslaha ba ta sauko suka shirya da Zayyad tana mai ƙara shige masa, dan bata fasa yin abinda take yi ba na jansa da hira a tsakar gida ko binsa kai yara makaranta ko kuma wani abu data san zai taɓa kishin Safna, ita ko Safna tunda ta fahimci da gangan take yi dan ta tunzurata sai ta aje ta watsar da lamarinta. Rashida sai ta sauya salo ta shiga niman Safna da fitina in tayi shanya sai tazo ta yayi mata ta turesu gefe ta shanya nata kayan, Safna bata taɓa tanka mata ba ko ta nuna tasan tana yi, haka kuma sharar tsakar gida sai ta share iya gefenta bata haɗa dana Safna ba, nan ma bata damu ba sai ta fito tayi abinta, a hankali Rashida ta dinga shigo da abubuwan tsokana ga Safna amma sai tayi biris da ita.
****
Bayan wata biyu Safna ta kuma samun ciki, farin ciki gurin Zayyad ba a magana, hakama Safna, Rashida bata sani ba dan wannan karan ba wani laulayi tayi ba balle rashin lafiya, kuma da alama ko zubar jinin bata yi ba daga nan kuma sai infection ya taso mata, suka je asibiti aka ɗaurata akan magani, likita ya tabbatar da lallai sai sunyi treatment gabaɗayansu yadda zai bar su dan ko safna tayi magani zai dawo tunda Zayyad da Rashida basu sha ba, haka ya amso musu magani suka dawo gida. Zayyad ya zauna a cushing ɗin ɗakin Rashida yana bata maganin tare da bayanin likita, nan tayi tsalle tace ba zata sha ba ita ƙalau take, sai da taga dagaske ransa ya ɓaci kafin ta amsa tana mita, bai ce mata komai ba ya koma sashin Safna ya zauna yana me cewa.
Gaskiya ki kula da shan magani da kuma tsaftar jikinki dan kar a samu matsala irin na baya, sannan kinga tun asali mu ba mu da wannan ciwon dan haka ki kula sosai.
Kana nufin nice na shafa muku ko?
Safna ta ambata tana tsureshi da ido.
Ni bance ke ce kika saka mana ba amma dai nasan ba mu dashi.
Nima ko a gidanmu ban taɓa infection ba kuma kafin aurenmu sai da nasha maganin sanyi da na asibiti dan na shigo ciki ƙoshin lafiya. Idan ma nace anan na samu ba mamaki tunda matarka haka take tara panties da naka bata wanke ba sai sunyi kwanaki kaga ta fito tana shanya, kuma a tsarin lafiya bai dace ana barinsu da datti ba, kuma kaima sanin kanka ne ina ƙoƙarin aske gashin jikina bana bari ya taru, kuma duk abinda ya shafi tsaftar underwears da bayi ina yi.
Ta ƙare tana mai jingina bayanta jikin kujera, Zayyad kasa cewa komai yayi dan duk bayaninta na tara wanki da Rashida ke yi gaskiya ne, dan haka ya miƙe yana ce mata zaije gidan Ammi dan ranar lahadi ne baya tunanin zuwa shago. Tayi masa Allah ya tsare ya fice.
Da dare ya samu Rashida da zancen ta riƙa kula da wanke musu underwears ɗinsu dan gaskiya shima zai iya kawo musu matsalar infection ɗin, bata ce komai ba sai gunguni da tunanin Safna ce ta shirya masa haka yazo yana yi mata mita, haka suka rabu kadaran kadahan ya koma sashin Safna, dan sosai yake naniƙe mata ba kamar kwanakin baya ba daya ke ƙin sauke mata haƙƙinta, ko da yake ance mace mai ciki ɗanɗanonta daban yake.
A yanzu babban damuwar Safna baya wuce abu guda zuwa biyu, Zayyad kwata kwata baya son tana fita da zarar ta tambayeshi anguwa tofa sai sun kai ruwa rana dashi, wani lokacin in yaga ranta ya ɓaci ne sai ya barta da tafi, in kuma bai gadama ba haka zata ƙare fushinta ta haƙura, sannan abu na biyu data fahimta da shi yawan duba mata waya da yake yi wanda tun bata fahimci me hakan ke nufi ba har ta soma zargin ko bai yarda da ita bane, sai dai bata taɓa tunkararsa da maganar ba ta cigaba da zuba masa ido dan yanzu ta fara hankali ba komai ne take yin magana akansa ba, haƙurin nan dai da ake cewa tayi shi ta dasa a ƙirjinta tare da kawar da kai. Alhamdulillahi tun samuwar cikinta ba zancen aljanu ba zubar jini kuma sannan ba faɗa tsakaninta da Zayyad face suna zaman lafiya dai dai gwargwado, ko hanata fita da yake yi tayi ƙoƙarin ya kice damuwar haka musamman da 'yan ywanta suke ce mata duk matar da ake yiwa kulle ita miji yafi so, kuma itama ta gamsu da haka dan a sati sai Rashida ta fita sau uku zuwa huɗu amma ita sai ta yi sati biyu zuwa wata ko ƙofar gida bata ƙetare ba, kuma da zarar ta ce zata anguwa zai fara tambaya ina zata? shifa baya son fitanta, shiyasa take ta haƙuri, sha'ani na danginta ba kowanne take zuwa ba kuma su Umma basa damuwa tunda sunsan akan siraɗin da take ciki. Sha'ani dai na 'yan uwansa baya wuceta dan wani sa'ilin ma itace ke zuwa Rashida ba shiga cikinsu take yi ba.
Cikin Safna sai da ya kai wata biyar kafin ya fito, wanda sai a lokacin ne Rashida tasan da shi, ba ƙaramin kaɗuwa tayi ba dan bata taɓa zaton Safna zata kuma samun ciki ba duba da irin abubuwan data taka, gashi ita har yau ba ɓatan wata har ta fara damuwa ta sanar da Zayyad ta cire implant zata je asibiti dan ita kam haihuwa take so, bai bata goyon baya ba dan faɗa yayi mata akan meyasa ta cire bayan lokacin cire wa bai yi ba, tace haihuwa ce baya so da ita ganin tana son mayar da maganar babba yasa shi zuba mata ido, kuma koda taje asibiti sun gwadata sun tabbatar da ba wata matsala, suka ɗaurata akan wani magani dan ta buƙaci a bata wanda zai sa ta samu ciki nan da nan, tsarin maganin in an fara sha yasa buƙatar namiji ya kasance da mace tun daga ranar data fara sha harta gama, hakan yasa koda ta yiwa Zayyad magana ga yadda tsarin yake bai mata musu ba ya bata damar yin haka tunda Safna a lokacin ta fara nauyi kuma ba damuwa tayi da abin ba.
Bayan kwana biyu jini ya ɓallewa Rashida sai da ta kwana sha biyar tana aikin abu guda, daga nan fa ya cigaba da yi mata wasa ta bazama niman magani bana asibiti bana gargajiya amma abu fa yaci tura. Zayyad da kansa yake faɗawa Safna wata rana daya ce zasu je asibiti da dare kuma ranar girkinta ne, shine yake yi mata bayanin Rashida tana fama da zuban jini har yanzu abin ya gagara tana ta magana, Safna fatan samun lafiya tayi mata da shawarar su gwada na islamic.
***
Cikib Safna daya riski wata bakwai zuwa lokacin sun gama siyan kayan baby, dan a binciken da likita yayi ya tabbatar musu da da namiji zata haifa, sai dai sanin gaibu sai Allah shiyasa da suka tashi siyayya suka siya waɗanda namiji da mace zasu iya amfani dasu. Hatta ɗinkin fitan suna ta fitar da kayan da zata ɗinka daga cikin na akwatinta, sai ɗokin zuwan baby suke daga ita har Zayyad, a kullun addu'arta Allah ya sauketa lafiya ya bata ikon kula da tarbiyya, bata gushewa gurin kula da ibadarta ba da yin duk wani abu da zai saka abinda ke cikinta zamowa mai albarka.
Ranar Monday ya kama girkin Rashida dan haka Zayyad yana barin sahin Safna yayi mata saida safe sai ya koma bangaren Rashida suka dasa kallon a tv, sune har kusan sha biyu basu yi barci ba. Ɓangaren Safna kuwa wani irin yanayi ta samu kanta a ciki na firgici da tsananin tsoro, dan sosai taji bata ƙaunar zaman cikin ɗakinta, taga kamar mutuwa zata yi tare da kuma tsinkewar zuciya kamar wani abu zai cutar da ita, tun tana runtse ido da addu'a dan ta samu barci amma abu ya faskara, ta kunna Suratul Baƙara a wayarta ta tashi ta zauna a tsakiyar gado tana bin karatun, amma wannan tsoron da tsinkewar zuciya bai barta ba, taji kamar ana hura mata wuta ta bar gidan, a zabure ta miƙe ta saka hijab saman kayan barcinta ta ɗauki wayarta ta kira Zayyad, har saida ya tsinke ta kuma kira shine ya ɗauka yana cewa.
Safna lafiya?
Zayyad kazo mutuwa zanyi.
Ta ambata a firgice, jin kalaminta yasa ya miƙe da sauri Rashida tana tambayarsa meke faruwa? yace mata yana zuwa ya mayar da jallabiyarsa daya cire ya fito zuwa Sashin Safna,vkoda ya ƙaraso ya samu ta buɗe tana tsaye ya shiga ya kamata yana tambayarta.
Me yake damunki yanzu?
Dan a zatonsa cikinta ne ya motsa mata, amma sai ta fashe masa da kuka tana cewa.
Bana son ganina a cikin ɗakina tsoro nake ji ana firgitani ji nake inna cigaba da zama kamar mutuwa zanyi.
Zayyad hankalinsa ya tashi yana salati dan ya bayar ƙila aljanunta ne.
Kinyi addu'a da zaki kwanta kuwa?  Ki kunna karatun al-Qur'aan bari na je na ɗauko key mota muje gidan Ammi ki kwana zuwa safiya muga yadda lamarin zai kasance.
To tace masa sai ya fita yana isa ɗakin Rashida ya sameta a tsaye.
Ai harna yi shirin biyo bayanka, meke damunta?
Wlh wai firgitata ake yi a ɗakin ina ganin aljanunta ne suke niman tayar da zaune tsaye, ɗauko mini key mota a ɗakina zan kaita gidan Ammi.
Haba Zaygad sai kuma ka biye mata, ai bai kamata ayiwa aljanunta abinda suke so ba, ka rabu da ita da kansu zasu tafi, sannan in kaje da ita gidan Ammi ai zaka tada musu hankali cikin tsohon daren nan.
Ta ƙare maganar tana tsura masa ido, sosai maganganunta suka yi tasiri a ransa, dan haka ya ɗauki wayarsa yana ce mata yana zuwa, ya koma sashin Safna ya sameta zaune a falo tana kuka ga karatun Qur'aan yana tashi, ya zauna a gefenta ya shiga cewa.
Safna ina ganin tunda dare yayi ya kamara kiyi haƙuri muga ni zuwa da safe, dan kar a tashi hankulansu Ammi, ki cigaba da addu'a kina sauraren Al-Qur'ani In Sha Allah zaki samu barci.
Bata yi masa musu ba tace masa to, hannunta yana riƙe da tsarbin data ɗauko a ɗaki bayan fitarsa, haka ya zauna mata tare da ƙara mata ƙarfin guiwa, a zatonta zai yarda ya kwana mata dan tana buƙatar jin wani a kusa da ita kamar yadda take ganinsa yana rage mata tsoron, sai dai me? Rashida ce ta shiga danna masa kira a waya yana ƙin ɗauka, daga bisani ya miƙe yana ce mata sai da safe ta cigaba da addu'a, bata iya ce masa komai ba tabi bayansa ta rufe ƙofarta ta dawo ta zauna tana mamakinsa, yace zai kaita gidan Ammi amma daga komawa sashin Rashida ta sauya masa magana ya dawo yace mata ya fasa, tayi zaton zai kwana mata saboda halin da take ciki amma Rashida ta shiga kiransa a waya, ta rasa wani irin ƙiyayya Rashida ke yi mata tana mamakin zuciyarta da babu imani a ciki, ta tabbatar da ita ce hakan ya sameta ba zata taɓa hanawa ya kaita gidan Ammi ba ko tace ya kwana mata, haka ta miƙe jiki ba kwari ta koma bedroom ɗinta ta shiga bayi tayi alwala tazo ta zauna a dadduma ta shiga jero nafila a zaune tana yi tana kuka har ta yi raka'a huɗu, ta sallame ta cigaba da jan carbi, tare da sauraren karatun Al-Qur'ani, a hankali barci ya fara fizgarta, nan ta jero addu'a kana ta miƙe ta naɗe sallaya ta cire jihab ta hau gado tana mai barin wutar ɗakin a kunne, ta saka wayarta a kasan filo tana sauraren karatu ta rufe ido, cikin hukuncin Allah barci ya ɗauketa.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Gari yana wayewa wajen bakwai na safe Safna ta kira yaya Mudan dan ta shaida masa halin da take ciki, yana barci yaji ƙarar waya haka ya murje ido ya ɗauka ganin Safna ce, suka gaisa kana ta koro masa yanayin data samu kanta a ciki jiya, Mudan ya tashi ya zauna kana ya shiga kwantar mata da hankali yace ta ɗauko biro da takarda, ba musu ta miƙe taje ta ɗauko sai ya kashe kiran ya kirata da kansa ta ɗauka, sai ya shiga faɗa mata addu'o'in da zata yi da nafila da duk wani tasbihi da zai taimaka mata, Safna ta dinga rubutawa har suka gama kana ya ɗaura da cewa.
Ki dage da addu'a Safna barci ba naki bane, ina kyautata zaton shaiɗanu ne suke son farraka miki farin ciki, kinga ciki gareki karki wasa da zama ba Alwala, karki riƙa sauraren waƙoƙi da ɓata lokacinki a banza, ki kula da ibadarki akan lokaci sannan ki yawaita sadakar abinci ko ruwa ko ƙuli da sauran abinda bazai gagareki ba. Ko aiki kike yi ki riƙa maimaita Istigafari ko Salatin Annabi s.a.w ko kina ambaton kalmar shahada, In Sha Allah alkhairi shine zai lulluɓeki tare da Rahmar Allah, karki faɗawa su Umma mu bar maganar a iya tsakaninmu amma in lamarin ya faskara ki ƙara kirana ki faɗa mini sai nasan taimakon da zanyi miki.
Nagode yaya Mudan Allah ya saka maka da alheri ka gaida su umma.
Ya amsa da Amin kana suka kashe wayar Mudan yana jinjina lamarin, sosai Kanwarsa ke bashi tausayi dan duk cikinsu ita ce Allah ya jarabta da aure wani iri, ga daishi mijinta yafi na sauran rufin asiri amma kuma ba tada kwanciyar hankali. Safna haka ta cigaba da jan carbi dan dama da akwai alwala a tare da ita tun na sallar asubuhi data yi, tana zaune a cushing taji sallamar Zayyad ta miƙe tana cije leɓe saboda zungurinta da cikinta yayi, taje ta buɗe masa ta dawo ta zauna shima ya samu guri ya zauna yana cewa.
Ya jikin? Amma ba kya jin tsoro da firgicin ko?
Alhamdulillah ya ragu sosai duba da Allah yana tare dani kuma gareshi na kai kuka na.
To Alhamdulillahi ba sai kinje gurin Ammi ba ko gidanku ba ko.
Ba zani ko ina ba domin bawa bai isa ya gujewa mutuwa ba duk inda ya ɓoye zai riskeshi.
Zayyad ya jinjina kai yana mai tausayinta, sai ya miƙe yana cewa zai kai yara makaranta me take so ya siyo mata.
Bana sha'awar komai a yanzu.
Zan siyo miki abinda nake da yakinin zaki ci In Sha Allah babu wata matsala kita addu'a kinji.
To tace masa sai ya fice ta cigaba da abinda take yi. Tana zaune a gurin har ya dawo daga kai yara makaranta sashin ta ya fara zuwa riƙe da takeaway ya dire a center table yana mai cewa.
Ga mutuminki waina dan nasan kina mugun sonsa, kuma zaki ci wannan dan a wani rastuarant na samoshi sun iya sosai.
Safna ta saki murmushi tana zuba masa godiya, da kansa yaje har Kitchen ya ɗauko mata plate ya zuba mata dan dama miya daban waina ma daban ne, ya tura mata center table gabanta.
Taso kici bari na haɗa miki tea.
Daka barshi kai da zaka fita yanzu zan haɗa da kaina.
Haƙƙina ne na kula dake Safna, bari na kawo miki ruwan wanke hannu.
To tace masa ya koma kitchen ya kawo mata ruwa a roba ya aje, ba musu ta saka hannu ta wanke tayi Bisimilla ta fara ci shi kuma ya koma ya haɗa mata tea mai kauri ya aje mata kofin yace zai je ya dawo tace to sai ya wuce. Yana shiga sashin Rashida ya tadda taci uban kwalliya ta saka gyale.
Malama sai ina zuwa da wannan safiyar.
Kamanta yau muna da suna a familyn su Mamanmu, so nake naje da wuri ayi komai dani. Ya jikin Safna har yanzu tana firgicin?
Da sauƙi amma har yanzu yanayinta bata cikin sukuni.
To Allah ya sauwaƙa amma aljanunta suna wahalar da ita.
Kuma kinga sun jima basu tashi ba, kawai dai na rasa wannan naci da suke yi mata.
Allah ya yaye mata in jiraka ne ka sauke ni.
Ki tsaya dai na karya sai na sauke ki a hanya dan inna ce zan sauke ki har can gidan zan ɓata lokaci da yawa.
To tace masa ta koma ta zauna shi kuma ya buɗe nashi takeaway ɗin wainar ya fara ci tare da cewa ta haɗo masa lipton da sugar. Bayan ya kammala suka fito tare sai ya wuce sashin Safna yayi mata sallama ya fito suka wuce.
Safna tafi ƙarfin Sati tana jin wannan yanayin sai dai addu'a da tsananta ibada ya sa take samun sassauci, sai take jin kwata kwata aurensa ya fice mata a rai ji take kamar ta mutu ta huta, ko kuma ana hura mata wuta ta bar gidan, a hankali kuma ta dawo daidai duba da tanata amfani da magungunan da ake aiko mata daga gida musamman na hayaƙi da kuma nasha da ruwan zamzam, a ciki ma akwai na sammu da anty Maryam ta karɓo mata, haka ta dinga ja da cikinta tana kuma ƙara dagewa wajen addu'a sosai.
Rashida dai har lokacin tana nan tana fama da zubar jini in yazo da yawa tayi kwanaki tana yi sai kuma daga baya yazo ya ɗauke, sai yana yi mata wasa, magani tana kan nimansa shiyasa kwata kwata Zayyad yafi naniƙewa Safna duk da da tsohon ciki amma fa haka yake damunta da buƙatunsa har mamaki take yi yadda baya iya haƙuri da ita duba da ba ita kaɗai ba ce, amma ashe da walakin Rashida har lokacin bata samu kanta ba, sai rama da take yi duk ta ɗashe ta ƙara haske.
Cikin Safna yana isa lokacin haihuwa ta fara naƙuda kaɗan kaɗan, sannan bata yi nauyi jiki ba tana duk ayyukanta data saba dan tasan shima zai taimaka mata wajen haibuwar. Ranar Alhamis da Safe ta fara naƙuda Zayyad da zai kai yara makaranta ya ɗauketa ya sauke su ita kuma ya wuce da ita asibiti, koda likita ya duba yace haihuwa ce dan haka yace Zayyad ya kawo kayan haihuwa dan basu riƙo komai ba ya dai kawota ne a gani tunda naƙudan ba sosai ya taso ba, haka aka wuce da ita ɗakin haihuwa Zayyad ya koma gida ya ɗauko kayan baby da tuntuni ta haɗa a ƙaramin kit ɗinta, sai kuma kayan amsar haihuwa da suka siya anan asibiti, ya fito ya zuba kayan a mota ya je sashin Rashida ya shaida mata, nan ta fito sanye da hijab suka rankaya zuwa asibiti. Safna tun takwas da wani abu take naƙuda ba ita ta haihu ba sai wajen sha ɗayan safe tasha wuya sosai dan har sai da aljanunta suka tashi, ta haifo ɗanta kyakkyawa namiji, nan da nan aka shirya su aka kaita ɗakin hutu ta kwanta, a wannan ranar Safna ta jinjina wa duk wata uwa tare da ƙarin ganin darajar mahaifiyarta, ta dinga jerawa su umma addu'ar samun aljanna, bata mance da kanta ba gurin yiwa kanta addu'a yayin naƙuda akan Allah ya rage mata son Zayyad da kishinsa ya kare ta daga sharrin Rashida ya kuma bata juriya a cikin zaman gidansa. Dama tuni Rashida ta koma gida Zayyad ne ya kira Antya Maryam itace tare da Safna, mamansu ma tazo taga yaro tare da ɗiyarta, Safna tana ganinta ta fashe da kuka ta rungumeta, Umma tana bubbuga bayanta.
Zainabu na ta girma Allah ya baki ikon shayarwa, ya baki ikon kula da tarbiyyarsa sannu da ƙoƙari.
Anty Maryam tace Amin. Asiya ƙanwar Zayyad tazo nan suka haɗu suka dinga nan nan da ita sai wajen ƙarfe biyu aka basu sallama suka dawo gida. Sun tadda Anty Shafa a gidan tare da baba Sa'ade, har sun dafa ruwan wanka su suke jira, Umma dai daga asibiti Yaya Mudan ya mayar da ita gida.
Safna tana samun kyakkyawar kulawa ita da babynta mai kyau, dan duk wanda yaga babyn cewa yake yana kama da Zayyad idanunsa kuma da bakinsa na Safna, dan sosai yafi yaran Rashida kyau nesa, Zayyad baiyi ƙasa a guiwa ba wajen basu duk wata kulawa daga aljuhunsa dan dama ya yiwa haihuwar shirin sa. Rashida ma danginta sun zo barka duk waɗanda suka zo zata rako su suga baby, tana ta faran faran da mutane kamar ba ita ba, ko da yake yanzu miji nata ne sai yadda tayi da shi.
Ranar suna yaro yaci AbdulJalal, anyi abinci na fita kunya dan duk wanda yazo wannan taron ya tabbatar da gidan Zayyad ba yunwa, dan wasu ma harda guzurin abincin daya rage suka yi suka tafi dashi, an yanka mata rago guda biyu, lemun roba kuwa kusan kowa ya sha. Rashida ta fito ras taci uban gayu sai shige da fice take cikin mutane an kuma sha hotuna, Safna kuwa faɗin kyawun data yi a ranar ɓata baki ne dan musamman suka kira mai kyalliya ta yi mata, ta saka kaya masu tsada kusan kala uku, komai dai Alhamdulillahi haka taro ya watse aka bar 'yan uwan mai jego, Rashida itama ƙannenta anan suka kwana dasu anty Wasila da aka zo suna.
Washe gari bayan sun gama suya suka kasa ko wanne aka cire masa nasa, Anty Shafa tare da ƙanwar Umma suka je har gidan Ammin Zayyad suka kai mata kasonta tare da turmin atamfa da sabulai kamar yadda al'ada ta tanadar, Ammi ta dinga godiya tare da sanya albarka dan sun karramata sosai fiye da dangin Rashida. Da suka dawo nan suka shiga shiryawa dan Safna zata gida wanka dama sun bari ayi suna a gidanta ne su wuce da ita kamar yadda suka tsara. Zayyad ya aiko da mota bus ta kwashe su tare da kayansu zuwa gidan umma.
Haka Safna ta cigaba da wankan jego a gida tare da shan maganunanta na jinnu, sai kuma kayan gyara data fara sha dan jini yana ɗaukewa Umma ta soma gyara ɗiyarta, bata yi ƙasa a guiwa ba wajen siyan sabayar maman Khadija dan ya gyara mata jiki yaranta shima yayi bulbul da shi, haka ma maganin Tula tula da ta sha domin ya ƙara wanko mata nononta su taso su ƙara cikowa da kuma saukar mata da Ni'ima da maganin Infection, dan yana da kyau a wannan lokacin ta gyara kanta kafin ta koma.
Ina uwar gida da amarya, zawarawa, 'yanmata da masu Shirin amarcewa hadda ke Ƙanwata, shin kuna son abunda zai ciko maki da ramarki Kuma ya gyara maki fatar ki? to haƙiƙa kukan ki ya ƙare da yaddar Allah, Dan maman Khadija ta tanadar maku d garin kunun Sabaya wanda zai ciko maku da duk wata rama ya gyara maki Fatarki ba tare da cutarwa ga lafiyan kiba, maman Khadijah tana zaune a Zaria Kaduna State Muna aikawa ko Ina a fadin Nigeria: Dan Neman Karin bayani kuna iya tuntubarta ta number waya kamar haka. 07037777442, 08033411249.
Tula tula maganin nono ne, yana gyara nono komin lalacewarsa ya cicciko dasu suyi tula tula. Masu yaye in suka sha kafin su yaye yaron da sati 1, to ba zasu yi ciwon nono ba kuma nono baze lalace ba. Uwa uba yana wanke mara ya cire infection, sannan ya ƙara miki Ni'ima da test. Zallar magungunan gargajiya da gadalin Fulani, daga manbila ake kawo mun babu na bature ko kaɗan a ciki, sannan bayasa ƙiba maganin nono ne kawai, sai maganin mata da sanyi da yake yi wato 3 in 1. Idan kina buƙata ina zaune a Kawo Kaduna ku tuntuɓeni a wannan number 08135613021 muna turawa ko ina a faɗin Nigeriya harda ƙasashen ƙetare.
Safna tunda ta dukufa shan waɗannan magunguna cikin sati guda jikinta ya murje tayi wani kumari ta ƙara kyau, dama ga zaman guri ɗaya sai dai taci ta kwanta, sosai ta ke sheƙi abinta, hakan yasa tunda Zayyad ya ganta a haka yake zarya da kiran yaushe zata dawo dan lokacin an kusa fara Azumi, har wani yanga take yi masa dan taƙi faɗar ranar dawowarta. Bayan sunyi arba'in sai da tayi ziyarar 'yan uwa dan duk wanda ya dace taje gidansa taje hatta da gidan kakanninta na uwa dana uba, sannan taje gidan Ammi ta kwana mata ɗaya, taje gidan Anty Shafa nan ma ta kwana tare da gidan Anty Maryam. Tunda ta gama ziyarar sai ta cigaba da shiryawa dan komawa, amma fa Zayyad ya matsa mata da kira, in yazo kuwa ji yake kamar su tafi tare, Safna bata dawo ba sai da aka fara yin azumi guda biyu, a daren ne Umma ta ce lallai Safna ta kirashi yazo ya ɗaukesu bata so a shiga haƙƙinsa, a daren Zayyad yaje da ɗauke su suka koma gida, ranar farin ciki kamar meye Zayyad yayi, yaso ma kwana a sashinta amma ta hanashi tace yaje ya kwana gurin Rashida washe gari sai ta amsa girki.
Tunda Safna ta dawo Zayyad ya samu abin buɗe baki mai kyau, dan ko da Rashida ce da girki in ya dawo bata gama ba to fa a sahin Safna yake yada zango ya cika cikinsa, ita kuma bata wasa gurin yin abinci daban daban da salon girki yadda zata faranta masa, har aka kammala Azumi aka soma hidimar sallah aka gama. Babban abin mamaki Zayyad fa bai kusanci Safna ba tun tana ganin saboda azumi ne har aka yi bayan sallah amma bata ga ya damu ba, ashe duk ɗokin da yake yi da ƙosawar ta dawo saboda yayi matuƙar missing abincinta ne da kulawarta, haka dai Safna ta zuba masa ido taga gudun ruwansa, daga baya kuma sai gashi ya nemeta da kanshi, abinda yake ƙara bata mamaki Zayyad yana matuƙar yaba mata tare da santinta a duk lokacin daya kusancewa, dan cewa yake yi yana matuƙar gamsuwa da ita kuma ta iya bashi lamarin yadda ya kamata dan duk wani style yazo mata dashi tana nuna kwarewarta ta bashi haɗin kai, kuma hakan bai hana shi yana ɗaukar lokaci ba bai kalleta ba, wanda ta tabbatar a ɓangaren Rashida ba haka yake yi ba. Wata ɗaya da sallah Safna jinin haila ya dawo mata, ta sanar da Zayyad yace lallai dole ta fara planning saboda kar ta ɗauki wani cikin, tace ita tana tsoro dan an sha faɗa mata yana saka mace zubar jini ko kuma ya sakata ƙiba ko rama, sannan ba duka matan da suke haila bane in suna shayarwa suke samun ciki, haka dai ya matsa mata ta soma shan wani tablet wanda emergency ne shi. 
Ranar asabar yara suna hutu sai Zayyad ya shigo sashin Safna ya ɗauki ruwan wanka ya koma ɓangaren Rashida dan itace da girki, daya yi ya dawo mata da bokiti ya zauna yace ta tashi ta haɗa masa breakfast, Safna ta kalle shi tana cewa.
Amma fa kasan ba nice da girki ba nifa bana son rikicin Rashida.
Safna idan kema ba zaki haɗa mini ba to zanje waje na siya. Meye amfanin mata biyu idan ɗaya bata yi min ba ai dole a samu ɗaya tayi mini.
Bata kuma magana ta miƙe ta je ta haɗo masa, ta kawo ya soma ci ba jimawa sai ga Rashida ta banko ƙofar ɗakin ta shigo ta fara zuba masa rashin kunyar data saba, tare da ɗaura laifin akan Safna data bashi abinci, Zayyad ya miƙe a fusace Rashida ta ruga yabi bayanta anan tsakar gida ya shiga kai mata duka tana Allah ya isa ba zata yafe ba, haka ya zare belt ɗin jikinsa tana ganin haka ta ruga ɗaki da gudu, ko kafin ya kai ya tadda ta rufe da key ya buɗe murya yana cewa.
Ki shirya ki tafi gidanku kar ki kuskura na dawo na sameta.
Ya juya ɗakin Safna ya tadda ta a tsaye jikinta ba inda baya rawa, yadda taga ya fusata bata iya ce masa komai ba, ta koma ta zauna ta cigaba da bawa Abdul nono, yana kammala cin abinci ya yi mata sallama ya koma sashin Rashida ya ƙara maimaita masa ta bar masa gidansa. 
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Rashida sosai hankalinta ya tashi da zancen zuwa gidan da Zayyad yace mata, bata taɓa zaton zata iya ƙure shi haka ba duba da mallakar da take ta amfani dashi tare da sabunta shi a koda yaushe, haka ta shirya ta fito tare da yara tazo har ƙofar ɗakin Safna tayi mata wani irin bugu na rashin mutunci, ba Safna ba hatta Abdul sai da ya firgita yana barci, tamiƙe a fusace ta zo ta buɗe ƙofar suka shiga kallon kallon cike da rashin mutunci.
Wai dan Allah ki faɗa mini an rubuta sunanki a jikin ƙofata ne, yau ina so sai kin faɗa mini inda sunanki yake na baki baƙin fenti ki goge shi.
Idan ma ba a rubuta ba ni zan rubuta shi, kuma ki sani ki cigaba da abinda kike yi karki fasa mai mugun hali kawai.
Cewar Rashida tana huci, Safna tazo iya wuya dan haka ta shiga bata amsa.
Akwai wacce ta fiki mugun hali ne miji yana faɗa kina faɗa, kin rainashi bakya ganin girmansa, abinci wannan kin kasa kula masa da shi kullun yana gantalin niman abinda zaici in yana ɗakinki, ƙazamar mace irinki har zaki kira ni mai mugun hali ai gurinki ya ƙare.
Safna ta faɗa tana nunata da tsaya, nan suka shiga cacar baki Safna tana cewa.
Yau dani zaki yi bada aljanu ba dan naga iskanci ƙaruwa yake yi, to duk rashin mutunci ya tsaya akan Zayyad danni wlh ba zaki ci riba ba ballagaza kawai..
Tana kaiwa nan ta juya zuwa ɗaki ta banko ƙofa ta rufe dan ta soma jinta a sama kuma sam bata so ace aljanunta sun tashi ayi ɓatatta, Rashida ta cigaba da kumfar baki tana cewa ta buɗe ƙofar ta gani ai ba tsoronta take ji ba, data ga dai ta mayar da ita mahaukaciya ta kama hannun yara ta juya zuwa gate ta fita. Koda ta isa gida ta tadda babansu yana nan sosai ta shiga natsuwarta dan tasan baya musu da wasa, ta wuce ɗakin mamansu ta sanar da ita komai, mama ce ta sanar da baba a ɗakinsa data same shi, ya miƙe a fusace ya biyo bayan Mama, ya saka Rashida a gaba yana mata faɗa sai kuka take yi tana cewa wai Zayyad baya yi mata adalci, baba yace ta fito su wuce ta bashi haƙuri dan ba zata kwana masa a gida ba, yasan tunda Zayyad ya korota to ta ƙure shi ne dan ba wannan ne karon farko da yayi mata haka ba, yasha kawo kararta gida daga baya ne ya haƙuri ya daina dan yaga ko ya kawo ƙarar ba wani sauyi, haka baba ya tasa ƙeyarta da yara suka tafi shagon Zayyad.
Zayyad yana cikin office ɗinsa yaji sallamar baban Rashida da sauri ya miƙe lokacin shi kuma ya kutso ciki Rashida na biye dashi, nan suka gaisa ya samu guri ya zauna ya mai cewa.
Nazo na baka haƙuri ne akan abinda Rashida tayi maka, dan na tabbatar tunda ka turota gida ta ƙureka ne.
Wlh baba na gaji da halinta, ba dama tace nayi mata abu banyi ba ta dinga ƙorafi da mita. Kuɗi tace in bata dubu goma zata siya anko nace tayi haƙuri ƙarshen wata shine ta tasani a gaba da rashin kunya ta inda take shiga bata nan take fita ba, duk ƙoƙari na akan na faranta mata bata gani, ƙiri ƙiri ta ƙi yin girki jiya, to wai dan yau naje ɓangaren Safna na karya shine ta bini har can ta shiga yi mini tijara, ta nunawa Safna ni banda ƙima da daraja, bansan me take so ta zama ba wlh, a gaban yara tayi mini duk iskancin data ga dama shiyasa nace ta tafi gida saina nimeta.
Wlh baba ba haka bane?
Baba ya wanka mata mari yana hucci.
Zayyad ɗin ne zai yi miki karya, to na kuma jin maganarki anan saina tattakaki, ai nasan halinki sarai.
In dai ƙarya ne a gurin Rashida ba ta jin nauyin faɗa mini shi.
Zayyad ya faɗa cike da takaici, nan dai baba ya ƙara bashi haƙuri ya kuma yiwa Rashida tatas yace duk ran da ta kaso aurenta to ba a gidansa ba, haka dai Zayyad ya haƙura badan ransa yayi sanyi da fushin da yayi da ita ba, saboda yana ganin darajar baba shiyasa ya danne kome, haka suka yi sallama baba ya wuce da Rashida ya sauketa a gidanta.
Safna ita ce ta amsa girki dan haka a ranar girki na musamman tayi musu, ta kuma gyara jikinta da ado mai kyau tare da ɗanta Abdul, ɗaki da jikinsu sai ƙamshi ke fita na musamman, koda Zayyad ya dawo hidimar kula dashi ta yi bata yarda ta kawo masa zancen Rashida ba dan ba zaiji a bakinta ba. Haka zamansu ya cigaba Safna itace ta ke jan ragamar gidan dan Rashida ba fasa halinta tayi ba, duk randa ta kwafsawa Zayyad to a gurin Safna yake samun natsuwa, ya daina saka damuwar ta a ransa tunda Safna itace tauraruwarsa, itake mulki a birnin zuciyarsa. Hatta kwanciyar aure yasha a girkin Rashida yazo ya maƙalewa Safna, ita kuma taƙi bashi haɗin kai duba da bata son shiga haƙƙin Rashida, amma haka Zayyad zaiyi ta mata daɗin baki da kuma bayanin malamai cewar in yayi hakan ba haramci bane, tunda duk matansa ne akan ya fita waje ya aikata zunubi gwara ya nima a gunta tunda ita halal ɗinsa ce, Safna takan ce amma ai ance dole sai da amincewar wancen, Zayyad yakan musa yace shi dai babu haramci tunda in Rashidan tana jini shi kuma yana cikin buƙata ai zai iya zuwa ya nima a gunta, sannan zaiyi ya gama ba yadda zata gane shi, kuma ita ma zai iya yin haka a gurin Rashida tunda duk matansa ne, haka yake samu ya tsawo kanta ta bashi haɗin kai kuma anan zai yi wanka yayi komai ya koma ɗakin Rashida ba tare da ta gane ba, shiyasa gurbin daya bawa Safna a zuciyarsa na musamman be domin itace sanyin idaniyarsa, babu abinda zata nima a gunsa baiyi mata ba saboda tsantsar kyautatawarta gareshi.
****
Bayan wata biyar da sati biyu.
Sai ga ciki ya bayyana ga Safna, hankalinta ya tashi sosai dan watanni Abdul bai wuce bakwai ba a duniya, koda ta sanar da Zayyad cewa yayi lallai sai dai a cire cikin saboda yana tausayin Abdul sannan ma yaushe ta gama da ɗawainiyar ciki da haihuwa ace ta kuma samun wani, haka Safna ta amince dan itama bata gamsu da cikin ba, sai suka tafi asibiti suka yiwa likita bayani, nan ya basu shawarar tunda ba wata matsala ke gareta ba su bar abinsu kuma ta cigaba da shayar da Abdul har ya kai shekara guda ba abinda zai same shi, sai dai su koya masa cin abinci ya saba. Safna tace a cire cikin in dai zai yuwu, Zayyad ma abinda yace kenan, haka likita ya bi abinda suke so tunda cikin bai wuce wata guda ba da kwanaki, ya basu wani magani yace tasha safe da yamma zata yi zubar jini sosai wanda bayan kwana ki zata dawo a kuma dubawa, suka amsa magani suka yi godiya suka fito Zayyad ya biya kuɗi suka dawo gida. Safna tasha magani kamar yadda likita yace kuma tayi zuban jini na kwana uku hakan yasa suke ganin cikin ya fita, dan haka Zayyad ya ɗaga mata ƙafa ya haƙura da ita har sai ta fara allurar planning kamar yadda likita ya basu shawara, nan suka sakankance ciki ya fita biki daya taso a danginsu Zayyad shine ya ɗauke musu hankali ba su koma asibiti ba. Tare da Ammi suka tafi Kano biki sai da suka yi sati guda kafin suka dawo, Rashida dai bata je ba sai Safna. Koda suka dawo sun mance da zancen asibiti. 
...
Bayan wata biyu Safna ta soma zazzaɓi da ciwon kai ga wani irin mura daya kamata sosai, haka suka je asibiti da niyyar daga nan ayi mata allurar tsarin iyali, likita ya turasu lab akan ayi mata gwajin ciki in har babu to sai a ɗaurata akan allurar. Bayan result ya fito ya tabbatar da Safna tana da ciki wannan zazzaɓi da muran laulayi ne, Likita yace zai yi scanning ta kwanta a wani gado yayi mata sai ga ciki wata uku da kwanaki, wato wancen cikin bai fita ba, tunda Zayyad yaji haka yace to a barshi ƙila Allah ya ƙaddara zai zo duniya, nan likita ya ɗaurata akan maganin daya dace da ita ya sallame su. Tun daga lokacin Safna ta cigaba da rainon ciki da kula da yaronta, kuma cikin ikon Allah sai Allah ya taƙaita mata laulayi tun zazzaɓi da mura da tayi bata kuma wani ciwo ba, illa yawan cin abinci sai ƙiba data ƙara, tayi kyau tayi haske Abdul shima ba mai cewa ana goyonsa da ciki saboda Zayyad yana ƙoƙarin kawo masa madarar yara haɗe da abincinsa da aka bashi a asibiti, ya taimaka sosai wajen gida jikin yaron. Rashida tana can tana fafutukan samun nafa cikin bata san Safna tana da wani cikin ba dan sai da cikin ya kai wata shida kafin ya fito ya nuna kansa, a lokacin kuma ta yaye Abdul ta kaishi gidan Ammin Zayyad dan har ya taka yana zuwa ko ina, Rashida ba ƙaramin kiɗimewa tayi ba dan bata taɓa zato ba, a wannan karan ƙarara ta nuna baƙin cikinta akan cikin Safna dan ko sannu ta gagara ce mata daga kallo sai harara, Safna kuma tana ta hidimarta dan bata ita take yi ba tana samun kulawa a gurin mijinta. 
Rashida babu irin kokarin da bata yi ba ganin itama ta samu ciki amma shuru ɗan sanda yaci shirwa, haka take tasa Zayyad a gaba da kuka itafa tana son ciki, dole ta sashi fitar da kuɗi suka dinga zarya asibiti dan duba lafiyarta, amma likita koya dube cewa yake yi ƙalau take kawai lokaci ne, haka ta bazama niman maganin gargajiya duk dan ta ɗauki ciki amma abu ya faskara, ta damu sosai dan har wata rama tayi na damuwa. Lokacin data je gidansu sun haɗu da Anty Wasila a can suna hira, nan mamansu take cewa.
Ai wlh Rashida laifinki yafi na Zayyad yawa, ke ba makaranta ba ba aiki ba ki kama yin tsarin iyali kuma mijinki yana da rufin asiri, kika biye masa gashi ya kaiki ya baro, kinga Amaryarsa tana haihuwa ta kamo ki kuma bamu san iya 'ya'yan ta zata zazzaga masa ba tunda gwanne take yi.
Wlh mama nayi dana sani, amma In Sha Allah sai na haifi nawa ɗan kafin Safna ta kuma na uku. Ni zanso ma nayi ta gwanne na cike gidan.
Daga baya kenan. Ai yanzu dagewa za kiyi da maganin dana karɓo miki In Sha Allah nan da wata guda za muji kyakkyawar labari.
Cewar Wasila, nan Rashida ta ce tana turo ɗankwali gaban goshi.
Allah yasa na zubo 'yan biyu ko 'yan uku duk maza, aiko Zayyad sai ya samar mini 'yar aiki dan bazan iya kula dasu ba duka.
Wai! aiko a ranar suna kice zamu ci uwar sabadan.
Cewar Anisa da take zaune a gefen riƙe da waya a hannu tana chart, nan fa suka cigaba da hira wanda yasa Rashida taji farin ciki tare da addu'ar Allah ya amsa mata fatanta.
...
Safna lokacin haihuwarta ya zo shima sun yi siyayyar baby gabaɗaya, ta kuma shirya komai dan jiran ranar. A wani daren Juma'a ta tashi da naƙuda wajen karfe taran dare, Zayyad a sashin Rashida yake Safna ta kirashi a waya koda yazo yaga halin da take ciki dan har faya ta fashe, sai ya shiga bedroom ɗinta ya haɗo kaya ya fita ya saka a mota, ya dawo ya kamata ya saka ta a mota suka wuce asibiti dan Rashida tsabar baƙin kishi bata yi gigin rakasu ba, suna zuwa kuwa Haihuwa ta kawo jiki dan bata daɗe sosai ba wajen sha ɗaya da mintina ta haihu da namiji, ba ƙaramin farin ciki Zayyad yayi ba nan ya kira anty Maryam itace tazo ta kwana da Safna. Zuwa safiya aka sallame su suka dawo gida, nan fa 'yan barka suka fara zuwa daga dangin Zayyad harna Safna, Rashida tunda ta shigo sau ɗaya bata kuma shi ga ba, yadda pyan uwanta suka dinga zuwa barka a haihuwar Safna na farko wannan karan basu zo ba sai mamanta da ƙannenta. Tun bayan haihuwar Safna ta fara ganin sauyi daga Zayyad, kwata kwata baya damuwa daya shigo ya dubasu, in tana son abu sai dai ta kirashi ko ta tura masa text, hidimarsu suke da Rashida dan sai kyalkyal take miji yana hannunta, tun a kuɗin ɗinkin fitar suna Zayyad ya ɓatawa Safna rai yace lallai sai dai ta ɗinka kala biyu ita kuma tace uku take so, kuma fa ba siya yayi ba cikin na akwatinta dana sunan Abdul ne ta ɗiba zata ɗinka, dan koda tayi masa maganar kaya cewa yayi bayi da kuɗi, bata damu ba ya ɓata abinda ya samu ta cika ta bayar ɗinki, hatta takalmin fitar suna ita ta siya, aka zo zancen abinci yace shi baida halin buhu sai rabi, wake kuma lokal bakwai, Safna tasan yadda aka taru a sunan Abdul wannan abincin ba zai isa ba, Zayyad yace shi abinda zai iya kenan, dama Rashida sai buga masa kira take yi a waya ya miƙe yana cewa fita zasu yi, haka Safna taci kukanta ta gode Allah ta gane yanzu bata ita yake yi ba tunda ba tada mamora.
Washe gari aka dafa abinda ya samu, Safna tana zaune a gefen gado ta saka kaya fitar suna tana jiran me kwalliya tazo tayi mata, wajen goman safe sai ga Rashida ta shigo tayi kwalliya cikin Leshi, ta tsaya tana gaisawa dasu anty Maryam, kana ta cewa Safna.
Me jego ya ruwan Zafi, ashe mun Samu Abubukar to Allah ya raya mana, ni zan fita muna da biki bazan samu tsayawa suna ba.
To a dawo lafiya Allah ya sanya alkhairi.
Safna ta ambata, Rashida ta risina tana kallon fuskar yaron da yake hannun Anty Shafa dan bata ɗauke shi ba bata ce a bata ba, haka ta juya ta fice tana yi musu sallama, Anty Maryam taja guntun tsaki.
Lallai ma wannan wato tsabar hassada ya kasa barinta ta zauna ayi suna da ita, ƙiri ƙiri fa ta nuna bata ji daɗin haihuwar nan ba, dan yadda ta nuna a haihuwar ki na farko ba haka bane a wannan.
Anty ni ko a jikina kowa yayi da kyau dan kansa. 
Cewar Safna. Haka suka cigaba da hirarsu. Rashida kuwa ta wuce ɗaki ta shirya yara suka wuce abin su, kuma Zayyad sai da ya dinga mitar ta tsaya ayi suna washe gari taje gidan bikin tunda bikin sai asabar amma tace ita tun juma'a zata tafi dan dai kawai tana jin haushin haihuwar Safna. Haka aka yi taro iya taro ba Rashida. Da abinci ya ƙare aka kuma dafa taliya kowa sai da ya cika tumbinsa, sai dai wannan karan rago ɗaya ta samu, Safna bata damu ba saboda tasan halin rayuwar da ake ciki. Bayan sallar isha'i kowa ya watse aka bar mai jego da danginta masu kwana saboda aikin suyan rago. A sannan ne Rashida ta dawo da yara tare da abinci daga gidansu, ashe ba kwana ma zata yi ba tsabar kishi ya hanata sukuni, Zayyad ko yama yi tafiya zuwa Zaria bikin wani abokinsa sai washe gari zai dawo. 
Da safe.
_In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW._

Da safe da wuri Rashida ta shirya yaranta suka bar gidan. Lokacin da su anty Maryam suka gama aikinsu suka raba naman ragon dan guda ɗaya ta samu wannan karan, suka kaiwa Ammi nata da turmin atamfa kamar na farko kana suka dawo suka gama shirinsu ko wacce ta wuce gidanta aka bar me jego ita kaɗai dan hatta baba Sa'ade data zauna mata na sati guda ne kawai. Sai yamm lis Zayyad ya dawo anan gunta yaci abinci dan Rashida bata dawo ba, yayi wanka ya kwanta a doguwar kujera dan ya huta. Rashida bata shigo ba sai bayan sallar Isha'i, koda taga motar Zayyad bata yi wani ɗar ba tunda a ganinta biki suke yi danma yaƙi yarda ta kwana, yasan sun dawo dan yaji buɗe ƙofa amma haka ya cigaba da zamansa a sashin Safna, wacce take zaune tana kallo ga babynta Sadiq a gefe yana barci, Rashida jin shiru Zayyad bai shigo ba kuma tunda taga motarsa yana gidan sai ta tura Ilham ta kira shi, koda tazo ta buga ƙofa Zayyad ne ya buɗe yana ganin Ilham yace.

Mamana kun dawo je ki ina zuwa.

Abinda yace kenan Ilham ta gyaɗa masa kai da to kana ta juya, shi kuma ya rufe ƙofa ya dawo ya cigaba da zamansa, to ko ya je babu abinda zai yi mata tunda ya cika cikinsa a ɗakin Safna ga nama daya ci ya kora da lemu mai sanyi, bayan kamar minti sha biyar sai ga Rashida da kanta ta shiga buga ƙofar rashin mutunci data saba, Safna ta kalleshi cikin damuwa.

Da ka tashi ka tafi kaga bana son irin wannan buga ƙofar hatta Sadiq gashi sai da ya motsa, balle ni da duk buga ƙofarta yakan saka zuciyata tsinkewa.

Bai ce mata komai ba ya miƙe ya isa ƙofar ya buɗe, Rashida sai cika take yi tana batsewa.

Amma ai kasan mun dawo kuma na aiko Ilham kace kana zuwa, gas ɗinmu ya ƙare kuma ba wuta balle na dafa mana abinci, ka siyo mana kayan tea mu sha tunda nasan kai a ƙoshe kake.

Ban shigo da kuɗi ba dan haka ki san yadda za kiyi tunda baki san ki sanar dani gas ya ƙare da wuri ba, sannan ai na hanaki yin dare a anguwa, kuma daga yau idan kika kuma buga mata ƙofa da rashin mutunci Allah zan baki mamaki.

Eh ba shakka dole kace haka tunda kai kaci ka ƙoshi to....

Ki ɓace mini da gani..

Ya ambata a tsawace yana katseta, Rashida tayi kwafa ta juya ranta a dagule, shima juyawa yayi ya koma ya rufe ƙofar ya zauna ya cigaba da kallo ita dai Safna nata ido, sai wajen sha ɗaya kafin ya yi mata sallama ya wuce sashin Rashida. Koda ya shiga ya sameta a falo sai kumbura fuska take kuma da alama taci kuka ta gode Allah, bai kulata ba ya wuce ɗaki ya samu gurin kwanciya. Yana kwantawa ta turo ƙofa ta tsaya tana yi masa fitinar wulaƙancin data saba yi, ƙala bai ce mata ba ya cigaba da abinda yake yi dan kanta ta fita daga ɗakin tana kuka, a ranar sai dai suka kwana haka basu ci komai ba Allah yasa da yamma sunci abincin 'yan walima da Mama ta karɓo musu. Da Safe Zayyad kuɗin gawayi ya bata tare da sauran abinda zata siya ya fice zuwa Sashin Safna ya karya ya kama gabansa.

Bayan kwana biyu da suna Safna tana bawa ɗanta nono, sai yayi wani irin mugun kwarewa wanda nan take numfashinsa ya ɗauke idanunsa suka ƙaƙƙafe sama, fuskarsa tayi wani irin mugun yin baƙi, Safna ta miƙe da yaro a hannu ta ɗaurashi kan kujerar data tashi tana salati, nan take ta shiga tofa masa addu'ar da duk yazo bakinta, da kyar numfashinsa ya dawo ya shiga sauke ajiyar zuciya fuskarsa ta dawo dai dai sai ya fashe da kuka, a forgice ta ɗauke shi ta zauna ta saka masa nono ya amsa yana sha, nan ta samu damar kiran Zayyad ta faɗa masa komai yace karta ɗaga hankalinta wataƙila shakewar da yayi ne ya saka shi haka, bata gamsu da zancensa ba suka yi sallama, dama tunda ta haife shi ta kula yana yawan kwarewa in tana bashi nono, yau ɗin ne ya wuce ƙima, sai da yaron ya samu barci kafin ta kira umma ta faɗa mata abinda ya samu yaronta, Umma itama hankalinta ya tashi tace Allah yasa ba aljanunta bane suka shafe shi, nan dai ta kwantar mata da hankali tace zata saka a amso mata hayaƙi ta riƙa yi a ɗakin, in kuma yaron ya kuma yi to dole sai tazo dashi an kai shi wajen me bata magani na islimic, Safna tace mata to kana tayi godiya.

Cikin ikon Allah tunda Safna ta soma hayaƙi da Umma ta aiko mata da shi ta turare ɗakinta, sai Sadiq ya daina wannan kwarewar yaron bai sake yi ba, nan hankalinta ya kwanta ta cigaba da jego, har ta kammala wankan jego na kwana Arba'in kafin ta amsa girki.

Abdul an dawo dashi, yaro yayi ƙiba da kuzari saboda kulawa daya samu a gurin Ammin Zayyad, ba inda baya zuwa ga kyau daya ƙara gwanin burgewa, Safna haka ta cigaba da kula da yaranta da Allah ya bata kyautarsu, akwai wani irin shakuwa tsakanin Zayyad da Abdul dan sosai yake mugun son yaran haka shima yaron yafi ƙaunar zama tare da babanshi fiye da Safna da suke tare kullun, duk in Zayyad zai fita aiki to da kuka Abdul ke rabuwa da shi, har mamaki Safna take yi akan shaƙuwar Abdul da babansu kuma ta kula ko su Ilham ba wannan shaƙuwar a tsakaninsu, ta yarda da soyayyar uwa son 'ya'yanta ne, domin son da Zayyad ke yiwa Safna yayi matuƙar naso akan ɗanta Abdul, hakan kuwa yasa Rashida cikin damuwa duk da Zayyad ɗin yana ƙoƙarin kamanta adalci ga yaran, yasha siyowa yaranta abu bai siyawa Abdul ba, amma duk da haka yadda yaron ke naniƙewa baban yasa Rashida jin wani ɗigon baƙin ciki a cikin ranta, kuma kamar yadda Yaranta suke zarya a ɗakin Safna sai ya zamana Zayyad da kansa yake zuwa ya ɗauko Abdul, suci abinci tare ya ɓata lokacinsa yana hira da shi cikin hausarsa daya fita, su Ilham da yake mayun kallo ne basa damuwa idonsu yana kan tv, yaron yana jikinsa har sai yayi barci kafin ya mayar da shi ɗakin Safna, ita kuma hakan baya yi mata daɗi dan gani take yi bai dace dan Rashida tana turo yaranta su hana mata rawar gaban hantsi ba ace itama ɗanta yana zuwa duk girkin Rashida irin haka ba, sai ta soma yiwa Zayyad ƙorafin ya riƙa barinsa in yazo ganinsu ya tadda bai yi barci ba suyi hirar, Zayyad yace baisan wannan zance ba shi yana son haɗa kan yaransa ne dan haka karta kuma kawo masa magana makamanciyar wannan, to tace masa dan bata son abinda da zai kawo musu tawaya a cikin zaman lafiyarsu.

Hakan sai ya zamana Abdul yafi ƙaunar zama a sashin Rashida fiye da ɓangaren mahaifiyarsa, ana cewa gari ya waye yana dirowa daga gado zai fara kuka yana cewa Safna.

Mama inbuɗe ƙofa in fita.

Safna sai ta riƙa banza dashi har baban yazo yaji dalilin kukansa sai ta faɗa masa, haka zai ta yi mata faɗa akan ta riƙa buɗe masa, koda kuwa Zayyad ɗin yana sashin Safna ce amma Abdul hankalinsa yana wajen su Rashida burinsa ta buɗe ƙofa yayi can sai in ta nimeshi, hakan sai ya bata cewar shaƙuwa ce yayi da su Ilham sannan ma Zayyad yakan ce ai ya kula Abdul yana da son 'yan uwansa, a haka suka bar lamarin da safiya yayi ya fara maganar ta buɗe masa ƙofa zata buɗe masa ya tafi, sai ya karya acan har sai an kai su Ilham makaranta tare da shi kafin Zayyad zai kawo shi ayi masa wanka, duk da yasan 'yan uwansa basa nan amma still yana son ta buɗe masa ƙofa ta tafi wajen Rashida, tun Safna tana ƙi har ta sake masa ya fitan iyaka ta bishi da addu'a, duk da su Anty Maryam suna yawan gargaɗinta akan ta daina sakinsa da yawa ya riƙa zama a ɗakinta ya saba da nan.

A hankali rayuwa ya tura har Sadiq ya kai kimanin wata biyar a duniya, dan harta fara koya masa zama, Abdul kuma baki sai buɗewa yake yi sai dai babu wata shaƙuwa a tsakakinsa sa Safna, sannan da yayi mata laifi zata riƙa dukansa bata duba ƙaramin yaro ne, ta rasa wani irin zafin zuciya take dashi akansa, shiyasa gabaɗaya ma ba su shaƙu ba ya gammace ya yini ɓangaren Rashida, har Zayyad yana cewa ƙila nan gaba kaɗan Abdul zai koma sashin Rashida gabaɗaya dan yafi son can, Safna sai dai tayi dariya amma bata jin zata yarda da haka. Kwatsam Abdul sai gashi ya fara irin ciwon fata hakanan ya riƙa fari fari kamar maƙenƙaro, daga bisani kuma sai ƙafarsa ta riƙa faffashewa kamar fasau, har yana jini wani sa'ilin in ya fama, hankalin Zayyad ya tashi sosai amma Safna bata damu ba dan tasan akwai irin skin infection haka, shiyasa Zayyad yace lallai ta shirya su kaishi asibiti, haka ta shirya ta fito tsakar gida tana jiransa ya fito daga ɓangaren Rashida dan itace da girki, sai gashi ya fito yana cewa.

Maman boys ina ganin sai dai na baki kuɗin mota ku tafi asibitin gomnati da kika ce akwai ɓangaren likitocin fata, dan Rashida ba ta jin daɗi.

Bata damu ba dan tasan ba girkinta bane, ya bata kuɗi ta tasa ƙeyar Abdul ta wuce. Shi kuma ya koma sashin Rashida ya zauna yana dubanta.

Shikenan hankalinki ya kwanta tunda ban kaita ba.

Ato ai kasan nice da girki zaka wani ce zaka kaisu asibiti, yanzu muje ka sauke ni a gida sai ka wuce kasuwar.

An gama ranki ya daɗe.

Ya faɗa yana miƙewa, itama miƙewa tayi ta wuce ɗaki ta shirya ta fito, da sauri Zayyad ya amsa jakar hannunta yana cewa.

Dole ne na lallaɓaki me ciki.

Murmushi jin daɗi tayi dan wata biyu kenan da samuwar cikin, burinta ya cika shiyasa take baza mulkinta yadda take so musamman yanzu da abubuwa suka daidaitu mata, zata Saka Zayyad abu ba tare da musu ba zai yi mata, ta kula har wani ladabi yake yi mata wanda ita kaɗai tasan irin farin cikin da take ciki. Haka ya sauketa a gidansu ya sallameta kuɗin motan dawowa, tace ita fa sai dai ya dawo ya ɗauketa, dole ya amince mata dan baya son abinda zai ɓata mata rai, ya wuce kasuwa ita kuma ta shiga gida.

Koda Safna suka je asibiti, wata likitan fata ce ta duba Abdul, nan ta ɗaura shi akan magunguna da sabulun wanka da man shafawa da wani chemical da ake sakawa a ruwan wanka sannan a riƙa jiƙa ƙafar Abdul dashi, nan Safna ta biya kuɗi aka haɗa mata komai akace ta dawo bayan sati ɗaya, ganin sun gama da wuri yasa Safna ta kira wayar Zayyad, koda ya ɗaga tace.

Sirrin Ruhi mun gama da asibiti ina so na biya ta gidanmu zuwa yamma zamu dawo.

Ban yarda ba ki wuce gida kawai.

Dan Allah Abban Abdul ka bari naje kaga ba fita nake yi koda yaushe ba, na rasa me yasa kake yi mini kulle kuma gidanmu fa nace zani.

Ba zaki ba na gama maganata.

Sai ya kashe mata waya, Safna ta sauke numfashi ta mayar da wayar a jaka, ta tare musu napep ta sanar sashi sunan unguwarsu ya faɗa mata kuɗi ta shiga, dan yau kam tayi niyyar sai taje gida duk da tasan hakan ba kyau, kusan sau biyu kenan tana tambayarsa zuwa gida amma yaƙi barinta, wanda tana ganin yadda Rashida ke fita anguwa ba ƙakkautawa, ta rasa meyasa Zayyad cikin 'yan kwanakin ya soma sauya mata haƙuri kawai take yi tana binsa da biyayya, suna kan hanya sun kusa isa gidansu Zayyad ya kira ta amma taƙi ɗauka ƙarshe ta saka wayar a silent ta mayar jaka, da suka isa gidansu ta sallami mai napep Abdul shine ya fara shiga da gudu yana sallama cikin tsamin bakinsa, Umma dake tsakar gida tana wanke wanke ta tare shi da cewa.

Lale mutanen Askolaye, me gidan da ba cefane.

Umma ai mai gidan naki daga asibiti yake, amma motan kayan cefane yana bisa hanya.

Safna ta faɗa tana ƙarasa shigowa ciki, nan na gaishe da umma kana ta shiga falo ta kwantar da Sadiq ta fito ta amsa umma wanke wanke ta cigaba da yi tana faɗawa Umma abinda ke damun Abdul, umma tace tana kamashi tare da duba jikin da ƙafar.

Wannan ai bana asibiti bane kamata yayi ku kaishi gurin masu maganin gargajiya, ki amsar masa dauri zaifi na asibitin.

To zan sanar da babansu in ya amince sai mu jaraba na gargajiyar, wlh baki ga yadda ƙafarsa ke jini ba in ya fama ciwon, kin sansa akwai jin magana baya zama guri ɗaya.

Yara maza kenan ai kiriniyarsu daban ne, ki dai riƙa yi basa addu'a banda yawan duka ko zagi dan shi ke ƙara fanɗarar da yaro.

Wlh bana zaginsa sai dai fa yana shan duka, duk kuwa in na bigeshi to ranar barci ne zai dawo dashi ɗakina dan komawa sashin Rashida yake yi gabaɗaya.

Na rasa irin wannan shaƙuwa da kike ce mini da yayi da 'yan uwansa, amma Rashidar bata cin zalinsa ko.?

Ina zan sani umma tunda shi ya ke kai kansa, nasha jin kukansa amma ban taɓa tambaya ba tunda su Ilham ɗin ba barinsa suke yi ba suna yi masa mugunta.

Ke ma dai na faɗa miki ki kama ɗanki a ɗaki ba ki ji.

Umma wlh na rasa yadda zanyi masa yaro da gari ya waye ya fara kukan in buɗe masa ƙofa, kwata kwata hankalinsa yana can.

Duk da haka ki riƙa hana shi kina bari sai yamma ya fita yayi wasan.

Abbansu cewa yake in daina takura shi, wani lokacin shine yake cewa na buɗe masa ƙofar.

Allah yasa mu dace, bari na shiga kitchen da ɗaura muku girki danni ina da sauran dambun tsakin masara.

Aiko in da yawa shi zamu ci, mun kwana biyu bamu gamu ba.

Safna ta faɗa tana 'yar dariya, umma tace ba yawa amma in suna so sai suci sa ƙara da abinda ta girka musu, haka suka dinga hira tsakanin 'ya da uwa gwanin sha'awa.

Zayyad sosai yaji ransa ya ɓaci da rashin ɗaukar wayar Safna, haka ya ƙuduri amiyar hukuntata dan bazai jurewa haka ba baya son raini. Bayan Sallar La'asar yaje ya ɗauko yara makaranta daga can yaje ya ɗauki Rashida suka dawo gida, baiyi zaton ba zai samu Safna ba shiyasa ya wuce sashinta yana bugawa, amma sai yaji shuru sai ya saka key yaji ya buɗe, hakan ya tabbatar masa da Safna bata dawo ba, ya mayar da ƙofa ya rufe ya cewa Rashida kar ta yi girki zai shigo musu da abinda zasu ci sai ya wuce abinsa. Bayan ƙarfe biyar Zayyad ya kira Rashida ya tambayeta ko Safna ta dawo tace masa basu dawo ba, ya ƙara ƙuluwa ya cigaba da lamarinsa amma zuciyarsa a dagule take. Safna bata shigo ba sai misalin ƙarfe shida, Abdul suna shiga cikin gidan ya ruga sashin Rashida, Safna tana kiransa amma ina ya ruga, ta wuce ɗaki ta buɗe ta soma ƙoƙarin ɗaura musu abincin dare dafadukan taliya. Ba ita ta zauna ba sai bayan sallar magrib lokacin ta kammala girki, sai ta fita da kanta ta ɗauko Abdul sai dai da kuka ya dawo dan turjewa yayi bazai zo ba, ta rufe ɗaki ta zaunar dashi suka ci abinci tare, data gama ta shirya shi cikin kayan barcinsa ta ce masa ya hau kujera dan tasan yau zaiyi barci da wuri saboda gajiyar fitar da suka yi, ba jimawa ko yayi barcinsa.

In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.

Sai munji daga gareku
Zayyad wajen takwas da rabi da yawo, Rashida tayi masa sannu da zuwa ya ajiye ledar daya shigo da ita ya ce mata.
Ƙarfe nawa Safna ta dawo.
Sai bayan magriba.
Ta faɗa kanta tsaye dan taji daɗin haɗa rikicin, kuma tana sane da Safna wajen shida ta shigo kuma a wannan lokacin ana yin sallar magrib bakwai saura minti biyar ne. Zayyad girgiza kai yayi ya fice daga sashin ya nufi ɓangaren Safna, ya buga tazo ta buɗe ya shigo ya tsaya ita kuma ta samu guri ta zauna tana yi masa sannu da zuwa, bai amsa ba kana ya ɗaura da cewa.
Wato Safna ban isa ince karki yi abu ba amma sai kinyi ko. Ina kika je.?
Gidanmu naje ba wani gun ba, kuma shida a gida tayi mini na dawo.
Ƙarya kike yi Safna, ba gidanku kika je ba kuma sai bayan magrib kika dawo, ni zaki rainawa hankali.
Kamar ya zaka ce haka? bayan kasan ba ƙarya nake yi maka ba, haba Zayyad na rasa meyasa tunda muka yi aure keke yi mini kulle, sanin kanka duk in zan fita ina ƙare mutuncina sannan ni ba hulɗa da maza ba, amma kullun sai munyi rikici in nace zani anguwa.
Meye amfanin fitar kullun? sannan tunda nace karki je meyasa kika je.
Haba kayi mini adalci sai na fi ƙarfin wata banje ko ina ba ina gida, amma duk da haka ba zai hanaka surutu da ƙorafin fitana ba, kuma gidanmu naje sannan na sanar da kai.
Bansan ta ina kika koyi rashin Tarbiyya ba, koda yake dama sai zama yayi zama kake sanin halin mutum, dama can rufa rufa kika yi mini nake miki kallon mai tarbiyya.
Zayyad ni kake ambata da rashin tarbiyya?
Tace tana dafe ƙirjinta, nan take sai aljanunta suka tashi ta saki wani uban ihu ta rafke a ƙasa tana wani irin kuka tare da wasu surutai, Zayyad ya tsaya yana kallonta dan shi zuwa yanzu ya gaji da lamarin aljanunta.
Rashida tana laɓe tana jinsu kamar ta zuba ruwa a ƙasa tasha, tana jin alamar zai fito tayi saurin komawa sashinsu ta buɗe ƙofa a hankali ta samu guri ta zauna tare da ɗaura ƙafa ɗaya kan ɗaya. Zayyad ya gaji da tsayuwa ya fito abinsa ya barta a kwance, koda ya shiga sashin Rashida ya wuce ɗakinsa dan yayi wanka zuciyarsa gabaɗaya a jagule.
Safna yadda aljanun suka hauro to dan kansu suka sauka, ta miƙe jiki ba ƙarfi ta rufe ƙofarta ta ɗauki Abdul taje ta kwantar a gado ta dawo ta ɗauki Sadiq shima ta kwantar sai ta juye ruwan data dafa a kettle taje tayi wanka kana ta shirya yin barci, amma me ta nima barcin ta rasa ga wani irin ciwo da kanta ke yi, a hankali ta soma jin wani yanayi na firgici, tana jin sam bata ƙaunar auren Zayyad musamman yadda ya sauya mata, ƙiri ƙiri haka ta nima barci yaƙi zuwa har Zayyad ya kuma dawowa tana jin bugun ƙofarsa amma tayi banza da shi, ya gaji ya taf,i tun ana sha ɗaya har kusan biyu na dare ta kasa barci ga kanta yayi nauyi, haka ta sauko daga gado ta ɗauro alwala kana ta gabatar da nafila raka'a huɗu, data idar tayi addu'a sai ta kashe hasken ɗakin, nan fa faɗuwar gaba ya dirar mata saida ta saka karatun Al-Qur'ani Suratul Baƙara ta saka a ƙasan filo kafin ta soma samun natsuwa, sai wajen uku barci ya ɗauketa.
....
Da safe da kyar ta tashi saboda kanta da yayi mata nauyi na rashin wadataccen barci, haka dai ta haɗa musu abin kari suka karya ta bawa Abdul maganinsa tayi masa wanka ta shirya shi, sannan shima Sadiq ta kimtsa shi sannan tayi nata wankan, tana jin maganar Zayyad lokacin zasu kai yara makaranta, sai bayan sun dawo ya gama abinda yake yi kafin yazo ɓangaren ta, koda ta buɗe ƙofa ina kwana kawai tace masa ya amsa a daƙile kana ya zauna yana ɗaukar Abdul yana yi masa wasa, ta kula sam yadda ya shaƙu da Abdul bai damu da Sadiq ba dan ko ɗaukar yaron bai cika yi ba, kuma lokacin Sadiq ya fara gane shi sosai, wani sa'ilin ko kuka yake yi yana ji ba zai ɗauke shi ba sai dai ya kwala mata kira ta fito ta ɗauke shi. Bayan ya ɓata kamar minti goma da Abdul suna wasa kana ya soma magana.
Ina son yin magana da ke.
Safna ta kalle shi bata ce komai ba.
Ina so ki sani bazan ɗauki wannan ƙananun rainin ba, sannan na gaji da zancen aljanun nan abu kaɗan su riƙa tashi ke gaki ba a ɓata miki rai, to wlh daga yau muddun kika kuma zuwa wani guri bada izinina ba to a gidanku zaki kwana, sai ki aje mini yarana ina da masu riƙe su, in so cuta ne to haƙuri magani ne zan iya rabuwa dake.
Da sauri Safna ta ɗago kai tana kallonsa tare da mamakin furucinsa, ta ɗaura da cewa.
Ban san meyasa ba kullun kamar so kake ka kamani da laifi, kawai ka fito fili kace Safna na gaji da zama dake, abu kaɗan zai faru ba zaka bari mu fahimci juna muyi magana ta maslaha basaika ɗauka da zafi, saboda na gama yi maka amfani tunda ka fara samun hankalin matarka, ni ka aure ni domin huce takaici in ta ƙunsa maka baƙin ciki kazo gurina kaji sanyi, dama saboda haka ka aureni.
Wannan shine karo na biyu da kike faɗin na aureki dan huce takaici, to indan abinci da ruwan wanka ne da nake zuwa nake ci anan bazan sake karɓa ba, kuma wlh duk son da nake yi miki zan iya rabuwa da ke Safna.
Miji goma dama ba uba goma bane, tunda har ka iya kirana banda tarbiyya komai ma zaka iya faɗa, Allah dai yana gani kuma yasan irin zaman da nake yi da kai na hakuri, tun yaushe nake maka ƙorafin famfon bayina ya lalace amma ba a gyara min ba, ba dama na kawo ƙorafin abu baka saurarata kullun sai dai kace zaka gyara, yanzu haka frigde ɗina ya lalace amma ya gagara ka sa a duba amma ina kallo Rashida kana yi mata komai, imma kaƙi yi da masifa sai kayi mata, amma duk baka ganin kawaicina da haƙuri na.
Ni dai gama maganata.
Yana kaiwa nan ya miƙe ya fice Safna da ido ta rakashi tare da jin ƙululun baƙin ciki, ita kam ta gaji da auren Zayyad kullun ba kwanciyar hankali da zarar ta dan samu farin ciki na wucin gadi shikenan in kuma tashin hankalin ya kuma juyewa sai addu'a. Ta rasa me yasa Zayyad keyi mata haka duk iya kyautatawarta gareshi amma in ya tashi yi mata rashin mutunci idonsa rufewa yake yi, wai yana iƙirarin zai rabu da ita, kalmar ba ƙaramin ciwo yayi mata ba a zuciya, ta share hawayenta ta miƙe dan rufe ƙofa sai ta tsinkayi hirarsa da Rashida suna ta shewarsu gwanin sha'awa, sosai hakan ya ƙara mata ƙunci ta rufe ƙofa ta dawo ta zauna tana karanta Salatin Annabi s.a.w a zuciyarta dan samun sassauci. A ranar ita ce ta amsa girki dan haka koda ya dawo bai ci abincinta ba illa yana yin wanka ya koma sashin Rashida sai da yaji barci ne ya dawo ɓangarenta, tana kwance da yara a gado take jin shigowarsa ya rufe ƙofa, bai ni meta ba itama bata je gunsa ba haka ta dinga juyi a gado ƙarshe barcin nan dai da bata iya yinsa shine ya tasan mata, sai da ta saka karatun Al-Qur'aan kafin ya ɗauketa.
A hankali zamansu ya cigaba da tafiya a haka babu shiri tsakanin Zayyad da Safna, magana sai ta dole ce ke shi ga tsakaninsu, hatta shaƙuwarsa da Abdul ya ragu, dan Abdul sai yayi ta nacin Abbansa amma baya kula shi, dama ba kula Sadiq yake yi ba. Daga bisani ne ya ɗan sake mata har suke hira kadaran kadaham, yana cin abincinta maganar kwanciyar aure kam takan mance iya lokacin da suke ɗauka basa tare, dan duk ranar ma daya zo mata da buƙatarsa tana mamakin hakan, bata taɓa hana shi ba in ya nima amma kuma alƙawari ne ta daukarwa kanta ba zata taɓa kai kanta gareshi ba, dan a baya yasha ce mata ba abinci bane kuma ba tuwo bane da za a riƙa cinsa kullun, wannan kalma yasa ko a haihuwar Sadiq wajen naƙuda ta riƙo Allah ya rage masa sha'awar Zayyad da sonsa, kuma ga dukkan alamu Allah ya amsa masa dan bata jin komai a tare dashi har sai ya ni meta.
Lokacin da cikin Rashida ya girma, sosai Zayyad ya shiga gyaran sashinta, duk wani abu daya kwana biyu sai da aka sauya aka saka mata sabo, abu dai kamar haihuwar fari, hatta kujerunta sai da ya sa aka kwashe su aka sauya musu yadi aka gyara suka dawo tamkar sabbi, komai dai Masha Allah a tsakaninsu suna ta murnar zuwan sabon baby, ita dai Safna nata ido dan a yanzu tsakaninta da Rashida basa magana dan Rashidan haɗe mata fuska take yi wanda yasa Safna ta fita harkanta, in zasu haɗu sau goma ba mai cewa wani abu sai kallon kallo. Banda ma Abdul da kullun yake nacin fita da ba zasu riƙa ganin juna ba dan Safna zaman ɓangarenta yafi mata daɗi. Su Anisa kuwa sun dawo gidan gabaɗaya har sai Rashida ta haihu, tunda suka dawo gidan sai ya zamana Abdul daya je zai dawo da kuka, Zayyad kuwa yanata haba haba dasu.
....
*****
Safna tana zaune a ɗaki sai ga sallamar Haajara tazo, ta buɗe mata ƙofa cike da farin ciki Safna ta tarbeta, suka zauna tana kwance 'yarta data yi wayo ta zaunar a carpet.
Haba ƙawata yarinya ta balaga baki daina goyata ba.
Bana son ta ɓata mini lokaci shiyasa na goyata, kinsan tafiyarta sai ka daɗe kana janta baka isa inda zaka ba.
Hakane kuma, ko da yake dan kinga baki sama mata ƙani ko ƙanwa ba shiyasa kike ɗuma mata a baya.
Tukuna da zancen cikin nan, muna ta hutu dai. Abdul fa.
Yana can wajen uwarsa Rashida kinsan sa na nacin son zuwa can kona hana shi ya dinga yi mini kuka.
Yaro kenan ba hankali, inda ba a sonshi nan yake tusa kai, a hankali in yayi wayo zai daina zuwa.
Cewar Hajara, nan dai suka gaisa sai ga Sadiq ya tawo da jan ciki har tsakikyar falon, Haajara ta riƙe haɓa.
Ikon Allah shi kuma wannan da jan ciki ya soma.
Ke dai bari, abu kamar wasa zaman ma bai yi kwari ba tunda yanzu watansa takwas cikin na tara sai ga shi da jan ciki.
Aiko yayi sanyin jiki, kuma masu jan ciki suna jimawa basu taka ba aka ce. Ba dai ya rigima.
Wannan in kinji haƙuri shine ƙarshe, inda na aje shi anan zanzo in same shi ba um ba um um, in ya gaji ne zai kwanta a ƙasa, wlh yadda kika san bana goyon ƙaramin yaro a ɗakin nan, da wuya kiji kukansa sai dai na Abdul dan dama shi rigimamme ne.
Ikon Allah, kice Allah ya duba miki ya baki haƙuri, Allah ya shirya mana su, wai kishiyarki ko ta haihu ne naji hira da shewa a ɓangarenta?
A'a bata haihu ba ƙannenta ne suka zo zama mata harta haihu.
Amma wlh daga su har iyayensu ba suda hankali, haihuwa bana farko ba bana biyu ba.
Allah ya sa mu dace, ai shi mai gidan yaji ya gani dan haka kima daina wannan maganar, ya labarin Maganin Bujuwa na sanyi, wlh a 'yan kwanakin nan ina fama da bushewar gaba kwata kwata banda Ni'ima ta ɗauke ƙaf, ko sha'awar ma mancewa nake yi ana yi, kuma dama oga kwata kwata sai ya gadama yake nimana, sai muyi wata muna kallon juna, in ko za muyi mu'alama har fargaba nake yi saboda wahalar da nake sha, shima da kyar fa yake shiga sai ya shafa mai, wani lokacin har cewa yake yi gabansa yana yi masa zafi shi ya gaji da wannan infection dake damuna. Ina ga yana ɗaya daga cikin dalilin daya saka ko kusantata baya son yi.
Innalillahi wa inna ilaihir raji'un, Safna shine kike zaune baki tashi kin nima magani ba, ai wannan ba abin wasa bane.
Wlh ina kan shan magunguna, hatta maganin ƙarin Ni'ima ina sha bana rabo da haɗawa da kaina, ga fruit da yake yawan siyo ma amma kullun a bushe nake. Tun ina ɓoye maganar har saida na faɗawa su anty Maryam, haka suke ta ƙoƙarin amso mini magani, ance aljanu ma duk suna yin haka.
Safna ta ƙare tana jin hawaye a idonta, Hajara ta jinjina lamarin cike da mamaki.
Allah ya yaye miki Safna ya baki lafiya, amma ko in aljanun nan ne suke yi miki haka suna shiga cikin rayuwarki. Amma ya labarin allurar planning kina yi kuwa?
Ba dole ba tunda uban gayya bason haihuwar yake yi ba, ni har allurar na zarga nace ko itace ta busar dani haka, sannan ta ɗauke mini period gabaɗaya bana yi.
Kamar yadda tayi mini nima bana jini, amma kuma bata ɗauke mini Ni'ima va, ki dai dage da magani Safna.
In Sha Allah ta ambata sai ta miƙe ta shiga kitchen ta soma haɗawa Hajara abinci. Haka suka yini suka hirarsu da bawa juna shawara musamman Safna da abubuwa suka cunkushe mata a yanzu. Sai yamma Hajara ta tafi safna kuma ta cigaba da hidimar abincin dare dan itace da girki.
...
Zayyad bayan ya kammala cin Abinci Safna ta kwashe kayan ta dawo ta zauna tana ce masa.
Sirrin Ruhi maganar kuɗin dana yi maka magana na maganin sanyi da zanyi oder ɗinsa.
Nifa na gaji da kashe kuɗi ba sauƙi, gashi dai ya tabbata kece me infection ɗin nan, tunda Rashida dani baya yi mana naci haka.
Wlh nima ban taɓa yinsa ba da nake gidanmu, kuma kaga dai ina ta ƙoƙarin magani a hankali zan dace.
Hmmm sai na samu kuɗi, kinga dai maganar haihuwar Rashida ake yi yanzu.
Amma nifa maganar lafiyata ce muke yi, ita kuma haihuwar bata riga ta zo ba.
Safna ni dai gaskiya ba zaki samu kuɗi a gurina ba yanzu. Kika ce Haajara zato da fatan suna lafiya.
Ya ƙare maganar da sauyata, Safna ta bashi amsa da lafiya lau ranta ba daɗi, haka suka ƙare hirarsu ta kwashe yara ta kai ɗaki ta shirya shirin barci ta kwanta kafin ya dawo daga ɓangaren Rashida.
In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.

Sai munji daga gareku
Koda ya dawo ma bai nuna zai kusanceta ba haka ta gyara barci ta juya masa baya riƙe da Sadiq da yake barcinsa, ta mance rabon da Zayyad ya rungumeta su kwanta, kiss kuwa ya zama sai dai ta gani a cikin film ana yi, soyayyarsu ta gama gurɓacewa ba wani abu mai daɗi da yake gudana, zaman dai na hakuri da juna ya koma. Da safe bayan Safna ta sallame shi ta kira yaya Mudan ta faɗa masa ya tura mata kuɗi, bai tsaya tambayarta me zata yi da shi ba dan ya sanar da ita duk in tana buƙatar abu ta faɗa masa, ya turo mata ta yi oder ɗin maganin sanyi. Kwana biyu tsakani Yusuf ɗinsu yaje ya amso mata ta soma sha.
Abu dai yaƙi ci yaƙi cinyewa ta shanye magani tas amma kuma tana nan yadda take ƙandas, hakan yasa ta haƙura ta watsar da shan magununan sanyi ta mayar da hankakinta shan maganin jinnu dan zuciyarta yanzu ya tabbatar mata da sune suka sanya mata wannan matsalar. Ana cikin haka Rashida ta soma naƙuda a daren Lahadi ba ita ta haihu ba sai wajen biyun rana wanda da har likita yace za a yi mata cs saboda ta jima tana naƙuda kuma ƙarfinta ya ƙare, sai kuma Allah ya taimake ta ta haifo ɗanta namiji, basu suka dawo ba sai bayan sallar La'asar, Zayyad ya shigo sashin Safna da farin cikinsa yana cewa.
Mun dawo da Rashida zo muje ki gaisheta da jiki daga nan kiga baby.
To tace masa dan tun a asibiti ya sanar da ita ta sauka, ta ɗauki Sadiq a hannu suka fito tare suka shiga, ta samesu gabaɗaya a falo bayan su Anisa har da wasu 'yan uwansu ma sun zo, suka gaggaisa kana ta zauna tana jiran a bata baby, kamar ba zasu miƙo mata shi ba sai gashi Anisa ta kawo shi ta amsa tana duban yaro kyakkyawa dashi shima fuskar Zayyad ya ɗauko, tayi masa addu'ar shiriya ta mayarwa Anisa shi tare da miƙewa tayi musu sai anjima, ta koma sashinta tana jiran Zayyad ya shigo amma shuru yana can zaune ana ta hira dashi, dama Rashida ce da girki a ranar sai gashi ta haihu dan haka girki ya dawo hannunta har sai tayi arba'in kamar dai yadda itama tayi, Safna sai da ta ƙare da kiransa a waya kafin yazo, ta tambaye shi me zata dafa musu ya sanar da ita tayi jelop ɗin shinkafa yana gama faɗa ya koma sashin Rashida, abin ya bata mamaki dan duk haihuwar ta ita baya zama a ɓangarenta daga safe in ya shigo ya duba su sai dare kuma in yazo yi musu sai da safe, ko abu take so sai dai ta faɗa masa a waya ya aiko, ta girgiza kai ta wuce kitchen dan aikinta. Zayyad kuwa sai da aka kira sallar magrib kafin ya bar gidan, daya dawo ma ɗakin Rashida ya shiga ya rashe abinsa, kamar dai ɗokin haihuwar nan ta farko da maza ke yi, Safna haka ta cigaba da zaman jiransa sai bayan isha'i Zayyad ya shigo sashinta ya yi wanka kana yaci abinci, yana gamawa ya fita ɓangaren Rashida sai lokacin barci ne ya dawo mata.
Ana cewa in mace ta amsa girki na tsayin lokaci misali in kishiya tayi tafiya kota haihu, a wannan lokacin mace amarya take dawowa dan Namiji hankalinsa gabaɗaya zai koma kan me girki, amma ita Safna bata samu wannan damar ba, zata yi kwalliyar ɗaukar hankali ta saka kaya masu kyau ta sheƙa ado, ta riƙa ƙamshi tare da ɗakinta yaranta tsaf, amma sai dai gangan jikin Zayyad ne kaɗai yake tare da ita zuciyarsa kuwa yana ga Rashida. Haka lyan barka suka dinga zuwa Safna dai tana ɓangarenta sai in dangin Zayyad sun zo ne sai suke yada zango a gunta dan tafi shiri dasu, sannan itama 'yan uwanta sun zo barka hadda Umma. Kwana biyar da Haihuwar Rashida Safna tayi ta kiran Zayyad a waya dan taji me zata girka abincin dare bata same shi ba sai ta dafa ɗan wake, ta yi masa haɗi mau kyau yadda zai kayatar da mai ci. Koda Zayyad ya shigo sashin Rashida ya shiga ya jima sosai kafin ya miƙe yace zaije ya dawo, Rashida tace.
Abban Ilham yau fankasau muka yi nasan kana so.
Waya girka? Kinsan bana cin abincin sabon hannu.
Zaliha ce ta yi kuma wlh yayi daɗi. Anisa saka masa sai yaje Sashin Safna yaci acan tunda nan da mutane.
Anisa ba musu ta miƙe taje ta zubo masa guda huɗu a plate ta kawo masa ya amsa ya nufo sashin Safna riƙe da plate, ya buga mata ta buɗe ta ganshi da plate a hannu an kife da dan uwansa plate, ta koma ciki ta zauna tana gaishe shi Zayyad ya amsa yana buɗe plate ya saka hannu ya fara ci, Safna tana kallonsa tama kasa magana, shuru ya biyo baya har sai da ya gama ci kana ta ce cikin damuwa.
Amma Abban Abdul taya zaka amso abinci daga can side ɗin kasan cewa babu abinda zai hana banyi maka girki ba, ɗazun nayi ta kiranka a waya in tambayeka abinda zan dafa amma baya shiga daga ƙarshe nayi mana ɗanwake, ni ko ci banyi ba na jira ka dawo muci tare, amma sai naga ga shigo da abinci.
Aiko naga abincin marmari ne shine nace su saka mini, amma zuwa anjima in cikina ya faɗa sai naci ɗanwaken.
Ya bata amsa ba tare da wani damuwa ba, Ran Safna ya ƙara ɓaci.
Amma tasan cewa nayi maka girki meyasa ba zata hanaka amsa ba, ni ai ba haka nake yi mata ba tunda ta nuna bata son kana cin abinci a guna kaima ka daina amsa sai nafi samun natsuwa saboda bana son shiga haƙƙi, amma...
Amma me? kinga Safna ni bana son ƙorafin nan abinci ne naci ina da damar da zanci abinci duk inda nake so.
Hmmm lokacin dana haihu ina ce bana taɓa ganinka sai da safe ko sai dare in kazo yi mana sai da safe, amma gashi ita kullun kana can inyi magana kace ba haka ba, abinci fa ka amso duk ƙoƙarin kulawata akanka amma sam baka gani.
Ta faɗa idonta yana kawo kwalla. Zayyad ya miƙe yana cewa,
Ni bana son rikicinki, dan kishi ne kawai ke damunki.
Safna bata kuma magana ba ta wuce abinta zuwa kitchen, ta zuba abinci wanda zata iya cinyewa ta fito falon ta zauna tana ci shi kuma wanka ya shiga yayi, yana gama shiryawa ya fito ya kwashe plate ɗin ya koma ɓangaren Rashida, Safna bata saka Zayyad a ido ba sai safiya dan koda ya dawo tana ɗakinta tana ƙoƙarin barci ya ɗauketa dan har yanzu sai da karatun Alqur'ani wani sa'ilin take iya barci, bata kuma fito taje gunsa ba tunda rabonsu da juna tun kafin Rashida ta haihu kuma koda girki ya dawo gunta bai nuna yana buƙatarta ba. Tun wannan maganar daya shiga tsakaninsu Zayyad ya shiga sha mata ƙamshi bata bi ta kansa ba dan ya kamata ace zuwa yanzu ta saba da halinsa.
Ana gobe suna kamar yadda Rashida ke maƙalewa Zayyad suke fita siyayyar kayan abinci a haihuwar Safna, itama yanzu Safna ta ɗauka hakan zaiyi mata lokacin ya dawo da yamma yake ce mata zashi siyayya tace zata je, kamar abun arziki yace ta shirya suje amma fa tare da Rashida zasu tafi akwai siyayyar da take so tayi, Safna binsa da kallo tayi tana cewa.
Kana nufin da ɗanyan jegon zata bika kasuwa? In dai kuwa tare zaku to ni banga amfanin zuwana ba ku tafi kawai.
Safna ta ƙare maganar tana komawa falo ta zauna a cushing, Zayyad yace.
Da dai kin shirya muje.
A'a wlh kuje ba matsala sai kun dawo.
Ta ambata tana mai kai idonta kan tv, Zayyad ya girgiza kai dan ya bayar kishinta ne ya motsa ya fita, Safna miƙewa tayi ta isa window abinda ba halinta ba ta samu kanta da leƙensu Zayyad, Rashida ta fito ya buɗe mata gefen da zata zauna ta shigo shi kuma ya tafi ya shiga mazaunin driver ya tada mota suka wuce, sun bar jariri a gida akan ba zasu daɗe ba. Hawayen da Safna take dannewa ne ya sauka a kuncinta yadda ta zama 'yar kallo a cikin gidan aurenta, lokacin data haihu bata saka musu ido ba ta barsu su shana amma ita gashi lokacin da zata samu damar amma me jego tayi kane kane ta hanata duk wata ƙofa da zata shaƙu da mijinta.
Abun da ciwo, tabbas da ciwo.
Safna ta ambata a cikin ranta wanda ta kasa danne kukanta, nan ta sake shi ta juya zuwa bedroom ɗinta tayi mai isarta kana daga bisani ta rarrashi kanta, ta fito ta fara haramar ɗaura girki, Abdul yana can yana wasa da yara, Sadiq kuma sarkin haƙuri yana nan zaune a inda ta barshi ba um ba um-um.
Zayyad da Rashida basu suka dawo ba sai bayan sallar magrib , jariri yayi kuka har ya gode Allah sai ɗika masa ruwan zafi suke yi, kuma da suka dawo Zayyad wanka kawai yayi ya fice zuwa gidan Hajiyarsa, a lokacin ne Safna ta bar yaranta a ɗaki ta fito ta shiga sashin Rashida sai duk suka bita da kallo mutanen ɗakin, ta tsaya jikin kujera suka gaisa kana tace.
Dama nazo naji in akwai aiki ne da daren nan saina saka muku hannu kafin na safe.
Gaskiya ba wani aiki sai dai da safe.
Cewar Rashida, Safna tace to sai ta yi musu saida safe ta koma ɓangarenta, dama ƙarfin hali take yi domin kar ta yi wani abu da mutane zasu zageta duk da badan su tayi ba saboda Allah ne da zaman tare. Tana fita anty Wasila ta saka shewa tana cewa.
Kaji mini munafuka kowa ya gayyaceta oho, na ɗauka ko fitar da kuka yi da Zayyad zai bata haushi amma naga ko a jikinta.
Ai anty baki san wannan ba, koda ya bata haushi ba zaki taɓa gani ba dan ta iya miskilanci.
Cewar Rashida, haka suka cigaba da surutunsu. Safna ko tana komawa ta ci abinci badan tana so ba saboda gabaɗaya bata jin daɗin jikinta ma. Zayyad ba shi ya dawo ba sai wajen sha ɗaya, koda tace masa ga abinci yace yaci a gidan Ammi, ta shiga tayi shirin barci ta kwanta abinta.
Da safe still Safna bata damu ba ta koma gurin aikinsu na abinci ta saka hannu aka yi da ita, data ga an gama ɗaura sanwa sai ta koma sashinta ta shirya yara itama tayi wanka ta zauna tana hutawa. Wajen ƙarfe sha ɗaya saiga su anty Shafa sun zo, sosai taji daɗin ganinsu suka zauna sunata hirar zumunci, a lokacin ne aka aiko ta bayar da inda za a saka mata abinci, sai ta bayar da madaidaiciyar kula aka zubo aka kawo. Safna bata ɓoyewa lyan uwanta abinda Zayyad ke yi mata ba, haƙuri suka dinga bata akan ta cigaba da haƙuri da kawaici watarana zai zama labari. Zuwa azahar gida ya cike da al'umma daga dangin Rashida harna Zayyad wanda suka yada zango a ɓangaren Safna, nan aka sha shagali harda me hoto yazo yayi musu. Zuwa yamma kowa ya watse gida ya rage sai sauran dangin Rashida da zasu kwana.
*****
Bayan kwana biyu.
Gida ya dawo yadda yake, Safna a yanzu tafi damuwa da lamarin yaranta musamman Abdul da ciwonsa ya kuma tashi na jikinsa da kuma ƙafafunsa da suke faffashewa, ƙiriniyar da yayi lokacin hidimar suna da yara duk ya ƙara fasa ƙafar, ga Sadiq da yaketa zawon haƙori sannan ma har lokacin jan ciki yake yi ko kama abu bai iya ba balle ya yi yunƙurin tashi, maganganun da mutane suka dinga yi akansa ranar sunan Rashida shine ya dagawa Safna hankali, wai ko yaron bai da lafiya gwara suje asibiti a bincika, sai dai kuma koda ta yiwa Zayyad magana cewa yayi kar hankalinta ya tashi ba wani damuwa ta rabu da zancen mutane.
Zayyad a ranar ɗaya dawo daga kasuwa still sashin Rashida yaje sai gashi da abinci kamar rannan, Safna ranta yayi mugun ɓaci ko kafin ya zauna ta tare shi da cewa.
Abban Abdul ina ganin ka koma gurin Rashida ta cigaba da girki kamar hakan zaifi mana sauƙi.
Me kike nufi?
Ina nufin ka koma ɓangarenta tunda ni ban iya kula da kai ba da zaka riƙa amso abinci a can.
Haka kike ce?
Eh ka koma kawai daga yau ta amsa girki na bar kuma sauran kwanakin arba'in ɗinta, in ta fita sai mu cigaba da musayar girkin.
Zayyad tsabar ransa ya ɓaci baice komai ba ya juya ya fice, Safna ta mayar da ƙofa ta rufe ta koma ta zauna tana karkaɗa ƙafa yau abubuwan suna kusa, sosai take ganin rainin wayon da suke yi mata ya ishe ta, duk yadda take danne kishinta da damuwa akan abinda suke yi mata sam basa gani to gwara tasan ba girkin take yi ba ta huta da baƙin ciki, tunda dama abinci kaɗai yake ci ba wata mu'amalar auratayya.
Safna sosai ta ɗauki zafi akan hukuncin data yanke masa, ita kuwa Rashida abin nema ya samu farin ciki sosai tayi shi, Zayyad kam sosai ya takura da zaman sashin Rashida duba da ƙannenta da kuma wasu yaran 'yan uwansu duk suna nan a gidan, ko falo baya samun zama sai dai bedroom ɗinsa, kwanansa biyu yaji bazai iya ba dole dai sai ɗakin Safna, shiyasa ya soma niman hanyar sulhu, ta hanyar siye siye akan abubuwan daya san Safna tana so sai ya kawo mata, tana ganin haka tasan manufarsa sai ta ƙi bashi fuska, Zayyad fa ganin shine yake cutuwa wannan karan sai da ya bata haƙuri kafin ta sauko ta amsa girki suka cigaba da lallaɓawa a haka, ba dai wani abin farin ciki da yake gudana a tsakaninsu.
In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.
Pay N500 to 9034940106
Ramatu Muhammad Kabir
Opay Digital Services limited.
Hajiyoyi masu son vip group su tura 1k. Sai a tura shaidar biya ta number 09034940106. 

Sai munji daga gareku

Rashida tana yin arba'in ta amsa girki, kuma babu abinda ya sauya dan ta cigaba da jan zarenta ne sai abinda take so ne yake gudana a cikin gidan Zayyad, tayi gyaran HQ sosai dan karɓe mijinta gabaɗaya daga hannu Safna, kuma buƙata ta biya dan kuwa ta zamewa Zayyad tamkar amarya, can yake kashe wutar sha'awarsa Safna kuwa mai lalurar Infection ta zama hoto sai kallo, sai ta ƙuƙe masa ne yake iya sauke haƙƙinta kuma shima sai an ɗauki lokaci, Safna tayi baƙi ta lalace musamman da abu ya zame mata biyu ga nata lalurar ga kuma na Abdul da kullun ana magani amma abu yaƙi sauƙi, fatarsa ce kaɗai ta daina waɗannan ciwon amma ƙafarsa tana nan a faffashe, hatta ƙumbunansa sun yi wani iri kamar na kutare haka yatsun hannunsa suma ƙumbar suna faffashewa sun fito wani iri gasu nan ba kyan gani, Ga Sadiq yana nan sai jan ciki yanzu ne ma yake yunƙurin kama abu ya miƙe shima sai an riƙeshi in ba haka ba faɗuwa yake yi, wannan ya sanya ko kwalliya Safna ta daina yi sai dai tsaftarta tana nan bata tara wanki balle barin ɗaki da ƙazanta, kuma tana da tattali bata yarda da almubazzaranci ba.

***

Bayan wata uku yaron Rashida mai suna Idris yayi wayo sai ƙiba yakeyi nononta yana da kyau, itama ta murje tayi ƙiba saboda ta samu kwanciyar hankali su Ilham anata zuwa makatanta, ƙazanta kuma sai inda hali yayi saboda tun bayan tafiyar ƙannenta aiki ya dawo gunta komai ya taɓarɓare mata, wanke wanke tunna jiya sai washe gari da yamma take yinsa, wanki kuwa inta jiƙashi tun safe sai ya kai yamma kan ayi shi wani ma sai da safe zata yi ya kwana a jiƙe, kuma tara kayan take yi him, abinci kuwa an koma gidan jiya sai bayan magrib ko isha'i take ɗaura sanwa, haka Zayyad yake yin haƙurin jira in ya dawo ko kuma ya tafi gidan Amminsa yaci ko na rastaurant, ya daina zuwa gurin Safna ya ci kuma itama hakan tafi so dan bata son tashin hankali, kuma da yake Rashidar itace a gaban goshinsa dole yake haƙuri da duk abubuwan da take yi masa.

Yau ya kama lahadi Zayyad bai fita shagoba yana hutu kuma a girkin Rashida ne, bayan ya dawo daga sallar la'asar ya zauna a falo yana kallo sai ga Rashida ta fito riƙe da Idris ta ɗaura masa shi a cinya ya amsa yana cewa.

Ina parmpers ɗinsa? kin san bana son yayi mini fitsari wlh.

Ya yi kashi ne ɗazun na cire masa shine na barshi yasha iska.

Gwara sai ki maida masa dan gashi nan ana shigowa falonki za a bashin fitsari, kuma nasan yawan barinsa da kike yi ba parmpers ne ya jawo haka, gama kujerun an gyara su amma duk kun lalata su.

To ɗakin mai yara sai haƙuri shiyasa lokacin daka fitar dasu naso ka cika ayi mini sabo amma kace gyara za ayi, ni dan Allah kasa ayi mini sabbi in huta gabaɗaya.

Bari muga ƙarshen watan nan akwai wasu kuɗi da nake tunanin samu In Sha Allah.

Wayyo daɗi da gaske zaka sauya mini?

Na naɓa yi miki wasa ne irin haka? Gwara a sauya ko ɗakin zai yi fasali.

Nagode Abban Ilham gaskiya ka faranta mini yau, dole anjima na nuna maka bajintata dan sai na shayar da kai farin ciki.

Alƙawari.?

Na ɗauka.

Ta faɗa cike da tsantsar farin ciki, haka suka cigaba da hira sai ga Abdul ya shigo falon ya iso gurin Zayyad, Rashida ta daka masa tsawa.

Dalla samu guri ka zauna yanzu zaka ce ya ɗauke ka bayan ga ƙaninka a hannunsa, kai kullun kamar ɗan goye kake jin kanka, ko da yake baka gama jin daɗin nono ba aka yi maka ƙani.

Haba Rashida duk wannan dogon bayanin taya zai fahimceki, kinga zaki saka shi kuka daga zuwansa, zonan mutumina.

Zayyad ya ƙarasa maganar yana kamo hannunsa, Abdul yaje kusa dashi yanata kallon Rashida dan kwanakin nan tsoronta yake ji saboda hantararsa da take yi, yasha zuwa ya faɗawa Safna cewar.

Mama dukana a kai.

Sai Safna ta bashi haƙuri tana cewa laifi yayi mata ba zata bigeshi hakanan ba. Zayyad ya miƙe riƙe da Idris ya kama hannun Abdul suka je ɗakin Safna ya zauna yana kwala mata kira ta fito daga kitchen tana amsawa.

Ya naga hannun yaron nan duk ciwo anya kina bashi maganinsa kuwa?

Wlh ina bashi, ni ina ganin zamu fara na gargajiya akwai wani mai bada maganin hausa Umma ta faɗa mini tace inna shirya na kawo shi ko ita zara kai shi a duba shi.

Gaskiya kam ina ganin hakan za ayi, sai ki shirya kayansa ki kira Yusuf ya kaishi yayi musu kwana biyu a can, daga nan sai a kai shi wajen maganin.

To miye laifin ni na kaishi gidan gobe In Allah ya kaimu.

Ba inda zaki malama.

Hmmm ai dama ni matar kulle ce ban isa na fita haka nan ba tare da munyi rikici ba. Amma maganar Sadiq yana ƙoƙarin miƙewa sai dai ƙafarsa kamar baya iya ɗaukarsa, anya ba zamu dangana da asibiti ba ni wlh ina ganin kamar yana da matsala.

Ta faɗa cike da damuwa, Zayyad ya kwantar da Idris a kujera ya duƙa gefensa ya ɗauki Sadiq ya ɗaura a kujera ya miƙar da shi ya jingina, ya duba ƙafarsa da kyau sai yaga ƙafar dama tayi gefe kamar ba daidai yake ba, ya saki salati.

Ke Safna da alamar yaron nan yana da matsala a ƙafarsa ta dama, kinga fa yadda ta yi gefe.

Safna ta matso da sauri ta tsaya tana kallon Sadiq, nan da nan idonta ya kawo kwalla.

Ai na faɗa maka tuntuni baka yarda ba.

To ina ganin zamu je asibiti muga likita In Sha Allah ba zamu bar abin nan ba. Allah yasa ba wata matsalar bace.

Safna ta amsa da Amin kana ta koma kitchen dan ta ƙarasa sanwar abinci, sai ga Ilham ta shigo wai Rashida tana kiran Zayyad, yace yana zuwa lokacin da yake shirin fita Safna ta fito tana ce masa.

Abban Abdul dan Allah ina so mubar maganar matsalar Sadiq a tsakaninmu karka faɗawa Rashida kasan tana da surutu kuma bamu san bakin mutane ba.

To miye aibin dan an faɗa mata ai ciwo ne kuma yana kan kowa, sannan ma in tayi addu'ar samun sauƙi kika san bakinta.

Ni dai ka mini wannan alfarman ko gidanmu ba zan faɗa ba tukuna.

Hmm ya ce ya fice fuskarsa a haɗe, tasan dama za a rina amma kuma tasan halin Rashida tana da surutu kuma ba zata so tasan matsalar Sadiq ba, dan Allah kaɗai yasan inda maganar zata tsaya. Sai ta taɓe baki ta juya zuwa kitchen ta cigaba da aikinta dan yanzu ɓacin ran Zayyad baya damunta balle ya ɗaga mata hankali ta saba.

Washe gari Safna ta kira Yusuf yazo har gida ya ɗauki Abdul suka tafi gidansu dsn ya kwana biyu daga nan Umma ta kaishi gurin mai magani, taso taje amma Zayyad ya hanata zuwa. Itace ta amsa girki dan haka miji yana hannunta, da dare bayan sunyi shirin barci Sai Zayyad yake ce mata.

Gobe Monday zamu je muga likita akan batun Sadiq.

To Allah ya kaimu.

Safna tace cike da farin cikin nuna kulawarsa akan lamarin. Haka suka kwanta barci amma ita barcin ma yaƙi zuwa saida ta saka Karatu kamar yadda ta saba. Da safe da wuri ta shirya lokacin da 'yan makaranta zasu tafi yace ta fito itama daga can su biya asibiti.

Suna isa asibitin suka ga likita ya haɗasu da wata doctor na yara, nan suka isa office ɗinta, suka yi mata bayanin Sadiq kamar yadda ta buƙaci jin komai, ta duba yaron sosai ta yi rubuce rubuce kana tace.

Yaronku yana da matsalar rashin kwarin ƙashi, wanda tun samuwar cikinsa ya kamata ace mahaifiyarsa anyi mata wani allura da zai taimaka wajen inganta jikin yaron, ana yawan samun wannan matsalar ga matar da take gwanne, misalin abubuwan data rasa a jikinta na haihuwar baya bai riga ya gama dawowa jikinta ba kuma aka samu wani cikin, akwai ƙarancin vitamins da kuma calcium a tare da shi, sannan da kina fitowa rana irin farkon fitowarta da safe wataƙila da zai taimaka miki sosai.

Yauwa likita gwara ki faɗa mata dan matar nan kullun tana ɗaki bata fitowa waje.

Cewar Zayyad, Likita tayi murmushi.

To kasan mata in komai yana ɗaki basu damu da fitowa farfajiya ba, amma ya kamata yanzu kina fitowa tare da shi ya riƙa shan wannan ranar dake fitowa da safe zai taimaka masa sosai, zan rubuta muku maganin da zaku riƙa bashi In Sha Allah ƙashinsa zaiyi kwari, kuma ku kwantar da hankalinku zai taka In Sha Allah dan ba wata matsala bace babba.

Safna taji daɗin wannan bayanin nata nan suka shiga zuba mata godiya, ta gama rubuta musu magani ta basu takardar suka fito Zayyad ya biya kuɗin komai aka basu magani suka dawo gida.

...

Haka Safna ta dage wajen bawa yaranta magani, dan shima Abdul satinsa guda aka dawo dashi tare da magani, sannan bata yi ƙasa a guiwa ba wajen fito da yaranta su sha ranar safiya itama ta zauna su sha tare, abin dai Masha Allah dan ta fara ganin sauyi ga yaran.

Bayan kwanaki sai gashi Zayyad ya turo da mota an kwashe kujerun Rashida, da yake tasan kwanan zancen sai farin ciki take yi akan sauya kujeru ya tabbata. Safna batasan wainar da ake toyawa ba sai da taji ƙugin motar kana ta leƙa ta window taga an zuba kujerun Rashida a bayan motar, sai ta koma ta zauna tana mamaki dan yaushe aka gyara mata su? Ƙila sabo tayi dan bata kawo Zayyad ne zai yi mata ba ganin ta samu kaya lokacin haihuwata kuma kamar ma tana meeting na ƙawaye. Lokacin da Zayyad ya dawo bayan ya gama cin abinci Safna tana shirin yi masa zancen kujerun Rashida sai ya rigata da cewa.

Yauwa ina son dama na faɗa miki an fitar da kujerun Rashida wlh yaranta duk sun ɓata mata, nasa ayi mata sabo za a kawo mata, to ganin na kashe kuɗi a maganin yaran nan na Sadiq dana Abdul ita kuna banyi mata komai ba shine  zan sauya mata kujeru.

Ya ƙare maganar yana duban Safna, wanda itama shi take kallo sheƙeƙe da bayaninsa, dan taga yaushe aka gyara mata su ace har sunyi lalacewar da za ayi mata sabo, kuma maganar maganin yara kwata kwata abinda ya kashe baiyi dubu hamsin ba? Yanzu kuma sabbin kujeru daga ɗari biyu da hamsin ne zuwa sama, sai ta saki guntun murmushi tace.

Masha Allah, Allah ya sanya alkhairi, a kashe lafiya.

Daga haka bata kuma magana ba ta miƙe dan ɗaukar yara ta kaisu gado. Abin dai yanata cinta a zuciya dan sosai lamarin bai kwanta mata ba, taya ita ga tarin matsalolinta bai saka su a cikin lissafi ba, musamman frigde ɗinta daya lalace yaƙi gyara mata ƙarshe yanzu naman da yake aikowa sai dai ta tafasa duka ta soya, ba tada damar aje sauran abinci saboda zafi sai ya nima lalace mata, ga famfon bayinta shima tun kan Rashida ta haihu ya lalace amma bai gyara ba, wayarta kuwa tun wacce tazo gidan da shi bai sauya mata wata ba, duk ta faffashe akwai inda ko ta danna baya yi, maleji kawai take yi da haƙuri shima tayi maganar harta haƙura ta zuba masa ido, kuma abinda ke ƙara bata haushi ita Rashida daga zuwanta gidan ya sauya mata waya ya kai biyu, tasan ba zata taɓa siya da kuɗinta ba dole shine zai siya mata, haka ta dinga tunanin lamarin zuciyarta a dagule. Haka tayi shirin barci sai ta fito falo ta samu baya nan, sai ta kashe kayan kallo ta wuce ɗakinta ta kwanta gefen yaran kan ya dawo. Zayyad wajen goma da rabi ya shigo ya kulle ɗaki ya nufi ɗakinsa ya kwanta, Safna ta yiwa Abdul addu'a ta ɗauki Sadiq ta fito ta shiga ɗakin Zayyad, ta kwantar da yaron a tsakiyarsu ta kwanta gefe tana cewa Zayyad.

Niko Abban Abdul ya batun gyaran fridge ɗina tuntuni ba a gyara ba, ga famfon ɗakina shima baka gyara min ba sannan dan Allah ka sauya mini waya wlh maneji nake da ita, nima a sakani cikin lissafi dan naga Alhamdulillahi abubuwa sun buɗe maka.

Hmmm dama nasan ba zaki taɓa barin maganar nan ba tunda nace zan sauyawa Rashida kujeru, amma ai nasan da gyaran in kuma kika takura mini bazan gyara ɗin ba, sannan kuma babu maganar waya a lissafina a yanzu.

Zayyad kenan, dama nasan ƙorafi zaka yi amma ya dace nima ka duba lamurana domin duk abubuwan da na faɗa suna da muhimmanci da amfani a guna.

Kinga ni bana son tashin tashina, dan nakula yanzu kin zama uwar ƙorafi abu kaɗan sai kinyi magana akansa, na rasa ina kika koyi wannan halin, dama can ba tarbiyya gareki ba kamar yadda nake zato.

Meya kawo maganar rashin tarbiyya kuma anan, meyasa komai sai ka zageni akai in muna magana, sannan wani ƙorafi na fiye yi maka, tarbiyya kuwa cikinta ka auro ni dan na tabbatar da Rashida ce kake yiwa haka da duk duniya an jiku, so nawa take ɗaga maka murya tana faɗa maka magana son ranta, hatta anan tsakar gida kun sha yin faɗa kaga kuwa anan aka tattara rashin tarbiyya.

Safna yau nayi lalacewar da kike faɗa mini haka.?

Fiye da haka zan faɗa maka matsawar baka daina faɗa mini rashin Tarbiyya ba.

Ta ƙare da kuka tare da ɗaukar Sadiq, nan Zayyad ya zabura ya miƙe yana nunata da tsaya tare da faɗa mata baƙaƙen magana, nan aljanu suka tashi ta jefar da yaro kan gado ta zube a ƙasa, Zayyad ya mayar da rigarsa ya fice daga ɗakin ya koma sashin Rashida. Aljanun dan kansu suka sauka ta miƙe da kyar ta ɗauko Sadiq ta koma ɗakinta ta cire rigar barci ta saka doguwar rigar atamfa sai ta goya Sadiq, ta saka Hijab ta jawo Abdul ta saɓa shi a kafaɗa, ta ɗauki wayarta da fos, ta fito ta rufe ɗakinta dan ji take yi kamar ana hura mata wuta ta tafi, ta rufe ɗaki ta nufi gate mai gadi yana ganinta ya tareta yana tambayarta ina zata, bata yi masa magana ba, ganin kamar ba a hayyacinta take ba yasa shi rugawa ɓangaren Rashida dan tunaninsa Zayyad yana can, ya buga musu kofa Zayyad ya buɗe nan mai gadi yace masa Safna zata fita yace cikin ɓacin rai.

Kaje ka buɗe mata ƙofar ta tafi ɗin.

A'a Alhaji kamar fa bata cikin lafiyarta, ayi hakuri a duba lamarin saboda dare.

Ko kafin ma Zayyad ya bashi amsa sunji buɗe ƙofar da Safna tayi dan tuni ta ɗauki key data gani a kan bencin me gadi ta buɗe ƙaramar ƙofar gate kana ta ja sakata ta fice da sauri gudu gudu,  lokacin ne Zayyad da mai gadi suka bi bayanta.

In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.

Pay N500 to 9034940106

Ramatu Muhammad Kabir

Safna koda ta fita ji tayi kamar an ƙara mata kuzari, jefa ƙafa kawai take yi dan ta isa bakin hanya ta samu abin hawa, cikin ikon Allah kuwa sai ga wani mai napep ya danno cikin layin, tayi saurin saka masa hannu ta tare shi ya tsaya, ta sanar dashi abakwa zai kaita, yace mata dubu ɗaya ba musu ta shiga ya tayar da motar ya juya ya wuce, a lokacin kuma su Zayyad sun ƙaraso a guje suna dakatar da mai napep ɗin Safna tana ce masa karya tsaya su wuce, sai dai suka tadda hayaƙin napep ɗin, suka tsaya cirko cirko sun rasa abinci, ƙarshe juyawa suka yi Zayyad yana ayyanawa a ransa tunda ba shi ya koreta ba bazai bita ba, kuma yasan duk inda zata je bazai wuce gidansu ba, yadda yasan babanta yana da tsauri ba zasu barta ba zasu dawo masa da ita. Bayan sun shiga gida mai gadi cike da tsantsar damuwa yake cewa.
Allah yasa ta faɗa hannu na gari, Alhaji ko kaza bi bayanta tunda tana da wannan lalura na mutanen ɓoye.
Karka damu baba na tabbatar Safna tana cikin hayyacinta kuma ba zata wuce gidansu zata je ba.
To Allah ya kyauta na gaba.
Mai gadi ya ambata yana zama a banci cike da damuwa, hakanan Safna ta shiga ransa duba da irin kirkin da take yi masa baba sama baba ƙasa, tana da matuƙar tarbiyya da mutunta na gaba da ita, saɓanin Rashida da ko kaɗan bata ganinsa da ƙima. Zayyad ya wuce zuwa ɗakin Rashida ya zauna ya rungume hannu abin duniya ya ishe shi, ya rasa ma tunanin da zaiyi duba da har lokacin bai hango laifin da zai kama kansa da shi ba, illa Safna taƙi kwantar da hankalinta ne ta saka kishi a ranta, Rashida ta zauna a gefensa riƙe da Idris data ɗauko ya tashi daga barci.
Wai lafiya kuwa? Ina Safnar?
Ta tafi gidansu daga ɗan samun saɓani aljanunta suka tashi.
Gaskiya Aljanun nan nata basa son ta zauna zamanan aure, abu shekara nawa da aure ace har yanzu sun kasa barin ta samu sukuni, mace sai uban miskilanci kullun tana maƙale a ɗaki kamar daddawa.
Hmmmm Allah ya kyauta.
Amin amma ya kamata zuwa Safiya ka dai je ka dawo da ita.
Babu inda zani, yadda ta tafi zata dawo da kanta dan na gaji.
Cewar Zayyad yana miƙewa ya wuce ɗakinsa ya buɗe ya shiga ya kwanta, Rashida da ido ta rakashi murna kamar ya kasheta da jin wannan daddaɗen labari data jima tana sauraren ji, danma yana ɗakin amma da a daren zata kira mama ta faɗa mata, amma duk da haka dole ta sanar da Anisa kota WhatsApp ne domin su tayata murna suyi kwanan farin ciki, sai ta miƙe ta wuce ɗakinta ta kwantar da Idris ta ɗauko waya ta kunna data.
Zayyad kuwa jinsa yake yi a mugun takure hankalinsa yaƙi kwanciya da tafiyar Safna, zuciyarsa a dagule yake sai dai ya kasa ina ne matsayarsa, ya bita ne ko kuma ya rabu da ita ta dawo da kanta tunda ba shine ya koreta ba, daga can ƙasar zuciyarsa yaji kamar wani abu yayi giɓi a rayuwarsa, sai ya shiga juyi yana jan guntun tsaki, ya kunna data amma gabaɗaya hankalinsa baya kan wayar.
***
Safna koda suka isa ta ciro ɗari biyar ta miƙa masa, mai napep ya amsa yana cewa.
Malama ya zanga haka, dubu ɗaya fa nace miki.
Kayi haƙuri ita kenan mini amma yanzu zan kira a fito a cikasa maka.
Ta faɗi haka tare da aje Abdul a ƙasa da tun ɗazun ma ya farka, ta kira Yaya Mudan a wayarta wanda a lokacin yana falon Umma suna kallon Hausa film sannan suna hira jefi jefi, Abba kuma yana ɗakinsa yana sauraren radio, wayar tana jikin chrgy sai yasa Yusuf ya ɗauko masa ya miƙa masa yana cewa.
Anty Safna ce ke kiranka.
Ikon Allah a cikin daren nan, Allah yasa lafiya, bari na kira dan har ya tsinke.
Cewar Mudan yana danna number ɗinta, yana shiga ta ɗaga tana cewa.
Yaya ina ƙofar gida dan Allah ka fito da ɗari biyar zan cikasawa mai napep ne.
Da sauri Mudan ya miƙe yana kashe wayar tare da saka hannunsa a aljihun gaba ya duba ba kuɗi, sai ya duba aljihun wandonsa ya ji kuɗi ya ciro ya zare ɗari biyar yayi hanyar fita.
Kai Mudan ina zaka? me safnar tace maka?
Cewar Umma tana miƙewa, Mudan yayi gaba yana cewa.
Wai tana ƙofar gida mai napep zan sallama ina zuwa.
Ya ƙare da ficewa, Umma ta fito tsakar gida ta tsaya rungume da hannu cike da tashi hankali, Yusuf yana daga gefe shima ya fito suna jiran shigowarsu. Mudan yana fita ya miƙawa mai napap cikon kuɗinsa ya duƙa ya ɗauki Abdul sai ya juya ya shiga gida tana biye dashi a baya, ganin su Umma a tsakar gida cirko cirko yasa su suka tsaya, umma ta kasa haƙuri tana cewa.
Innalillahi wa inna ilaihir raji'un, Safna Alkah yasa dai lafiya?
Safna bata ce komai ta shiga kiciniyar kwance Sadiq, umma ta ƙaraso ta amshe shi suka wuce cikin falo ta kwantar da yaron a kujera ta juya tana cewa Yusuf.
Kai kira mini Abbanku yazo.
To yace mata sai ya wuce ɗakin Abban yayi sallama, daya amsa bai shiga ba ya sanar da saƙon umma akan yazo Safna ce tazo yanzu, da sauri Abba ya miƙe daga kishingiɗan da yake akan gado, ya zura malum malum saman singiletinsa ya fito falon yana dubansu, haka ya samu guri ya zauna yana duban Safna.
Mamana Zayyad ɗin ne yace kizo gida? ko ya sake ki ne?
Girgiza kai tayi kana ta soma zubda kwalla, can kuma sai ta ɓarke da kuka mai sauti tana yi tana share hawaye babu wanda yace mata ƙala har sai da tayi shuru dan kanta sai dai fa hawaye yaƙi tsayawa, ta soma basu labarin abinda ya faru na yau, dama sauran abubuwan da take fuskanta a gidan wanda bata faɗawa kowa sai haƙuri da take yi, har ta kai aya tayi shuru, Mudan ya tareta da cewa.
Safna meyasa zaki tawo ba tare da shine yace ki zo ba, ko wani aure fa haƙuri ake yi, sannan gaskiya aljanun nan naki dole ma su saka ya gaji dake Safna, abu yaƙi ci yaƙi cinyewa anata magani amma a banza, to ki sani yadda kika zo to haka gobe In Sha Allah zan tasa ƙeyarki ki koma kije kita haƙuri.
Wlh ba zata koma ba sai yazo, ai ba a sama ta diro ba, yarinyar nan tunda aka yi auren nan ba tada kwanciyar hankali, kuma da aljanun nata suke tashi ai suke jawowa su tashi, da basa ɓata mata rai duk haka ba zata faru ba, ko aljanunta a nan gida ba tashi suke yi ba saboda munsan muhimmancinta ba mai tayar mata da hankali, dan haka nice na haifi Safna wlh wannan karan ba zanyi wani kara ba, ina son abina in shi baya sonta.
Cewar Umma a zafafe, zata cigaba da magana wayar Mudan ta shiga ƙara, sai yaga Zayyad ne dan hankalinsa ya kasa kwanciya har sai da ya yanke kiran Mudan yajin ko gida taje, ya ɗaga kiran ko kafin Mudan yayi magana Zayyad ya rigashi.
Safna tazo gida kuwa?
Eh gata nan yanzu ta iso.
To Alhamdulillahi dama na kira naji ne dan nasan ina taje. Sai da Safe.
Allah ya bamu alkhairi. 
Mudan ya ambata yana kashe wayar, tare da ɗaura musu bayanin maganar da yayi da Zayyad yanzu, sai a lokacin ne Abba yayi magana yace.
Allah ya ƙara miki haƙuri Mamana ke kuma taki ƙaddarar kenan Allah yasa kinci, In Sha Allah tunda abun ya zama haka lallai ba zai iya adalci ba a tsakaninku, dan haka zaki cigaba da zama a gidan dan bazan bari su saka miki wani lalura ba, zan ɗauki mataki akan ko ya sauya miki gida ko kuma a haƙura da auren gabaɗaya. 
Sosai maganar Abba ta basu mamaki yadda suka sanshi da tsastsauran ra'ayi amma wannan karan ya goyi bayan Safna, ai sai Mudan yayi mukus ya kasa cewa komai dan iyayensa sun goyi bayanta, Umma ta ɗaura da cewa.
Ato gaskiya gwara ayiwa tufkar hanci dan irin hakane kaga yarinya ƙarama da hawan jini ko ciwon zuciya, mun gode Allah ma da damuwar nata ya tsaya a tashin aljanu. Dama can bazai iya riƙe mata biyu ba da rigimarsa yazo ya aureta, to muna sonki wlh.
Allah ya kyauta amma dole ne ko zata koma iyayensa su zo muyi magana, yanzu ki tashi ki shiga ɗaki ki kwanta ki huta. Kinci abi ci ko?
Umm na ci.
To ki kwantar da hankalinki kinji Mamana In Sha Allah Allah shine gatanki kuma kina damu a raye ba zamu bari rayuwarki ta tagayyara ba.
Safna ta gyaɗa kai cike da jin daɗin kalamin Abba, ya miƙe ya wuce ɗakinsa, yaya Mudan ya kalleta yana cewa.
To su Abba sun goyi bayanki amma ni bama tare, dan bana fatan aurenki ya mutu Safna. Allah ya shiga lamarinki.
Ameen ya rabbi, amma batun a kyale maganar bata taso ba Mudan, gwara a tauna tsakuwa dan aya taji tsoro.
Hakane kuma Umma bari naje na kwanta ni duk raina ma a jagule yake.
Ya ambata yana ficewa, Yusuf shima ya miƙe ya wuce ɗakinsa dake nan falo, Umma ta miƙe ta ɗauki Sadiq ta wuce dashi zuwa ɗakinta ta kwantar dashi a gado, Safna ta biyo bayanta riƙe da Abdul tace.
Shima kin saka masa parmpers ɗin ne?
Eh duk nayi musu shirin barci.
To maza kwantar dashi, ga zani da t-shirt ki saka muga zuwa Safiyar, karfa ki saka damuwa a ranki In Sha Allah Allah yana tare da ke.
To Umma nagode.
Safna ta ambata a sanyaye, Umma ta ciro zanin da rigar ta bata sai tayi mata saida safe ta fito falo ta kashe kayan kallo da hasken fitila sai ta wuce ɗakin Abba.
*****
Da Safe.
Zayyad tunda ya dawo masallaci yaje ya buɗe ɗakin Safna ya zauna a carpet ya jingina da kujera, sai ya saka fuskarsa a tsakanin guiwarsa yana jin wani damuwa a ransa, can sai ya saki kuka shi kaɗai yana jin zuciyarsa ba daɗi kamar zata bar gaggan jikinsa, kuka ne na ƙin son biyewa zuciyarsa akan gwara ya saki Safna duk da yana son zama da ita, amma sosai ya kasa danne hakan a ransa ji yake kwata kwata ma bai da lafiya, haka yayi kuka mai isarsa kamar wani ƙaramin yaro ya share hawayensa ya miƙe ya shiga zaga ɗakin yana tuna irin rayuwar farin cikin da suka yi na wasu lokuta, ta wani gefe kuma yana tuna yawan faɗan da suke yi, wanda ya bayar duk laifin Safna ce yasa suke yawan samun saɓani. Daga baya sai ya dawo ya zauna a cushing ya kira yaya Mudan a waya, koda ya ɗauka suka gaisa kana yace masa.
Ina ganin Safna ta cigaba da zama a gida zan aiko mata da saƙo.
Haba Zayyad kamar ya zaka aiko da saƙo.?
Mudan na gaji da halin Safna bazan iya ba wlh, kullun cikin tashin aljanu bubu dama saɓani ya haɗamu, duk ƙoƙarina wajen kyautata mata amma bata gani, ta ɗaurawa kanta zafin kishi da rashin haƙuri, ni kawai zan aiko mata da saƙo duk da ina ƙaunarta, in so cuta ne to haƙuri ma magani ne.
Ya ambata cikin kuka, sosai lamarin ya girgiza Mudan, bai ƙara magana ba ya kashe kiran ya miƙe yana zaga ɗakinsa dan wannan ba Zayyad bane gaskiya baya cikin hayyacinsa, lamarin akwai lauje cikin naɗi, dan haka cikin sauri ya fita ya isa falo ya samu Abba zaune a cushing yana karatun Al-Qur'ani saboda duk bayan sallar asubahi sai ya karanta shi, izu bibbiyu yake yi kullun duk wata sai ya sauke. Mudan ya zauna a carpet yana jiran ya idar da karatun. Umma kuma da Safna suna kitchen dan haɗa abin kari, lokacin da Abba ya kai ayar ƙarshe yayi addu'a ya shafa, kana Mudan ya risinar da kai ya ƙara gaishe shi dan sun gaisa ɗazun da suka fito daga masallaci.
Babban Mutum lafiya kuwa?
Abba dama mijin Safna ce yanzu yake kirana a waya wai Safna ta cigaba da zama a gida zai aiko mata da saƙo, har da kukansa fa.
Abba yayi shuru ya kai aya a maganarsa kafin ya nisa yana cewa.
Allah yasa muji alkhairi. Ka kira Mamanku ka sanar da ita su sani.
Mudan ya miƙe ya isa kitchen ya kira Umma ta fito Safna tana biye dasu a baya suka zauna, nan Mudan ya sanar dasu abinda Zayyad yace, Safna taji ƙirjinta yayi mumunar bugawa dan ta razana da furucin nasa, hakan yana nufin rabuwa zaiyi da ita ya mayar da ita ƙaramar bazawara, wato sakayyar soyayyar da zai yi mata kenan, bata taɓa zaton zai yi mata haka ba dan tayi tunanin zai so ayi sulhu, kenan dama rabuwar yake son yi da ita, wani hawaye ne taji yazo idonta na baƙin ciki umma ta ce cikin tsantsar ɓacin rai.
To sai me in ya aiko mata da saƙo ai ba a kanta farau ba, miji goma ba uba goma bane. Lallai yaron nan ya cika riƙaƙƙen mara mutunci wato sakayyar da zai yi mana kenan. In Sha Allah ƙarshen wahalarki ne ya zo Safna, Allah sai ya zama gatanki karki saka damuwarsa a ranki kinji.
Safna ta sunne kai kasa tana share hawayensa, Mudan ransa ya ɓaci sosai ganinta a damuwa sai ya ce ciki kulawa.
Safna addu'a zaki dage dayi akan Allah ya zaɓa muku abinda yafi zama alkhairi. Sai dai ni na fara zargin da akwai wata a ƙasa domin Zayyad kamar baya cikin hayyacinsa yake yi mini wannan maganar, amma zan fita yanzu nayi sadaka na saka ayi saukar Al-Qur'ani a makarantar malam mai almajirai, In Sha Allah duk abinda yake a ɓoye zai bayyana, ga Allah muka dogara.
Mudan wlh cuta yana tadda hali, ba wani asiri dama can ba ɗan mutunci bane.
Cewar umma cikin ɓacin rai, Abba dai shuru yayi yana jinsu baice komai ba dan shima miskili ne wani sa'ilin, kuma in ransa ya ɓaci bai fiye magana ba.
****
Zayyad.
Haka ya cigaba da matsar kwalla, daga bisani ya share hawaye idanunsa suka yi jajir dasu daka gansa kasan yana cikin damuwa, shigowar Ilham ne ya saka shi kallonta fuska a haɗe, tun kafin ta isar da saƙon Rashida ya daka mata tsawa.
Wuce ki fita ki ban guri.
Ilham ta fita a guje, yayi kwafa yana girgiza kai dan a fusace yake. Bayan minti biyar sai ga Rashida ta turo ƙofa.
Abban Ilham tun ɗazu fa yaran nan suka shirya baka shigo ba balle ka yi niyyar kaisu makaranta, na aiko ilham ka korota.
Na korotan! shiyasa kika zo ki titsiyeni ga ɗanki ko, wlh kema in kika yi wasa zaki tafi gidanku, ba zaku taru ku saka mini ciwo ba wlh.
To bani na kar zomon ba rataya aka bani! Yara in kaso ka kaisu in kaƙi kuma wannan bai shafeni ba 'ya'yanka ne.
Tana gama faɗar haka ta wuce ranta a ɓace, taya dan abu ya haɗasu da Safna zai huce akanta da bata san hawa ba balle tasan sauka, duk da a ƙasan zuciyarta cike take da murna. Zayyad kwafa yayi ya miƙe ya fito ya kirasu suka wuce makarantan. 
In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.

Rashida.
Zayyad suna fita ta wuce cikin bedroom da nufin yiwa Idris wanka sai ta iske wayarta tana ringing, da sauri ta ƙarasa ta duba taga mama ce sai ta ɗaga tana gaisheta, mama ta amsa tana cewa.
Rashida wai Labarin dana ji a bakin Anisa dagaske ne?
Wlh kuwa mama yanzu haka Safna tana gidansu kuma Zayyad yace bazai je biko ba tunda bashi ne ya kore ta ba, da alama ya harzuƙa sosai dan kamar in aka matse shi ma zai iya sakinta.
To Alhamdulillahi kinga cikin ruwan sanyi tasu ta haɗo su In Sha Allah yadda ta fita ba zata dawo ba gida ya zama naki ke kaɗai, yara koda ya amso su ya kaisu can gurin uwarsa da ta mara masa baya ya ƙara auren.
Mama wlh farin ciki nake ciki ba adadi, sai dai dole nayi haƙuri da Zayyad dan sosai nima yake fusace dani.
Dama ai dole ya kasance haka ransa a dagule yake, kiyi dai a hankali ba ruwanki da zancen matarsa can ta matse musu.
Cewar mama, Rashida ta gamsu da bayaninta, haka suka cigaba da magana daga bisani Rashida tace washe gari zata zo gidan kuma inma da akwai wani abu zata sanar mata a waya kafin tazo, haka suka yi sallama Rashida ta aje wayar sana sakin wani shu'umin murmushi, sosai lamarin yake yi mata daɗi, babban burinta Zayyad yace ya saki Safna na har abada.
...
Zayyad daga makarantarsu Ilham sai ya wuce gurin Amminsa, ya zauna a falo yana danne danne a waya dan ya shigo ta shiga wanka, Mukhtar ne ya fito daga kitchen riƙe da kofin kunun gyaɗa ya zauna yana cewa.
Sannu da zuwa yaya, Ammi bata daɗe da shiga ciki ba zata yi wanka.
Eh na leƙa bedroom ɗinta na ji saukar ruwa, ya makarantar.?
Alhamdulillah, in zubo maka kunun gyaɗa, yau Ammi shi tashi mana da soyayyan dankalin hausa.
Zubo mini kunun duk da baki na ba daɗi amma kabar dankalin.
To yace masa sai ya aje nashi kofin ya miƙe yaje ya zuba masa kunun ya dawo ya bashi, sai ya koma mazauninsa ya cigaba da kurɓa dan tun ɗazu yasha kunun da dankali yanzun ma ƙari yake yi dan yana mugun sonsa, suna zaune shuru ko wanne yana shan kunu tare da tunanin Zucci, a haka Ammi ta fito ta same su, tana ganin Zayyad ta faɗaɗa murmushinta ta zo ta zauna, Zayyad ya rusuna ya gaisheta kana ta tambaye shi iyali yace lafiya kalau, sai tace.
Ya jilin Abdul? da fatan dai ana ta samun sauƙin fashewar ƙafar sa ko.
To da sauƙi Alhamdulillah, har yanzu yana kan shan magani. Jiya ma dai basu kwana a gidan ba can suka kwana gidan mamansu.
Kace sun je su saka Hajiya bari bari, dan Abdul akwai ƙiriniya Tubarakallah.
U-um Safna ce ta tafi gida jiya mun samu saɓani.
Subhanallahi kai ne kace ta tafi? Me yayi zafi haka.?
Nan Zayyad ya shiga faɗawa Ammi rikicin da suka yi, wanda bai fito fili ya zayyana mata asalin abinda ya kawo rikicin ba sai ya ɗaura shi akan saɗarar tana da zafin kishi, Ammi bata ji daɗin lamarin ba tace cikin damuwa.
Amma banyi zaton Safna da haka ba duba da tana da haƙuri ba irin halinsu guda da Rashida ba, amma duk da haka nafi ɗaura laifin ga aljanunta wataƙila sune basa son ta zauna lafiya a ɗakinta.
Ni ai wlh Ammi tunda har ta tafi to sai dai ta dawo da kanta, dan bazan bita ba, na gaji da auren tunda babu kwanciyar hankalin da nake tunanin samu a ciki.
Kul naji ka faɗi haka, bana son shashanci ai koda goma ta lalace tafi biyar albarka, yarinyar da ke ganin girmana take mutunta 'yan uwanka aiko tafi Rashida nesa ba kusa ba, kodan wannan ya kamara kayi mata uzuri, sannan kuma tana kula da kai da abincinka dan haka kabar ma wannan maganar.
Gaskiya dai ina bayan Anty Safna, Ammi aje a dawo mana da ita dan wlh tana da mutunci da kirki.
Cewar Mukhtar, Zayyad ya dalla masa harara.
Waye ya saka bakinka anan? Tashi ka bamu guri.
Ba inda za shi ai gaskiya ya faɗa, kuma In Sha Allah ni da kaina zanje nayi bikonta aurenka da Safna mutu ka raba In Sha Allah, in kuma zaka nuna ban isa bane to ai shikenan sai ka sanar dani tun wuri na cire hannuna.
Cewar Ammi tana haɗe fuska, Zayyad ya shafe kansa ya shiga cewa shi baice komai ba tayi duk abinda ya dace, nan dai ta dinga yi masa nasiha akan yadda ya kamata ya riƙa hakuri da matansa tare da kamanta adalci, daga bisani yayi mata sallama ya tafi ransa a jagule, shi yazo ya sanar da ita ne dan yaji sauƙin halin da yake ciki amma kuma sai kuma Ammi ta goyi bayan Safna. Tsabar kansa ya dau zafi bai koma gida ba ya wuce shago tare da kiran Rashida ya sanar da ita ya wuce, wannan kunun daya sha a gidan Ammi shine abin karinsa da yayi.
****
Safna.
Maganar da Mudan ya faɗa akan Zayyad yace zai aiko mata da saƙo yayi matuƙar tsaya mata a cikin rai, ta damu sosai musamman in ta duba makomar yaranta wanda ba cikakken lafiya ke garesu ba, tana hangen ta ina zata fara rayuwa ba tare da su ba, haka ta takura kanta da yawan tunani har ya haddasa mata ciwon kai. Wajen azahar su Anty Shafa suka zo gidan dan tun safiya Mudan ya sanar dasu halin da ake ciki suka ce zasu zo, nan gida yayi albarka suka baje a falon Umma suka shiga gaisawa daga bisani suka ɗaura da alhinin abinda ya faru, Anty Shafa ta ɗaura da cewa.
Ni wlh auren nan na Safna ya fice mini a rai amma ya za ayi rabon yaran nan, kwata kwata bai yi kama da mai riƙe mata biyu ba.
Bari kawai Anty Shafa, nifa ina ganin in ma yace zai aiko da saƙo a rabu dashi wataƙila dama zamansu bamai ɗaurawa bane.
Cewar Maryam, Safna dake matsar kwalla tace.
Ni yaran nan nake ji dan Rashida ba zata taɓa yi musu riƙon mutunci ba, sannan ma ba tarbiyya ya ishe ta ba hatta nata yaran bata kula dasu ba balle na wani.
In Sha Allah ba zasu tagayyara ba tunda uwarsa tana raye zata riƙe su.
Cewar Umma, yaya Mudan daya shigo ya tsinkayi hirarsu ya ɗaura da cewa.
Wai ku kun saduda da sakin kenan, ai wlh ban yarda ya saketa ba dan banga abin saki a nan ba, kawai ransa ya ɓaci ne hankalinsa ya gushe, dan ban yarda da gaske Zayyad cikin hayyacinsa zai saki Safna ba saboda irin son daya nuna mata kafin aurensu. Dan haka ni ɗazun bayan fitana na kirashi bai ɗaga ba, to Safna ina so ki kira shi ki bashi haƙuri kice masa zaki dawo sai ku Shafa'atu ku kura kata ɗakinta.
Allah ya kyauta wlh ba inda zamu je da ita har sai ya kawo ƙafarsa anyi sulhu, ai shima baida gaskiya yasan sam baya adalci a tsakaninta da Rashida, dan haka in ma yazo umma a dage masa ya raba musu gida kawai ƙazantar da baka gani ba tsafta ce.
Cewar Maryam a fusace. Mudan ya dube ta.
Ai dama ke ba zaki saba sanyaya wutar ba sai dai ki iza wutar, ke kinsan sakin Safna ba shine maslaha ba gwara ta koma ta cigaba da haƙuri, ina ce kuma haƙurin kuka yi da mazajenku har kuka kawo uwar haka, kuma na saka a yi saukar alqur'ani tare da sadaka inma da akwai wani ƙulli a cikin lamarin mun barwa Allah daya warware mana shi.
Muma bamu ce auren ya mutu ba mun fi son ayi sulhu, amma yasan tana da daraja, gwara dai su zo biko in har yana son zama da ita ba gajiya yayi ba.
Cewar Anty Shafa, nan dai suka cigaba da taƙaddama ko wanne yana faɗin albarkacin bakinsa. Haka dai suka yini suna tattaunawa daga bisani ko wacce ta tafi gidanta, sun tsayar da matsayar cigaba da nima mata maganin Aljanu iyakar iyawarsu, dan suma sunfi ɗaura rashin zaman lafiyar akansu ne.
***
Safna sai da tayi kwana shida a gidansu ba Zayyad ba dalilinsa, bai kuma yo aike ba, sai dai tayi chart da ƙanwarsa Asiya har take sanar da ita zasu zo tare da Ammi dan sun so jiran zuwan Hauwa ce sai kuma bata samu zuwa ba. Duk da ta sanar da Safna zuwan su bata wani ji farin ciki ba dan taso ace Zayyad ɗin yazo kamar yadda Abba yake jiran zuwansa, wa umma kaɗai ta faɗawa itama bata sanar da kowa ba har sai sun ga zuwan nasu.
Washe gari Ammi da wuri ta shirya tana jiran Asiya tazo suje gidansu Safna. Wajen tara da Rabi na Safe sai ga Asiya ta shigo nan suka gaisa da Ammi daga bisani Mukhtar ya ɗauke su a motar Asiyar data zo da ita suka je gidansu Safna. Sun samu tarba mai kyau dan babu wanda ya muna musu fuskar rashin mutunci, sai dai Abba baya nan ya fita aiki dan haka Umma ta kira Mudan, koda yazo su Ammi dai Haƙuri suka bayar tare da ƙara jajanta lamarin kuma suka buƙaci su tafi da Safna ɗakinta, Umma tace bari ta kira Abba tayi magana dashi, sai ta miƙe ta wuce ɗakinta ta kirashi a waya, bayan ya ɗaga ta koro masa bayanin su Ammi, Abba yace.
Nifa sai Zayyad yazo munyi magana dashi dan ba zai yuwu ta koma haka ba ya cigaba da wulaƙanta mini yarinya, dole ne ko wani ɓangare aji bayaninsa dan a gane hanyar da za a samu maslaha.
To yanzu kana ganin in sanar da mahaifiyarsa sai Zayyad yazo.?
Cewar umma, kafin Abba yayi magana Mudan ya shigo ɗakin tare da amsar wayar umma dan yaji me tace, ya ɗaura da cewa.
Abba ina ganin wannan wata dama ce daya dace muyi amfani da shi dan Safna ta koma ɗakinta, na tabbatar addu'ar da muka dage akai to ƙila da sauran zamansu, sannan duk wani abu a bari ayi shi nan gaba, kaida kanka zaka iya kiran Zayyad kuyi magana dashi, amma wlh kuma nasan ba zaku so ace auren nan ya mutu ba, sannan kar a sakewa Mahaifiyarsa guiwa tunda sun nuna dattako.
Mudan ya kai aya yana sauraren me Abba zai ce, Abba ya sauke ajiyar zuciya.
Shikenan ku sanar dasu ba matsala Safna ta bisu, Allah ya kyauta na gaba zan nima Zayyad ɗin muyu magana daga baya.
Yauwa Abba Allah yasa hakan shine mafi alkhairi.
Abba ya amsa da amin ya kashe wayar, umma da yake taji duk wayar da suka yi sai ta fice zuwa falo Mudan yana biye da ita, nan dai suka sanar dasu Abba ya amince ta koma ɗakinta, su Ammi sun ji daɗi suka kuma yi musu godiya. Umma da kanta ta isa ɗakinta ta faɗawa Safna ta shirya su ammi zasu mayar da ita gidanta, bata so hakan ba dan taso ace Zayyad ne yazo da kanshi, amma dole ta bisu kodan cigaba da riƙon 'ya'yanta amma kam dole zata sauya akalar zamanta dashi harma da Rashidan. Mudan ne ya shigo ya dinga yi mata faɗa akan lallai fa sai ta yi haƙuri ta zauna a ɗakinta kodan riƙon yaranta, yayi mata faɗa sosai da nasiha ya kuma nuna bawai dan baya sonta bane yake yi mata haka, shi dai baya yi mata fatan saki balle ta fara raba 'ya'ya a gidajen aure tunda ƙuruciyarta, yana mata fata ace sai mutuwa ce zata raba ta da Zayyad, kuma dama duk kan abinda aka samu nasara a cikinsa to an tsananta haƙuri, sannan duk abinda take so ta riƙa sanar da shi in dai yana da halinsa zai yi mata, Safna tayi masa godiya kana ya ɗauki Sadiq ya fito falo itama ta shirya cikin jallabiyar da Umma ta bata ta saka suka fito, dama tun ɗazu ta fito sun gaisa dasu Ammi sai ta basu guri dan suyi magana.
Har mota su Umma suka rakasu suka shiga suka wuce zuwa gidan Zayyad. Sunyi Sa'a Rashida bata nan dan haka Safna ta buɗe ɗaki suka shiga ciki suka zauna, Safna a carpet ta zauna tana sauraren faɗan da Ammi ke yi mata.
Dan Allah 'yata daga yau in Zayyad yayi miki wani abu ki sanar dani ko da a waya ne, karki ƙara zuwa gida ki tayar musu da hankali, nasan kina da haƙuri amma ki ƙara, kuma shima zan yi magana da shi akan rashin adalcin da yake yi miki tunda dake da Rashida duk ɗaya kuke a gunsa. Kuma ki dage da maganin da ake aiko miki dashi ki samu sauƙin mutanen ɓoyen nan da suke damunki, Allah ya yaye miki ya kuma ƙara miki haƙuri da juriya.
Safna ta amsa da amin tana share hawaye, dan komai saida ta faɗawa Ammi data tambayeta, haka suka yi mata sallama ta rako su har mota suka wuce ita kuma ta koma ɗakinta ta shiga gyare gyare dan akwai wanke wanke da tun na daren ranar data bar gidan suna nan, har ƙura ɗakin ya soma ajewa saboda ba mai gyara, ta saka tashar karatun Al-Qur'ani a tv ta cigaba da gyaran ɗakinta.
...
A hanya Asiya ke cewa.
Uhmm Ammi Allah ni nasan laifin yaya Zayyad ne har ta yi fushi ta tafi gida, ni gani nake yi ma kamar Rashida ta gama shanye shi sai abinda take so yake yi mata.
Allah ya kyauta, amma aurensa da Rashida ya zame masa babban ƙaddara, ba abin mamaki bane tsabar makircinta ne take gwada masa, kin santa da surutu da iya tsara zance, ni ina ganin in bazai iya yi musu adalci ba to ya raba musu gida hankali ma zaifi kwanciya.
Hmmm yaya ne fa kin san shi da kafiya, Allah dai yasa ya raba musu gidan, amma abinda Safna ta faɗa in dai hakane to akwai zalunci a cikin zamansu.
Cewar Muktar dan dashi suka shiga falon Safna, haka suka isa gida suna tattaunawa wanda Ammi tace zata tsawatar masa ba zata zuba ido ya riƙa aikin rashin adalci ba. 
Bayan sallar magrib Zayyad ya isa gisan Ammi, wanda nan ta rufe shi da faɗa taƙi barinsa ma ya kare kansa, ta kuma ce lallai in yasan bazai yi adalci ba ya raba musu gida bata son gardama, Zayyad yace shi baya son haya tunda wannan ne kaɗai gidansa amma nan gaba in ya samu wadatar da zai raba ɗin zai rabasu, Ammi ta cigaba da nuna masa kuskurensa da kuma kamanta adalci a tsakaninsu, sai da aka kira sallar Isha'i ne ta sarara masa, har ya yi mata sallama ya baro gidan zuciyarsa a dagule. Koda ya shiga gida Abdul yana jin dirar motarsa ya soma ambaton Abba, yaje kusa da ƙofa akan Safna ta buɗe masa ya fita, bata kula shi ba dan dama tun ɗazun yake ta son fita jin shigowar su Rashida amma haka ya ƙaraci rigimarsa ya haƙura bata buɗe masa ba, yanzu ma ganin taƙi tashi ya saka mata kuka bata kula shi ba ta cigaba da bawa Sadiq nono. 
Zayyad ɗakin Rashida ya shiga ya samu yaran suna cin indomie ya zauna fuskarsa ba yabo ba fallasa, ya kwalawa Rashida kira sai gata ta fito daga ɗaki.
Oyoyo Abban Ilham ya aikin.
Alhamdulillah! Ya naga yara suna cin indomie ba kiyi girki bane.
Wlh ban shigo da wuri ba, kuma suna ta kukan yunwa shine na dafa muci, kai in ka dawo sai ka faɗi abu mai sauƙi da zan dafa maka.
Da wani irin kallo yake binta tsabar takaici, dama gashi ya shigo da fushinsa tana niman ƙara masa da wani, bai iya cewa komai ba ya sake ɗaukar key mota daya aje a centra table ya miƙa yayi hanyar fita.
Ina kuma zaka tafi? ka tsaya yanzu zan ɗaura maka abinda kake so.
Bai kulata ba ya fice abinsa, Rashida ta bishi a baya har gurin mota ta buɗe gefensa ta shiga ta zauna.
Ni gaskiya ba inda zaka je yanzu fa ka dawo zaka kuma fita.
Rashida na rantse da girman Allah in baki fice mini a motar nan ba sai na sharara miki mari, mara lissafi kawai.
Rashida ta turo baki zata yi magana Zayyad ya zaburo zai kai mata hannu, da sauri ta fito daga motar tana ƙunƙuni, akan idonta ya kunna yaja motarsa ya fice daga gidan zuciyarsa kamar zata fashe dan tsabar takaici. Wani rastaurant yaje ya cika cikinsa da kayan daɗi dan kuwa yaci gumin halak ɗinsa, bayan ya kammala wajen goma saura ya dawo gida ko kallon sashin Safna bai yi ba ya wuce abinsa. Rashida taji shigowarsa amma tayi biris dashi dan ta nuna masa taji haushi, sannan yanzu dole ne ta ja ajinta tunda tasan ita kaɗai ce a gidan bata san Safna ta dawo ba, duk da ɗazun su Ilham sun sanar da ita sunji muryar Abdul yana kuka amma bata gamsu ba cewa tayi daga maƙota ne wani yaron ke kuka, kuma ma tana da tabbacin ba zata dawo ɗin ba dan har lokacin Zayyad ɗin ba saukowa yayi ba, ko ita zaman nasu ba wani daɗi saboda rashin walwalarsa. Zayyad yayi wanka ya kwanta yau ko wayarsa bai ɗauka ba ya rufe ido dan ya samu yayi barci, saboda ba wani barcin kirki yake yi ba a 'yan kwana biyun.
Safna...
In kunci karo da littafin nan ku tabbatar da kun biya ni haƙƙina dan soyayyen da kuke yiwa Manzon Allah SAW.

